КІРІСПЕ

        Тіршілік қауіпсіздігі негіздері пәнін студенттерге оқытудың басты мақсаты, бейбіт және соғыс кезіндегі төтенше жағдайларда халық шаруашылық нысандарын қорғауға, бұл ұйымның әскери емес жасақтарының іс-жүзінде атқаратын жұмыстарын үйрету типтік жоспардың материалдарында АҚ ұйымының кейінгі жылдары қол жеткізген теориялық және іс-жүзінде атқарылатын шараларын студенттерге жан-жақты жеткізу, жоспар бойынша толық мағлұмат алуға жағдай жасайды. Барлық оқушы категорияларына АҚ-шараларының өндірістік жаттығу, төтенше жағдайларға дайындық жұмыстарын толығымен таныстыру кеңінен көрсетілген. Атомдық зақымдану ошағы, химиялық, биологиялық және күшті әсер ететін улы заттармен улану ошақтарының адам организіміне әсер ету ерекшеліктерімен таныстыру. Құтқару және т.б. шұғыл атқарылатын жұмыстарды ұйымдастыру мен өткізуді үйрету. Қорғаныс ғимараттары және зақымдану аймақтарына радиациялық барлау жасау құралдарымен таныстырып түсінік беру. Жекелей қорғаныс заттарының классификациясымен таныстырып, пайдалану ерекшеліктерін үйрету.

ҚЫСҚАРТЫЛҒАН ТЕРМИНДЕР
АҚ – азаматтық қорғаныс

АЭС – атом электр станциясы
АҚС – аэрозольдерге қарсы сүзгіш
БҚ – бактериологиялық құралдар
ЖСА – жіті сәуле ауруы
ХЗҚ – химиялық зақымына қарсы
ЖОО – жоғары оқу орын
ЖТҚҚ – жеке тұлғаны қорғау құралдары
ЖҚЖҚ – жаппай қырып жоятын қарулар
ЖХҚП – жеке химиялық қарсы пакет
ЖТП – жеке таңғыш пакет
ИТ – индикаторлық түтікше
КӘУЗ – күшті әсер ететін улы заттар
КЗД – сәбилерді қорғайтын камера
ҚР – Қазақстан Республикасы
Р – рентген
РЗҚ – радиациялық зақымына қарсы
РҚП – радиациядан қорғайтын паналар

РЗ – радиоактивті заттар
СЭС – санитарлық – эпидемиялық станция
СИ – халықаралық бірліктер жүйесі
ТӘҚ – тіршілік әрекеттерінің қауіпсіздігі
ТЖ – төтенше жағдай

УЗ – улағыш заттар
ФОЗ – фосфорорганикалық заттар

ХАҚЗ – химиялық авария жағынан қауіпті заттар
ШО – шаруашылық объектілері

ШБК – шектеп берілген концентрация
ЭМИ – электромагниттік импульсі
эВ – электро-Вольт (энергия өлшем бірлігі)
ӘХБА - әскери химиялық барлау аспабы
НЕГІЗГІ   ҰҒЫМДАР

        Төтенше жағдай (ТЖ) – адамдардың қаза табуына әкеліп соққан немесе әкеліп соғуы мүмкін, олардың денсаулығына, қоршаған ортаға және шаруашылық жүргізуші объектілерге нұқсау келтірген немесе келтіруі мүмкін, халықты едәуір дәрежеде материалдық шығындарға ұшыратып, тіршілік жағдайын бұзған немесе бұзуы мүмкін апат, авария, зілзала немесе жойқын қару қолдану салдарынан белгілі бір аумақта туындаған жағдай.
        Табиғи сипаттағы ТЖ-лар – дүлей зілзала (жер сілкінісі, сел, көшкін, су тасқыны және басқалары), табиғи өрт, індеттер мен малдың жұқпалы аурулары, ауыл шаруашылық өсімдіктерінің және ормандардың кеселдері мен зиянкестері арқылы зақымдануын туғызатын ТЖ-лар.
      Техногендік сипаттағы ТЖ-лар - өнеркәсіп, көлік авариялары және басқа да авариялар, өрт (жарылыс), күшті әсер ететін улы, радиоактивті және биологиялық жағынан қауіпті заттарды тарататын (тарату қауіпі бар) авария, үйлер мен ғимараттардың кенеттен қирауы, бөгендердің бұзылуы, тіршілікті қамтамасыз ететін электр-энергетика және коммуникация жүйелеріндегі, тазарту құрылыстарындағы авария туғызған ТЖ-лар.
        ТЖ аймағы – ТЖ жарияланған белгілі бір аумақ. ТЖ-лар таралу ауқымына қарай мынадай болып бөлінеді:
объектілік    (зардаптарының таралуы қондырғымен, цехпен, объектімен шектелген);
жергілікті (зардаптарының таралуы елді мекенмен, ауданмен, облыспен шектелген);
аймақтық    (зардаптарының    таралуы    бірнеше    облыспен шектелген);
барынша     ауқымды     (зардаптарының     таралуы     бірнеше мемлекеттерді қамтиды).
         Авария – технологиялық процесстің бұзылуы, механизмдердің, жабдықтар мен ғимараттардың зақымдануы.
         Зілзала – ТЖ-дың пайда болуына әкеліп соққан жойқын құбылыс.
         Апат (катастрофа) – аймақтық және ірі ауқымды ТЖ-дың пайда болуына әкеліп соққан жойқын құбылыс.
         ТЖ-дын алдын алу – алдын ала жүргізілетін және ТЖ - дың пайда болу қатерін мүмкін болғанынша азайтуға, адамдардың денсаулығы мен өмірін сақтауға, залал мен материалдық шығын мөлшерін кемітуге бағытталған шаралар кешені.
         ТЖ-ды жою – ТЖ-лар пайда болған кезде жүргізілетін және адамдардың өмірін сақтап, денсаулығын қорғауға, залал мен материалдық шығындар көлемін азайтуға, сондай-ақ ТЖ-лар аймағының одан әрі таралмауына бағытталған құтқару, авариялық – қалпына келтіру жұмыстары мен басқа да кезек күттірмейтін жұмыстар.
          Шаруашылык жүргізу объектілері - өнеркәсіп, ауыл шаруашылық өндірісінің және қоғам қызметінің басқа да салаларының мүдделері үшін пайдаланылатын үйлер, ғимараттар және басқа да құрылыстар.
          Баршаңыздың назарыңызға! (Внимание всем!) дабылы –Азаматтық қорғаныстың дабылдамаларымен және басқа да дабыл беру құралдарымен берілетін бірыңғай дабылы. Осы дабыл бойынша халық телевизорларды, радионы және басқа да ақпарат қабылдау құралдарын іске қосып қоюға, беріліп жатқан ақпаратты мұқият тыңдап, іс-әрекет тәртібі мен жүріп-тұру ережелері жөніндегі талаптарды орындауға міндетті.
          Радиациялық қауіпсіздік – белгіленген нормаларға сәйкес қызметшілерге, халыққа және қоршаған ортаға радиациялық әсерді шектейтін шаралар кешенімен қамтамасыз етілген радиациялық жағдайдың жай-күйі.
          Иондаушы сәулелендіру – ортамен өзара әрекет кезінде түрлі белгілердегі иондар түзетін, зарядталған, зарядталмаған бөлшектер мен фотондардан тұратын сәулелендіру.
          Табиғи радиациялык – ғарыш сәулесі және жерде, суда, ауада, биосфераның басқа элементтерінде, тамақ өнімдері мен адам организмінде өздігінен бөлінген табиғи радионуклеидтердің сәулесі шығаратын сәулелендіру мөлшері.
          Әсерлі мөлшер – адам организмі мен оның жекелеген органдарының радиациялық сезімталдығын ескере отырып, олардың сәуле алуынан  кейінгі зардаптарының пайда болу қатерінің шамасы ретінде пайдаланылатын иондаушы сәулелендірудің сіңірілген энергиясының шамасы.
         Радиациялык авария – атом энергиясын қолдану объектісін қауіпсіз пайдалану шегінің бұзылып, бұл орайда адамдардың белгіленген нормалардан тыс сәуле алуына немесе қоршаған ортаның радиоактивті ластануына әкеліп соғуы мүмкін, әкеліп соққан радиактивті өнімдердің немесе иондаушы сәулелендірудің қалыпты пайдалану жобасында көзделген шектен асып кетуі.
         Радиациялык корғаныш – радиациялық қауіпсіздікті қамтамасыз етуге бағытталған радиациялық – гигиеналық, жобалау – конструкторлық, техникалық және ұйымдық шаралар жиынтығы.
         Радиоактивті қалдықтар - мөлшері мен құрамы нормативтік құқықтық актілермен реттелген мәннен асып түсетін радиоактивтік заттардан тұратын, шаруашылық қызмет нәтижесінде пайда болған және одан әрі пайдалануға жатпайтын кез - келген агрегаттық күйдегі материалдар мен заттар.
         Радиоактивті қалдыктарды көму – ядролық және радиациялық қауіпсіздікті қамтамасыз ететін жағдайда радиоактивті қалдықтардың оларды қайта алу ниетінсіз орналастырылуы.
         Радиациялык мониторинг - иондаушы сәулелендіру көздерін пайдаланатын объектілерде де, қоршаған ортада да радиациялық жағдайдың жай-күйін жүйелі түрде байқап отыру. Өрт-адамдардың өмірі мен денсаулығына, қоғам мен мемлекеттің мүдделеріне зиян, материалдық залал келтіретін бақылаусыз жану.
         Өрт қауіпсіздігі – адамдардың, мүліктің, меншіктің, қоғам мен мемлекеттің өрттен қорғалу жай-күйі.
         Кұтқару жұмыстары – ТЖ-лар аймағында адамдарды, материалдық және мәдени қазыналарды құтқару, қоршаған ортаны қорғау, ТЖ-ды бір шектен шығармау және соларға тән қауіпті факторлардың ықпалын басу немесе мүмкін ең төменгі деңгейіне түсіру жөніндегі іс-қимылдар.
         Экологиялық қауіпсіздік – жеке адамның, қоғам мен мемлекеттің өмірлік маңызды мүдделері мен құқықтарының қоршаған ортаға антропогендік және өзге де әсерлер салдарынан туындайтын қауіп-қатерден қорғалудың жай-күйі.
         Әскери кауіпсіздік – Қазақстан Республикасының ел тәуелсіздігі мен аумақтық тұтастығына әскери сипатта төндірілетін нақты және ықтимал қауіп-қатер мен қол сұғушылықтан қорғалуының жай-күйі.
         Қоғамдық қауіпсіздік – Қазақстан азаматтары өмірінің, денсаулығы мен берекетінің, сондай-ақ Қазақстан қоғамы құндылықтарының оларға залал келтіре алатын, ықтимал қауіп қатерден қорғалуының жай-күйі.

Тіршілік қауіпсіздігінің негіздері және оны ұйымдастыру  шаралары.   

        Тіршілік  қауіпсіздігінің негіздері (ТҚН) адамзат әрекетшілік саласының бірі болып табылады; бұл көп жақты ұғымға саяси, әскери, заңдық, әлеуметтік, медициналық, ақпараттық, қаржы, ғылыми, халықаралық және тағы басқа аспектілер кіреді.
        Мемлекеттің міндеті, оның функциясы ретінде қарағанда, ТҚН халықты, қоршаған ортаны және шаруашылық жүргізу объектілерді төтенше жағдайлардан (ТЖ), олардан туындаған зардаптардан қорғау жөнінде мемлекет саясатын жүргізудің басым салаларының бірі болып табылады.

Практикалық мағынада ТҚН алдын ала ТЖ-дың пайда болу қатерін мүмкін болғанша азайтуға, халықты дайындау және жаппай оқытуға, ал ТЖ кезінде адамдарды қорғауға, залал мен материалдық шығынды кемітуге, сондай-ақ, ТЖ-ды бір шектен шығармауға, түбінде салдарын жоюға бағытталған, қызмет міндеттері жағынан біртұтас жүйеге біріктірілген шаралардың үйлесімді жиынтығы деп жобалап түсінуге болады.

ТҚН-нің деңгейі осы қоғамның жан-жақты жетілуін, рухани және психологиялық қалпын, ТЖ-ға тән қауіпті факторлардың ықпалын басу, мүмкін болатын ең төменгі деңгейіне түсіру қабілетін сипаттайды.

Жоғары оқу орындарында берілетін пән ретінде ТҚН тиісті оқу бағдарламалар бойынша мамандарды осы заманғы жаппай қырып жою зақымдау құралдарының факторларының әсерінен, табиғи және техногендік сипаттағы ТЖ-лардан қорғану жолдарын көрсету мақсатымен оқыту және дайындау ниетін білдіреді.                          
Тіршілік  қауіпсіздігі іс-қимыл жиынтығы ретінде қалыпты өмір жағдайын бұзатын зиянды факторлардың алдын алу (жою), мұнымен қоса еңбекті қорғау, өндірісте және тұрмыста болған қайғылы жағдайларда жарақаттанғандарға шұғыл жәрдем беру, әлеуметтік елеулі науқастармен күрес, экология, салауатты өмір сүру, азаматтық қорғаныс және т.б. ірі блоктарды құрайды. Сондықтан АҚ-ты ТҚН-нің құрастырушы бөлігі және біртұтас мемлекеттік тіршілік әрекетінің қауіпсіздігін қамтамасыз ету жүйесінің жалпы маңызды бөлігі ретінде қарастыру қажет. Басқа сөздермен айтқанда АҚ-ты ұйымдастыру және жүргізу – мемлекеттің ең маңызды функцияларының бірі, оның қорғаныстық іс-шараларының құрастырушы бөлігі деп түсінеміз.
        АҚ жайындағы заңда келесі анықтама беріледі: Азаматтық Қорғаныс-бұл басқару органдарының мемлекеттік системасы және жалпы мемлекеттік шаралардың жиынтығы; бейбіт және соғыс жағдайларда жүргізілетін мақсаты: халықты, шаруашылық жүргізу объектілерін және елдің территориясын қирату (жою) факторларының әсерінен жаңартылған тәсілдермен қорғау, табиғи және техногендік сипаттағы ТЖ-лардан қорғау. артынша, АҚ жиынтықтарына басшылық жасауды жүзеге асыратын басқару органдары, күштер, қызметтер және АҚ алдында тұратын міндеттерді орындауға көмектесетін ұйымның басқа да атрибуттары болу керек екені айтылған.

Көптеген ұйымдар жұмысшылардың еңбек қауіпсіздігін басқару мүмкіндіктерінің тиімділігі және әрекетіне ықылас білдіреді. Бұл еңбекті қорғау аумағындағы заңдылықты және экономиканы реформалауды жақсарту жағдайларында іске асырылады. 


Адам тіршілігі процесінде қауіпті заттар әсер етуі мүмкін. Кейде олардың әсерінен белгілі бір жағдайларда адам денсаулығына тікелей немесе жанама зиян келтіреді.


Осыған байланысты Қазақстан Республикасының 2004 жылдың 28 ақпан айында «Еңбек қауіпсіздігі және еңбекті қорғау туралы» заңы шығарылды. Бұл заң Қазақстан Республикасындағы еңбекті қорғау саласында қоғамдық қатынасты реттейді және еңбек қызметі процесінде еңбек қауіпсіздігін қамтамасыз етуге, қызметкерлердің өмірі мен денсаулығын сақтауға бағытталған, сондай-ақ еңбек қауіпсіздігі және еңбекті қорғау саласындағы мемлекеттік  саясаттың негізгі принциптерін белгілейді.


Қазақстан Республикасының еңбек қауіпсіздігі және еңбекті қорғау туралы заңдары Қазақстан Республикасының Конституциясына негізделеді және осы заңнан өзге де құқықтық актілерден тұрады.


Еңбек қауіпсіздігі аумағындағы мемлекеттік саясат келесілерге бағытталған:


- еңбек қауіпсіздігі және еңбекті қорғау аумағында Қазақстан Республикасының заңдылығының талаптарын орындауды және сақтауды мемлекеттік бақылау және қадағалау;


- еңбек қауіпсіздігі және еңбекті қорғау аумағындағы мамандардың квалификациясын жоғарылату;


- Қазақстан Республикасының нормативті заңды актілерін, мемлекеттік стандарттарын, еңбек қауіпсіздігі және еңбекті қорғау аумағында нормаларды және ережелерді өңдеу және қабылдау;


- еңбек қауіпсіздігі және еңбекті қорғаудың жағдайын жақсарту бойынша қызметке экономикалық әсер ету жүйелерін құру және тазарту;


- қиын жұмысқа және еңбектің зиянды, қауіпті заттарымен жұмыс істегені үшін оған қосымша көмекті орнату;


- еңбек шарттары туралы мемлекеттік статистикалық есеп беруін ұйымдастыру, сонымен қатар өндірістік жарақаттану және тағы басқалар туралы есеп беруді ұйымдастыру.


Адамға оның қызметінде қауіпті әсерлер болады. Яғни, ол өндірістік орта деп аталады. Көбінесе өндірісте  оған техникамен байланысты қауіп-қатерлерге ұшырауы мүмкін. Оларды қауіпті және зиянды өндірістік факторлар деп аталады.


Біздің елде еңбек ететіндердің денсаулығын сақтау және жұмыс жағдайларын жақсарту бойынша жұмыстар жүргізілуде. Өнеркәсіптің барлық салаларында іске асырылатын технологиялық прогресс, өндірістік процестердің механикаландыру және автоматтандыру деңгейін жоғарлатуға, еңбектің санитарлы-гигиеналық жағдайларын жақсартуға және қауіпсіздікті жоғарлатуға бағытталған.


Халық шаруашылығының барлық салаларында жүзеге асырырылатын техникалық прогресс өндірістік процесті механикаландыру мен автоматтандыруға, еңбектің санитарлы-гигиеналық шарттарын жақсартуға бағытталған.


Тіршілік қауіпсіздігі мен еңбекті қорғау бойынша жасалатын дәстүрлер-өндірістің жалпы кешені болып табылады.


Май өңдеу зауытында қызмет көрсетуші персонал тіршілік қауіпсіздігінің ережелері мен жұмыс орындарындағы техникалық инструкцияларды қатаң сақтаса, жұмыс шартының қауіпсіздігін қамтамасыз етеді.
Төтенше жағдайлардың алдын алу және олардан қорғану шаралары 

ҚР «Табиғи және техногендік сипаттағы төтенше жағдайлар туралы» Заңының 14 бабына сәйкес алдын алу шараларына: 
- ғылыми зерттеулер, жағдайды қадағалау, бақылау, ТЖ пайда болуына әкеп соғуы мүмкін аварияны, зілзала мен апатты болжау және олардың қаупі туралы хабарлау; 

         - ТЖ саласындағы білімді насихаттау, халықты және мамандарды оқытып-үйрету, қорғану шаралары жатады. 

        ТЖ саласындағы ғылыми зерттеулердің негізгі міндеттеріне мониторинг әдістерін әзірлеу мен ТЖ-дың деректер банкін жасау, ТЖ болжау, алдын алу әдістерін, бақылау шаралары мен қорғану құралдарын, оларды болжау, зардаптарына баға беру, олардың алдын алу мен оларды жою жөніндегі нысаналы және ғылыми-техникалық бағдарламаларды әзірлеу кіреді. Жағдайды қадағалау, бақылау мен табиғи және техногендік сипаттағы ТЖ болжау қызметі (сейсмикалық қызмет, сел жүретінін хабарлау, радиациялық қауіпсіздікті бақылау жүйелері және басқалар) арнайы уәкілдік берілген мемлекеттік органдардың жанынан құрылады және ТЖ алдын алу мен оларды жоюдың мемлекеттік жүйесіне енгізіледі. 

Азаматтық қорғаныстың мемлекеттік ауқымындағы міндеттері


Ғылыми анықтама негізінде ұтымды тәсілдерді және халық пен территориясының, шаруашылық объектілерінің алдын ала дайындықтарын пайдалана отырып, осы замандағы қарулардан, табиғи және техногендік сипаттағы төтенше жағдайлардан қорғану жұмыстары жүргізіледі. Осы азаматтық қорғаныстың бірінші дәрежелі міндеті болып табылады. Ол үшін келесі міндеттер орындалуы тиіс: 

1). Басқару, құлақтандыру және байланыс жүйелерін ұйымдастыру, дамыту және олады ұдайы әзірлікте ұстау;

2). Азаматтық қорғаныс күштерін құру, оларды дайындау және төтенше жағдайлар кезінде іс- қимыл жасауға ұдайы әзірлікте ұстау;

3). Оралық және жергілікті атқарушы органдардың, ұйымдардың қызметшілерін даярлау және халықты оқыту;

4). Радиациялық, химиялық, бактериологиялық (биологиялық) жағдайды қадағалау және оған лабороториялық бақылау жасау;

5). Азаматтқ қорғаныстың әскері құрамаларын жұмылдыруға әзірлікті қамтамасыз ету;

6). Шаруашылық жүргізу салалары мен объектілерінің жұмыс істеу тұрақтылығын арттыру жөніндегі шаралар кешенін жүргізу;

7). Қорғану құрылыстарының қажетті қорын, жеке қорғану құралдарының және азаматтық қорғаныстың басқа да мүлкінің қорларын жинау және әзірлікте ұстау;

8). Халыққа, орталық және жергілікті атқарушы органдарға адамдардың өмірі мен денсаулығына төнген қатер және орын алып отырған жағдайда іс-қимыл жасау тәртібі туралы хабарлау;

9). Іздеу – құтқару жұмыстары мен басқа да шұғыл жұмыстарды жүргізу, зардап шеккен халықтың тіршілігін және оларды қауіпті аймақтадан эвакуациялауды ұйымдастыру;

10). Азық-түлікті, су көздерін, тамақ шикізаттарын, жемшөпті, мал және өсімдіктерді радиоактивті, химиялық, бактериологиялық уланудан, мал және өсімдік індеттерінен қорғау.

Азаматтық қорғаныстың аталған міндеттерін қоса алғанда кейбір іс-шараларды (мысалы, қорғаныс ғимараттарын салу), төтенше жағдайлар туралы халықты уақтылы құлақтандыру, төтенше жағдайлар кезіндегі тәртіп ережелерін халыққа үйрету және тағы басқаларын алдын ала орындамау салдарынан қорғау және көмек көрсету толықсыз болатыны анық. Шын мәнісінде азаматтық қорғаныс бүкіл халықтық болғандықтан қорғану іс- шараларын өткізуге барлық ел халқы қатысуы тиіс. Қауіпті аймақтарда дұрыс жұмыс істеуді, қазіргі қарулардан қорғануды, өзін- өзі қорғауды және зардап шеккендерге көмек көрсетуді барлық халық білуі міндетті. Мұның барлығы азаматтық қорғаныстың іс- шараларын жүргізуде барлық халықтың міндетті түрде қатысуын, жауапты органдардың үкімдерін ескертусіз орындауын, тәртіпті, ұйымшылдықты көздейді.

Азаматтық қорғанысты ұйымдастыру тәртібі және қағидалары

Азаматтық қорғаныс мемлекеттің барлық территориясында жергілікті және өндірістік қағидаларымен ұйымдастырылады. Яғни кешенді және жеке қарастыру іс - шараларын өткізуде азаматтық қорғаныстың объекті басқару органдарының функциялары және күштері территориялық және ведомствалық болып бөлінеді. Осы орайда, негізгі дәрежеден шыға отырып, Мемлекет үкіметі анықтайтын тәртіппен, азаматтық қорғаныс бойынша қалаларды топтарға, ұйымдарды санаттарға жатқызу жүзеге асырылады. 

Азаматтық қорғаныс іс – шараларын ұйымдастыру және жүзеге асыру жауапкершілігін меншікті үлгідегі барлық ұйымдардың және орталық, жергілікті мемлекет атқарушы органдардың басшылары көтереді. Бұл органдар мен ұйымдар жыл сайын азаматтық қорғаныс іс – шараларын жүзеге асыру және оларды орындағаны туралы есеп беру керек. Азаматтық қорғаныстың дайындығы мен іс – шараларды өткізудің мерзімі және көлемі мен тәртібі, сонымен қатар есеп беру ұсынысы Мемлекет үкіметімен белгіленеді.

Азаматтық қорғаныстың дайындығы жаңартылған қарулардың дамуын есепке алып берілген территорияда төтенше жағдайлардың неғұрлым ықтималдығын ескере отырып салалары мен ұйымдарында алдын - ала жүргізіледі.

Азаматтық қорғаныс идеясының және іс – шараларының негізінде гуманизм қағидасы жатыр, өйткені олар қорғауға, құтқаруға және ең ауыр жағдайларда халыққа көмек көрсетуге бағытталған.

 Қазақстан Республикасы территориясында болуы ықтимал төтенше жағдайлардың сипаты мен салдары
         Төтенше жағдайлар деп - табиғи ортаға,  адамдардың өмір сүруіне, экономикаға, әлеуметтік өрісіне айтарлықтай кері әсерін тигізетін және қалыпты жағдайдан тез арада ажырататын құбылыстарды айтады. Олар әдетте ғимараттардың қирауына, адамдардың өліміне, құралдар мен материалдық құндылықтардың жойылуына және биоөрісіне нұқсан келтіруге әкеліп соқтырады. Сондықтан осындай оқиғалар (олардың салдарын жою үшін) шұғыл шараларды өткізуді, сондай-ақ құтқару, кезекті күттірмейтін авариялық – қайта өңдеу жұмыстарын жүргізуді талап етеді.

       Төтенше жағдайлар үш ортада пайда болады: өндірісте (техногендік), табиғатта және экологиялық ортада, сонымен бірге болуы мүмкін қарқынымен (көлемділігімен) сипатталады да, жеке (бір кәсіпорнының жекелеген жүйесінде), объектілік, жергілікті, аймақтық және глобальды болып бөлінеді, сонымен авария (сәтсіздік) немесе апат (катастрофа) деп аталады. Экологиялық апатты қасірет деп те атайды, мысалы, Арал қасіреті. Басты белгілеріне шығынның ауырлығы және адам құрбандарының болуы жатады. Авария деп көбіне адам өлімі жоқ оқиғаларды айтады. Стихиялық апат әдетте көлемді сипатта болады, сондай-ақ, геологиялық, гидрогеологиялық, атмосфералық және басқа да жағдайлардың себебімен түсіндіріліп (табиғи өрттер, жаппай көпшілік аурулар) көбіне техногенді сипаттағы авариялар мен апаттардың пайда болуына әкеледі. Экологиялық апаттар тұрғылықты жерде көптеген жағымсыз өзгерістерді туындатады, сондай-ақ әдетте тірі организмдердің өліміне (құстар, балықтар мен көптеген басқа жануарлар) әкеледі; олар стихиялық құбылыстардан да, техногенді авариялардан да өрістеуі мүмкін.
        Авариялар мен апаттардың мінездемелерін, олардың зақымдану ошақтарының ерекшеліктерін білмей, пайда болған себептерін түсінбей, ауыртпалықты алдын алу және салдарын ойдағыдай жою мүмкін емес десе болады.

  Зілзала табиғи құбылыстар.

          Жиырмасыншы ғасырдың аяғында табиғи сипаттағы төтенше жағдайлардың дамуы байқалды. Жанар таулардың әрекеттері өсті, әсіресе жер сілкіністер тым көбейді, ал топан су басу және қатты  дауылдар мен ірі тайфундар әдетке айналған сияқты. Бұл тенденция ескерусіз қалмады, бірақ қауіп мүмкіншілігі биік болған аймақтарда бәрібір көп қабатты үй құрылыстарын, зияны зор өндіріс кәсіпорындарын салу әліде жалғасуда. Осы факторлар қауіпті аймақтарда адамдардың шоғырлануына септігін тигізіп, тұрғындардың өміріне қатер төндіруде, стихиялық апаттардың көптеген катастрофалық зардаптарын туғызуда.
          Қауіпті табиғи құбылыстарды себебіне және сипатына қарай жалпы былай жіктеуге болады:
        -   геологиялық (геофизикалық) құбылыстар – жер сілкіністер, жанартаулар атқылауы, жер және қар көшкіндері, селдер;
        -   метеорологиялық   (ауа-райына   тән)   құбылыстар-дауылдар, борандар, құйындар;
        -  гидрологиялық құбылыстар-топан су басуы, цунами, өзендердегі мұздың кептелуі, селдің тоқтауы, өкпек желдің әсерінен су деңгейінің көтерілуі;
        - табиғи өрттер – орман, дала, шым тезек өрттері;
· жаппай көпшілік аурулары (жұқпалы аурулардың кең тарап жайылуы) – эпидемиялар (індет), эпизоотиялар, эпифитотиялар.

Жер сілкіну
          Табиғаттың қаһарлы құбылысы – жер сілкіну- жалпы (көбіне) геофизикалық себептерден болатын жер қыртысындағы, оның астынғы қабаттарындағы дүмпу (соққы, қимыл) және жер бетіндегі діріл, тербеліс. Бұның бәрі былай өрістейтін көрінеді. Жер қойнауында әрдайым күрделі процесстер орын алуда.
         Жер қыртысы бір тұтас емес, оны литосфералық плиталар (блоктар) құрайды-континенталдық және мұхиттық; плиталардың (тахталардың) шеттерін сейсмикалық және тектоникалық жағынан алғанда белсенді опырылу (уатылу) аудандар қоршайды. Литосфералық плиталар әрдайым қозғалыста болып жылына 1-6 см жылдамдықпен түрлі бағыттарға жылжиды. Бұндай қозғалыстардың себебі – Жер шарының айналу динамикалық эффектілермен үйлескен жер қыртысының астындағы ыстық және қою сұйықтықтың баяу конвекция түріндегі ағыстары шығар деп білеміз. Бір жерде жаңа сұйық зат төменнен жоғары көтеріліп плиталарды жан-жаққа ығыстырса, екіншісінде плиталар бір-бірін шеттерімен жанай өтеді, ал тағы басқасында бір плита екінші плитаның үстіне мінгесіп оны төменге батырып жатады. Тақталардың осындай баяу қимылдары бара-бара кернеулердің пайда болуына, олардың ұлғаюына әкеледі де оларды арттыра түседі. Енді осы кернеулер ақыры жер сілкінісіне айналу үшін бір түрткі болу керек сияқты. Түрткі ретінде келесі физикалық процесстер болуы мүмкін: ай және күн тартысымен болатын су толысуы; күн белсенділігі; жер полюстерінің орнынан жылжуы; жер субядросының қозғалысы бірқалыпты еместігі (элипс бойынша жылжуы); басқа жердегі сілкіністер; адам әрекеттері,  аталған процесстердің бір-бірімен үйлесіп келуі.
          Су астында жер сілкінгенде орасан зор толқындар – цунами пайда болады; құрғақта сұрапыл қирату пайда ететін, биіктігі 60 метрден асатын цунами тіркелген. Жер сілкіну адамдарға ырымшыл үрей туғызатын зілзала құбылыс. Жер сілкінудің материктерде де, мұхиттарда да болып тұратынын бақылаулар көрсетеді.
         Жер сілкіну ошағының көлемділігі бірнеше километр мен бірнеше жүз километр арасында өзгермелі. Екі негізгі сейсмикалық белдеу белгілі. Жерорта теңізі – азиаттық сейсмикалық белдеу; бұл Португалия, Италия, Грекия, Туркия, Иран, Солтүстік Үндістан және әрі қарай Малайзия архипелагын қамтиды; Тынық мұхиттық сейсмикалық белдеу- Жапония, Қытай, Қиыр Шығыс, Камчатка, Сахалин және Курил аралдарын қамтиды (Жер шарының сілкіністерінің 90% осы белдеуде өтіп жатады). Қазақстан шекарасында Алматы, Қызыл-Орда, Шығыс Қазақстан, Маңғыстау, Жамбыл және Оңтүстік Қазақстан облыстары сейсмикалық қауіпті аймақта орналасқан.
         Жер сілкінудің негізгі сипаттары деп ошағының тереңдігін, магнитудасын және жер бетіндегі қарқындылығын айтуға болады.
        Жер сілкінудің ошағы әрқилы терендіктерде, көбінесе 20-30 километр тереңдіктегі жер қыртысында пайда болады. Кейбір аудандарда жүздеген километр тереңдіктен шығатын қимылдар байқалады.
         Жер қыртысының қозғалысын сезетін аспаптар, сейсмографтар, оның болмашы сілкінуін өлшеп, жазып отырады. 1-2 баллдық әлсіз жер сілкінуді адам сезбейді, оларды аспаптар ғана тіркейді. Олар планетамызда күнделікті болып тұрады. 4-баллдық жер сілкінісінде заттар (ыдыс, шыны, есік) теңселеді және жеңіл сылдыраған дыбыстар естіледі; 6-баллдық (күшті) сілкінуде қабырғадан картиналар құлап, сылақтардың бөлшектері уатылып ғимараттардың қабырғалары жарылып, үйлер жеңіл бүлінеді; 7- баллдық (өте күшті) сілкінуде тасты үйлердің қабырғаларында жарықтар пайда болады, нашар үйлер қирайды; 8-баллдық (қирататын) сілкінуде мықты салынған ғимараттар ішінара қирайды; 10 баллдық (жойқын) сілкінуде құрылыстар толық бұзылады, темір жол рельстері майысып, жер бетінде жарықтар пайда болады, көшкін, опырылып құлау деген құбылыстар орын алады; 12-баллдық сілкінуде ешқандай құрылыс шыдамайды, жерді үлкен жарықтар бөліп тастайды, көшкіндер мен опырылып құлау саны өте көбейеді, су құламалар (сарқырамалар) пайда болады, өзендер ағысы бағытын өзгертеді. Осылайша, жаппай көпшіліктің зардап шегу ошақтары жер сілкінісі 7-8 баллдан бастап, одан да жоғары болған аймақтарда орын алады.
           Жер сілкіну оқиғаларын жыл бойынша планетамызда болатын жиілігі және ұзақтығы бойынша да жіктеуге болады, олар да баллдың өсуіне байланысты. Мысалы, 11-12 баллдық жер сілкінулер жылына 1-2 ғана рет болса, олардың ұзақтығы 30 секунд пен 90 секунд арасында созылады. Бұндай жағдайда сілкініс алатын аумақтар (6 баллдық сілкінуден бастап қосқанда) радиусы 80-160 км-ге жетеді. 7-8 баллдық сілкінулер 10-30 секундта өтіп, жылына 100-150 рет болады. Күшті жер сілкіністері, қарқындылығы 5-6 баллға баратындары, жылына 8000 реттей орын алады, ұзақтығы 5 секунд. Яғни, жер сілкіну – бұл айтарлықтай жиі және қауіпті табиғи құбылыс. 1999 жылы көптеген адам құрбаны мен орасан қиратулар әкелген жер сілкіністер Түркияда, Грекияда және Тайванда өтті. Жалпы, жер шарында жылда 100 мыңға таяу сілкіністер өтіп жатады.

Сел тасқыны.

         Сел тасқындары көбіне кенеттен басталады. Кішкене тау өзендерінің бассейіндерінде және құрғақ боп тұрған сайларда минералды бөлшектердің, тастардың, тау жыныстар сынықтарының концентрациясы өте биік болып.түзілген лай судың ағындары деңгейін күрт көтеріп өтеді.
         Ереже бойынша сел тасқындары толассыз жауған нөсерден, сирегірек сырғыма мұздақ немесе маусымды қар жамылғысының күрт ери бастауынан, сондай-ақ өзен арнасына сырғыған топырақ пен шөп-шаламның көп түсуі салдарынан пайда болады. Жанар тау оянғанда ең күшті сел тасқындары болады. Селдің себептеріне тау сайларында жиналған үлкен көлемді көлді түзеген ( мұздың қозғалысынан пайда болған тау жыныстар сынықтарының үйіліп қалғандары, немесе шөккіндер болғанда өзен арнасын бөгеп-морена көлін пайда еткен) судың бөгетті бұзып өтуі де жатады.
          Зор қирату күші бар сел бір ағызындыларының көлемінде жүздеген мың, кейде, тіпті, миллион текше метрге дейін жететін (домалата ағызатын тас кесектерінің көлденеңінен көлемі 3-4 м, салмағы 100-200 тоннадан асады) материалды таудан төмен қарай жылжытады.
          Басқа тасқындарға қарағанда әдетте ағыл-тегіл емес, сел тасқыны бөлек-бөлек толқындар түрінде қозғалады, селдің ұзақтығы 1-3 сағаттай болады. Селдің жылдамдылығы әдетте 2,5-4,0 м/с аспайды, бірақ су бөгетті бұзып – жарып селді бастаған жағдайда оның жылдамдығы 8-10 м/с және одан да көп болуы мүмкін. Селдің алдыңғы шебі биіктігі 5-15Ц, кейде 25 м-ге жетеді, яғни «сел басы”деп аталады.                              
         Селдің қауіптілігі – тек оның бұзу күшінде ғана емес, сондай-ақ, оның кенеттен келуінен де болады. Бүлдіруші күшін сипаттайтын ерекшеліктері оның екпінінің қаттылығы, құрамының тұтастығы, шапшаң қозғалып, жөңкіле ағатындығы болып табылады. Кедергілерге ұшыраған кезде сел ағыны оларды басып өтіп, өз күшін жоғалтпай, қайта үдете түседі. Сел халық шаруашылығы объектілеріне, елді мекендер мен қалаларға, егістік жерге, суармалы жүйелерге, темір жол мен тас жолдарға өте қауіпті, өйткені күтпеген жерден пайда болып, тікелей қатер төндіреді. Мұндай жағдайда дамбы (бөгет) түрінде жасалған жағалаудағы қалқалар айтарлықтай тосқауыл бола алмайды. Мүжіліп түскен тау жыныстарын ағызып әкелгенде, сел кездескен нәрселерді шайып, өзіне қосып әкетеді.
Қар көшкіні.
         Қар көшкіні басқа да көшкіндердің жылжуы сияқты гравитация тартысы қар арасындағы ұстау күштерінен асқан кезде пайда болады. Қар өзінің әрекетін бастай отырып, барлық жаңа қар массаларын, тастарды және басқа заттарды ілестіре тез арада жылдамдылығын күшейтеді. Негізінен, көшкін қардың ұсақ кристалдары мен ауаның араласуымен сипатталады. Жазықтау жерге немесе аңғар түбіне жете қар өз қозғалысын тоқтатады.

     50°-тан көп құлама тіктілікте қар өздігінен жайғана төмен құйылады, яғни қар массасының пайда болу жағдайы туындамайды. Көшкіннің пайда болуына ең қолайлы жағдай – 30-40° тігімен орналасқан, майда шөптер басқан баурайларда биіктігі 30 см қардың өсуі жатады. Көп нәрсе ескі жатқан қар жамылғысына және жаңа қар басу қарқындылығына байланысты болады. Егер 2-3 күн аралығында 0,5 м қар жауса, ол, әдетте, қауіпті емес; ал осы жағдай 10-12 сағатта болса қар көшкіні әбден мүмкін. Жылдамдығы 7-8 м/с-ге жететін жел тұрса, ол көшкін қар қалыңдығын 10-15 см төмендетеді. Басқаша айтқанда жел көшкін болу мүмкіндігін арттырады. Әсіресе қарлы борандар қардың бір жерге көп мөлшерде жиналуына себепкер бола алады. Өте маңызды факторларға ауа температурасы жатады. Қысты күні жылы ауа райында (0°С) немесе уақытша болатын жылымықтарда қар жамылғысының босандығы жоғарлайды және де қар көшкіні жүреді, не қар шөгеді. Температураның төмендеуінде көшкін басталу мерзімі ұзарады. Көктемде жылуымен бірге сулы қар көшкіндер болу мүмкіндігі өседі.
         Қар көшкіннің әрекетіндегі негізгі сипаттарға мына параметрлерді жатқызамыз: жекелеген жағдайларда көшкін жылдамдығы 100 м/с дейін жетуі мүмкін; құрғақ қар көшкіннің тығыздығы 200-400 кг/м3, және сулы жағдайда 300-800 кг/м3 болып қар массасының соққы күшін анықтайды, сондай-ақ, бұл тазалау еңбек күші көлеміне белгі етеді; кідірікте 10-15 м қар массасының биіктігі авариялық-құтқару жұмыстарын ұйымдастыру кезінде параметр ретінде қызмет етеді, бұл жерде қар өте тығыз келеді; көшкіннің түсу қайталануы әр түрлі-жекеленген аудандарда қар көшкін жылына 15-20 рет түсуі мүмкін; қар массаның көпжылдық максималды мәнмен алғанда жету алыстығын осы маңайда құрылыстар жүргізгенде  есепке алады.

        Қар көшкіндері елді мекендерге, спорт және демалыс санаторий –курорт кешендеріне, темір және автожолдарына, электр желілеріне, құбырларға, өндіріс құрылыстарына едәуір нұқсан келтіре алады. Кей жерлерде қар көшкіні 100 жылда 1-2 рет-ақ болады екен. Мысалы, Кавказ тауларында орналасқан 200-300 жыл бойы тұрған ел мекендері кенеттен қар көшкіннің астында қалғаны белгілі.

Ауа-райы құбылыстары.

         (Дауыл, боран, құйын, қар басып қалушылық, мұз тұру)

          Метеорологиялық сипаттағы табиғи ауыртпалықтарға қатты тұратын желдің (жылдамдығы 25 м/с биік), толассыз нөсер жауын шашынды (12 сағат арасында 50мм немесе одан көп мөлшерде болса), ірі бұршақтың түсуін (бұршақтың көлденең мөлшері 20мм және одан да үлкен), күшті қар жауын (12 сағат арасында 20 мм немесе одан көп мөлшерде), қарлы борандарды (жел жылдамдығы 15 м/с көп болса), шаңды және құмды борандарды, вегетациялық мерзімде ауа температурасының өзгеруін ауа-райының құбылыстары деп атайды.  Қыс кезінде боранды желдер орасан мөлшердегі қарды суырып жоғары жылдамдықпен бір жерден алып екінші жерге ауыстырады. Қар басумен бірге өтетін қарлы борандар кейде нағыз мәнінде апатқа айналады: үйлерді, шаруашылық құрылыстарды қар басады, күртік қардың биіктігі 4 қабатты үйлердің шатырына дейін жетіп қалады, көліктің барлық түріндегі жүрісі тоқталады, байланыс жүйелері, электр, су, жылу беретін желілер жұмыстары бұзылады, адам адасуы, өлімі де сирек емес. Қарлы борандардың жолы (ені) салыстырмалы түрде үлкен емес – ондаған километр. Жаз күндері дауылмен бірге келетін нөсерлер таулы жерлерде сел тасқындарға және шөккіндерге себеп болатыны түсінікті.
Су тасқындарының түрлері

           Жергілікті аумақты топан су басуы көбіне өзендердің, теңіздердің деңгейі көтерілуден, су қоймаларының бөгеттері немесе тау көлдердің бөгеулері шайылып кетуден болып жатады. Бұл оқиғалардың себептеріне көл-көсір, жауын-шашындар, қардың үсті-үстіне еруі, сең кептелуі, өкпек желдің әрекеті, мұхит табанында болатын жер сілкіну, кейбір теңіздер деңгейі (мысалы Каспий теңізі) белгілі бір замандарда оқта-текте өздігінен көтерілу құбылыстары жатады.
            Су тасқындардың тікелей келтіретін нұқсанына тұрғын үйлер мен өндіріс ғимараттардың бүлінуін, автомобиль және темір жолдардың жарамдылықтан, электр және байланыс жүйелерінің істен шығуын, мал және ауыл-шаруашылық өсімдіктердің жойылуын, шикізат, отын, азық-түлік, жем-шөп, тыңайтқыштар қорларының жарамсыздыққа ұшырауын т.б. жатқызуға болады. Ғимараттар мен басқа да құрылыстар осалдыққа ұшырайды, жердің қабаты әр түрлі қалыпта отырады, көпірлер мен туннелдер бұзылады.
            Жанама шығындарды халықты және материалдық құралдарды көшіруге, зардап шеккен ауданға түрлі қажет заттар мен жабдықтарды, дәрі-дәрмек сияқты нәрселерді жеткізуге жұмсалған қаражат, апат алқабында шығатын түрлі өндіріс өнімдерінің қысқаруы, елді мекендерде тұрғын жағдайы күрт төмендеуі құрайды. Әдетте, су басып қалған аумақтарда (жалпы басқа да стихиялық ауыртпалықтар болған жерде) түрлі аурулардың эпидемиясы таралады. 
Орман және дала өрттері.

        Табиғи өрттер деген ұғымға орман, дала және егістік алқаптарының өрттері, шым- тезек және жер асты жанғыш өрттері жатады. Ерекше зиян келтіретін және адам құрбандарына себеп болатын өрттің кең тараған түрлері болып орман және дала өрттері саналады. Бұл өрттер сирек кездесетін құбылыс емес, олар жыл сайын болып тұрады; өкінішке орай, өрттің 90-97 % адамның кінәсынан басталады. Болған 100 өрттің тек 3-7 ғана найзағай ойнағанда түскен жасылдан немесе шым тезектің өздігінен жану себебінен пайда болады. Көктемде негізгі себебі-ауылшаруашылық өрттері; бұл өрттерді ескі және арам шөптерді құрту үшін, топырақты күл элементтерімен байыту мақсатында немесе орманды тазалағанда, яғни ағаш дайындаған орындарда кесілген қалдықтар мен діңгектерді жою үшін жүргізеді. Саяхатшылар мен жидек, саңырауқұлақ терушілер алауды дұрыс пайдаланбайды, темекінің қалдықтарын тастайды,  жалпы адамдар өрт қауіпсіздік ережелерін жиі бұзып отырады. Орман және дала өрттері – ағаштар мен дақылды өсімдіктердің кең алқапқа стихиялы тарайтын бақылаусыз жануы. Мұндай ландшафтты өрттер жүздеген, мыңдаған және кейде миллиондаған гектар кеңістікті қамтиды.
            Ормандағы өрттер ағаштар мен бұталарды, орманда даярлаған өнімдерді, құрылыстар мен ғимараттарды құртады. Өрттен әлсіреген ағаштар зиянды індеттердің ошағына айналады, сөйтіп, отқа күйген ағаштар ғана емес, оларға іргелес тұрған ағаштардың да құрып кетуіне себепкер болады. Өрттің салдарынан орманның қорғаныш болуы, судан сақтайтын және басқа пайдалы қасиеттері кемиді, құнды хайуанаттар өледі, орман шаруашылығын және орман қорын пайдалануды басқару жоспары бұзылады.
            Орманның қай бөлігіне от жайылғанына қарай өрттер төменгі, жер асты, жоғары, ал от шарпуының жылдамдығы мен жалынының биіктігіне қарай - әлсіз, орташа және күшті өрт болып бөлінеді. Басқаларынан гөрі төменгі өрттер жиі кездеседі. Бұл жағдайда өрт тек топырақтың бет жағындағы жамылғысына тиіп, ағаштардың төменгі сабақтары мен топырақтан шығып жатқан тамырларын шарпиды. Жер бауырлап жанған өрттер лапылдақ және маздақ болып бөлінеді. Қозғалыс жылдамдығы қарқындылығына қарай 1 м/мин ден 16 м/мин дейін (шамада 1 км/сағ), алаудың биіктігі 1-2 метрдей болады, өрттің жиегіндегі температура 900ºС-ға жетеді.

  Әлеуметтік қауіптер
                Әлемдік қауымдастықтың жаңа жауы пайда болды. Ол күшті де қауіпті, қатыгез де зұлым. Ол – лаңкестік. Оны жеңбейінше ешкім де қай жерде болмасын өзін толық қауіпсіздікте екенін  сезіне  алмайды. Қазірдің өзінде лаңкестікті «ХХІ ғасыр обасы» деп атауға болады, өйткені ол  өзінің  күйретуші  күші  жағынан  осы  аурумен   теңдес.  Статистика  бойынша екі  күннің  бірінде   лаңкестік әрекет  жасалып,  оның    нәтижесінде кінәсіз  адамдар  қаза болуда. Жыл  сайын  лаңкестік  әрекеттер  саны  өсуде.  Қатыгездік  өсіп,  құрбандар  саны көбейіп  жатыр.  Лаңкестердің  дайындығы  мен  ұйымшылдығы  жақсаруда.  Келесі  лаңкестік  әрекет  өткен әрекеттен әрдайым үрейлі.Таңдап  алынған  тақырыптың  көкейкестілігі  біздің  өміріміздің  осындай  шындығымен анықталған. Лаңкестік өз көрінісінің  қандай   да  болсын  түрінде  масштабтары,  болжауға келмейтіндігі  және  салдары  жағынан  адамзат  ХХІ  ғасырға  бірге   аттанған  қауіпті қоғамдық-саяси және өнегелік проблемаларды біріне айналды.
Қазіргі  әлемде терроризм  идеясының  пайда  болуы  және  оның  таралуы  бірден - бір  қатер. Бұл  идея  мемлекеттің  іргетасын  шайқалтуға,  түптеп  келгенде,  әр түрлі елдердің мәртебесін өзгертуге, қорқыныш туғызуға, саясатты күштеу әдістерімен өзгертуге бағытталган. Бүгінгі  таңда қауіпті   ауқымды  қатерлі  салдар  тудыратын  деңгейге  жеткен терроризм  саяси -құқықтық  құбылыс  ретінде  ғаламдық   күрмеуі  қиын  мәселеге  айналды. Адамзат оған екі ғасырдың тоғысында кезікті. Мәселенің мәнін қарастыруға кіріспестен бұрын терроризм ұғымын анықтап алған жөн сияқты.  Терроризм - өзінің жалпы ұғымын және ерекшелікті белгілерін анықтауда объективтік тұрғыдан қиындық туғызады. Субъективтік сипаттағы қиыншылықтар мынандай себептерден шыққан. Біріншіден, терроризм құбылыс ретінде философиялық, саяси, тарихи,  психологиялық,  құқықтық,  публистикалық және басқа қырлары арқылы зерттеледі. Зерттеушілердің бәрі (тарихшылар, саясаттанушылар, психологтар және т.б.) аталмыш құбылысты өз көзқарасы тұрғысынан қарастырып, «терроризм» ұғымына өз түсініктемесін берді. Сонымен қатар әдебиеттерде оны кәдімгі әдеттегі түсіндіру басым болды. екіншіден, терроризм ұғымын жасауға екі қоғамдық - саяси жүйенің жылдар бойы қордаланып қалған идеолиялық - саяси қарама - қайшылығы ықпал етті. Терроризм - көбінесе коммунистік және ұлт - азаттық қозғалыстар  деп немесе керісінше, империалистік мемлекеттер мен олардың арнайы қызметтерінің зиянкестік әрекеттері деп түсіндіріліп келді.
Осыған орай терроризмді саяси - құқықтық құбылыс ретінде қарастыру алдымен «террор» мәтінінің өзін анықтаумен тығыз байланысты. «Террор» (террор) ұғымы латын тілінен аударғанда (қорқыныш, үрей) мағынасында айтылады және зәре ұшыратын саясат, саяси қарсыласына күштеу шараларымен қысым көрсету ретінде анықталады. Террорды әдетте белгілі бір кезеңде өмір сүрген мемлекеттің (мемлекеттік террор) билік қызметімен байланыстырады.  Ол ерекше қуғын - сүргінмен, мемлекеттік  биліктің  ел  ішіндегі  саяси қүрылыстарына (ішкі террор) және оның
сыртындағы қарсыластарына (сыртқы террор) қыр көрсету қызметімен сипатталады.
«Террор саясаты»,  «бұқаралық террор»,  «жаппай террор»  дегендер жалпы террор ұғымына жатады.  «Соғыс»,  «агрессия»,  «геноцид»,  т.б.  ұғымдар да террор категориясына ұқсас. Бұл олардың арақатынасын анықтау қажеттігін туғызады.  Жалпы террор дегеніміз - күші басым қарсыластың аса әлсіз қарсыласты басып - жаншу құралы.
Қазақстан Республикасының 1999 жылы 13 шілдеде қабылданған "Терроршылдыққа қарсы күрес туралы" заңына  сәйкес  терроршылдық   дегеніміз - мемлекеттің  стратегиялық  және өмірлік   маңызы  бар  объектілер .Халықаралық терроризм .

    Халықаралық терроризм




Теракт  ашықтығы 2009 жылдың қаңтарда-маусымында


         Усама бен Ладен
Әл Каида террористтік ұйымының лидері Усама Бен Ладен Американың ерекше күштері тарапынан Пәкістанның Абботабад қаласында ұйымдастырылған бір операция арқылы өлтірілді деген қауесет бар, бірақ көрген ешкім де жоқ. Бұл оқиға халықаралық қоғамда болымды қабыл алынды. Алайда жаңа террористтік лаңкестіктің жасалу мүмкіндігі алаңдатуда. Американ ерекше күштері тарапынан Пәкістанның Абботабад қаласындағы бір виллаға жасалған операция Америка Құрама Штаттарының Президенті Барак Обама тарапынан “Терроризмге қарсы үлкен табыс” деген сөздерімен халықаралық қоғамға жарияланды. Усама Бен Ладен Америка Құрама Штаттары тарапынан әлемнің бірінші номерлі террор қылмыстысы ретінде жылдар бойы ізделіп келе жатқан. Бен Ладен 2001 жылы 11 қыркүйекте Нью-Йоркта Әлем Сауда Орталығы ғимараттарын және Вашингтонда Пентагонды нысанаға алған ұшақпен жасалған жанкешті шабуылдардың басты қылмыстысы ретінде қабылдануда. Бен Ладеннің өлтірілуімен нәтижеленген операцияның айлар бойы жалғасқан хабар алу жұмыстарының нәтижесінде жасалғаны жарияланды. Мөлшермен 10 жылдан бері қашқын болып өмір сүрген және Ауғанстан мен Пәкістан шекарасындағы таулы аймақта жасырынды деп мөлшерленген Бен Ладеннің Үндістан шекарасына жақын маңдағы Абботабад қаласында табылуы таңырқатты. 

Халықаралық терроризм -"мемлекет басшыларының, топ адамдардың, жалпы халықтың үрейін ұшыру мақсатында адамдарға немесе жекеменшікке бағытталған бір мемлекет өкілдерінің екіншісіне қарсы акті жасау, ұйымдастыру, жүзеге асыруға жәрдемдесу, қаржыландыру немесе қолдау көрсетуі немесе оған жол беру әрекеттері (Б¥¥-ның адамзаттың қауіпсіздігі мен бейбітшілікке қарсы қылмыстар Кодексінің жобасындағы анықтамаға сәйкес). XXI ғ. басы Нью-Иорктегі, Вашингтондағы, Мәскеудегі, Мадридтегі, Лондондағы және басқа да терроризмнің барлық түрлерінің көрініс табуы лаңкестік феноменіне жаңаша көзқарасты талап етуде. Бұл оқиғалар адамзаттың жаңа тарихи кезеңге аяқ басқанының белгісі, осы орайда бүкіләлемдік қауымдастықтың өркениетті күштерінің лаңкестікке қарсы бітіспес соғыс жариялауымен сипатталады. "Халықаралық терроризм" ұғымы 1970-шы жылдардан кеңінен таралғанымен, 2001 жылғы 11 қыркүйектен кейін ғана жалпы мойындала бастады. Халықаралық террористік құрылымдар лаңкестік актілерді ғаламдық мақсатгарға жету үшін қолданады, алайда нақтылы талаптар да қоймайды. Халықаралық лаңкестік шаралары ғаламдық БАҚ- тың көңілін аударып, соның арқасында қоғамды  дүрліктіреді. Әлемдік тарихтың негізгі қайшылығы дамыған және дамушы елдердің арасындағы даму алшақтығы болып отыр. Осылайша, әлемнің екі жігінің арасындағы алшақтық дамудың негізгі тежеуішіне айналды

 Халықаралық терроризм тамырлары
Қазіргі әлемде террористік күш қолданудың негізгі себептері келесідей:

1. Бірқатар ықпалды саяси топтар мен державалардың лаңкестіктің отына май құйып, қолдап отыруы; 

2. Лаңкестерді сапалы материалдық-техникалық қамтамасыз ету және тұрақты қаржыландырып отыру, сондай-ақ оларға жасырынатын сенімді орындар дайындау; 

3. Лаңкестердің әрекетін күшті идеологиялық (діни-фанаттық) және саяси қамтамасыз ету; 

4. Лаңкестіктің ең алдымен еуропалық және солтүстік америкалық тұтыну нарығына бағытталған есірткі бизнесімен байланыстылығы; 

5. Лаңкестік ұйымдардың қаржылық-өнеркәсіптік топтармен және әлемнің жекелеген елдерінің арнайы қызметтерімен өзара байланыстылығы; 

6. Лаңкестердің "қылмыстық ортаға" экспансиясы және оларды қару- жарақ саудасы, ойын және алкоголь бизнесі сияқты табысы мол дәстүрлі орталарынан тықсыруы; 

7. Кез келген лаңкестік актінің ажырамас бөлігіне айналған елді елең еткізетін,  БАҚ-тың міндетті қатысуымен өтетін жариялылығы. 

Қазіргі түріндегі лаңкестіктің шығу себептері де, барлық соғыстар мен қарулы қақтығыстардай бірнеше дәстүрлі негізге сүйенетіні белгілі: билік, ықпал, аумақ, шикізат көзі және тұтыну нарығы үшін күрес, сондай-ақ ұлттық және мәдени басымдықты, ұлттық-мәдени және діни мемлекеттілікті талап ету.  Кенже дамыған және дамушы елдердің басым көпшілігінде жоғары дамыған және әлемдік лидерлермен дәстүрлі жолмен соғыс жүргізуге қауқары жоқ.  Алайда, олардың кейбіреулерінің осы күні салмақты экономикалық әлеуетімен қатар амбициясы да өсіп келеді, дегенмен әлемдік саясатқа ықпал ету мүмкіндігі жоқ немесе шектелген.  Бірақ, соғысқа жеткіліксіз болса да, қорқытып үркіту шараларына жарайтындай құралдары жеткілікті болып отыр.[1]
              

Пентагондегі терроризм көрінісі
Саяси терроризм - [лат. terror - қорқыныш] - қаталдықпен сипатталатын саяси зорлықтың ерекше түрі; тұрғындар мен өзінің қарсыластары арасында қорқыныш пен үркіту тудыру мақсатында бұзақылық әрекеттерді жүзеге асыру, тіптен олардың көзін жою немесе материалдық шығындарға ұшырату. Терроризм мемлекет, ұйымдар, топтар мүддесін қорғау мақсатында саяси күрес құралы ретінде пайдаланылады. Терроризм қарсыластардың бірін-бірі жоюдан басқа амалы қалмаған, қарама-қайшылықтар шиеленіскен жағдайларда дамиды. Терроризмге күрестің басқа жолы қалмаған немесе адамдардың мінез-құлқын түбегейлі өзгерткілері келген жағдайда баруы мүмкін. Терроризмнің психологиялық негізі - радикализм, экстремизм.

Қазіргі заманда экстремистік ұйымдардың террористік қызметі үдеуде. Олардың сипаты күрделеніп, адамгершілікке жатпайтын мән алуда. Терроризм әлемдік деңгейдегі ұйымдасқан күшке айналып отыр. Терроризмнің өсу себептері - дағдарыстық құбылыстардың өсуі, саясаттың бақылаушылық-реттеушілік қызметінің әлсіреуі, кейбір елдердің, тіптен әлемдік қауымдастықтың күрделі әлеуметтік-саяси үрдістерді реттей алмауы, идеалдар мен құндылықтардың жылдам өзгеріп отыруы.

Терроризмнің орталық элементі нақты мақсаттарды, сонымен бірге жалпы, кейде символдық мақсаттарды көздейтін террористік актілер. Нақты мақсаттарға саяси көшбасшыны өлтіру, адамдардың көп жиналған жерінде жарылыстар ұйымдастыру жатады. Ал жалпы, символдық мақсаттарға Шешенстанды Ресейден бөлуді талап етуді жатқызуымызға болады. Барлық жағдайда террористік актілердің мақсаты - қорқыту, үркіту, харылысты туындату.

Терроризм субъектілері жеке тұлғалар, арнайы террористік ұйымдар және мемлекет болуы мүмкін. Террористік актілерді террористер өздерінің талап-тілектерін жеткізу үшін пайдаланады.

Терроризмді іс-жүзінде келесі түрлерге бөлуге болады: террор бейбіт және соғыс уақытындағы саяси күрес әдісі ретінде; жеке немесе ұйымдасқан террор мемлекеттік саясат ретінде; террор ішкі саяси күрес құралы ретінде; мемлекетаралық сипаттағы террористік актілер; халықаралық терроризм.[1]
«Жарылғыш зат қойылды» деп жалған қоңырау шалушыларға жаза қатаңдатылды - БҚО

Ресми мәлімет көздеріне қарағанда, өткен жылы Қазақстанда 242 жалған террор хабарламасы жасалынып, 123 факті қылмыс ретінде тіркелген.
Мұндай қылмыс жөнінен Алматы мен Астана қалалары шашасына шаң тигізбейді. Оңтүстік астанада бір жылда 21, Елордада 11 осындай қылмыс тіркелген. Батыс Қазақстан - «жарғалы», «күлін көкке ұшырғалы»  жатқан  жалған  хабарларды  көбірек  таратқан  Ақтөбе, Оңтүстік  және Солтүстік  Қазақстан облыстарын  өкшелеп келе жатқан өңірлердің бірі. БҚО-да бір жылда сотқа дейін жеткен төрт сорақы  хабарлама тіркелген.
Батыс Қазақстан облыстық сотының судьясы Надир Абдукаевтың  айтуынша, өткен жылы елімізде  жалған  терроризм  санаты бойынша тіркелген қылмыстық істің 36-сы сотқа жеткен. Алайда  айыпталушы  адамның анықталмауына байланысты істің  көпшілігі жабылып қалған. Терроризм  актісі  туралы көрнеу жалған  хабарлағандардың  бәріне  де Қазақстан  Республикасы   Қылмыстық   Кодексінің  242-бабына   сәйкес бас бостандықтарын шартты түрде шектеу, айыппұл салу сияқты жазалар қолданылып, келтірілген залалдың орны толтыру шаралары алынған.
Жалған терроризмнің басты себептері бұл жөніндегі құқықтық насихат пен заң сауаттылығының  төмендігі  ғана  емес, екінші жағынан,  қолданыстағы  заң санкцияларының  жеңілдігі болып келгені жасырын емес. Мәселенің өзектілігі мен осыншама  алаңдатарлық  жағдайға  дейін  жетуі  заң  шығарушылардың да  назарынан  тыс қалған жоқ. 2012 жылы 18 қаңтарда Қазақстан Республикасы Қылмыстық Кодексінің 242-бабына өзгерістер енгізіліп, заңның жазалау санкциясы қатаңдатылды. Мәселен, өзгеріс енгізілгенге дейін  заңның  242-бабына  сәйкесті дайындалып жатқан терроризм  актісі туралы көрнеу  жалған  хабарлау - екі  жүзден  бес  жүз  айлық  есептік  көрсеткішке дейінгі мөлшерде немесе сотталған адамның екі айдан бес айға дейінгі кезеңдегі жалақысының немесе өзге табысының мөлшерінде айыппұл салуға, не бір жылдан екі жылға дейінгі мерзімге  түзеу жұмыстарына, не екі жылға дейінгі мерзімге бас бостандығынан шектеуге, не дәл сол мерзімге бас бостандығынан айыруға жазаланатын болса, енді енгізілген өзгерістерден  соң  заңның  242-бабына  сәйкесті дайындалып жатқан терроризм актісі туралы көрнеу жалған хабарлау - екі жүзден бес жүз айлық есептік көрсеткіші мөлшерде айыппұл салуға,  не жеті жылға  дейінгі  мерзімге бас бостандығынан  шектеуге,  не алты жылға  дейінгі  мерзімге  бас  бостандығынан  айыруға  жазаланады.

	1 қыркүйек 2004 жыл Беслан.


Солтүстік Осетияның Беслан мектебінде 2004 жылы 1 қыркүйекте мыңнан астам адам кепілдікке алынған болатын. Ал 3-ші қыркүйек күні спортзал маңында екі жарылыс естілген соң Ресей арнайы жасағы шабуылды бастап жіберді де, арада қанды қақтығыс бұрқ ете түсті. Оның салдарынан 330 адам құрбан болды, олардың жартысы балалар еді. Бүгін Ресейдің Мәскеу мен Санкт-Петербор қалаларында сол қайғылы оқиғаның үш жылдығына қатысты шерулер ұйымдастырылмақшы. Беслан қантөгісінде құрбан болғандардың туыстары ресми билік ол трагедия туралы шындық  пен  ақиқатты  жасырғысы  келеді  дейді.

Діни секталар

  Тәуелсіздік жылдары азаматтық қоғамның және нарықтық экономиканың құрылуымен ғана емес, сондай-ақ діни серпілістің жүруімен де ерекшеленеді деп айта аламыз. Себебі, дәстүрлі діни бірлестіктер ұстанымдарының күшеюімен бірге қазіргі Қазақстан үшін беймәлім, жаңа “дәстүрлі емес” діни ұйымдар пайда болды. Пайда болды демей, елімізге дендеп енді десек дұрысырақ болар.
 Қазіргі таңда әлем халықтарының барлығы бір ауыздан әртүрлі конфессиялардың басын біріктіріп, олардың ынтымақта тіршілік етуін қамтамасыз етіп келе жатқан Қазақстан тәжірибесі баршаға үлгі болып келеді. Елбасының өзі елімізде 40-тан астам конфессия татулықта өмір сүріп жатыр дегені де бос сөз емес. Тәуелсіздік алған соңғы 20 жыл ішінде қазақ жерінде дінаралық бір де бір қақтығыс болған емес. Сондай-ақ дінді зерттеу орталықтарының мәлімдеуіне сүйенетін болсақ, елімізде өзге дінге деген төзімділік өте жоғары деңгейде. Еліміздің Ата Заңы да адамды тіліне, сеніміне және ұлтына қарап алаламауды кеңінен айтады.  Бұл еліміз үшін әлем халықтарымен татулықты, бірлікті ұстануда таптырмас қағидат екені аян. Алайда, Мемлекетіміздің Ата Заңымызға сәйкес дін ісіне араласпайтыны белгілі. Қандай да бір мемлекеттің діннен, дін ісінен тысқары тұра алмайтыны — тағы да дәлелді керек етпейтін өмір шындығы. Мемлекеттің дінде ісі болмағанымен,  діннің мемлекетте ісі бар екендігін бүгінгі саяси ахуал көрсетіп отыр. Себебі, елімізде діни экстремизм мәселесі қазіргі таңда өзекті тақырыпқа айналды. Мемлекетіміздің жарқын болашағы саналатын жастардың санасын улауда, іріткі салуда олардың жұмысы белгілі бір дәрежеде жүріп те жатыр.  діни секталардың арбауына түсіп қалмау үшін не істеу керек деген сұрақ туындайды. Діни секталардың арбауымен алдауынан сақтану шаралары халықтардың ынтымақтастығы, ауызбіршілігі, мемлекеттік ішкі қауыпсіздігімен тұрақтылығы үшін ғана жасалады.  Бұл бір ғана адамның немесе мемлекеттің жасайтын ісі емес.  Онымен күрескеннен гөрі, осындай секталардың ортамызға енуінің алдын алған жөн секілді. Осы арада айта кететін бір ұсыныс бұқаралық ақпарат құралдары діни секталардың заңсыз және жағымсыз іс-әрекеттерін халыққа дер кезінде және шынайы түрде баяндап отырып, уақытында олардың зияндылығы жөнінде ақпаратты таратып отырғаны абзал. Негізінен телеарна, баспасөз арқылы дер шағында дабыл қағылып көтерілген мәселе халыққа тез жетеді, тез әсер етеді. Келесі айтылатын бір ұсыныс мектептерде мектеп ұжымы, сынып жетекшілері де жас буынға дін негіздері, имандылық, әдеп  сабақтарын жүргізуі. Бұл бағыттағы жұмыстың жүргізіуіне ең алдымен ата-ана мүдделі. Себебі, мектеп қабырғасынан ислам дінінің мақсатын, тура жол екендігі туралы кішкене болса да ақпарат алып  шыққан  бала ең  болмағанда үлкенді сыйлауды, исламның бейбітшілікті  көздейтінін  ұғынып  шығады.  Ол секталарға өтіп кеткен жастарды ауыл болса ауыл ақсақалдарын, қала болса дінтанушы ғалымдарды,  мешіт  имамдарын  шақырып, олармен  сұбаттасып,  нақтылы  дәйектермен  дәлелдеп, алған  бетінен  қайтуды өз санасымен мойындап қабылдауы керек.   Тұрғындар, жастар не себепті секталардың құрығына тез ілігеді?  Осы бағытта бір сәтке болса да  ойланып  көрейікші. Көптеген теріс пиғылды  ағымдар  жергілікті  халық  басым  елді  мекендерде  тұрып, сол халықтың тілін, әдет-ғұрпын, мінез-құлықтарын  өз  қызметтерін  табысты  атқару  үшін жетерліктей деңгейде зерттеп, осал тұстарын біліп, үйренеді.
 
Жұмыссыздар,  өмірден  өз орнын  таппағандар,  рухани ізденісте  жүргендер,  жеке басы және отбасындағы психологиялық  қиындықтарға  төзе  алмағандар,  Ислам  дінін  терең білмейтіндер, әсіресе  жастар  миссионерлердің  үгіт-насихатына  тез ілігеді.   Атам қазақ: «Іштен шыққан жау жаман» деген. Өзге емес, өз елімізде жүрген жастарымыз туған еліне зиянын тигізіп, іріткі салуы ұлт  жанашырларын  ойлантуы  орынды.  Дәстүрлі  емес діни ағымдардан сақтану жолдарын, алдын алу бағытында олар да аянбай еңбек етіп келеді. Қазақстандағы аталмыш ағымдардың дәстүрлі емес болып аталатын себебі, олардың мемлекет аумағында пайда болғанына ұзақ уақыт бола қойған жоқ және оларда дәстүрлі конфессияларға тән емес белгілер жеткілікті.  Ал, Қазақстан Республикасы үшін ар-ождан және діни сенім бостандығы мәселелері маңызды болып қала береді, өйткені, біздің мемлекетімізде 130-дан астам ұлт өкілдері тұрады, олар өздерін әртүрлі 46 діни конфессияға жатқызады. Еліміздегі толеранттық пен адам құқықтарының сақталуы бейбітшілік пен тұрақтылықтың орнауында шешуші фактор  болып  табылады. Бұл екі негізгі принцип Қазақстанда  құқықтық мемлекет  ретінде  азаматтық  қоғамның  орнығуында  басты  маңызға ие. Қазақстанда азаматтардың діни сенім бостандығына көп көңіл бөлінуде. Көптеген жерлерде халқымыз заңның өзгертілуін талап етіп жатады. Өзге елдерден келіп, іріткі салуды  көздейтін  ағымдарға  елімізге  кіруіне  тыйым салынуы керек дегенді көксейді. Бұл өз алдына бөлек әңгіме. Жоғарыда атап өткеніміздей Қазақстан көпұлтты мемлекет болғаннан  кейін  бейбітшілікті  сақтау  біздің  басты  мақсатымыз, сол себепті де алдағы  уақытта  бұл  бағытта  ұтымды  шешімдер  қабылданады  деген  үміт те жоқ емес.   Ашықтық пен ынтымақтастық рухы біздің дәстүрлердің бір бөлігін құрайтындығы, өйткені бағзы замандардан бері Қазақстан түрлі дәстүрлер мен мәдениеттердің тоғысу және табысу мекені болғандығы қазір айтылып та, жазылып та келеді. Яғни, Қазақстан көне заманнан бері сан алуан мәдениеттер мен діндердің тоғысу мекені болғандығын, ел аумағында бірнеше ғасырлар бойы тәңіршілдік, зороастризм, манихейлік, буддизм, христиандық және ислам сияқты әр түрлі нанымдар бейбіт қатар өмір сүргенін, яғни толеранттылық пен конфессияаралық келісімнің үлгісі болғандығын айтқымыз келеді.   Құранды негізге алған Хазіреті Мұхаммед (с.ғ.с) кезінен бастап өзге сенім өкілдері мұсылман өлкелерде тыныштық пен сенім ішінде өмір сүрді. Мысалы, Медине қаласында яхудилер Хазіреті пайғамбарға қастандықтар ұйымдастырып, оны, тіпті, улап өлтіруге әрекет жасап, мұсылмандарға сан мәрте сатқындық жасаған еді. Әйтсе де, Құран Кәрім иудашылар мен христиандарды «аһл ал-китап», яғни қасиетті кітап түсірілгендер санатына қосып, мүшриктер мен дінсіздерден жоғары бағалағандықтан, мұсылмандар әрдайым кешіріммен қарап, олардың құқығына қол сұқпай, керісінше оларды өз қамқорлығына алып отырды. Осылайша, мұсылман елінде бейбіт жағдайда күн кешіп, тең дәрежеде өмір сүрген иудашылар мен христиандар арасында әр кезеңде көптеген ғалымдар мен мемлекет қайраткерлері шықты. Сонымен қатар, Пайғамбарымыз өзге сенім өкілдерінің талап-тілектерін қабыл алып, олармен Медине және Худайбия келісімін жасаған болатын. Әлемдегі дін өкілдері мен белгілі қайраткерлер адамгершілік қағидаттарды басшылыққа алып, дүниенің төрт бұрышына айқара құшақ ашқан қазақ елі мен оның Елбасы ұстанған сара саясатын ұлтаралық татулық пен дінаралық келісімнің әлемдегі ең үздік моделі ретінде бағалап, Қазақстанды дүние жүзіндегі бейбітшілік пен келісім аймағы деп жариялады.   Адамның ішкі дүниесі ойларға, қобалжу мен күдікке, және рухани ойларға толы. Бірақ қазір жасындай күшке ие теледидар, интернет және бұқаралық ақпарат құралдары мен осы ойларды іске асыратын саясат саласы да бар.                 Сондықтан, діни доктрина мен бұқаралық ақпарат құралдары және саяси іс -әрекеттер деңгейінде зорлықтан бас тарту ғана қазіргі заманғы өмірде тіршілік етуге негіз жасай алады. Бірақ соған қарамастан, осы айтылған үш деңгейде де агрессияның өсіп келе жатқаны байқалады. Өзге діннің қайраткерлері басқа бір діннің әлсіздігін талқылағаннан гөрі, олардың кеңінен етек жаюының алдын алуға үлесін қосса екен дейміз.  Мемлекеттің басты заңына сәйкес, діннің және діни бірлестіктердің әлеуметтік қызметтерін реттеудің, халықаралық тәжірибелеріне негізделген өзге де бірқатар нормативтік-құқықтық негіздер бар. Бұл бағытты бізден гөрі дін мәселесінің басы қасында жүргендер айқын біледі, түсінеді. Ұсыныс айтып, жанашырлық танытатындар да солар.   Қазіргі таңда ел ішінде іріткі салып, халықтың патриоттық сезімін құртып, мәңгүрт етуге тырысып жатқан дәстүрлі емес діни ұйымдардың көбі христиандық бағыттағы діни ұйымдар (протестанттық діни ұйымдар) болса, арасында арагідік шығыстық дәстүрлі емес діни ұйымдар да (иогтар, кришнаиттер т.б.) кездеседі.   Қазіргі таңдағы маңызды болған мәселенің және бірі, бұл - дәстүрлі емес діни қозғалыстардың қызметтерін ретке келтіру. Себебі, олардың әрекеттері қоғамда кереғар көзқарастар туғызып келетінін қоғам көріп, мойындап отыр. Сол қоғам мүшелерінің біршамасы өзінің тарихи, дәстүрлі діндерінен шығып, секталардың шылауында адасып жүр. Осының негізінде дәстүрлі отбасылық және қоғамдық қарым-қатынастарда діни көзқарастарға байланысты түсініспеушіліктер орын алуда. Міне, демек, осы бір іріткі салушы ағымдардың белгілі бір миссиясының Қазақстан бастамашылдығы бойынша Азиядағы өзара ықпалдастық және сенім шаралары жөніндегі кеңестің құрылуы азиялық континентте қауіпсіздік пен ынтымақтастықтың көпжақты тамаша құралына айналды. Бұл дегеніңіз мемлекетіміздің тұрақтылығын, бейбітшілігін сақтап қалуда біздің мүмкіншілігіміздің көп екендігін көрсетеді. Қай жағынан алып қарасақ та ел бірлігін сақтауда діннің өзектілігі маңызды. Олай болса, алдағы уақытта дін мәселелері өз алдына шешімін тауып, әлемдік дағдарыс, төңкеріс, ашаршылық секілді көптеген зұлматтарды басынан кешіріп, бейбітшілік пен амандықта жасап келе жатқан еліміз бұл сынақтан да сүрінбей өтеді деген үмітіміз бар.
Діни секталарға қарсы науқан

    
Ресми мәліметтерге сәйкес, Қазақстанда 4 мыңнан астам діни бірлестік бар. Олардың бәрі әділет органдарында тіркелгенімен, дәстүрлі дін мен қоғамдық ұйым өкілдері және құқық қорғаушылар, көбіне мұндай ұйымдардың қоғамға жат екенін айтып, қанша ескертсе де, секталардың құратын торларына түсіп жатқан азаматтар азаяр емес. Жылдан жылға күрделеніп бара жатқан мәселенің түйіні неде? Қазақстанның - діни сенім бостандығын заңмен қорғап, өзге ұлт пен ұлыс қана емес, барлық  діни конфессияларға құшақ жаятын ел екені бүкіл әлемге аян. Бір жағынан бұл елдің толеранттығының айқын көрінісі болса, екінші жағынан, қазақтың дәстүрлі қонақжайлығын пайдаланып, қоғамның тұтастығына іріткі салып жүрген миссионерлік ұйымдардың қаптап кеткені де жасырын емес. Таразы басын теңестіріп көрсек, дәстүрлі діндер саусақпен санарлық. Ал, өзге діни ұйымдардың саны, бүгінде төрт мыңды еңсеріпті Олар сонау мұхиттың арғы бетінен келіп, қазақтың қамын ойлап жатқан ештеңесі жоқ. Керісінше, қалай да қазақ халқын қанау, қазақ халқын адастырып, өзі 70 жыл атеизмнан кейін жаңа-жаңа өзінің ата-мұра дініне бет бұрған кезде, соған қол жеткізбей, қалай да өз дінінен қол үздіріп, әр түрлі ағымдарға кіргізіп, кейін болашақта туған-туыс, ағайын, бауырлар, әрқайсысы әр ағымда болып, бір-бірімен тіл табыса алмаса, мінекей, ағымдардың арасында осындай мақсаттарды көздегендері аз емес. Секта десе ат тонын ала қашатын жастарды, торына алдап түсіру үшін, миссионерлер не бір айла-тәсілдерге жүгінетін көрінеді. Мысалы, газетте басылған хабарлама арқылы, жұмыс іздеп барсаңыз, сектаның кеңсесіне тап болуыңыз ғажап емес. Заң орындары, мұндай тәсілдің, әсіресе қаржы дағдарысы кезінде жиі қолданыла бастағанын ескертеді.   Ең қауіптісі, соңғы уақытта, түрлі секталар мен жалған діни бірлестіктер, арам ниетін жасыру мақсатында, өздерін қоғамдық ұйым не болмаса жауапкершілігі шектеулі серіктестік ретінде таныстыруда.

Діни секталардың арбауы мен алдауынан сақтану шаралары халықтардың ынтымақтастығы, ауызбіршілігі, мемлекеттік ішкі қауіпсіздігі мен тұрақтылығы үшін жасалады. Бұл бір ғана адамның немесе мемлекеттің жасайтын ісі емес. Діни секталардың арбауы мен шырмауына түсіп қалмас үшін оның алдын алу қажет. Діни секталарды тіркеуге алу ҚР Әділет министірлігі,  Қазақстан мұсылмандар діни басқармасы, бұқаралық ақпарат құралдары, құқық қорғау органдары, жергілікті әкімдіктар, жоғары оқу орындары, ата-аналар діни секталардың арбауына түспес үшін мынадай шаралар жүргізуі қажет.

1.Қазақстан мұсылмандар діни басқармасы діни секталарға қарсы мешіттерде халыққа ақ пен қараны ажыратып, діни секталардың шынайы бет-пердесін ашып беруі, діни басқармада және әрбір облыс мешіттерінде діни танымдық газет-журналдар ашуы.

2. Бұқаралық ақпарат құралдары діни секталардың заңсыз және жағымсыз іс-әрекеттерін халыққа дер кезінде және шынайы түрде баяндап отыруы, беделді дін танушы ғалымдарының діни мәселелер, имандылық тақырыптарындағы бағдарламаларын ұйымдастыруы қажет;

3. Әрбір жоғары оқу орындарында университет, ұжым болып діни секталардың ланкестік іс-әрекеттеріне қарсы, семинарлар, лециялар ұйымдастыруы;

4. Әрбір ата-ана баласын күнделікті қадағалап, тәртібіне, сабағына, жүрген ортасына, немен айналысып жүргеніне мән беруі, имандылық пен инабаттылықты жастайынан бойына сіңіру қажет.

         Қазіргі таңда басқа діни секталарға өтіп кеткен жастар көп. Айталық Иегова куәгерлері, баптист, Ахмеди жамағаты, Хизб-ут-Тахрир партиясы сияқты ағымдарды айтуға болады. Мұны жастардың діни сауатының төмендігінен, фундаментальді білімнің жоқтығынан, ой- өрісінің тарлығынан деуге болады. Сол секталарға өтіп кеткен жастарды ауыл болса ауыл ақсақалдарын, қала болса дінтанушы ғалымдарды, мешіт имамдарын шақырып, олармен сұхбаттасып, нақтылы дәйектермен дәлелдеп, алған бетінен қайтуды өз санасымен мойындап қабылдауы керек.    Аталмыш мәселенің алдын алу мақсатында Семей мемлекеттік медицина университетінде қыркүйектің 28 күні қалалық экстремизммен күрес бөлімі өкілдерінің, жалпы медицина факультетіне қарасты кафедралардың жауапты кураторлары, ЖМФ деканаты қызметкерлерінің қатысуымен дөңгелек үстел өткізілді. Дөңгелек үстел басында университетіміздің оқу-әдістемелік және тәрбие ісі бойынша проректоры Б.А. Жетпісбаев сөз сөйлеп, туындап отырған мәселе төңірегінде әңгіме қозғады. Қазіргі кездегі белең алып отырған діни секталар тұрғысынан көптеген мағлұматтар келтіріліп, ендігі жерде оқу орны басшылары мен оқытушыларының студенттермен тығыз жұмыс жүргізу қажеттілігі айтылды. Ақылдасып, кеңесе келе суденттермен жұмысты күшейту, оларға кураторлар тарапынан қадағалау мен бақылауды арттыру, арнайы сауалнамалар жүргізіп, нақты жағдайды анықтау, кураторлық топтармен көтерілген мәселе төңірегінде тәрбие сағаттарын жүргізу мәселесі алға қойылды. Айта кетерлік жайт – жастарымыз саналы түрде өзге діннің ағымында кетіп жатқан жоқ, олар діни сауатының төмендігі мен қоғамдағы алдын алу жұмыстарының жеткіліксіздігі салдарынан адасып жүр. Сондықтан, түрлі діни ағымның жетегіндегі жастарымызға араша түсер кез жеткен секілді. Оқымыстылар осы ғасырды «діни-руханият соғыс ғасыры болады» деп болжап отыр. Болжағаны құрысын, бұл үнсіз соғыстың басталып кеткеніне де бірнеше жылдың жүзі болып қойды.
Бейресми дерек бойынша, соңғы 18 жылда 500 мың қазақ (олардың бәрі де кодталып, дуаланған) осындай секталарға өтіп кеткен.Бұл сан көздеріне аз көрінді ме, әлде қазақтың мұсылмандықтан оңайлықпен ажырамасын білді ме, енді әлем алпауыттары ислам дінін құрту үшін өз ішінен ірітуге көшіп, неше түрлі мұсылман дінінің тонын жамылған діни ағымдарды қоса енгізіп жатыр
Уахабизм. Уахабизм — ХVIII ғасырда пайда болған ағым, Сауд Арабия​сының ресми мәзхабы. Ол бойын​ша ер адам міндетті түрде сақал қоюы тиіс және намаз оқымаған адам мұсылман емес. Сондай-ақ әулиелердің басына, қабірлерге зиярат етіп баруға болмайды. Пайғамбардың туған күні — Мәу​літті тойлауға қарсы. Қожа Ахмет  Йассауи  сияқты  зәулім кесе​нелерге  құрмет  көрсетілуді  күпір​шілік  деп  санайды. Мәзхабтарды мойын​дамайды. Жұма  күні  жеті  шелпек тарату,  келіннің  бетін  ашу  сияқты  әдет-ғұрыптарға,  салт-дәстүр​лерге де қарсы. Өздерінше  өмір  сүр​меген  адамдарға  қатал көз​қараспен қарайды және  қажет  болса,  күштеп  көндіруге тыры​сады. Осы орайда тарихта талай рет қан төгілуіне  себепші  болған. Осы  ғасыр  басындағы  шешен  елінде  болған  қантөгістердің бас​ты қоздырушысы ретінде аталы​нады.  Тар ұғымға байланған нағыз фанаттар.  Әсіресе, Қазақстанның оңтүстік өлкелерінде көбірек шо​ғырланған.
 
Исмаилиттер. Бұл діни-саяси ағымның ең басты қолдаушысы — Англия. Кезінде Имам Ғазали сияқты ірі ғалымдарды өлтірген, ислам әлеміне талай рет қасірет тартқыз​ған, шиіттік бағытты ұстанатын қауіпті ұйым. Шыңғыс ханның тұқымы Құлағу ханның қуғын​дауына ұшырап, біразы Орта Азияға өтіп кеткен. Үндістан, Иран, Ауған​станда  көптеген  жақ​тас​тары бар бұл ұйымды қазір мұрагерлік жолмен тағайындала​тын ханзада Ага Хандар мектебі басқарады. Исмаиліктер намазды күніне бес рет емес, үш рет қана оқи​ды: таң​ертең, түсте және кеш​ке. Жұма на​ма​зына бармайды және құптан оқы​майды. Меккеге қа​жылыққа бармайды,  оның  ор​нына Кербала​дағы  Хазірет  Хусейн  мен Хазірет Әлидің қабірлеріне зия​рат етеді.  Орталық  Азиядағы түркі тілдес республикаларда бас​қару орган​дары, білім беру ұйым​дары,  баспа​сөз органдары, қорла​ры жұмыс істейді. Өте мықты  қар​жылық күштері бар. Ага Хан қоры өз қыз​метін экономикалық даму, әлеу​меттік даму, мәдени ба​ғыт бо​йынша жүргізеді.  Тәжік​стан,  Қыр​ғыз​стан мен Қазақстан және  Ис​маилиттер имаматы ара​сын​​дағы Орталық Азия уни​вер​ситетін құру жөніндегі шартқа сәй​кес, Исмаилиттер қауымдасты​ғы​ның Ага Хан қоры Қазақстан​ның Текелі қаласында салынып жат​қан Орталық Азия университе​тіне 250 миллион доллар ақша бөлген.
 Ахмадие ХIХ ғасырдың аяғында Үнді​стан​да отаршыл ағылшын үкіме​тінің қолдауымен пайда болған діни-саяси ағым. Өздерін Пайғам​барымыздың екінші аты Ахметпен байланыстырып, ақиқи исламды қалпына келтірушілерміз деп санайды. Бүкіл мұсылман елдері, ішінде Қазақстан мұсылмандары Діни басқармасы да бар, бұл қауымды «кәпір» деп жариялап, пәтуә берген. Сөйтіп, Бүкіләлем​дік Ислам лигасының шешімімен Меккеге қажылыққа кіруіне ты​йым салды.  Пәкістан үкіметі ахма​диліктерді «мұсылман емес» деп елден қуып шыққан. Бұл ұйым өзі пана тапқан  Англиядан  мате​риалдық және рухани  қолдау  көріп,  исламға қарсы түрлі іс-ша​ралар жүргізеді.  Қазақстанда пә​кі​стандық пірәдарлардың ық​па​лымен 1994 жылы арнайы тір​​кел​ген бұл ұйымның тұңғыш жетекшісі белгiлi жазушылары​мыздың бiрi. Қауымдастықтың толық атауы — «Қазақстан Рес​публикасының Ұлттық Ахма​диелік мұсылман жамағаты». 2008 жылдың 1 қаңтарындағы есеп бойынша, Қазақстанда 4 Ахма​диелік жамағат бірлестігі (Алматы мен Шымкент қаласы, Алматы облысы мен Шығыс Қазақстан облысы) қызмет етеді. Ахмадие қозғалысы Англия, Германия, Голландия, Испания, Австралия сияқты мемлекеттерде 12 мыңнан аса мешіт тұрғызған.
Бахаизм. «Бахаи» қауымдастығы ХIХ ғасырда Ирак пен Иранда пайда болған, шииттік мәзхабты ұста​нады. Батыс пен Шығыстың діни дәстүрлерін синтездеуден туған космополиттік ағым.  Өзін «ең соңғы дін» деп жариялаған.  Мұ​хам​мед  пайғамбарды  «соңғы пай​ғамбар» деп, ислам дінін  «ақырғы дін» деп санамайды. Құран да олар үшін ең соңғы қасиетті кітап емес.  Бахаизм бойынша қасиетті имамдарға қарсы келуге бол​майды, ол — үлкен күнә. Ұлттық құн​дылықтарды, Отан дегенді мо​йындамайды. Оның орнына әлем​дік дін,  әлемдік тіл, әлемдік   мә​дениет секілді құндылықтарды насихаттайды. Намаз  оқиды, ораза  ұстайды,  зекет береді,  қа​жыға барады, бірақ олардың орын​далуы  өзгеше. Намаз  күніне үш рет,  үш түрлі болып оқылады. Ара​сында Бахауллаһ әулиенің кіта​бынан сөйлемдер  оқиды.   Қажет  болса, үш түрлі намаздың біреуін ғана оқыса да жетеді. Құбыласы — Бахауллаһ әулиенің Аккадағы мазары. Ораза 19 күн ұсталынады.  Қазір масондардың әдісімен ұйым​дасқан бұл ағымның 270 елде ұйымы, үш мыңға жуық орталығы бар. Қазақстанда да үлкен қала​ларда жақтастары аз емес. 2008 жылдың 1 қаңтарындағы
есеп бо​йынша, елімізде «Бахай» ағымын​дағы  3 культтік  ғибадатхана,  19 діни бірлестік тіркеліпті.
Хизбуттахрир. Исламға  зиянды  экстремистік  діни-саяси ағым. 1953 жылы Па​лестинаны Израильден азат ету ұйымы ретінде ізгі мақсатта құрылғанмен, кейіннен әлем мұсылмандарын  бір  Халифатқа, яғни  біртұтас  мемлекетке  біріктіру  сияқты  бос қиял,  жөнсіз  арманға толы идеясын тықпалап,  онысы дау-дамайға айналып, зиянды қозғалыс ретінде  бағаланды.  Кітап,  газет,   брошюра  шығарып,   мақалалар  дайындап,  үгіт-насихат жұмыстарын  жүргізеді. Хизбуттахрир  Қазақстанға  тәуелсіздік алған соң жайыла бас​тады. Кезінде Алматы мен Шым​кент, Тараз, Түркістан, әсіресе, Кентау қаласында түрлі әрекет​терімен көзге түсті. Өз жұмысын саяси және идеологиялық бағытта  жүргізеді  делінгенмен, Өзбекстан, Қырғызстан, Түрiкменстанда  экс​тремистік  іс-шаралар  нәтижесінде  көптеген  адамдардың  өліміне  се​бепші болды. Олардың арттарында  кейіннен  уахабшылар  тұрғандығы анықталды. Бұл діншіл партияның  белсенділері, әсіресе, Өзбекстан​да қатты қуғындалды.  Қазақстан​да да бас бостандықтарынан айы​рылғандары бар.
Бұдан  басқа  да елімізде  түрлі   ағымдар бар.  Мәселен, «Алля-Аят» (фархадшылар) пен «Ата жо​лының» жұмысына тыйым салы​н​ды. Сондай-ақ ақын Әуезхан Қо​дар бастаған зиялылар  тобы  «қазақ халқы ислам діні арқылы түп-тамырын жоғалтып алды, сондықтан көк аспан  мен аруаққа  сыйынатын   Көк Тәңірі дініне қайта оралуымыз керек» деп жүргенін, сондай-ақ зікірші  со​пыларға да қарсы ҚМДБ пәтуа шығарғанын айта кетелік.

 Табиғаттағы тосын жағдайлар, өзін-өзі қорғау тәсілдері


         Табиғаттағы тосын жағдай- бұл адамның қоршаған
ортамен қарым-қатынасы нәтижесінде және оның өміріне
денсаулығы мен мүлігіне қауіп төнгенде болуы мүмкін
жағдай.

Мысалы, ықтимал жарақаттар, өсімдіктер мен хайуанаттардың уымен улану, табиғи-ошақтық  ауруларға шалдығу, тау ауруы,  күн өту және дененің суынуы, улы хайуанаттар мен жәндіктердің шағуы,  жұқпалы аурулар.
Тосын жағдайдың дамуына немесе пайда болуына әсер ететін табиғи орта факторлары: температура және ауаның ылғалдығы, күн радиациясы, жауын-шашын, атмосфераның барометрлік қысым деңгейі, жел, дауыл. Бұған сондай-ақ жер бедері, су көздері, флора мен фауна, жер магнит өрісінің ауытқуы жатады.
Қорғаныс қызметін қамтамасыз ететін табиғат аясындағы тосын жағдайларды адамның қалыпты тіршілігіне ықпал ететін факторлар: киім, авариялық жабдық, дабыл мен байланысқа арналған қондырғы, тамақ пен су қоры, авариялық   жүзу   құралдары,    әр   түрлі   мақсатқа пайдаланылатын қолда бар заттар. 

Тосындылық деңгейі, әдеттегідей, тірі қалу мүмкіндігін белгілейтін өмір уақытының факторына ықпал етеді.

Өзін-өзі құтқару әдістерін білу. Ұзақ уақыт тірі болу негізі - әртүрлі салалардағы нақты білім. Қажетті білімнің болмауын күш-жігер де, шыдамдылық та, азық-түліктің  артық қоры мен авариялық құралдар да құтқара алмайды
Мысалы, бір қорап сіріңке адамды, егер ол қыста немесе жаңбырда отты қалай тұтатуды білмесе, суықта құтқармайды.
Тасқынға тап болу қауіпі, егер тасқын қауіпі бар учаскеден өту тәртібін білмесе күшейе түседі. Алғашқы медициналық жәрдемді дұрыс көрсетпеу зардап шегушінің жағдайын қиындата түседі.
Болашақ авария тұрғысынан әмбебап тақырыптарға әңгіме өткізу аса маңызды: қолда бар құралдар көмегімен бақытсыздық белгісін беру, компассыз бағдарлау, жүру кезінде бағыт ұстау, елді мекендерді, адамдарды іздеудің жалпы принциптері, ыдыссыз тамақ әзірлеу, тұрпайы әдістермен от жағу, ұзақ уақытқа лагерь ұйымдастыру жарақат алған кездегі алғашқы көмек, су тосқауылдарына өту және т. б.
Суға бату - механикалық тұншығудың (асфиксияның) бір түрі. Суға батудың үш клиникалык нұсқасын бөліп көрсетуге болады.
1 - нұсқа зардап шегушінің тыныс алуының рефлекторлы тоқтауымен және тосын суынудан, аяқасты естің шығуынан, құлаққа және евстахи түтігіне суық судың дабыл жарғағыш тесігі арқылы кіруінің салдарынан жүрек қызметінің әлсіреуімен сипатталады. Осыған байланысты адам тез батады, өкпеге су толып үлгермейді, зардап шегушінің терісінің бет жағы ағарады, дене сипағанда суық, бет бейнесі көгереді, үстінгі тыныс алу жолдарынан су шығарылғаннан кейін көбік бөлінбейді.  
ІІ - нұсқада адам суға баяу батқан кезде яғни судың үстіне
бір шығып бір батқан кезде (қажыған уақытта) өкпеге судың
толуымен ерекшеленеді.

Бұл жағдайларда тері жамылғыларының көгеруі, мойын мен
аяқ - қол тамырларының ісінуі, ауыз бен мұрыннан қызғылт
түстес көбіктің шығуы байқалады.

ІІІ - нұсқада мастық, мидың шайқалуы, талықсу нәтижесінде зардап шегушінің орталық жүйке жүйесінің бұзылуы байқалады.
Суға батудың бастапқы кезінде дауыс саңлауы қарысып қалады және судың болмашы ғана бөлігі өкпеге кетеді. Бұл жағдайдағы  цианоз  (кілегейлі  қабықтардың көгеруі) бірқалыпты, жоғарғы тыныс жолдарына ұсақ көбіктер түседі.
Суға бату механизмін анықтаудың реанимацияны табысты жүргізу үшін үлкен маңызы бар. Егер тыныс алу мен жүректің рефлекторлық тоқтауы кезінде ("ақ суға батушылар") клиникалық өлім жағдайынан шығару тіпті организм су астында 10 минут болған жағдайда да шығаруға болады, ал суға батудың баска түрлерінде ("көк суға батушылар") табысты реанимация үшін су астында болу мерзімі 3 -6 минуттан аспауы тиіс. Жекелеген жағдайларда қыста суық суға батқан кезде реанимациялық шаралардың табысты болуы үшін адамның су астында 20 минутқа дейін болған кезінде де үміт артуға болады.

Суға батқан кездегі алғашқы медициналық және дәрігерге дейінгі көмек

Оқиға орнында алғашқы медициналық көмек көрсеткен кезде естің бар — жоғына, зардап шегушінің сыртқы келбетін, тыныс алудың және гемодинамиканың (қан айналымының) сипаты мен көрінісін ескеру керек.
Егер зардап шегуші есінің сақталуының алғашқы кезеңінде құтқарылса, шошынуды кетіру шараларын жасап, ылғал киімді шешу керек, денені құрғағанша сүртіп, оны қымтап тастайды, ыстық сусын береді (шай, кофе).

Суға батушыны судан ессіз күйде алып шыққан кезде, алайда тыныс алуы мен тамырлардың соғысы қанағаттанарлық болса оны аяқтарын 40 - 50°-қа етбетінен көтеріп, мүсәтір спиртін иіскетуге береді, аяқ- қол мен кеуде клеткаларын ысқылайды.
Суға батқан кезде немесе құтқарғаннан кейін бірден естің қысқа уақытқа жоғалуы күрделі асқынулардың ықтималдығы туралы елеулі ескертулер екендігін есте ұстаған жөн. 
Тосын жағдайдан тірі қалудың мысалына Дефоның романындағы Робинзон Крузоны келтіруге болады. Кәсіби саяхатшылардың сансыз армиясына "жабайы" демалыс ауесқойларын жатқызуға болады. Белсенді демалыстың альпинизм, суға шомылу, тауға шығу, жаяу жүру, спелеологиялық туризм, желкен спорты сияақты экзотикалық түрлері қарыштап дамыды. 

Бейтаныс  жерлерде әр уақытта жергілікті тұрғындардан «жылан ордалары» туралы сұраңыз. Орманға саңырауқұлақ пен жидек жинау үшін барғанда  міндетті түрде етік киіңіз.
Тек өздеріңізге таныс саңырауқұлақ пен жидекті жинаңыз. Еш уақытта өзіңізге таныс емес жидектен дәм татпаңыз.

Улы жәндіктердің шағуы
Жыланның шағуының әкелер зардабы да өте ауыр. Сондыктан жылан мекендейтін жерлерге барардың алдында ең алдымен жабық аяқ киімді, ең жақсысы етік киген жөн. Қазақстаңда сұр жылан, оқ жылан, сарыбас жылан кездеседі.
Жыландардың бұл тобының уы қан түйіршіктерін өзгертеді. Жылан шаққан жердің төңірегі жылдам домбығып, қанталайды және төңіректегі ұлпаларға жылдам таралып, оның төңірегіндегі дененің басқа мүшелерін зақымдайды.
Жылан уы әсерінің жалпы белгілврі: әлсіздік билеу, бас айналу, талықсу, жүректің айнуы және құсу. Ауыр жағдайда есінен айрылып, өкпе қанталайды және шаққан жер домбығады. Жылан уы әсерінің барлық белгілері: орташа он екі сағаттан кейін, кейде тәуліктен кейін анық белгіленеді.
Алғашқы медициналық көмек Шаққан жердің уын ауызбен жедел сорып тастау керек. Мұны зардап шегушінің өзі немесе оның серіктерінің бірі жасай алады. Ауыз қуысында жарық немесе жара болмау керек, өйткені у солар арқылы қанға түсуі мүмкін. Жылан уының сау ауыз кілегейіне, тіпті асқазанға түсуі мүлдем қауіпсіз.  Егер уды өз уақытында сорып тастаса, зардап шегушінің улану деңгейі әлсіреп, жылдам сауыға бастайды. Жылан шаққаннан кейін қозғалуға болмайды, өйткені қозғалыс удың қанға өтуін жеделдетеді. Жылан шаққан адам қозғалмай жатуы тиіс. Зақымдалған жерді сынған жағдайдағы сияқты қозғалтпау қажет. Бұл үшін оны тақтайшаға байлап, сыртын қатты таңып тастау керек. Жылан шаққан жерді кез-келген дәрі- дәрмекпен залалсыздандыру қажет (йод, спирт). Жылан шаққан жерді кесуге, күйдіруге болмайды, бұрау қою да залалды — бұның барлығы ұлпаны қосымша жарақаттайды. Зардап шегушінің жағдайын көп ішкен су жақсартады.
Жылан шаққан адамды реанимация қызметі бар кез-келген ауруханаға апару керек, өйткені естен тану жағдайы болмауы мүмкін емес. Қажет жағдайда жылан уына қарсы шипалы сарысулар егіледі. Жыланның адамға еш уақытта бірінші болып тиіспейтіндігін, тек қорғану үшін шағатындығын әрдайым есте ұстау керек.
Сонаның, араның шағуы қатты ауыртады және ине сұғып алғандай сезінеді. Шаққан жер күрт күлбірейді, алайда организмге жалпы әсері елеусіздеу: аратұра бас ауырады, жүрек айниды, қалтырауды сезінеді.
Сонаның немесе араның шағуы жәндіктердің уынан қатты тітіркенетін адамдар үшін аса қауіпті. Мұндай адамдар ара мен сонаға жоламауға тырысу керек, сонымен қатар жылдың жылы уағында аллерголог белгіленген супрастин, пипольфен және басқа дәрмекті өзімен алып жүру керек.

Ара мен сонаның шағуы әртүрлі білінуі мүмкін: есекжем, көмейдің домбығуы немесе бітелуі, Квинка қабынуы, демікпе ұстамасы мен естен тану.
Алғашқы медициналык, көмек:
-
жедел көмекті шақыру;
· ол келгенге дейін терідегі ара біздерін (сона бізгек қалдырмайды) оны үлкен саусақтың тырнағымен қыса отырып, алып тастау керек;

· бұдан кейін жараға суық компресс қою немесе оған антигистаминдік май жағу;

· адамды аяғы оның басынан биік болатындай етіп жатқызу (жастықты, бүктелген киімді және т.б. қоюға болады).
· оның дем алуын жеңілдету (белбеуді, жағаны ағыту) және оны бір бүйірмен жатқызу (құсатын болса);

· зардап шегушіге көрпе жабу;
· оған су мен тамақ бермеу, темекі тартқызбау;

- есінен танған немесе құса бастаған жағдайда оның жақсы дем алу үшін етпетінен жатқызу керек.

Жәндіктердің шағуын жақтырмаушылық белгілері байқалған бойда емдеуді шұғыл бастау керек, міндетті түрде терапевт бөліміне жөнелтілуі тиіс.
Шаяндардың шағуы. Қазақстанның оңтүстік  аудандарында жиі  кездеседі. Улану  бір жарым - екі тәулікке созылады, оның белгілері әсіресе шаққаннан кейінгі алғашқы сағаттан соң қатты білінеді, шаққан жер күлбірейді, кейде бүршіктер де пайда болуы мүмкін, төңірегіндегі сел     түйіндері мен сөл жолдары домбығады. Жалпы улану белгілері әр түрлі: жоғарғы тыныс жолдарының  тітіркенуі,  дене  температурасының көтерілуі.

Улану белгілері: дененің жалпы ауруы, бастың ауруы және айналуы, қалтырау, демігу,   мазасыздық  жағдайды  селқостық ауыстырады, тердің қатты шығуы, көзден жас ағу және мұрыннан су сорғалау, жүрек айналасының шаншуы, температураның көтерілуі (38 градусқа дейін).
Алғашқы медициналық көмек
· шаққан жерге кез-келген өсімдік майын жағу;

· шаққан жерге ыстық қыздырғыш кою;

· анальгин мен антигистаминдік дәрі- дәрмектер ішу (супрастин, димедрол, пипольфен);

     - зардап шегушінің жағдайын кәсіби бағалау және соған байланысты сырқатты жазу мен жалпы улануды емдеу шараларын тандау қажеттігінен жедел дәрігер шақыру.
Ауруханаға зардап шегушінің жағдайы өте ауыр болғанда  ғана жөнелтіледі.
Қарақұрттың ұрғашысы ғана улы болады. Адамдарды қарақұрттың шағуы көктем мен жазғы уақытта жиі кездеседі. Қарақұрттың уы орталық жүйке жүйесіне есер етеді. Шаққаны білінбейді.  10-15 минуттан кейін дененің бойына қатты сыздау жайлайды. Улану 4-12 күнге созылады және зардап шегуші айыққанан кейін көп уақыт бойы өзін әлсіз сезініп, жылдам шаршайды.
Улану белгілері: бұлшық еттің қатты әлсіреуі, қозғалыс ырғағының бұзылуы, аяқ- қолдың, белдің сырқырауы және іштің ауруы,   көздің қабағында ісік пайда болуы мүмкін, жоғары температурада (39 градусқа дейін) қалтырау, тердің қатты шығуы, қысымның көтерілуі, адам кейде жүре алмай, өз аяғынан тұра алмайды.
Алғашқы көмек. Марганецтік калий ерітіндісімен шайылған суық баспаны шаққан жерге қояды, зардап шегушіге көп су, физиологиялық ерітінді, жүрек дәрі-дәрмектерін береді.
Жедел көмекті шақырады, немесе оны қарақұртқа қарсы сары су егетін емдеу мекемесіне жеткізеді. Емдеу дәрігердің тағайындауы бойынша жүргізіледі.
Жарақаттар, сүйектің сынуы, қан ағу, күю, электр жарақаты. Асептика және антисептика
Жарақаттар — бұл адам ұлпалары мен органдарының зақымдануы, сыртқы себептердің — аяқ-қолдың сынуы мен буынның шығуынан, жұмсақ ұлпаның жаралануы мен дененің сыдырылуынан, органдардың зақымдануынан және көптеген басқа жәйттардың әсерінен ұлпалар мен органдар тұтастығы мен қызметінің бұзылуы. Әсері механикалық, техникалық, химиялық, спецификалық (рентген сәулесі, радиоактивті сәулелер, электр ток), психикалық (қорқыныш) болуы мүмкін. Балалар жарақатының көпшілігі механикалык әсерлерден болады, сіңірдің созылуы буынның шығуы, аяқ-қолдың шығуы).
Жаралар инфекциясы
Жаралар тері жамылғысының терідегі кілегейлі қабықтың тұтастығы бұзылып, ұлпалардың механикалык зақымдануынан пайда болады. Жаралар жеңіл және қатты болып бөлінеді.


Қатты жарақаттану кезінде терінің астындағы клеткалар ғана емес сондай-ақ бұлшық ет, сүйек, нерв, сіңір, байлам, ірі қан тамырлары зақымданады. Жарақаттағыш зат дененің ішіне — кілегейлі қабыққа, бас сүйектің қуысына және т.б. енуі мүмкін; осындай бойлай салынған жарақат ішкі органдарды зақымдайды.
Сүйектің сынуы.

Сүйектің сынуы бұл оның тұтастығының бұзылуы, ішінара (сүйектегі жарқыншақ) немесе толық сынуы мүмкін. Сүйек сынған жердегі терінің зақымданған немесе зақымданбағандығына байланысты сүйектің сынуы ашық және жабық  деп аталады.
Ашық сынық өте қауіпті, өйткені сынықтарға жұқпалы аурулар тез таралады және іріндеу-қабыну процессінің дамуымен ушыға түседі.
·  сүйек сынған жердің сырқырауы;

·  аяқ-қол саусақтары бастарының қысқаруы немесе қисаюы;

·  сүйек сынған жердің канталауы мен домбығуы;

·  аяқ-қол қызметінің бұзылуы;

    ♦ буындар арасындағы аяқ-қол төңірегінің бойындағы қозғалыстың  қалыпсыздығы.
Ашық сынық кезінде:
·  аяқ-қол бармақ бастарының қысқаруы немесе қисаюы;

·  жарада сүйек жарқыншақтарының болуы;

·  жарақаттанған жердегі қалыпсыз қозғалыс;

·  аяқ-қолды қозғалтқан кездегі сырқырау.

Жабық сынық кезінде тері жамылғыларының тұтастығы бұзылмайды, ашық сынық кезінде сүйек сынған жерде жарақат болады. Алғашқы медициналық көмек кезінде сүйек сынған жерді қозғалтуға болмайды.
Сүйектің таюын болдырмау үшін жарақатқа таңғыш қою мақсатында киім мен аяқ киімді шешуге, оларды кесуге және сынған жерді босатуға болмайды. Егер ашық сынық кезінде қан ақса, оны тоқтатқаннан кейін, жараға тазартылған таңғыш қою қажет. Ашық және жабық сынық кезінде сырқатты басатын дәрі-дәрмек беріліп, бұдан кейін табельдік немесе қолда бар құралдардың көмегімен иммобилизация жүргізу қажет.
Сырқатқа қарсы дәрі-дәрмекті егу жеке қобдишадағы немесе үй қобдишасындағы анальгетиктерді, шприц-түтіктерді (анальгин пенталгин, трепан, баралгин және т.б.) қолдану арқылы жүргізіледі
Аяқ-қол сынған кездегі алғашқы медициналық көмек
Сүйек сынған кездегі алғашқы медициналық көмек
көрсетудің негізгісі үш зақымданған сүйектің әдісті орындау
қажет жағының тыныштығын қамтамасыз ету, яғни иммобилизация болып табылады, сол үшін табельдік шина қолданылады немесе қолда бар заттар: тақтай, таяқ, үйеңкі, тұрмыстық заттар пайдаланылады.

Тыныштық болуы үшін шина немесе қолда бар зат жоқ болса, аяқ-қолдың бас жағын денеге таңып, қолтықтың астына мақтаның тығыз түйнегін қоя отыра таңады (қолды тігінен бүгеді) немесе байламға, белбеуге іліп кояды. Аяқты оқшауландыру үшін оны сау аяққа байлайды. Шинаны (немесе қолда бар затты) сынықтың екі жағының да қозғалысын болдырмайтындай етіп (сынықтың үстіңгі және астыңғы жағы) қою қажет. Сүйектің шығыңқы жерінде шинаның астына жұмсақ мақта немесе жайлы мата қояды. Шинаны (қолда бар материалды) мақтамен жауып, дәкемен орайды (матамен, киім кесіндісімен), бұлай ету сынған жердің қатты қысылмауы үшін жасалады, содан соң оны қайтадан зақымдалған аяққа орайды.

Көлік иммобилизациясын жүргізгенде мына тәртіптерді орындау қажет:
1. Иммобилизация үшін пайдаланатын шиналар берік бекітілуге және сынған жерді өте жақсы көрсетуге тиіс.
2 .Шинаны бірден жалаңаш аяқ-қолға қоюға болмайды.
Олардың үстіне алдын ала мақта қойылуға тиіс.
3 .Сынық төңірегінде артық қозғалысты болдырмай сынықтың үстімен астындағы екі буынды бекем байлау керек (мысалы сирақ сынған кезінде сирақ табан және тізе буындары бекем байланады).
4. Сан сынған кезде аяқ-қолын барлық буындарын бекем байлау қажет (тізе, сирақ-табан, сан-жамбас).
Саусақ түйіспелері мен буын сүйектерінің ашық сынығы кезінде жараға тазартқыш таңғыш қойғаннан кейін алақанға саусақтар жартылай бүгіліп түру үшін дәкемен оралған тығыз мақта түйірін қояды. Білекке, қолдың шынтақтың ұшына және саусақтарға үйеңкі, картон немесе саты шинасын қояды, қолды орамалға іліп қояды.

Қан ағу.

Қанның ағуы жарақаттың ушығуы, адам өмірі үшін аса
қауіпті  болып  табылады. Зақымдалған тамырдың сипатына  байланысты  қанның  ағуы  күре   тамырлық, ұсақ тамырлық және
үлпершектік  болып  бөлінеді. Күре тамырдан қан ол зақымдалған кезде ағады. Қанның бұлайша ағуы өте қауіпті, өйткені қысқа мерзімде организмнен өте көп қан кетеді.  Белгілері: қан алқызыл түсті, қан баяу ағады немесе атқылайды. Ұсақ тамырдан қан ағу дененің жұмсақ ұлпаларының  ұсақ  тамырлары  зақымданғанда  байқалады. Зақымданған  ішкі  органдардағы ұсақ  қан  тамырларының  қанның  ағуы (бүйрек, көкбауыр)  үлпершекті  деп  аталады.

Күре тамырдан аққан қанды тоқтату алғашқы медициналық көмектің негізгі міндеттерінің бірі. Күре тамырдан аққан қанды уақытша тоқтатудың ең белгілі және жылдам әдісі зақымдалған күре тамырдың жоғарғы жағынан саусақпен басу. Бұдан кейін жараға тазартылған таңғышты қаттырақ байлайды, содан соң жараға тазартылған, қысатын таңғыш қойып, оның үстіне бинттің, салфетканың, мақтаның немесе қолда бар заттың қалың, нығыз кесіндісін салып орайды.
Электр жарақаты

Электр тогының немесе найзағайдың атмосфералық электр түйісінің әсерінен болатын зақым жарақаты деп аталады. Электр тогының немесе найзағайдың электр ұшқынының организм арқылы өтуі жергілікті және ортақ бұзушылықты туғызады. Жергілікті зақымдау электр тогы кіріп шыққан жерлердегі ұлпалардың күюінен көрінеді. Токтың соғуы-организмге термиялық, электрлік және механикалық әсерден туындайтын күрделі химиялық-физикалық құбылыс. Электр тогы өткен кезде зардап шегушінің жеке түсінулері әртүрлі: жеңіл соққы, дененің ұйып ашуы, бұлшық еттің құрысуы, дірілдеу. Белгілері: тері жамылғыларының ағаруы, сілекейдің көп бөлінуі, құстың келуі, жүрек төңірегінің сырқырауы. Токтың әсерін жойғаннан кейін зардап шегуші шаршауды бүкіл денесіндегі ауырлықты, еңсесін басуды немесе қозуды сезінеді.
Электр жарақаты кезіндегі жүйке жүйесіне электр тогының әсері нәтижесінде пайда болған ортақ құбылыстар аса қауіпті. Ток соққан адам бірден есінен айырылады, бұлшық еттің қысқаруынан кейде зардап шегушіні электр тогы бар өткізгіштен ажырату өте қиынға түседі.
Жүйке клеткаларының зақымдалуының нәтижесінде сырқаттар ауыр күйді бастан өткереді.
Естен айырылу, дене температурасының төмендеуі, тыныс алуының тоқтауы, жүрек қызметінің әлсіреуі, дененің құрысуы.
Токтың денеге кіретін нүктесінен шығатын жеріне дейінгі жолы "ток ілгегі" деп аталады. Ол төменгі, жоғары толық  ілгек болып бөлінеді.
Төменгі  ілгек- аяқтан - аяққа (онша қауіпті емес).
Жоғарғы ілгек- қолдан- қолға (қауіптірек).
Толық ілгек — өте қауіпті. Бұл жағдайда ток міндетті түрде аяқ - қол мен жүрек арқылы өтеді, нәтижесінде жүрек кызметі бұзылуы мүмкін.
Электр жарақаты төрт дәрежеге бөлінеді:
/ — дәрежеде зардап шегуші есінен айрылмай бұлшық етінің дірілін сезінеді;
// — дәрежеде зардап шегушінің бұлшық еті дірілдеп, артынша есінен айырылады;
III- дәрежеде зардап шегушіде есінің айырылуымен қатар жүрек қызметі мен тыныс алуы бұзылады;
ІҮ- дәрежеде зардап шегуші клиникалық өлім жағдайында болады.
Электр жарақатындағы алғашқы медициналык көмек
Алғашқы көмек көрсеткен кездегі басты сәттердің бірі — зардап шегушіні элекгр тогынан тез босату. Бұны қауіпсіздік тәртіптерін сақтай отырып, өте мұқият жасаған жөн. Бүған  бүкіл тізбектен токты ажырату, рубильникті, қосқышты, тығынды ажырату, өткізгіштерді кесу, зардап шегушінің  денесінен электрөткізгіштерді құрғақ таяқпен алып тастау арқылы қол жеткізіледі. Ажыратылмаған өткізгіштері жатқан кезде зардап шегушіні жалаң қолмен ұстау кауіпті. Зардап шегушіні өткізгіштен босатып, қауіпсіз жерге апарғаннан кейін оны мұқият тексеру қажет. Жергілікті зақымдануды термиялық күйік кезіндегі сияқты емдеп, таңғышпен жабады.
Жеңіл ортақ құбылыстар қоса болатын (талықсу, естен уақытша айырылу, бастың айналуы мен ауыруы және жүректің шаншуы), зақымдалу кезінде алғашқы медициналық көмек оқиға болған жерде жедел және үздіксіз көрсетілуге тиіс, ал клиникалық өлім жағдайындағы адамға "ауызға - ауыз" жөне "мұрынға — ауыз" әдісімен жасанды демалдыру мен жүректің жанама сылауын жүргізу қажет.
Электр жарақатын алған барлық адам ауруханада жатуы тиіс. Осындай сырқаттарды стационарға тасымалдаған кезде жасанды тыныс алдыруды тоқтатпау керек, ол жүйелі, табанды және үздіксіз жүргізілуге тиіс.
Жүрек тоқтаған кездегі алғашқы көмек жасанды тыныс алдыру мен жүректің сыртқы сылауын бір уақытта жүргізу арқылы ертерек басталуға тиіс.
Егер жасанды тыныс алдыру мен жүректі сылау мүмкіндігі болса оны жүрек дәрі - дәрмектер (ішкі бұлшық ет кордиаминның 2-4мл 25 пайыз ерітіндісі, кофейннің Імл 10 пайыз ерітіндісі, эфедриннің 1 мл 5 пайыз ерітіндісі) және тыныс алуды қоздыратын дәрмектерді (1 мл цититон, терінің астына лобелиннің 1 мл 1 пайыз ерітіндісі) берумен орайластыру қажет.
Тұрмыста кеңірек таралған найзағай соққан адамды жерге көміп тастау керектігі туралы пікір өрескел қате болып табылады. 

Асептика және антисептика
туралы түсінік

Асептика — жараны микробтардың зақымдауынан қорғау әдісі.  Бұл үшін жарамен түйісетін затта микроб болмауы тиіс. Мүлдем микроб жоқ материалдар мен заттар тазартушы деп аталады. Материалдар мен аспаптардағы, басқа заттардағы таңғыштың  микробтарын толық жою тазартқыш деп аталады. 

Антисептика- жараға түскен бактерияларды, микроорганизмдерді өлтіретін немесе олардың тіршілігін әлсірететін антибиотиктерді химиялық және биологиялық заттарды қолдану жолымен жою. Антисептиктер ретінде хлорамин ерітіндісі, йод тұнбасы, спирт, сутегі қолданылады.

 Реанимация туралы түсінік. Клиникалық және биологиялық өлімдер. Өкпеге жасанды дем беру, жүрекке тікелей емес массаж жасау.

Реанимация туралы түсінік

 Өлім адамның ақырғы кезеңі. Өлім қандай тез болғанмен оның бірнеше кезеңі    болады:  предагония, агония, клиникалық өлім. Клиникалық  өлімнің себебі:  ауыр жарақаттар, қатты улану, суға бату, электр жарақаты, жүрек аурулары, тұншығу, талықсу, өсімдіктердің және жәндіктердің уымен улану  т.б. 

Бірінші кезеңде зардап шегуші ес-түсінен айырылмайды, халі нашар, денесінің түсі бозарады, суық тер басады, сұраққа дұрыс жауап бере алмайды тамырының соғуы жиі және әлсіз, артериялық қысымның көрсеткіштері төмендейді, ауырсынып жиі дем алады, жүректің соғуы әлсірейді, көздің қарашықтары өз қалпында жарыққа тітіркенеді, алмасу процесстері организмде жүріп жатады. Бұл кезең бірнеше минуттан бірнеше сағатқа созылады. 

 Екінші кезеңде – зардап шегушінің ес-түсі бірде бар бірде жоқ, халі одан сайын нашарлайды, сұраққа жауап бермейді, терінің түсі және кілегей қабықтары көкшіл тартады, денесі сұп-суық, тамырлар жіңішкеріп қылдай болып кетеді, соққаны өте әлсіз, демі үстіртін, артериялық қысым одан сайын төмендейді, алмасу процесстер нашарлайды. Бұл кезең ұзаққа созылмайды.

 Үшінші кезеңде – зардап шегуші ес-түссіз, денесі сұр тартады, ұйқы тамырының соғуы байқалмайды, демі жоқ, көздің қарашығы үлкейеді, жарыққа мүлдем өзгермейді. Бұл кезең орташа алғанда 5-6 минутқа созылады.              

  Клиникалық өлімді анықтағаннан кейін тез арада кешіктірмей реанимация әдістерін жасауға кірісу керек.  Реанимация, латын сөзі, тірілту түсінігін береді  немесе өшіп бара жатқан маңызды өмірлік функциясын қалпына келтіру.
Реанимацияның негізгі шаралары
Жүрекке жасанды соққысы: соққыны кеуде сүйегі аяқталатын тұсындағы төс шеміршегінен  2-3 см жоғары кеуденің ортасынан сәл төмен орналасқан нүктеге жұдырықпен соғады. Соққыны дұрыс және өз уақытында жасаса жүрек соққысы қалпына келіп, адамның есі кіреді.  Есіңізде болсын! Осындай соққы жүрегі соғып тұрған адамды өмірден алып кетуі де мүмкін.

 Өкпені жасанды тыныс алдыру: Алдымен зардап шегушіні қатты жерге жатқызып, басын артқа қарай шалқайтып, иегінің астыңғы жағын алға қарай  жылжытып, науқастың аузын ашу керек. Содан соң салфеткаға оралған саусақпен науқастың ауыз-қуысын тазалау қажет: құсықтан, қаннан, құмнан, жасанды тістен. Тілін шығарып түйреуішпен бекітіледі. Алғашқы көмек кезіндегі жасанды тыныс алдыру. Ол екі әдіспен жүргізіледі:  «ауызға-ауыз», «ауыздан-мұрынға».

 «Ауыздан-ауызға» (8-сур.) дем жіберу үшін, дем беруші бір қолымен маңдайынан басып, науқастың басын артқа шалқайтады да терең дем алып науқастың мұрнын қысып, аузына дем жібереді, содан кейін зардап шегушінің шамалы ауа шығаруына мүмкіндік береді. Дем жібергенде көкірек қуысы 4-5 см көтерілуі керек.  Егер ауа өткізетін түтікшелер болса, солар арқылы да дем жіберуге болады.  Сондай-ақ арнайы резеңкеден немесе пластмассадан жасалған Амбу қапшықтарын қолдануға болады.  Егер де реанимацияны бір құтқарушы жүргізсе, онда  кеудені 15 рет  басқанда өкпеге 2 рет ауа үрлейді.

«Ауыздан-ауызға» әдісімен қолдан тыныс алдыру

 

«Ауыздан-мұрынға» әдіс кезінде зардап шегушінің жағы қарысып немесе жарақаттанған кезде, аузының шырышты қабығы күйікке шалдыққанда қолданылады. Бұл әдіспен жасанды  демалуды жүргізу үшін құтқарушы бір қолымен маңдайынан басып зардап шегушінің басын артқа шалқайтады, мұрын қуысын тазалайды, екінші қолымен жақты жоғары көтеріп ауызды жабады. Мұрынға салфетка немесе қол орамал төсеп, ауа үрлейді. Тынысқа ауа беру жиілігі  минутына 16-18 рет.

 Балаларға жасанды тыныс алдыру кезінде ерінмен ауыз бен мұрынды қатар қамтиды, ауаны азырақ үрлейді, ересектерге қарағанда жиі, баланың жасына қарай. Басқа қолданылатын әдістер  Сильвестр, Шефер  әдістері. 

Жүрекке жабық массаж  жасау: жүрекке  жабық массаж жасау нәтижесінде әдеттегі қан айналысының 10-30  пайыз қалпына келуі, бұл ми қабығы жасушаларының өліп қалмауына жағдай жасайды. Жүрекке сырттай массаж жасарда зардап шегушіні шалқасынан жерге, үстелге немесе қатты төсекке жатқызады. Кеудесін жоғарырақ көтеріп, ал басын шалқайтып қойған жөн.

 Ауру адам клиникалық өлімде болған кезде кеуде бұлшық еттерінің тонусы төмендейді, осы кезде кеудені күшпен басатын болсақ, онда ол 5-6 см-ге майысады да, жүректі қысады. Сонда қан жүретін сол жақ қарыншадан қолқаға құйылып, одан бүкіл денеге тарайды, миға барады, жүректің өзін көріктендіреді. Бір мезгілде қан жүректің оң жақ қарыншадан өкпеге барып, оттегімен қанығады.  Кеудені басып тұрып қоя берген кезде, ол кеңейіп, қалпына келеді, сол кезде жүрекке көк қан тамыры арқылы қан сорылады. Осыны қайталай беріп  қанды тамырларға уақытша жүргізуге болады.

Жүрекке жабық массаж жасау техникасы (9-сур.): көмек көрсетуші сол жағынан тұрады. Төстің төменгі жағына бірінші алақанды төсеп сонан кейін оның үстіне екінші алақанды қойған жөн. Саусақтармен кеудені қатты басуға болмайды, қабырғаларды сындырып алуға болады. Көмек көрсетуші омыртқаға қарай кеудені 4-5 см ығыстырады, массаж жасағанда құтқарушының қолы түзу болу керек. Мүндай қозғалыстар  минутына 60-80 рет, балаларға 100-120 рет жасалынады.

Жүрекке жабық массаж жасау техникасы
 Көмекті екі адам көрсететін болса,  онда біреуі жүрекке массаж жасайды, ал екіншісі  қолдан дем алдырады. Зардап шегушінің кеудесін 5 рет қысқан кезде өкпеге бір рет ауа үрленеді. 

Ал реанимацияны бір адам жасаса, онда ол кеудені 15 рет қысқанда өкпеге 2 рет ауа жіберіледі. Егер мүмкіндік болса, 100 пайыз оттегіні беріп, кеңірдекке тыныс алдыруға арнайы жасаған түтік  кіргізіп, жасанды тыныс алдыруға кіріскен жөн. Әр 5 минут сайын 1 мг адреналинді көк тамырға енгізеді. Егер жасаған шаралар көмектеспесе  дефибриллятор арқылы жүретің түсына электр ток  разрядын береді.        

Аса қауіпті жұқпалы аурулар. Оба, тырысқақ, туберкулез қоздырғыштары, жұғу жолдары, клиникалық белгілері. Карантин, обсервацияға түсінік. 

              Оба. Жұғу жолдары,белгілері.

Оба (лат. pestіs – кенеттен басып кіру) – аса қауіпті зоонозды табиғи-ошақты карантиндік жұқпалы ауру. Табиғатта түрлі кеміргіштер арқылы таралады. Адамдарға кеміргіштерден, не бүргелерден жұғады. Ауру қоздырғышы таяқша тәрізді бактерияларды 1894 жылы бір-біріне байланыссыз жапон микробиологі С.Китазато (1853 – 1931) мен француз бактериологы А.Йерсен (1863 – 1943) (адамнан; 1897 жылы егеуқұйрықтан) тапқан. Оба таяқшасы (Yersіnіa pestіs) пішіні жұмыртқа тәрізді, ұсақ, қозғалмайды, талшықтары болмайды, спора түзбейді, анилинді бояғыш заттармен тез боялады. Кеміргіштер  денесінде 4 – 5 ай, бүргелерде 1 жылға дейін тіршілік етеді. Жұғу жолдарына қарай обаның бірнеше түрі бар. Мысалы, ауалы-тамшылы жолмен жұққанда өкпе обасы;  тағам арқылы – ішек обасы; жанасу арқылы (мал сойғанда, терісін сыпырғанда, т.б.) не трансмиссивтік (бүрге шаққанда) жолмен жұққанда тері-бубон обасы, сирек септик. түрлері дамиды. Ауру тез тарайды. Ауру қоздырғышы сау адамға науқас адамнан жұғады. Аурудың жасырын кезеңі бірнеше сағаттан 3 – 6 күнге дейін созылады. Ауру аяқ астынан басталады, науқастың температурасы 39 – 40°С-қа көтеріліп, басы айналады. Организмнің күшті улануынан адам құсып, іші өтеді, есінен танып, үрей, ұйқысыздық пайда болады. Ауру асқынған жағдайда науқас өледі. Ал тері-бубон обасында бүрге шаққан жерге жақын орналасқан лимфа безі ісініп, бұршақ дәніндей қызыл түсті бөрткен (іші қанды іріңге толы) пайда болады. Бөрткен жарылып жараға айналады. Аурудан алдын ала сақтандыру үшін ауру шыққан жерлерге эпизоотол. және эпидемиол. тексеру жүргізіледі; сол аймақтағы тұрғындардың денсаулығы үнемі бақылауда болады; ауру ошағы дамыған жерге дератизация., дезинсекция. және дезинфекция., санинарлық  тазарту жұмыстары жүргізіледі; шет елге баратын жолаушыларға обаға қарсы вакцина егіліп, ал келушілерге арнайы бақылау жүргізіледі. Емі: науқас адамды арнайы ауруханаға жатқызып, патогенетик. (әр түрлі ерітінділер құю), этиотропты (антибиотиктердің бірнеше түрін бірден енгізу), гормондық препараттармен емдеу; карантин жариялау. Қазақстанда оба індеті бойынша жүргізілетін шараларды Қазақ карантиндік және зооноздық инфекциялар ғылыми орталығы атқарады. Республиканың 10 қаласында обаға қарсы күресу бекеттері мен олардың 13 ауданы бөлімшелері бар.

Тырысқақ. Жұғу жолдары,белгілері.

Әлемдегі карантиндік жұқпалар жөніндегі жағдай күрделі болып қалып отыр. Дүниежүзілік денсаулық сақтау ұйымының деректері бойынша әлем бойынша    26 елде тырысқақ ауруының 449508 жағдайы тіркелді, оның 5112 өлім-жітіммен аяқталды. Азия, Африка, Солтүстік Американың кейбір елдері тырысқақ бойынша індеттік аумақтар ретінде қабылданады, сонымен қатар әлемнің барлық аумақтарында тырысқақ жағдайлары тіркелуде. Тырысқақ – жіті жұқпалы,   қарым-қатынас арқылы жұғатын ауру, оның жоғары жұқпалылығы мен көп таралу жолдарына байланысты ауру тез таралады. Тырысқақпен тек қана адам ауырады.Жұқпа таралуының негізгі жолы – ол науқас адамның нәжісінен түскен вибриондармен ластанған су. Өзендер, бөгеттер кәріз суларымен ластануы мүмкін. Тырысқақ қоздырғышы су қоймаларынан шомылу кезінде су жұту, шикі сумен жуылған ыдыс, көкөніс және жеміс-жидек арқылы адам ағзасына енуі мүмкін. Жұқтыру, тағамдарды аспаздық өндеу, сақтау, жуу немесе тарату кезінде өтуі мүмкін, әсіресе термиялық өндеуге келмейтін тағамдардан (ұлулар, асшаян, ысталған немесе тұзы аз балықтар). Қарым-қатынастық – тұрмыстық жол арқылы таралады (лас қол арқылы). Сонымен қатар, тырысқақ вибриондары шыбындар арқылы таралады. Тырысқақ ауруының жасырын кезеңінің ұзақтығы 3-5 күн. Ауру дене температурасы өзгерілмей, кенет түрде басталады. Содан соң, ауру адам үлкен дәретке жиі барады, лоқси бастайды. Нәжісі сұйық, түссіз, түрі күріш суына келеді. Науқас адамның құсығы біраздан соң түссіз және күріш суына ұқсай бастайды. Науқас ағзасы тез арада құрғай бастайды. Терісі суық болады, және тұтқыр терімен терлейді. Қолдың саусақтары тыржияды. Егер науқасқа сол уақытқа дейін медициналық көмек көрсетілмесе, науқас өлуі мүмкін. Тырысқақ жазылатын ауру. Өзін өзі емдеу науқас жағдайының нашарлануы мен қайғылы жағдайға әкеліп соғуы мүмкін. Жеке гигиена ережелерін сақтау арқылы тырысқақ ауруының, алдын алуға болады. Қолдың тазалығын сақтау, тамақ ішер алдында және дәретханадан кейін қолды сабынмен жуу, тұрғын үйді және ауланы тазалықта ұстау, шыбындарды жою, сапалы тағамды тұтыну. Қауіпсіз су және сусындарды тұтыну (қайнатылған су, ауыз су және завод орауындағы сусындар),  көкөніс пен жеміс-жидекті қауіпсіз сумен жуу қажет. Тырысқақ ауруын жиі «лас қол ауруы деп атайды», сондықтан тырысқақ бойынша қолайсыз деп саналатын елдерге шығатын азаматтар жеке гигиенасына көп назар аударып, жергілікті тағамдар мен сусындарды абайлап тату қажет. Есіңізде болсын – сіздің денсаулығыңыз өз қолыңызда!

Туберкулез жұқпасының таралу жолдары мен көздері
Туберкулез - тұрғындардың денсаулығына біршама нұқсан келтіретін əлемде ең ауқымды таралған жұқпалы аурулар қатарына жатады. 1993 жылы  Дүниежүзілік Денсаулық Сақтау Ұйымы туберкулезді жалпы қоғамдық денсаулық сақтау жүйесінің глобальды мəселесі деп жариялады. Қазіргі таңда жер бетіндегі бүкіл халықтың 1/3 бөлігі туберкулез микробактериясымен жұқтырылған, ал жыл сайын жуық шамамен 8,4 млн. туберкулездің жаңа жағдайлары тіркелсе, шамамен 2 млн. адам осы аталған аурудан көз жұмады. Жұқпаның өзге қоздырушыларына қарағанда, туберкулез микробактериясынан адамдар көбірек қайтыс болады. Туберкулез науқастарының 75 %-ы 20-40 жас аралығындағы, яғни еңбекке біршама жарамды жастағы адамдар болғандықтан, туберкулез анықталған жанұялар үлкен зардаптарға душар болып, мемлекет айтарлықтай шығындарға тап болады. Дүниежүзілік денсаулық сақтау ұйымы туберкулез жағдайларының біршама жағдайларын емдеп-жазуға болатындығын дəлелдеді.  Сырқаттың анықталуы жəне оны емдеу шаралары дұрыс та, тиімді  тағайындалған болса, туберкулез науқастары толығымен жазылуы тиіс.  Туберкулез – туберкулез микробактериясы деп аталатын (ТБМ) микроағзаларының адам ағзасына түсе салысымен, дами бастайтын жұқпалы ауру. 1882 жылы неміс ғалымы Роберт Кох аталмыш ауру мен ТБМ-сын ашқандығы үшін Нобель сыйлығын иеленді. Бактерияны микроскоппен қарағанда иілген жұқа таяқша түрінде көрінетіндіктен, оны туберкулез таяқшалары деп атайды. Өткен ғасырларда, туберкулез немесе сол заманда аталғандай «чахотка» ауруы соғыс уақытымен салыстырғанда, бейбіт өмірде өмір сүрген көптеген ғұлама адамдардың бұл дүниден кетуіне себепші болып, мемлекеттердің қаңырап қалуына да өз əсерін тигізді. Еске сала кететін болсақ, туберкулезбен Антон Чехов, В.Белинский, Н.Добролюбов, Дж.Байрон, Ф.Шопен, Шоқан Уəлиханов сынды əйгілі адамдар ауырған. Туберкулез микробактериялары u1179 қоршаған ортаның əсеріне төзімді болып келеді. Олардың таралуына ең жайлысы адам денесінің температурасына сəйкес келетін температура болғандықтан, олар адам немесе  жануар ағзасында тез тарайды.
Туберкулезді анықтау мен диагнастикалаудың қазіргі заманғы әдістері
Туберкулезді жетік емдеудің ең басты шарты, ауруды  дер кезінде анықтау болып табылады. Ауруды уақытылы анықтау үшін, туберкулезге күмəн тудыратын белгілер байқалған мезетте, кідірместен дəрігерге қаралу қажет. Тұрғындардың  барлығы туберкулез белгілері жайлы толық хабардар болулары керек жəне сол белгілер пайда болған жағдайда, денсаулықты тексеру мақсатында, емханаға  қаралулары керектігін білулері қажет. 
Туберкулездің ең алғашқы басты белгілері:
•  Жөтелдің 2 аптадан астам уақытқа созылуы
• Қатты шаршау
• Əлсіздік
• Тəбеттің төмендеуі
• Дене салмағының азаюы
• Кеуде қуысының ауыруы
• Түнгі уақыттағы терлеу
• Дене қызуының  көтерілуі
Дегенмен, аталмыш белгілер тек туберкулез жағдайында ғана болмай, өзге де себептерден болуы мүмкін. Сондықтан, дəрігер толық тексергеннен кейін ғана, туберкулездің бар-жоқтығын айқындай алады. Өкінішке орай, науқастардың көпшілігі алғашқы байқалған белгілерге аса көңіл бере бермейтіндіктен, ауруды асқындырып алады. Туберкулезді  дер кезінде жəне нақты анықтау үшін, науқасты ұқыпты да, тиянақты түрде тексеру қажет. Емханаға келген бойда науқас,  өзін қалай сезінетіндігін, алдында ауырған аурулары жайлы, сонымен қоса жанұясының басқа да мүшелерінің ауырған аурулары жайлы толық айтып беруі  тиіс. Ең бастысы, туберкулез науқасымен қатынас болған-болмағандығын, болған жағдайда қашан жəне қанша мерзімде екендігін білген дұрыс. Дəрігер науқасты толық тексергеннен кейін, оны одан əрі  қосымша зерттеулерге бағыттайды. Қазіргі кезеңде туберкулезді анықтаудың ең дəл əдісі: бактериологиялық, рентгенологиялық диагностика жəне балалар мен жасөспірімдерде Манту сынамасы болып табылады. Енді осы  аталған əдістерге жеке-жеке толығырақ тоқталып өтейік.  Туберкулезді бактериологиялық диагностикалау – науқастың патологиялық материалындағы (қақырық, қан, зəр, жараны бөліп тұрған ауа тамырдың u1179 құрамы,  жұлын сұйықтығы, операциялық материал) туберкулез микробактериясын анықтауға бағытталған. Бұл түрі тек  туберкулезді диагоностикалау үшін ғана емес, процестің ағымын, тиімді емдеу үлгісін жоспарлауда жəне оның  тиімділігін дұрыс бағалауда да пайдасы орасан зор. 
Зиянды әдеттер және туберкулез
Спирті бар ішімдіктерді шамадан тыс немесе тұрақты тұтыну ағзаның əлсіреуіне əкелуімен қатар, түрлі аурулардың,  оның ішінде туберкулездің де артуына əкеп соқтырады. Оған жануарларға жүргізілген зерттеулердің нəтижесі дəлел бола алады. Айта кететін болсақ, теңіз шошқасына арнайы туберкулезді жұқтырып, оқтын-оқтын ішімдік берілген. Ішімдік қабылдаған жануарлар ауруға шалдыққаннан кейін ауруды ауыр көтеріп, ішімдік берілмегендерге қарағанда үш есе аз өмір сүрген. Туберкулез науқасы үшін ішімдіктің зияны айтарлықтай. Туберкулез ауруымен болсын, өзге де жұқпалы ауруларымен болсын ауыратын науқастың тағдыры, ең бірінші оның ағзасының күйіне тəуелді екендігі бəрімізге мəлім. Сау адамның ағзасында микробтардың дамуы екі талай: туберкулез микробактериялары немесе өледі, немесе бітелген күйде болады. Дегенмен, салауатты өмір салтын сақтамау сал-дарынан денсаулығы əлсіреген адамның ағзасы жұқпаларға төтеп беру қабілетінен арыла береді. Осыдан барып, ағзаның қорғаныш айырлары ауыртпалықтар тудыратын микробтармен қарсы күресе алмай, ешбір кедергілерсіз дами бастап, өкпеде немесе басқа да мүшелердің бұзылуына əкеп соғуы мүмкін. Ағзаның туберкулез микробактерияларына жəне басқа да жұқпалы аурулардың қоздырғыштарына қарсы күресінде басты назар аударатыны, адам ағзасының барлық қорғаныш күштерін басқару қызметіндегі жүйке жүйесі болып табылады. Туберкулез науқасының өмірге деген көз қарасы дұрыс болса, оның жүйке жүйесі де тыныш болады. ал, ішімдік болса оны əлсіретіп, уландырады. Спирті бар ішімдіктер тəбетті жақсартып, ас қорытуға пайдалы деген оймен жүргендер де аз емес. Олардың барлығы дерлік қателеседі. Туберкулез науқасының тəбеті, дəрігер жазып берген тəртіпті қатаң түрде сақтағанда ғана жақсарады, мысалы, солардың біріне таза ауада серуендеу жатады. Сонымен қатар, ішімдік асқазанның сілемейлі қабатын қатты тітіркендіріп, оны жиі қолданған жағдайда, бауыр__Һи___F_ђ, бүйрек қызметтерінің бұзылуына əкелуі де мүмкін. Туберкулезге шалдыққан науқас аурудан тезірек сауыққысы келсе, ең бірінші алкогольді ішімдіктерден мүлдем бас тартуы керек. Ең дұрысы, ішімдікті бірден тастаған дұрыс. Спирті бар ішімдіктерді жиі қолданатын адамдар ішімдіктен бірден бас тартқан кезеңнің бас кезінде өздерін жайсыз, тəбетінің нашарлағанын жəне ауызында бір жағымсыз дəмді сезінетін болады. Бірақ, бір-екі апта өткеннен кейін жағымсыз əсерлер жоғалып, науқас өзін жайлы сезіне бастайды. Туберкулезге қарсы препараттар мен ішімдіктің бір уақытта болған əсерлері дəрілерден болатын жанама əсерлердің нығаюына əкелуі мүмкін, бұл жанама əсерлер өз кезегінде күрделі аллергиялық əсерлердің, соның ішінде уланудан болатын дененің əлсіреуіне əкелуі мүмкін. Мұндай жағдайларда, пайда болған жанама əсерлерді емдеу, аурудың ағымына кері əсерін тигізіп, туберкулез жұқпасының асқынуына əкеледі. Туберкулез дертінің артуына байланысты қауіп-қатерлі тобына төмендегілер жатады:
• өкпенің созылмалы түрімен;
• қантты диабетімен;
• маскүнемдікпен;
• нашақорлықпен;
• АИТВ/ЖИТС ауруларымен диспансерлік есепте тұрған жандар;
• гормонды ем қабылдап жүрген жандар;
• жаңа босанған əйелдер;
• туберкулез науқастарымен қатынастағы жандар;
• айыпталушылар жəне сотталғандар;
• əскери қызметін өтеуге шақырылатындар.
Дегенмен, мекемелердің де қызметкерлері жылына бір рет флюорографиялық тексерістен өтулері тиіс. Ол процедура, туберкулез анықталған жағдайда, сол жиынның адамдары қызмет көрсету барысында қатынасатын адамдарға жұқтырмау мақсатында қажет. Олар мектепке дейінгі бақшалардың, мектептердің, емдеу-алдын алу ұйымдардың, тамақ өндірісі объектілерінің, тұрғындарға қызмет көрсету жəне т.б. қызметкерлері болып табылады. Егер де, сіз қауіп-қатер тобына жататын болсаңыз, туберкулезді дер кезінде анықтап, нəтиже оңды болған жағдайда, емді кідіріссіз бастап, тез арада сауығу мақсатында жыл сайын тексерістен өтіп тұруыңыз қажет.
Материалдарды залалсыздандыру əдістемесі:
Қақырығы бар түкіргіштерді залалсыздандыру үшін, түкіргішті ашық  түрінде төмендегі дезинфекциялаушы ерітінділердің біріне толығымен батырып қойылады:
• хлораминнің 5%-ды ерітіндісіне, 4 сағатқа
• хлораминнің 2,5%-ды активтенген ерітіндісіне, 2 сағатқа
• 1%-ды кальций  гипохлоридіне, 2 сағатқа.
Қажетті уақыт өткен соң, түкіргіштер ерітінділерден алынып, ағын суда шайылады. Қақырық түскен (қолданылған) дезинфекциялы ерітіндіні канализацияға төгіп тастауға болады. Ыдыс-аяқты дезинфекциялау үшін, 15 минут аралығында 2%-ды сода ерітіндісінде қайнатылады. Сондай-ақ, өзге де əдісті қолдануға болады. Ол үшін ыдыс-аяқты 1 сағат көлемінде 0,5%-ды хлораминнің активті ерітіндісі немесе 0,5%-ды хлор-бета-нафтол ерітіндісінің біріне батырып қою қажет. Туберкулездің ашық түрімен ауыратын науқастың іш-киімдері 2%-ды сода ерітіндісінде 15 минут аралығында қайнатылады. Сонымен қоса, оларды төмендегі ерітінділердің біріне салып қоюға болады:
• хлораминнің 5%-ды ерітіндісіне, 4 сағатқа
• хлораминнің 1,0%-ды активтенген ерітіндісіне, 1сағатқа
Туберкулездің ашық түрімен ауыратын науқастың киімдері мен жатар орнын (төсек бұйымдарын) ағымды дезинфекциялаумен қатар, жиі-жиі далаға жайып, ыстық үтікпен үтіктеп тұру керек. Науқастың шығаратын бөлінділерін, бөліндінің 1 кг-на 200 грамм хлор избесінің мөлшері есебінде, құрғақ хлор избесімен жауып, жабық ыдыста 2 сағатқа қалдырылады. Осыдан кейін барып қана, залалсыздандырылған бөлінділерді унитазға төгіп, ыдысты ыстық сумен шайып, дезинфекциялаушы ерітіндіге салып қойылады. Раковина, ванна жəне унитаз күнделікті 5%-ды хлорамин немесе 0,5%- ды кальций гипоклорид ертінідісіне батырылған шүберекпен немесе химиялық заттармен жуып тұрылуы қажет (экспозиция 60 мин). Дəретхананы тазалауға арналған бөлек арнайы шелек пен шүберектің болуы керек жəне оларды басқа бөлмелерді жуу үшін қолдануға мүлдем болмайды. Науқасты емдеп-қарау барысында u1087 пайдаланылатын заттар да, міндетті түрде, тұрақты дезинфекцияланып тұруы керек. Ол үшін, заттар 2%-ды сода ерітіндісінде немесе дезинфекциялаушы ерітінділермен 15 минут мөлшерінде қайнатылады. Клизма сияқты резинка заттарды 2%-ды хлор избесінің ерітіндісіне, 5%-ды хлорамин ерітіндісіне немесе 1%-ды кальций гипохлорид ерітіндісіне батырылған шүберекпен сүрту керек. Науқастың бөлмесі (едені) жылы 2%-ды сабынды-сода ерітіндісімен жуылуы керек.
Туберкулездің алдын алу
Туберкулездің алдын алудың ең тиімді жəне сенімді əдісі – бұл туберкулезге шалдыққан барлық науқастарға толыққанды, кешенді жəне ең бастысы үзіліссіз ем жүргізу болып табылады. Себебі, туберкулезге қарсы препараттарды қабылдаған науқастың бактерия бөлінуі тоқтап, сəйкесінше жұқпаның қоршаған ортаға таралу процесі тежеледі. Туберкулез – əлеуметтік жəне жалпы медициналық мəселе, сондықтан туберкулездің алдын алу мақсатында əлеуметтік жəне медициналық тұрғыда бағытталған шаралардың кешені жүргізіледі. Туберкулездің алдын алу екі бағытта жүргізіледі – арнайы, яғни тікелей ауру қоздырушысына бағытталған жəне ең сау адамдардың ауруға шалдығуларының алдын алуға бағытталған санитарлы алдын алу. Сонымен, арнайы алдын алу шаралары ағзаның туберкулез қоздырғыштарына қарсы төтеп бере алуын арттыруға бағытталған жəне нақты бір адамға негізделген. Сау адамның туберкулез жұқпасына төтеп бере алуын, иммунизация жолы – вакцинация арқылы арттыруға болады. БЦЖ вакцинациясы көптеген елдерде ерекше мəнге ие болып келеді. Ол əлемнің 64 елінде міндетті шара болып есептелінеді, ал 118 елде ресми түрде ұсынылған. Аталған екпе жуық шамамен жас ерекшеліктері əртүрлі 2 млрд. адамға жасала отырып, көптеген елдерде туберкулездің ауыр түрлерінің артуын ескере отырып, ол аурудың алдын алу шараларының басты түрі болып саналады. Қазақстан Республикасында туберкулезге қарсы жаппай вакцинация жасау, перзентханаларда жаңадан дүниеге келген сау нəрестелерге жүргізіледі. Оны нəрестенің анасының жазбаша түрдегі келісімімен арнайы егуге арналған бөлмеде жасайды. БЦЖ вакцинациясының құрамы туберкулез микробактерияларының тірі, əлсіз штаммаларынан тұрады. Олар адам ағзасына түсе салысымен көбейіп, туберкулезге қарсы арнайы иммунитеттің дамуына əсер етеді. Əлсіз микробтар ауруды тудыра алмайтындықтан, аталған екпелер адам үшін қауіпсіз болып келеді. Ағзаға туберкулез жұқпасы еңген жағдайда, өз кезегінде, еш əрекетсіз қала бермей, керісінше қорғаушы күштері арқылы олармен күресе бастайды. Бұл күрес нəтижесінде маңызды қайта құрылулар жүретін жұқпалы ауруға қарсы төзімділікке ие біршама күрделі процесс болып табылады. Ағзаның мұндай төзімділігі иммунитет немесе əрекетсіздігі деп аталады. БЦЖ вакцинациясы, тек сол жақ иықтың жоғарғы жəне ортаңғы үшінші сыртқы жақ шекарасында тері астына жасалады. Дұрыс жасалған жағдайда, 15-20 минуттан кейін жоғалып кететін, ақ түсті папула қалыптасады. Екпе жасалғаннан кейін оны орап-таңуға, йод ерітіндісімен жəне басқа да дезинфекциялаушы заттармен өңдеуге тыйым салынған. Баланы жуындыру барысында егілген жерді қатты жууға жəне ол жерге сабынның түсіп кетуінен сақтану керек. Екпе орнында 4-6 аптадан кейін, диамерті 5-10мм болып келетін центрінде шағын ғана түйіні бар инфильтрат түріндегі арнайы реакция жүре бастайды жəне шешек түріндегі қабыршақ пайда болады. Кейбір жағдайларда пастула, кейіннен жаралар жəне диаметрі 2мм-ден 10мм-ге дейінгі тыртықтар қалыптасады. БЦЖ вакцинациясына тиісті кезеңдері ретінде, 2-4 ай ішінде инфильтраттың пайда болуынан бастап, тыртықтардың қалыптасуына дейінгі барлық кезеңдер өтуі тиіс. Вакцинация егілген балаларға дəрігерлер мен емханалардың мейірбикелері қадағалау барысында, иммунизацияның 1, 3 жəне 12 айларында екпенің реакциясын тексеріп, оның сипаты мен мөлшерін арнайы медициналық кітапшаға белгілеп қоюлары тиіс (63 формасы). Жаңа туған нəрестеге вакцина жасалғаннан кейін иммунитеттің бірден қалыптасуы мүмкін емес, ол шамамен 4-6 аптаны қажет етеді. Сондықтан, бұл кезеңде баланың туберкулезді жұқтыруынан аса сақ болулары керек. Жаңа туған нəресте туберкулез науқасымен тығыз қатынаста болған болса, онда оның туберкулезге шалдығуы өмірінің алғашқы аптасында қауіпті болып саналады, яғни оның ағзасында иммунитет қалыптасқанға дейін. Осы себептен де, жаңа туылған нəрестені алғашқы 8 апта бойында туберкулез науқастарынан оқшау  ұстайды. Туберкулезге қарсы вакцина егілгеннен кейін ағзада қалыптасатын иммунитет нақты бір уақыт аралығында ғана сақталады. Сондықтан, бірнеше жылдан кейін оны қайталау керек, яғни ревакцинация жасау қажет. Елімізде ревацинацияны 6-7 жылда бір рет жүргізу тағайындалған, яғни бала орта мектептің бірінші сыныбына келген кезде (қыркүйек). Ревакцинация жасау алдында туберкулезбен ауырған-ауырмағандығын анықтау мақсатында, балаға толық тексеру шаралары жүргізіледі. Ревакцинация туберкулездік u1089 сынамасы (Манту сынамасы) теріс нəтижелі болған балаларға ғана жасалады, ал дəрігердің тексеруінен ағзадағы туберкулездің өзгерістерін анықтау мүмкін емес. Бұл кезеңде жанұясында туберкулез науқасы бар балаларды ревакцинацияға дейін бір айға жəне одан кейін 4-6 аптаға оқшаулау қажет.
Ата-аналары жасалған вакцина баланы толығымен туберкулез жұқпасынан қорғай алмайтындығын білулері тиіс.

Сондықтан да, олар туберкулездің алдын алу мақсатында қосымша шараларды да орындаулары керек. Ондай шараларға баланы жұқпадан оқшаулау,физикалық дұрыс тəрбие, дұрыс (пайдалы) тамақтану, ағзаны шынықтыру жатады.Карантин — ауру ошағын толық оңашалау және ондағы ауруды толық жоюды қарастыратын шаралар жүйесі. Карантин (итал. quarantena, quaranta gіornі – қырық күн), уақытша тыйым салу – жұқпалы ауруларға шалдыққан немесе сол індеттер бойынша күдікті адамдар мен жануарларды жұқпалы аурулардан сақтауға, сол аурулардың жан-жаққа таралмауы үшін алдын ала жүргізілетін әкімшілік, медициналық-санитариялық, ветеринариялық-санитариялық кешенді шаралар жүйесі. Карантиндік шаралар. Көптеген жұқпалы аурулардың қоздырғыштары мен жасырын кезеңі (инкубациялық кезеңі) әлі толық анықталмаған жағдайда кез келген жұқпалы аурулар бойынша 40 күнге шектеу қойылады. Карантиндік шаралар халықаралық медициналық-санитариялық ережелерге сай ДДҰ (Дүниежүзілік денсаулық сақтау ұйымы) мүшесі ретінде Қазақстан Республикасында да жүргізіледі. Әсіресе, елдің өз территориясында немесе шекаралас елдерде аса қатерлі індеттер (оба, тырысқақ, т.б.) пайда болғанда карантин жүргізудің маңызы арта түседі. Мұндай жағдайда әкімшілік шара ретінде мемлекет шекараны жабуға тура келеді. Карантин жарияланған елдермен байланыс жасауға тыйым салынады. Медициналық-санитариялық шараларға:

· барлық жолаушылардың және экипаждың денсаулығы туралы анықтама алу; 

· тасымалданатын жабдықтарды, жүктерді тексеріп, қажет болған жағдайда дезинфекциялау, дезинсекциялау және дератизациялау; 

· ауырған адамдарды және олармен жанасқандарды дәрігерлік тексеруден өткізу; 

· диагнозын анықтағанша науқастар мен күдікті адамдарды оқшаулау; 

Жұқпалы аурумен ауырған адамдарды шағын топтарға бөліп обсервациялау кезінде немесе карантин жарияланған жерден келгендерге дәрігерлік бақылау жүргізу мерзімі ауру түріне байланысты болады. Мысалы, оба және тырысқақ ауруында – 6 күн, нағыз шешек кезінде – 14 күн. Бұл мерзім сол аурулардың ең ұзақ жасырын кезеңінен аз болмауы тиісті. Оқшаулау әскери бөлімшелерде жаңадан келген сарбаздар үшін де қолданылады. Карантин жарияланған елден (жерден) кетушілер мен келушілерге сол ауруға қарсы егілгені, яғни вакцинацияланғаны туралы тиісті куәлік (сертификат) берілуі керек. Аса қауіпті жұқпалы аурулар бойынша карантин жарияланған жерде адамдардың бір-бірімен араласуына шек қойылады, жатақхана тұрғындары шағын топтарға бөлініп орналастырылады, дәрігердің рұқсатынсыз карантиндік аумақтан шығып кетуіне немесе оған басқа жақтан адамдар келуіне тыйым салынады, азық-түлікпен және сапалы сумен қамтамасыз ету ұйымдастырылады. Қажет болған жағдайда карантиндік шаралар оқта-текте кездесетін, аса қауіпті емес жұқпалы аурулар бойынша мектептерде, перзентхана, балабақша, емхана, ауруханаларда жүргізіліп тұрады. Барлық атқарылатын шаралар қауіпсіздік техникасы сақтала отырып, микробиологиялық бақылауға және эпидемиол. қадағалауға алынуы қажет.

 Ветеринария саласы. Карантиндік шаралар ветеринария саласында да қолданылады. Ол кезде:

· карантинге қойылған малды бөлек ұстап, сау малмен жанастырмау; 

· індет шыққан шаруашылықтан бірде бір мал басын, малдан алынған шикізат өнімдерін, азықтарды, құрал-саймандарды, т.б. сыртқа шығармау; 

· карантиндегі малды күтіп бағу үшін арнаулы адамдар тағайындау шаралары жүргізіледі. 

Карантиндегі малдың ыстығы күніне екі рет өлшеніп отырады. Оларға арналған қора-жай сау мал тұратын қоралардан кемінде жарты шақырым қашықтықта болуға тиіс. Шаруашылыққа сырттан әкелінген әрбір мал басы туралы куәлікте келіп түскен малдың жұқпалы аурудан сау екендігі көрсетіледі. Ветеринарлық жарғыға сәйкес ондай малдар 30 күн бойы бақылауда болуы керек. Мал күтіміндегі адамдар жұмысқа керекті киім-кешекпен (таза халат, кебіс, алжапқыш, қолғап, т.б.) қамтамасыз етіледі. Бұл жабдықтар жұмыс аяқталған соң изоляторда қалдырылады. Карантиндегі малдың қиын өртеп жібереді немесе белгілі тәртіппен мал қорымына апарып көміп тастайды. Өлексені ит-құсқа тастауға болмайды. Ауру мал жатқан жер, қоралар карантин мерзімі аяқталысымен мұқият зарарсыздандырылады.

Ауыл шаруашылығында. Карантиндік шаралар ауыл шаруашылығындағы дақылдары бойынша да жүргізіледі. Кейбір аймақтарда өсетін карантиндік өсімдіктер (мысалы, жусан жапырақты ойраншөп, кекіре, арамсояу, т.б.) болады, сондай-ақ, басқа жерден немесе басқа елден астық, түрлі дақылдар тұқымы арқылы өсімдіктерде ауру қоздыратын немесе оларды зақымдайтын әр түрлі микробтар, жәндіктер, зиянды құрттар, саңырауқұлақтар таралуы мүмкін. Сондықтан көптеген елдерде, соның ішінде Қазақстанда да карантиндік өсімдіктер туралы арнайы Заң қабылданған. Басқа елден әкелінген астық, тұқым мұқият тексеруден өткізілуі тиісті
Обсервация (бакылау) — жұқпалы аурулардың таралуынан сақтандыруға бағытталған шаралар жүйесі. Алдын алу, емдеу және бірқатар шектеу шаралары кіреді.
 Аса қауіпті жұқпалы аурулар. ВИЧ – инфекциясы, бруцеллез, жұғу жолдары. Санитарлық өңдеу жұмыстары 

ВИЧ  инфекциясы жұғу жолдары, белгілері.
        СПИД қоздырғыш немесе адамға иммунитет тапшылығын туғызатын вирусты (ВИЧ- 1) 1983ж. француз ғалымы вирусолог Монтанье тапты. Ал 1984ж. американдық ғалым Н.Голло вирустың қасиеттерін жан-жақты тексеріп, жариялайды. СПИД вирусы адам организіне кірген соң, ол қанның лимфоцит құрамына еніп, клетканың генетикалық аппаратына жабысып, көбейе бастайды. Осының әсерінен клетка жарылып өледі. Одан шыққан вирустар жаңа клеткаға еніп, осы процесс қайталанады. Өкінішке орай СПИД вирусын өлтіретін дәрілік заттар адам клеткаларына да өте күшті әсерін тигізеді.

СПИД - XX ғасырдың обасы. Бұл дерт бүкіл жер бетін басып келеді. Сондықтан да осы аурудың алдын алу, одан сақтану, алғашқы және негізгі белгілері және  оны емдеу тәсілдері сияқты мәселелер барша жұртты мазалап, ойландыруда. Адамдарды қоршаған сыртқы ортада есепсіз микроорганизмдер бар екені баршамызға белгілі. Бірақ біз ол аурулармен ауыра бермейміз. Себебі біздің организммізде миробтардың әсеріне қарсы тұра алатын қорғаныс жүйесі - иммунитет бар. Иммунитет - дегеніміз адам организміне енген бөгде заттарды, клеткаларды жоюға немесе шығарып жіберуге бағыттылған  организмнің  қорғаныс шараларының жиынтығы.Бұл реакцияға сүйектің кемігі (миы), төс асты безі (айыршық без), көк бауыр, талақ, жатады. Бұған лимфоцит клеткалары қатысады. Организмнің иммунитеттік жауап қызметі, нерв жүйесі және ішкі секреция бездері жүйелерінің басқаруымен атқарылатын түрлі биохимиялық реакциялар арқылы орындалады. Микробтардың ауру қоздырғышына қажетті бірден – бір шарт адам организмінің әлсіреуі, оның қорғансыз қалуы. Басқаша айтқанда организмге иммунитет жетіспеушілігі пайда болады.

Бруцеллез, оның жұғу жолдары.

      Бруцеллез – ұзаққа  бейімділігі  бар  жиірек  созылмалы   ағыммен  өтетін  жұқпалы    аллергиялық ауру. Ұзақ қызбалануымен, тірек - қимыл, нерв, жүрек - қантамыр, бүйрек – жыныс  және  ағзаның  басқа  жүйелерінің  зақымдануымен  сипатталады.

      Тарихы. Қазіргі  кезде  бруцеллез  ауруы  кездеспейтін  бірде – бір  ел  жоқ  десе  де  болады.   

      Бруцеллез тіпті  сонау  көне  заман  дәрігерлеріне  де  мәлім  болған. Ежелгі  грек  дәрігері  Гиппократ  адамның  буын - буынын  кеміріп, сайсүйегін сырқырататын, қара  терге түсіріп, тынышын алатын  осы бруцеллез  ауруы  туралы кезінде жазған. Осының өзі - ақ  бруцеллездің жаңадан  пайда болған  ауру  емес,  атам  заманнан   келе  жатқан  қауіпті  ауру  екенін  көрсетеді. Қазақ  халқы  оны  «селсоқ ауруы», «сарып  ауруы»  десе, түрікмендер         «ешкінің  безгегі»  деп  атап  кеткен.1887  жылы  ағылшын  дарынды  микробиологі  Давид Брюс  Жерорта  теңізіндегі  Мальта  аралында әскери  қызмет  атқарып  жүріп  қайтыс  болған  солдаттың  көк  бауырынан  безгекті  қоздыратын  микробты  тапқан. Ғалым  бұл  микробты  сол  жердің  атымен  (Меллита) «микрококус – милитензис» деп  атайды. Кейінен  бұл  ауру  қайнамаған  ешкінің  сүтінен  жұғатыны  анықталады. Аралда  ешкі  малы  өте  көп  болған. Осыдан  бастап  сүтті  қайнатып  ішетін  тәртіп  орнатылған. Сөйтіп  бұл  микробты  тұңғыш  тапқан  ғалым  Давид  Брюстың  құрметіне  Brucella  деп  аталды. Яғни, қой  мен  ешкі  бруцеллезінің  қоздырғышы   Brucella  melitensis   болып  бекітілген. 

      Аурудың  даму  жолдары. Адамға  бруцеллез  ауруы  қойдан, ешкіден  және  қара  малдан  жұғады. Ең  қауіптісі  қой  мен  ешкінің  қоздырғышы  Brucella  melitensis. Қой  мен  ешкінің  бруцеллез эпизоотиясында  адамдардың да  арасынан  ауру  шығуымен  жалғасады. Бруцеллездің  басқа  түрлері  адам  үшін  онша  қауіпті  емес, уытылығы  әлсіздеулігінен.

      Бруцеллез микробтары ағзаға  асқазан, жыныс, демалу жолдары, көздің  конъюнктивтерінің  кілегейлі  қабықтары  және  сыдырылған  тері  арқылы  енеді. Бруцеллез ауруының  қоздырғыштары  әртүрлі  болғанымен  бәрінің  ортақ  белгісі – буаз  малдың  іш  тастауы  болып  табылады. 

      Мал  іш  тастағанда  бөлінетін  сұйық  заттармен, шуымен, өлі  түскен  төлмен  бірге  бруцелла  микробтары  да  шығады. Сондықтан  бюруцеллез ауруның 80 пайызы   наурыз –сәуір  айларында, яғни  көктемгі  айларда  көбірек  жұғатындығы  жай  емес. Қой  қоздаған  мезгілде  төл  алуға  көптеген  адамдар  қатысады. Сол  себептен де  бруцеллез ауруының жұғуы  міне, осы  кезде  көбірек  болады. Бруцеллез микробтары ауру малдың зәрі мен қиы алқылы да үнемі шығып жатады. Бруцеллез шикі сүттен жасалған тағамдарда: брынза, қаймақта, майда, ірімшікте 60 күнге дейін және етте 20 күнге дейін сақталады. Ауру қой мен ешкінің сүтіменен 7-8 айға дейін, ал сиыр сүтімен бірнеше жылдар бойы бруцелла микробтары шығады. Адамдар бюруцеллезбен  тамақ және  ыдыс – аяқпенен, түрлі  шаруашылықта  пайдаланатын  күрек, айыр  т.б  заттарымен  жанасқан  кездерде, тағы  ауа  арқылы  да  шалдығуы  мүмкін.

Ауру  белгілері:  Бруцеллез ауруында  жасырын  кезең  7  күннен  30 күнге  дейін, кей  кезде оданда  көбірек  болуы  мүмкін. Ауру  4 түрде  өтеді: жедел, жеделдеу, созылмалы және  аурудың  зардабы. 

      Бруцеллез  алуан  түрлі  болып  келетін  құбылмалы  ауру. 

      Малмен  жұмыс  істейтін  адамдарды  жылына 1 – 2 реттен  тірі  бруцеллез  вакцинасымен  егіп  тұру  міндетті. Вакцина егу  алдында  ол  адам  бруцеллезбенен  ауырмайтынын  білу  керек.   Ауруды  болдырмау  мақсатында көптеген  санитарлық  үгіт - насихат  жұмыстарын  жүргізудің  үлкен  маңызы  бар.  Мал  шаруашылығында -  ауырған  малдарды  дер  кезінде  ет комбинатына  тапсырып  сойғызады. Қойдың  және  ешкінің  еттерін  жоғарғы  ыстықтықпен  пісірілетін  тағамдар  жасатып, тексерілген  соң  адам  жеуге  жіберіледі. Сиырдың, шошқаның  т.б  малдардың  еттерін  шек қоюсыз  сатуға  жіберіледі.     

Жұқпалы аурулардан сақтандыру
Денсаулық сақтау қызметінің негізгі бағыты сақтандыру болатын және солай болып қала береді.
Жұқпалы ауруларға қатысты ескерту шараларының кешені жұқпалылық барысының барлық үш буынына - жұқпалы ауру ошақтарына, оның берілу жолына және организм қабілетіне бағытталған.
Жұқпалы ауру ошақтарына қатысты өткізілетін шараларға ауруды ертерек, белсенді және толық анықтау, оларды дер кезінде оқшаулау, емханаға жатқызу мен емдеу, ошақта дезинфекциялық шараларды жүргізу жатады.
Жұғу барысы буынға - қоздырғыштың берілу жолының үзілуі аса маңызды, сондықтан ауруды сақтаңдыруда жеке гигиена тәртіптерін сақтауға, халық арасында гигиеналық дағдылар мен санитарлық мәдениетті сақтауға, сақтаңдыру және жұқпалылармен күрес шараларын жүргізуде денсаулық сақтау органдарына көмектесуге үлкен маңыз беріледі.
Ауру ошағында азық - түлік тағамдарының сатылуына, тамақтаңдыру және сумен жабдықтау нысандарының санитарлық күйіне, азық - түліктің, дайын тағамның сақталуы мен тасымалдануына, суды пайлалануға, сондай-ақ дезинфекциялық шаралардың толық жүргізілуіне ерекше санитарлық - гигиеналық бақылау қамтамасыз етіледі.
Жұқпалылық тізбегінің үшінші буынына халықтың бейімділігіне бағытталған сақтандыру шаралары жұқпалы ауруларға қарсы жасанды иммунитет жасау болып табылады. Ауру-тудырғыш микроб әсеріне организмнің бейімделмеуі иммунитет деп аталады. Олар туа біткен (табиғи) және жүре пайда (жасанды) болған иммунитет болып бөлінеді.
Туа біткен иммунитетке адамның тумасынан белгілі бір жұқпалы ауруға бой алдырмауы жатады.
Келе біткен иммунитет шалдыққан аурудан кейін (қызылша, табиғи шешек) болмаса егу нәтижесінде (вакциналау) жасалады.
Жұқпалы ауру қоздырғышының түрі әлі анықталмаған және қай аурудың түріне қарсы халыққа егу жүргізу белгісіз жағдайда олардың пайда болуын ауыздықтау мақсатыңда кешенді препараттар — антибиотиктер қолданылады. Осындай ескертпе емдеу шұғыл сақтандыру деп аталады. Осы мақсат үшін жеке дәрі -дәрмек қобдишасы  (АИ-2) пайдаланылады.
Қоздырғыш түрі анықталған кезде арнайы сақтандыру жүргізіледі. Арнайы сақтандыру құралы ретінде әртүрлі вакцина түрлері пайдаланылады: өлтірілген, химиялық және тірі вакциналар.
Дизенфекция, дегазация, дезактивация, дератизация туралы түсінік
Дезинфекция немесе зарарсыздаңдыру адамның қоршаған ортасында жұғымтал ауру қоздырғыштарын жоюға бағытталған арнайы шаралар жиыны. Дезинфекцияның жекелеген түрлеріне дезинсекция, яғни жұқпалы ауруды тарататын жәңдіктер мен кенелерді жою және дерактизация- жұқпалылық тұрғысынан қауіпті кеміргіштерді құрту жатады.
Зарарсыздандыру мақсатына байланысты дезинфекция сақтандыру, ағымдық, қорытынды болып бөлінеді.
Сақтандыру дезинфекциясы жалпы қоғамдық орындар (асхана, монша, кір жуу нүктесі, шаштараз, казарма, вокзал, вагон, дәретхана) арқылы жұқпалы аурулардың пайда болу және таралу ықтималдығын ескерту мақсатында етеді.
Ағымдық дезинфекция жүкпалы аурудың таралуын ескерту мақсатында өтеді: оны жұқпалы ауруға шалдыққандар жатқан емдеу мекемесінде өткізеді. Зарарсыздандыруға сырқаттардан шығатын табиғи бөліністер (тер, дәрет, ірің, сілекей) және олар Дерт жұқтырған заттар (ыдыс - аяқ , төсек- орын, дәрет ыдысы) жатады.

Дератизация ретінде аса қауіпті жұқпалы ауруларды тарататын кеміргіштермен күрес шаралары аталады.
Кеміргіштермен күресте сақтандыру және жою шаралары жүргізіледі.
Сақтандыру шаралары кәсіпорын, емдеу мекемелері аумағын қоқыс пен шөп- шаламнан тазалау, қоқыс тастағыш пен жуынды төгетін шұңқырды дұрыс орналастыру, оларды ұдайы тазалау, азық -түлікті сақтау тәртібін қатаң сақтау, сөрелерді қорғау икемдегіштерімен жабдықтау болып табылады.
Бұл шаралардың мақсаты - кеміргіштерді жем- шөптен айыру ұрықтану мекенін құрту, олардың азық- түлікке барар жолын кесу.
Кеміргіштерді жою үшін механикалық әдіс қолданылады. Бұл орайда әртүрлі алдама қақпандар, тұзақтар қолданылады. Олар қолда бар материалдардан жасалады. Тышқандарды аулау үшін оның үстінен құлайтын шелек, ал егеуқұйрықтарды ұстау үшін өздігінен ұстайтын бөшке-тұзақ қолданылады (64 сурет).

Кеміргіштерді жоюда химиялық әдістің маңызы зор. Ол үшін алдама қоспалар тастайды және іннің төңірегіне ұнтақ тәріздсс у шашады. Дератизация үшін химиялық құралдардан мырыш фосфиді, егеуқұйрықты өлтіретін у, зоокумарин, ратинден пайдаланылады.Улы алдама тағам үшін нан үгіндісі, ботқа, тартылған ет, ұн, астық, қайнатылған жеміс - жидек пайдаланылады. Оған белгілі мөлшерде у қосылады. Алдама тағамды даярлаған кезде аса сақ болған жөн. Газ дератизациясын көп жағдайда теңіз кемелеріндегі, теміржол вагондарындағы, ұшақтардағы және егістіктерді кеміргіштерді жою үшін қолданады
 Жаппай қырып жою қарулары. Ядролық жарылыс және атом электр станцияларындағы авария кезіндегі зақым ошақтарына сипаттама. Азық-түлікті және суды қорғау

          Дүниеге    келгеннен    бастап-ақ    ядролық    өзіне    ие    болған мемлекеттің күштілігін білдіретін белгісі болып саналады.  Қазіргі заманда ірі халықаралық саясат даулары барысында ядролық қару міндетті түрде есепке алынады. Орасан зор қирату күші бар осы қару адамзат қолында болғандықтан оның бір кезде пайдаланылатынына күмән жоқ.. Ол қолданылды да. Әлемді дүр сілкіндіріп Хиросима мен Нагасаки жапон қалаларын жермен жексен қылды.

Адамдардың басым көпшілігі ядролық (атом) бомбаларының барын біледі, олардың жарылыс салдары туралы да естіген болатын. Алайда, ракеталық - ядролық соғысынан көтерілетін экологиялық проблемаларды, шығындардың мөлшерін, жалпы қирау көрінісін нақтылы мәнінде көз алдына елестете алатын тұлғалардың саны шамалы болса керек. Айтарлық, жалпы қырып жоятын қарудың қолданылуы аса шығындарды халық қалың орналасқан аймақтарда келтіреді, ядролық жарылыстардың адамдарға психологиялық жағынан ететін әсерін де есептен шығаруға болмайды. Оның үстіне, қаза тапқандардың, жарақат алғандардың, жалпы зардап шеккендердің саны сау қалған адамдардың санынан, мысалы жеке бір қаланы алсақ, молырақ болуы мүмкін. Жарылыс салдарының біраз уақытқа созылатын әсері де жоқ емес.
         Осыған орай мынадай сауалдар туындайды: егер сау қалған адамдар ядролық зақымдау ошағында көмек көрсету және тағы да басқа жұмыстарды жүргізіп өздерінің өмірлеріне қауіп төндіретін болса, онда бұндай жұмыстардың алып баратын мағнасы неде, жалпы ол әрекеттердің өздері шын мәнінде жүзеге асырылуы мүмкін бе?
         Жауап алу үшін, алдымен, ядролық қару және оның жарылыстарының салдары туралы бір қатар мәліметтерді білу керек.

Ядролық реакциялар энергияның көзі
            Атом ядросы протондар мен нейтрондардан (жалпы аты-нуклон) құралған. Кейбір ауыр элементтердің (мысалы, уран, плутоний) ядролары бөлінген кезде, ал жеңіл түрлері (сутегі изотоптары) қосылып ауырырақ (гелий) элементтерді құрағанда ядролық реакциялар барысында едәуір энергия босайды екен.
          Бөліну реакцияларында атом ядросы сыртқы нейтрондардың әсерінен екі немесе одан көп бөлшектерге ыдырайды. Егер 1 кг уранның барлық ядролары ыдыраса босалған энергияның шамасы тротилдың 20000 тоннасының жарылуынан шығатын энергиясына тең болады. Салыстыру үшін, тротилдың (тринитротолуол деген жарылғыш химиялық зат) 1 кг мөлшері жарылғанда кәдімгі жер қыртысында екі метрдей диаметрлік шұңкыр пайда болады. Ядролық бомбалардың қуатын тротил эквивалентімен өлшейді. Бөліну реакцияларына негізделген бомбалардың қуаты тротил баламасымен есептелгенде ондаған тоннадан бастап шамада 500000 тоннаға дейін жететіндей жасауға болады.

           Қосылу реакцияларының өз ерекшелігі бар: бұл жағдайда нейтронның қатысымен емес, жеңіл ядролар өздері электростатикалық теріс тебу күштерін жеңіп қосылуға тиіс (синтез реакциясы). Уранның бөліну реакциясымен салыстырғанда дейтерий және тритий, немесе дейтерий мен литий қоспаларының синтез реакциясында босану энергиясы төрт есе көп болады. Алайда, синтез реакциясы жүру үшін жоғары температуралар қажет, сондықтан оны термоядролық реакция деп атайды. Термоядролық бомбаларда температураны көтергіш ретінде 235-уран немесе 239-плутонийдің ядро бөліну реакциялары жарылыс қалпында пайдалынады; олар негізгі қоспаны қыздырады және жарылыс заттардың қабықшасының құрамына 238-уран кіргізіледі. Сонда алдымен бөліну реакция жүріп, температура көтеріледі, сонан соң синтез реакциялары іске қосылады - бұл жерде көптеген нейтрондар пайда болып, қабықшада бөліну реакция жүруіне себеп болады. Жарылыстың осы үш сатысы  лезде өте шығады (микросекунд үлестерінің шамасында). Термоядролық жарылыстың қуатын 50 Мт-ға дейін көтеруге болады (елу миллион тонна).

           Ең қарапайым бомбалардың құрылысы екі немесе одан көп уранның бөлшектерінен түзілген, оның әр қайсысының массасы ауыспалы (ауытқу) массадан аз болу керек. Жарылыс айтылған бөлшектердің бірге қосылуынан басталады. Ауыспалы масса деген жарылғыш заттың (мысалы, уран) ең аз мөлшері, ол одан асса өздігінен бөліну реакциясы өрістейді. Уранның ауыспалы массасы ондаған, ал плутонийдікі бірнеше килограммға тең. Бірақ іске қосылатыны бұл заттардың тек 20%-ке дейін-ақ.. Мысалы Жапонияға қарсы қолданылған атом бомбасында не бары зарядтың 3%-ті ойнады. Қалған масса атылуға үлгермей газ тектес жағдайға айналып ұшып кетті.

 Ядролық жарылыстың жалпы сипаты
            Жарылыс түрлерінің ішінде ерекше орын алатыны әуедегі және жер үстіндегі ядролық жарылыстар, олардан басқа жер астындағы және су үстіндегі (су астындағы) ядролық жарылыстар да болуы мүмкін.
           Жарылыстың алғашқы бастамасында энергияның бір бөлігі гамма-сәулелер және нейтрон ағындары түрінде босанады. Бұлар материядан оңай өтіп терең енетін қасиетіне қарай өткіш радиация деп аталған және жолында кездескен тірі организмнің клеткаларын иондайды (екі қарама-қарсы электр зарядына бөледі). Энергияның басым мөлшері жылу формасына айналады. Жарылыс орталығында температура шамада 10 миллион градусқа дейін көтеріледі. Салыстыру үшін - күн бетіндегі температура 6 мың градус шамасында. Оқ дәрінің қоры мен қабықшасы кірпік қағым уақыт арасында газ түріне айналады да реакциялар барысы тоқталады.

Қызған газ бен ауа сәуле шашатын отты жарқыл шарды құрайды. 1 Мт қуаты бар жарылыстың жарқыл шары өрістеп көлемі 10 секундта 2000 метрдей шамасына жетеді.
           Кеңістіктің шектелген аз көлемінде орасан зор энергияның босатылуы себебінен ауа қысымы күрт көтеріледі (1 млрд. атм. шамасына). Тығыздалған ауа массасының жан - жаққа таралуы нәтижесінде қысым көрші ауа қабатына өтіп, ауа толқынның туындатады. Сығымдалған ауаның алдынғы қабатын соққы толқының шебі деп атайды. Соққы толқыны екі зонадан құралған тығыздалған зонасында ауа қысымы атмосфера қысымынан артық, сирету зона тығыз зонаға ілесіп келеді - оның ауа қысымы атмосфера қысымынан төмен. Соққы толқынымен бірге ауа ағыны да пайда болады. Дыбыс жылдамдылығынан арта түсіп жылжыған ауа ағыны мен соққы толқыны зор қирату күші деп табылады. Кеңістікте жан-жаққа таралып олар орталықтан алыстаған сайын жайылып бара-бара зақымдау әсерін төмендетеді, ауа толқыны төңіректе күн күркіреген сияқты дыбыс шығарады. Соққы толқыны жарылыстың түріне қарай су астында да болады. Жер астындағы соққы толқыны жер сілкінісіне ұқсаған қимыл келтіреді.
           Биікте болған ядролық жарылыстың радиобелсені өнімдері - ядролардан бөлінген бөлшектері, реакцияға қатысып үлгермеген жанар заттары, нейтрон ағынның ықпалынан пайда болған радиобелсенді изотоптар, т.б. тропосферадан ұзақ уақыт бойы (бірнеше аптадан үш айға дейін) жер бетіне түссе, радиобелсенділік бұлт ізін құрайды. Бірнеше мың километрге созылып олар тірі жандарға аса қауіп туғызбайды. Жарылыстың тағы басқа өнімдері стратосфераға еніп жер бетіне 5-10 жыл бойы түсе береді. Әуе ядролық жарылысының кіндігінде нейтрондар әсерінен сіңген радиацияның деңгейі тез арада төмендейді, өйткені радиобелсенділік заттардың (РЗ) көбісінің жартылай ыдырау мерзімі қысқа. Сонымен әуедегі болған ядролық жарылыстың негізгі зақымдау факторларына соққы толқыны, жарық сәулесі және өткіш радиациясы жатады.
           Жалпы ядролық жарылыс энергиясы былай таралады: 50% - соққы толқыны, 35% - жарық сәулесі, 10% - ядролық сәуле қалдығы, 5% - өткіш радиация.
           Жер үстіндегі ядролық жарылыстың жарқыл шары жер қыртысына тиеді, суи бастап ол жер бетінен қисапсыз мөлшерде топырақты өзіне сорып биікке көтереді де саңырауқұлақ тәрізді радиобелсенді бұлтты құрайды. Топырақтың құрамына кіретін кремний, натрий, магний элементтері алғашқы нейтрондардың ықпалынан радиобелсенділік қасиетіне ие болып алған, ал жарылыстың өзінен шыққан РЗ-тар әлгі топырақпен араласып, оның бөлшектеріне қонады. Жел бағытымен жылжыған бұлттан төмен алдымен ірі, ауыр бөлшектер, сонан соң ұсақтары тұнба болып түсе береді. Бұлттың ізімен түсіп отырған РЗ-тар осы өңірде биік деңгейлі ұшқан радиация, адамдарды және малдарды зақымдауға соқтырады.
          Сонымен жер үстіндегі ядролық жарылыстың зақымдау факторларына радиобелсенділік зақымы да қосылады.
          Ядролық қарудың бір түрі нейтрондық қару деп аталған, өйткені энергияның басым бөлімі өте қуатты нейтрон ағынына айналып жер қыртысында сіңген радиацияның пайда болуына себеп болады. Оның үстіне нейтрондар, жоғарыда айтылғандай, электр заряды болмағандықтан материалдардан оңай өте береді. Нейтрондық қару қуаты аз, тротил баламасымен санағанда 10 мың т. жетпейтін бомбалар боп саналады, құрамының ерекшелігі оған тек плутоний (қыздырғыш ретінде) және дейтерий мен тритийдің қоспасы кіреді.
          Бұл қарудан сақтану мақсатында қорғау паналарды бірнеше түрлі материалдарды үйлестіріп, қабырғалары мен төбесін өте қалың қылып тұрғызады.
            Ядролық жарылыстың салдарынан адамдар, малдар және өсімдіктер жаппай зақымға ұшыраған, ал ғимараттар мен құрылыстар қирап бүлінген территорияны ядролық зақымдау ошағы деп атайды.

    Ядролық  қарудың  түрлері  зақымданған  ошақтарына  түсінік.
         Химиялық зақымдау ошағы - ҚӘУЗ-дің зақымдағыш әсері шектегі алаң. Аварияның ықтимал салдарының көлемі белгілі бір деңгейде химиялық қауіпті объектілердің үлгісіне ҚӘУЗ-түріне, оның ерекшелігіне, санына және сақтау жағдайына, аварияның ауа-райы жағдайының және басқада факторлардың сипатына байланысты. Химиялық қауіпті объектілердегі басты зақымдағыш фактор аумағы ондаған шақырымдарға дейін созылатын аймақтың химиялық зақымдануы болып табылады.

Химиялық қауіпті объектілердегі авариялардың қайтарымды факторы ретінде жарылыстар мен өрттер болуы мүмкін. Соғыс уақытында қарсылас жақ ядролық қаруды қолданған  кезде мынадай зақымдағыш факторлары әсер етеді. Ядролық зақымдау ошағы шартты түрде төрт шеңберлі аймаққа бөлінеді бірінші аймаққа сыртқы шекараға 0.5 кг/см жоғарырақ қысыммен толқынының әсерінен ұшыраған зақымдану ошағының аумағы жатады. Екінші аймақ (қатты қирау) 0.5-0.3 кг/см соққы толқынының артық қысымымен сипатталады.Бұл аймақта тас  ғимараттар қатты қирап, ағаш ғимараттар толық қирауы мүмкін, үйінділер пайда болып өрт шығуы да мүмкін.

Үшінші аймақ (орташа қираулар) 0.3-0.2 кг/см соққы толқынының артық қысымымен ғимараттар мен тұрақты жайлар ішінара қирауымен сипатталады көптеген қорғаныс ғимараттары сақталынады, онда тұрған адамдар зардап шекпейді.

Төртінші аймақ  (болмашы қираулар) 0.2-0.1 кг/см толқын соққысының артық қысымымен сипатталады бұл аймақта ғимараттар мен тұрақ жайлардың қирауы сирек.

Химиялық қаруға түсінік
         Ауадағы, жердегі, техникадағы және басқа объектілердегі улы заттарды анықтау химиялық барлау приборлары көмегімен немесе сынақ алу және оны артынша химиялық лабараторияда талдау жолымен жүргізіледі.Барлық приборлардың жұмыс принциптері индикацияның химиялық әдісімен негізделген.Ол бойынша улы заттар реактивпен ықпалдасқан кезде реактивтің түсі өзгереді, ал егер реакция сұйық ортада жүргізілсе ылғал түзеді. Әскери химиялық барлау приборы. Ауадағы жердегі және техниканың үстіндегі улы заттарды табуға арналған, ол корпусқа қақпақпен және тасуға арналған белбеумен бекітілген корпуста қол насосы, насостың саптамасы индикаторлы түтікшесі бар үш қағаз таспасы, түтіннен қорғайтын сүзгі, қорғаныс қалпақшалары, шам, жылытқыш және оның патрондары орналасады.Корпустың сыртына сынақты іріктеуге арналған күрек бекітіледі.

Биологиялық қаруға түсінік
            Биологиялық қару қазіргі заманның қауіпті қарулардың бір түрі және ол халықты жаппай қырып жою мақсатына арналған, оның потенциалы орасан зор: құрғақ биоматериалының әр грамм мөлшерінде жүздеген миллиард микробтар болуы мүмкін. Мысалы, таза кристалды ботулиникалық токсинның 1 граммы 8 млн. адамды уландырып өлтіре алады. Химиялық қару бірінші дүние жүзілік соғыста, ядролық қару екінші дүниежүзілік соғыста қолданылған болса, биологиялық қару әлі пайдаланылмаған. Сондықтан оның салдары ешкімге беймәлім. Айтарлық, кейбір инфекциялы аурулар (тұмау) бір мезгіл көтерілісінде бірнеше мемлекет территориясына, бірнеше құрлыққа таралады - бұл құбылысты пандемия деп атайды. Химиялық қару сыңайлы биологиялық қару ғимараттарға, құрылыстарға, жабдықтарға тікелей өзінің әсерін тигізбейді, бірақ адамдарды ауруға ұшырату арқылы өндіріс тіршілігін мүлде тоқтату мүмкін. Биологиялық қару құралдары ретінде жау мынандай аурулардың қоздырғыштарын пайдалануы мүмкін:
         -адамдарды зақымдау үшін - түйнек, оба, нағыз шешек, туляремия, сап, мандам, тырыспа, сары қызба, орнитоз, іш сүзегі, қу-қызбасы, Цуцугамуши қызбасы, солармен қатар ботулиникалық токсин;
        -жануарларды зақымдау үшін - аусыл, оба сап, түйнек және т.б.; өсімдіктерді   зақымдау   үшін   -   астық   тұқымдастарының тотықтырғышы, күріш пирикуляриозы, картоп фитофторозы, мақта гоммозы, ж.т.б.
        Биологиялық қарудың негізін биологиялық құралдар қалайды. Олар: бактериялар, вирустар, риккетсиялар, саңырауқұлақтар; микробтардың өнімдері - токсиндер, мал және ауыл шаруашылық өсімдіктеріне зиян келтіретін жәндіктер мен зиянкестер, ауру қоздыратын микробтарды тасымалдайтын жәндіктер және өсімдіктерді шірітетін синтетикалық химиялық заттар-гербицидтер мен дефолианттар.
        Биологиялық қаруды нысаналарға жеткізу немесе қолдану әдістерін екі топқа бөлуге болады: негізгі әдіс жэне диверсия жасау әдісі.
        Негізгі әдісі бойынша биологиялық құралдар аэрозоль (тұман) түрінде құрғақ немесе сұйық қалпында жел бағытымен жіберіледі, сонда жерге жақын ауа қабатының жүздеген шаршы шақырымы зарарданылады (зақымға ұшырайды). Әдісті қолдану үшін аэрозолды ұшақтардан арналған шаңдатқыштар арқылы себеді немесе авиациялық бомбалар тасталады. Одан басқа, жерге тиісімен өздігінен жарылатын: зеңбірек снарядтары, миналар, пластиктен жасалынған бомбалар, контейнерлер, кассеталар, басқармалы биологиялық зымырандар. Нысаналарға жеткізу үшін ауа шарлары да пайдалануы мүмкін.
          Майда диверсия жасау мақсатында адамдардың көпшілігі жиналатын жерлерде (вокзал, аэропорт, базар, стадион, мейрам күндерінде үлкен алаңдар) және ірі қалалардың су құбырларына, құдықтарға, үлкен мекемелердің ғимараттарының ауа ауыстыру арналарына салу үшін ампула тәрізді ұсақ мөлшерлі ыдыстар немесе шаңдатқыш пеналдар пайдаланылады.
        Микроорганизмдер дайын не жартылай дайындалған тағамдарға да салынып қоюлуы мүмкін.
        Биологиялық қару қолданылғанына көз жеткізу үшін зымырандардың, бомбалардың қалдықтарын табу керек. Оларды құрамы ерекшеліктерінен тануға болады. Биобомбалар жарылғанда қатаң, аса күшті емес дыбыс шығады, сол жердер түтін тәрізді аэрозоль жан жаққа сейіледі. Осымен қатар заттарда, ағаш жапырақтарында, шөпте тамшылар байқалады. Әсте дәлірек бұл жағдайды бактериологиялық бақылау мен тексеруден алынған шөкілерді лабораториялық зерттеуден өткізгенде анықтайды. Қазіргі заманда соғыс жүргізген мемлекеттердің мақсаттары әр-түрлі болуы мүмкін, бірақ ең басты сол мақсаты - жауды жеңу. Биологиялық қаруды іске қосу да осы салада жатыр:
        -жаудың халқын қарсы тұралмайтын ету үшін едәуір шығынға ұшырату, мүмкіндік болса сол үшін малын да, өсімдіктерін де қыру;
        -демографиялық  мақсаты  -  экономикалық  және  саясаттық мақсаттармен қалыптасады;
        -жеңіліске    ұшыраған    мемлекеттің    соңғы    шара    ретінде биологиялық қаруды пайдалануы ғажап емес;
        -әскери   материалдар   мен   жабдықтарды   бүлдіру   үшін   де микроорганизмдер табылған.
        Биологиялық қаруды қолдану - адамзат алдындағы ауыр қылмыс деп саналады, сондықтан оны қолдануға тыйым салынған және оны жою туралы халықаралық келісімдер бектітілген. Алайда бір қатар мемлекеттер биологиялық қаруды ұдайы дамыту үшін көп көлемді қаржы жұмсап отыр. Жасырын түрде құпия лабораторияларда биолог-ғалымдар алуан түрлі микробтардың жаңа ұрпақтарын әлпештеп өсіруде. Бүл салада жұмыстар тоқтатылмайтын көрінеді, өйткені биологиялық құралдарды қару ретінде қолдану үшін оларды мынадай қасиеттеріне қарай таңдап, іріктеп алады:
        -ашық ортада    (адам денесінен тыс)    бейімделіп, тірі қалу қабілеті;
        -дерттің ауыр, күрделі формасын қоздыру қабілеті;
        -ауруды   тікелей    аэрозольдан   қоздыруымен   бірге   науқас адамнан сау адамға өту, ауруды жұқтыру қабілеті;
        -сырқаттың   жасырын,   инкубациялық   мерзімінің   ұзақтығы (қысқа мерзімі де созыңқы мерзімі де жағдайға қарай қажет болады);
        -аурудың ұзақтылығы;
        -барлық науқастардың санындағы өлімге соқтыратын, адам шығынына әкелетін үлесі;
        -биоқұралдың аз мөлшерімен-ақ дертті қоздыру қабілеті (аса патогендік микробтардың инфект мөлшері азырақ болады).

         Молекулярлық биология мен генетиканың дамуы барысында микроб штаммыларының не бір рекомбинанттары (өзгертілген микроорганизмдер) дүниеге келуде. Солардың ішінде дәрілерге бағынбайтындары, өнімдерінің күшті улылығы бар, танып білу әдістеріне сай келмейтін микроорганизмдер де жоқ емес. Қару ретінде пайдалану жолында әсіресе құралдардың ерекше қасиеттеріне назар аударылады. Мысалыға, плазмидтер деген күрделі микроорганизмдер (ДНК-ның жеке алынған молекулалары) патогендік информацияны сау молекулаларға ендіріп, оны тұқым қуалайтын дерт қылады.

АЭС авария кезіндегі зақымдалған ошағына сипаттама
         Атом энергетикалық станцияларын пайдалану кезінде бір елдерде жүзден астам авария болып, қоршаған ортаға радиактивті заттар шығарылды. Радиактивті заттардың ядролық энергетикалық  реактордан тысқары  шығу нәтижесінде адамдардың өмірі мен денсаулығы үшін қауіп төндіретін көтеріңкі радиациялық қауіп радиациялық авария деп аталады.   Радиактивті заттардың таралу шекарасымен радиациялық авариялар былайша бөлінеді:   Шектеулі авариялар (радиациялық салдары бір ғимарат пен шектеледі, қызметкерлер сәулеге ұшырауы мүмкін.)   Жергілікті авариялар (радиациялық салдары АЭС аумағымен шектеледі.)   Жалпы авариялар (радиациялық салдары АЭС аумағының шекарасына таралады).

АЭС-тегі авариялар кезіндегі жергілікті

жердің радиациялық ластану 

аймағының сипаттамасы

	Аймақтардың атауы
	Авариядан кейінгі 

бірінші жылдағы 

сәулелену дозасы
	Авариядан кейін

бір сағаттан кейін

сәулелену

дозасының қуаты

	
	сыртқы шекарада
	ішкі шекарада
	орта шекарада
	сыртқы

шекарада
	Ішкі

шекарада

	Баяу ластану
	50 рад
	500 рад
	160 рад
	140рад/сағ
	1400 рад/ сағ

	Күшті ластану
	500 рад
	1500 рад
	866 рад
	1.4 мрад/сағ
	4.2 рад/сағ

	Қауыпты ластану
	1500 рад
	5000 рад
	2740 рад
	4.2 мрад/сағ
	14рад/сағ

	
	
	
	
	
	


Азық-түлікті суды қорғау

Азық-түліктің жеке қорын қорғау үшін қорапша, жәшік және өзге қақпағы тығыз жабылатын ыдыс, сондай-ақ тоңазытқыш пен қойма пйдалынады. Сары май, маргарин, нан, ет пен бал шыны ыдыста немесе ағаш жәшікте целлофанда,жылтыр қағазға пергаментте немесе жай қағазға мұқият оралып салынады. Сұйық тағамдар мен ауыз суды металл, шыны ыдыста, бетонда, термоста, шөлмекте, шәйнекте, графинде сақталады.Әр отбасына азық-түліктің консервіленген шағын қорын ұстау ұсынылады.   Шаруашылық мақсат үшін суды пленкамен тығыз жабылған бөшкеде,шелекте және жуынатын бөлмеде сақтауға болады.

Ядролық жарылыстың негізгі зақымдаушы күштері. Радиациямен жарақаттану, алғашқы медициналық көмек
Жалпы ядролық жарылыс энергиясы былай таралады: 50% -соққы толқыны, 35% - жарық сәулесі, 10% - ядролық сәуле қалдығы, 5% -өткіш радиация.

Жер үстіндегі ядролық жарылыстың жарқыл шары жер қыртысына тиеді, суи бастап ол жер бетінен қисапсыз мөлшерде топырақты өзіне сорып биікке көтереді де саңырауқұлақ тәрізді радиобелсенді бұлтты құрайды. Топырақтың құрамына кіретін кремний, натрий, магний элементтері алғашқы нейтрондардың ықпалынан радиобелсенділік қасиетіне ие болып алған, ал жарылыстың өзінен шыққан РЗ-тар әлгі топырақпен араласып, оның бөлшектеріне қонады. Жел бағытымен жылжыған бұлттан төмен алдымен ірі, ауыр бөлшектер, сонан соң ұсақтары тұнба болып түсе береді. Бұлттың ізімен түсіп отырған РЗ-тар осы өңірде биік деңгейлі радиацияны ушықтырып, адамдарды және малдарды зақымдауға соқтырады. Сонымен қатар жер үстіндегі ядролық жарылыстың зақымдау факторларына радиобелсенділік зақымы да қосылады.

Ядролық қарудың бір түрі нейтрондық қару деп аталған, өйткені энергиялық, басым бөлімі өте қуатты нейтрон ағынына айналып жер қыртысында сіңген радиацияның пайда болуына себеп болады. Оның үстіне нейтрондар, жоғарыда айтылғандай, электр заряды болмағандықтан материалдардан оңай өте береді. Нейтрондық қару қуаты аз, тротил баламасымен санағанда 10 мың т. жетпейтін бомбалар боп саналады; құрамының ерекшелігі - оған тек плутоний (қыздырғыш ретінде) және дейтерий мен тритийдің қоспасы кіреді.

Бұл қарудан сақтану мақсатында қорғау паналарды бірнеше түрлі материалдарды үйлестіріп, қабырғалары мен төбесін өте қалың қылып тұрғызады.

Ядролық жарылыстың салдарынан адамдар, малдар және өсімдіктер жаппай зақымға ұшыраған, ал ғимараттар мен кұрылыстар қирап бүлінген территорияны ядролық зақымдау ошағы деп атайды.

Ядролық зақымдау ошағы өткен артық қысымның шамасына карай бірнеше зонаға бөлінеді:

1) Толық қирау зонасы - Рш • 50 кПа-мен (0.5 кгс/см) шектеледі. Жер үстіндегі кұрылыстардың барлық түрі жермен жексен болып, тек қана үйінділер қалады. Жер астындағы қорғаныс ғимаратгар, панаханалары, коммуналдық жүйелері едәуір бүлінеді. Қорғанбаған адамдардың бәрі өліп, жер астында орналасқан паналаушылар әртүрлі жарақат алады.

2) Күшті қирау зонасы - Рш=50-30 кПа арасында. Өнеркәсіп және тұрғын ғимараттардың көбісі толық қирап немесе қатты бұзылады, бірақ    жер    астындағы    кұрылыстар    толық    сақталуы    мүмкін; жасырынбаған    .адамның     көпшілігі     қаза     табады.     Қорғаныс паналардағы адам арасында жарақат алғандар көп емес, жер беті радиобелсенді заттармен қатты ластанады.

        3) Орташа қирау зонасы - Рш=30-20кПа арасында. Көп қабатты ғимараттар, электр жүйелерінің бағандары орташа немесе бір шамада бүлінеді, қорғаныс паналар, жер төлелер толык сақталып қалады. 

Кейбір жерлерде үйінділер болуы мүмкін. Адамдарға көмір қышқыл газбен улану кауіпі төнеді. Осы үш зоналар ядролық зақымдану ошағының 1/3 бөлігін кұрайды және бұл жерде кұткару жұмыстары күрделі түрде жүреді.

4) Жеңіл бүліну зонасы - Рш=20-10 кПа арасында. Ғимараттардың тек терезе жақтаулары, есіктері, ішінара үй шатырлары бүлінеді. Ағаш үйлер бұзылады, жеңіл от алатын заттардын төгілуінен екінші қайтарма өрт пайда болуы мүмкін.

Егер жарылыстың қуатын q әріппен, ал зоналардың радиусын К әріппен белгілесек, онда мынау шамалаған формулалармен зоналардың өлшемін есептеуге болады:

К=(0,35-0,4) К2=(0,5 - 0,55) К3=(0,75 - 0,7)

Бұл формулаларда К километрмен (км), q килотоннамен (кт) өлшенеді; жақшаның ішіндегі бірінші сандар әуе жарылыс үшін, ал екінші -жер үстіндегі жарылыс үшін арналған.
Қирау аймақтары. Ядролық қарудың жарылыс ошағы

Ядролық қару деп жарылыс кезінде ядролық реакцияның  жүруінің нәтижесінде болатын ішкі ядролық қуатты пайдалануға негізделіп жасалған қаруды айтады. Ол барлық белгілі зақымдау кұралының ішіндегі ең қуаттысы. Ядролық жарылысының қуаты тротилдық эквивалентпен өлшенеді. Тротилдық эквивалент тоннамен (т), килотоннамен (Кт) және мегатоннамен (Мт) өлшенеді.

Ядролық жарылыс ауада, жер (су) бетінде және жер (су) астында болуы мүмкін. Оның талқандау факторына: соққы толқын, жарықты сәуле бөлу, өткір радиация, төңіректі радиоактивті ластау және электрлік магниттік импулъс жатады.

Соққы толқын ауаның бірден қысылысынан пайда болады және дыбыс жылдамдығынан жоғарғы жылдамдықпен тарайды. Соққы толқынының пайда болу көзі жарылыстың ортасында өте жоғары қысымның пайда болуы, Соққы толқын өзінің жойқын күшіне байланысты жолындағылардың бәрін қирата талқандап өтеді. Соққы толқынның күші эпицентрінен қашықтаған сайын бәсеңдей береді. Адамдар соққы толқыннан тек арнайы панаханаларға, шұңқырларға т.с.с. таса жерлерге жасырынып, сақтанады.
Жарық сәулесі факторына түсінік

          Жоғарыда айтылғандай жарылыс болған ортадағы температура бірнеше миллион градусқа көтеріліп жарқыл шар ойнайды. Осы кезде жан жаққа өте күшті ультра күлгін сәуле тарайды. Бірте-бірте шардың  сууы барысында көрінетін сәуле күшейеді, аяғында инфрақызыл сәулесі энергияның шығуын жалғастырады.

          Ультракүлгін, көрінетін және инфрақызыл сәулелер ядролық жарылыстың жарық сәулесін құрайды, табиғатында электромагниттік сәулелену болып табылады. Адам жанарының ультракүлгін және инфрақызыл сәулелерді көру қабілеті жоқтығынан жарқыл шардың өсу және сөну мерзімдерін көрмейді, алайда ол адамның көзін осы кезде де зақымдауы мүмкін. Қысқаша айтканда, адам ядролық жарылыстың басталған алғашқы сәтін біле алмайды.
Жарық сәулесі жан-жаққа түзу бағытпен тарайды, мөлдір емес заттардан өтпейді. Жарқыл шардың жарық сәуле шашу уақыты (І, с) мен бомбаның қуаты (я,кт) арасында эмпирикалық байланысы байқалады  t=

.  Әуедегі және жер үстіндегі жарылыстардың сәуле шашу уақыты сонда: q=1 млн.т.  - t=10 с; q= 10 мың. т. - t=2,2 с. Соққы толқынымен және өткіш радиациямен салыстырғанда жарық сәулесі едәуір қашықтықта әсер көрсетеді, оның негізгі көрсеткіші болып жарық күші (жарық импульсі) саналады.

          Жарық күші Дж/м2 бірлігімен өлшеніп, сәуле таралу бағытына қарама қарсы перпендикуляр күйінде жайғасқан бір шаршы метр (1м2) бетіне жарқырау уақытты бойынша түскен жарық энергиясының мөлшерін көрсетеді. Оның басқаша алынған бірлік өлшемі 1 кал/см2, анықтау үшін 1кал/см2=4,18 104 Дж/м2(1 каллория-судың 1 г мөлшерін 19,5°С-тан 20,5°С-қа дейін көтеру үшін қажет энергиясы). Ауа райы ашық, ауасы мөлдір күндерде 1 млн. тонналық бомба жарылысында жарылыс орталығынан 17 км қашықтықта жарық күші шамада 240 кДж/м2 тең (әуедегі жарылыс үшін). 100 мың т. бомба жарылысы үшін бұл көрсеткіштер 6 км қашықта болады.
       Жарықтың сәуле шығару ауқымы жарылыстың қуаты мен биіктігіне және атмосфералық жағдайларға байланысты болады, оның әсерінен қатты қирау және орташа қирау зоналарда тұтас жаппай, ал жеңіл қирау зонасында жекелеген өрт пайда болуы мүмкін. Толық қирау зонасында барлық нәрсе қирап, ұшатындары ұшырылып кеткендіктен өрт болмайды да, бірақ қатты түтіндейді. Тұтас жаппай өрт аумағында өрт дауылы көтеріледі; жанып жатқан өлкеге жан жақтан 50-60 км/сағ. жылдамдықпен ауа ұмтылып өртті одан әрі өрістетеді.
        Әсіресе бүл маңайда орналасқан жанар, жағар майлардың қоймалары тағы да басқа женіл от алдыратын заттар болса, олар өртті мүлде күшейте түседі. Жекеленген өрт алған территорияда қалың түтін, көміртек қышқыл тотығы және басқа да улы газдар басып кетеді.

[image: image56.jpg]



Жарық сәулесі адамдардың денесін күйдіріп жанарын зақымдайды. Қуаты 1 млн. т. жарылыста ауа мөлдірлігі орташадай жағдайда 7 км қашықтықта адам денесі бірінші дәрежелі күйікке шалдығады (жарық күші 3 кал/см2).
       Бірінші дәрежелі күйікте терінің беті қызарып ісінеді, сыздап ауырады; екінші дәрежелі күйік шамада 6 км қашықтықта пайда болады (4-10 кал/см2), тері күлдіреп, талауратады; 4-5 км қашықтықта үшінші дәрежелі күйік  теріні жансызданып, ойық жара пайда болуымен білдіртеді. Бұл жерде жарық күші 10-15 кал/см2. Бұл бірнеше секунд уақыт мерзімге сығымдалған ашық ауа райында күн сәулесі жер бетінің әр см210 минут аралғында төгілген энергиясымен тең.
        Көзді зақымдауда жарық сәулесі үш түрлі әсер білдіреді: бірнеше минуттай уақытша көрмей қалу - бұл жарықтың ауыртпалығына байланысты, әсіресе ымырт не түнгі кезеңде - жанары орнына өздігінен қайта оралады; алыс қашықтықтағы жарылысқа тіке қараудан болатын қабақтын көз шарасының көздің торлы қабағының күюі.
        Жарық сәулесінен өрістеген өрт салдарынан да адамдар әр-түрлі дәрежелі күйіктерге шалдығады. Оған қосымша өрттер аумағында оттегі жетіспегендіктен, көміртек қышқылымен уланғандықтан және ауаның ыстығынан адамдар   ауыр   жағдайға  ұшырайды.      Аздап   бұзылған   қорғаныс паналарында да бұл нәрселер орын алады деп күтілуде.

Жарықты сәуле бөлу ядролық қарудың жарылысының әсерінен пайда болады. Оның құрамында ультракүлгін, инфрақызыл және көрінетін сәулелер болады. Жарықты сәуле бөлу жарылыстың күшіне байланысты бірнеше секундқа ғана созылады. Бұл сәулелердің ішіндегі қауіптісі инфрақызыл сәулесі. Жарықты сәуле бөлу үлкен өрттердің пайда болуына әсер етеді, адамдар күйеді, көзді жандырып жібереді.

Электромагниттік импульс факторына түсінік
         Ядролық жарылыс кезеңінде атмосферада қуаты мол электромагниттік өрістері туындайды екен, олардың толқын ұзындығы 1 метрден 1000 метрге дейін болады. Аз уақыт мөлшерінде болғандықтан бұл өрістерді жалпы есебінде электромагниттік импульсі (ЭМИ) деп таниды.
        Адам организміне басқа зақымдаушы факторларымен салыстырғанда электромагниттік импульсі аса ықпалын тигізе қоймайды, бірақ оның әсерінен әртүрлі электр аспаптарының (аппаратураның), байланыс жүйелерінің ток өткізгіш сымдары және кабельдері биік кернеу мен ток пайда болу себебінен күйіп кетуі мүмкін. Әсіресе бұл жағдай жер үстіндегі және төмен әуедегі жарылыстардың салдарынан болады. Мықты салынған жер астындағы қорғау паналардың өзінде бұндай құбылыстар орын алу мүмкін, өйткені электр желілері жер бетінен келеді. 1 млн. тонналық, төмен әуедегі жарылыстан пайда болған ЭМИ күшті қалпында шамада 30 км қашықтыққа тарайды. ЭМИ-тан қорғау үшін энергиямен жабдықтау желілерін, аппаратураны арнаулы әдіспен қоршау, еріп кететін ендемелерді орнату, жерден, топырақтан айырып, оңашалап қою керек,
         ЭМИ-бен бірге радиотолқындар тарайды, олар едәіур қашықтыққа жетіп радиоаппаратурада бөгеуіл болып естіледі.

Электрлік магниттік импулъс жарылыстан кейін электрлік және магниттік алаңның пайда болуына әсер етеді. Бұндай алаңның көлемі бірнеше мыңдаған шаршы километр аумақ болуы мүмкін, ол жарылыстың қуатына тікелей байланысты. Электрлік магниттік импульс үлкен антеналы өте сезімтал электрондық элементтерді күйдіріп жібереді, приборларды, конденсаторларды, ваакумды кондырғыларды және т.с.с. электрондық қондырғыларды істен шығарады. Яғни бүл фактордың әсерінен байланыс аппараттары, электрондық  есеп машиналары жарамсыз болып қалады.

Радиацияга қарсы қорғаныс, медициналық көмек көрсету. Алдымен халықты радиациялық қауіп жөнінде құлақтандыру керек; ұжымдық және жеке қорғаныс құралдарын пайдалану туралы хабардар ету керек; радиоактивтік заттармен ластанған аймақтың тұрғындарын өздерін қалай ұстау керектігін мүмкіншілігінше түсіндіру қажет; радиацияның деңгейін анықтаудың маңызы зор; дозиметрлік бақылауды тұрақты жүргізу керек; су мен тамақты радиоактивтік ластануға зерттеу жасау қажет. 

Өткіш радиация. 
         Өткір радиация - гамма-сәуленің және нейтрондардың  ағымы. Ядролық жарылыстың нәтижесінде, оның айналасына жоғары көтеріліп бұлт құраған радиоактивті заттар жерге түсіп, айналаны, суды, ауаны радиоактивті заттармен ластайды.Радиоактивті заттар адамдарға екі жолмен әсер етеді: гамма-сәуленің бета-бөлшектерімен бөлініп адамның ашық жеріне, терісіне қонады, екіншіден, олар адамның ішіне кетеді. Осыдан адамдар сәуле ауруына шалдығады. Егер теріге радиоактивті заттар көп қонса, адамдар радиоктивті күйік алуы мүмкін. Ішке түскен радиоактивті заттар қан арқылы адам бойына толық тарайды. Радиоактивті заттардан арнайы панаханалар ғана сақтайды. Гамма-сәулелену және нейтрондар ағымы әр-түрлі ядролық реакцияларының  себенінен материя қойнауынан пайда болады. Бұндай реакциялар ядролық жарылыс кезінде болады және олардың бір түрі -радиобелсенділі элементтердің ыдырауы. 

[image: image57.wmf]        Ыдырау үрдісі ядролық жарылыстың соңынан көтерілген бұлтта да, жерде де өтіп жатады.

  Өткіш радиация алғашқы 15-20 секундтар арасында, яғни жарылыс барысында және бұлттың 2-3 км биіктікке көтерілгенінше әсер етеді; осыдан кейін гамма-сәулеленуді және нейтрондарды әуе қабаты өзіне сіңіріп алады. Радиобелсенді зақым болса (ластау) тек ыдырау реакцияларынан (кейбір элементтердің тұрақсыз изотоптарының ядролары ыдырауынан) туындайды, ол да басым есебінде гамма-сәулелену болып табылады.

         Өткіш радиация мен радиобелсенді зақымның негізгі зақымдаушы көрсеткіші – сәулелену дозасы (шарпу мөлшері). Сәуле ауруының дәрежелері шарпу мөлшеріне байланысты. Ілгеріде айтқандай гамма-сәулелену мен нейтрондардың атомдарды, молекулаларды иондау қасиеті бар. Шарпу мөлшері деп сәулеленген ортаның (материяның) бірлік массасы сіңіріп алған иондатқыш сәуле ағынының энергия шамасын айтады. Шарпу мөлшерінің үш түрін ажырата білу керек:
-    экспозициялық   мөлшері   әуедегі   радиацияны   сипаттайды. Халықаралық  бірліктер   жүйесінде   (СИ)   ол   Кл/кг  мен   өлшенеді (Кулон/килограмм), оның басқа бірлік өлшемі (жүйеден тыс) рентген (р) деп аталады. 1 р шарпу мөлшерінде гамма-сәулелену ықпалынан құрғақ ауаның әр 1 см3 көлемінде (1=0°С, сынап бағанасы 760 мм) 2,08л>109 жұп иондар түзіледі. 1 р=2,58 ІьІО"4 Кл/кг;
-   жұтылған   мөлшері   иондатқыш   сәулеленудің   биологиялық ұлпаларға ететін әсерін дәлірек білдіреді, ол СИ жүйесінде Грей (Гр) бірлігімен өлшеніп заттың 1  кг массасы  1 Дж энергиясын жұтып алғанын көрсетеді, яғни 1 Гр=1 Дж/кг. Жүйеден тыс бірлік өлшемі 1 рад, яғни 1 Гр=100 рад. Әуеде 1 р=0,87 рад, ал биоұлпаларында 1 р=0,95 рад. Есептеуге не айтылуға оңай болуы үшін рентген мен рад бір біріне тең деп санауға да болады;
-   эквиваленттік мөлшерін (балама мөлшері) білу үшін сапа коэффициентті (К) жұтылған мөлшерге көбейтеді. Балама мөлшері гамма   -   сәулелену   мен   нейтрондардың   биоұлпаға   ететін   әсерін салыстыруға (теңестіруге) арналған.
          Гамма -, бета - және рентген сәулелену үшін К=1;
          Энергиясы 20 кэВ-тан кем нейтрондар үшін К=3;
          Энергиясы 0,1 МэВ пен 10 МэВ арасындағы нейтрондар үшін К=10.СИ жүйесінде балама мөлшері Зиверт (Зв) бірлігімен, ал жүйеден тыс бэр бірлігімен өлшенеді, яғни 1 Зв=100 бэр=1 ГрК.

          Әртүрлі шарпу мөлшерлерін салыстыру жұмыстарын мынадай оңаша берілген байланыстар жеңіл жолға түсіреді:
          1 Зв=1 Гр К; 1 Зв=100 бэр; 1 Гр=100 рад; 1 Р 1 рад.
          Ядролық жарылыс барысында шыққан өткіш радиацияның шарпу мөлшері (алғашқы радиация шарпуы) бомбаның қуатына, жарылыс орталығынан қашықтыққа байланысты. Қуаты 1 млн.тонналық жарылыста, одан 2,8 км қашықтықта шарпу мөлшері 100 р, ал 100 мың. т. үшін ол 5 р-ге тең. Радиация          фотоматериалдарды          бүлдіреді,          кейбір
радиоэлектронды аппаратураны істен шығару мүмкін, бірақ жалпы техникаға, құрылыстарға зақымы көп емес. Алайда тірі организмге радиацияның кері әсері мол, ол шарпу мөлшеріне байланысты. Дағдылы жағдай күндері адам табиғи радиация мөлшерін қабылдап тұрады, жылына оның шамасы 0,0015 Гр-мен шектеледі (0,15 рентген ). 30 жылда қабылданған 0,05 Гр (5Р)мөлшері қауіпті деп саналмайды. Сәуле ауруына адамды (және малды да) 100 р-нен жоғары мөлшермен бір рет сәулелену шарпу шалдықтырады. Ұлғайтылған сәулеленуге түскен организм 4-ші тәуліктен бастап өздігінен сауығуға кіріседі, сөйтіп әр тәулікте барлық қабылдаған мөлшердің 3% жойып отырады. Алғашқы бір ай мерзімінде организм зақымның 50%-нен құтылады. Алайда зақымның 10%-ті кері қайтпас зақым болып қала береді, ал зақымдану ауырлығын айыруға ұлғайтылған сәулеленудің биологиялық нәтижесі-барлық мөлшер сомасының 50%-ті-алынады. Сондықтан адам организмі бір мезгілде сіңірген және ұлғайтылып сәулеленуге түскен мөлшерін қатаң қадағалап отыру керек. Бұрынырақ айтылғандай алғашқы радиацияға (өткіш радиация) шалдығу қауіпі негізгі нейтрон қарудан және жер үстіндегі ядролық жарылыстан төнеді. Сәуле ауруы адамның инфекцияға қарсы 
тұратын қабілетін  (иммунитетін) пәсеңдетеді. [image: image58.jpg]

Радиобелсенді бұлттан түскен және жерде пайда болған (сіңген радиация) радиобелсенді өнімдер (шамасында 36 элементтерінің 200-ге жүық тұрақсыз изотоптар) радиобелсенді заттар (РЗ) деп аталады. Радиобелсенді заттардың түсі, дәмі, иісі адамға білінбейді. Қуатының әр мың тоннасына шаққанда 37 грамм осындай өнімдер шығады екен, бұлардың белсенділігі 3000 т радийдің гамма-сәулеленуіне тең болады. Бірақ зақымдану деңгейі шұғыл төмендеп отырады. Радиация деңгейінің (Р^) басылуы американдық ғалымдары Вей және Вигнер ашқан заңына қарай мынау формулаға тәуелді:
Рt=P1t-½,

Р1 - жарылыстан кейін бір сағат өткендегі радиация деңгейі (рад/сағ);
t - жарылыстан кейін өткен уақыт (сағ.)
          Уақыт 7 есе өткен сайын ол 10 есе шөгеді ("7-10" деген заңы). Мысалы жарылыстан 1 сағат өткенде белсенділік 100% - деп саналса, 7 сағаттан кейін ол 10% ал 49 сағаттан кейін 1%-тін құрайды.

          Чернобыль АЭС қирауында бұл заң басқаша болды, яғни радиация деңгейі төмендеуі "7-2" деген заңға саяды. Радионуклидтердің басым саны, жартылай ыдырау мерзімі қысқа болғандықтан, алғашқы бірнеше ай ішінде ыдырап таусылады. Ұзақ тұратындардан қалғаны 

(-және - белсенділерге жататындар): церий - 144, Т1/2=284 тәулік; цезий -134, Т1/2=2 жыл; цезий-137, Т1/2=30 жыл, стронций - 90, ТІ/2=28 жыл. Барлық радионуклидтердің әсері (қосып есептегенде) шамада 10 жыл арасынды орын алады деп күтілген. Алюминийдің жартылай ыдырау мерзімі Т1/2=2,3 мин, марганецтің - Т1/2 =2,6 сағ., 24-натрийдің - Т,/2=15 сағ. 235-уран, 239-плутоний сияқты реакцияға қатысып үлгермеген элементтердің жартылай ыдырау мерзімі ұзақ болғандықтан (235-уранның Т1/2=6,85 108 жыл) олардың радиация деңгейіне үлесі өте шамалы. Радиация деңгейі зарарданған аумақта  Ампер/килограмм  өлшенеді (А/кг), 1Р/сағ=7,17 10"8 А/кг, яғни ол белгіленген уақыт мерзімінде шарпу мөлшерін көрсетеді. Радиация деңгейі 0,5 р/сағ шамасынан жоғары болған жағдайда ол жер зақымданған болып есептеледі.  РЗ-дың басым массасы алғашқы 10-12 сағатта бұлттан түсіп үлгереді. Зарарданған жер аумағы жел бағытына қарай созылған эллипс тәрізді формасын алады (егер жел бір келкі болса). Оны елестете 4 зонаға бөлуге болады: Г-зонасында РЗ-дың толық ыдырауынан шыққан шарпу мөлшері (Д ) 40,0 Гр-ге  тең (4000р);  жарылыстан бір сағат өткендегі зона шетіндегі радиация деңгейі Р^ВОО р/сағ.,  бүкіл бұлт ізінің ауданынан алатын үлесі А=7%;  В-зонасында-Д ~12,0 Гр(1200Р),  Р1=240 р/сағ.,  А=13%;  Б- зонасында -Д ~ 4,ОГр(400р)  Р,=80р/сағ,  А=20%;  А-зонасында-Д -0,4 Гр(40р), Р!=8р/сағ, А=60%. Жарылыстан бастап саналған белгілі уақытта  (і^өлшеген деңгейі (Р^ар) және Д бір бірімен байланысты Д =5РЬар1зар.  Толық шарпу мөлшерінің 50% бірінші тәулікке келеді, 7%-екінші, 3%-үшінші тәулікке, ал келесі тәуліктерде 2%-тен. Сондықтан радиобелсенді зақымнан мұқият түрде алғашқы үш тәулік арасында қорғану қажет, бұл уақыт аралығына шарпу мөлшерінің 60%-ті саяды.

          Қорғану әдістерін жүзеге асырғанның өзінде сәуле ауруына шалдыққандардың 20% бірінші дәрежелі, 20%-екінші, 30%-төртінші дәрежелі болып шығады (орташа шамалаған есеппен). Осылардың 50%-ті 2-3 аптадан кейін емделу үшін емханаға жатқызылуы керек. Жарылыстың кезінде немесе РЗ-мен ластанған ауданнан радиацияны қабылдау себебінен туындаған сәуле ауруының клиникалық көрінісі бірдей. Ядролық жарылыс себебінен зарарданған жердің формасы эллипс тәрізді болуы міндетті емес. Егер жел бағыты жылдам өзгеріп тұрса, радиобелсенді бұлттың қимылы да бір қалыпты болмайды. Адамдар сыртқы гамма-сәулелену шарпуына түсуімен бірге РЗ-дың денеге жабысуға, тыныс алу жолдарымен ағзаға өтуге, тамақ, су арқылы ішек-қарынға түскенге байланысты сәулеленеді. Алайда бұл факторлар сыртқы гамма-сәулеленуге қарағанда  маңызды емес көрінеді. 
Тек сүтпен және сумен бірге өткен 131-йод изотопы қауіпті болып саналады, өйткені ол қалқанша безде жиналады. Табиғат РЗ-мен ластануы атом электр станциялары талқандалып қалғанда да немесе өздігінен атылған кезде де болады. Ондай оқиға болды да. Ол белгілі Чернобыль АЭС-ның апаты (1986ж). АЭС-ның жұмысы да ядролық реакциялардан шығу энергиясын пайдалануға негізделген, алайда энергия шығару әдісі жарылыс түрінде емес, керісінше баяу қалпында өтеді және авария себебінен таралған радионуклидтердің құрамы біраз өзгеше келеді. Чернобыль апаты жағдайында радионуклидтердің (РЗ-дың басқаша атаулысы) жан-жаққа таралуы ұзақ мерзімге созылды және осы уақыт арасында ауа райы құбылмалы болып зарарданған зоналардың формасы желпеуіш тәрізді қалыптасты. Радиация деңгейі РЗ-дың құрамына байланысты 7 есе ұзарған уақыт сайын 2 есе басылып отырды. Дегенмен бір жыл өткеннен кейін радиация деңгейі 55 есе азайды. ЧАЭС аймағындағы елді мекендерден халық түгел көшірілді, ауылшаруашылық өндіріске жердің 2 млн. гектар көлемінде тыйым салынды, өйткені оның бәрі зарарданылды деп саналған. Орманның 400 га ауданы сарғайып шықты.

Сәуле аурулары.
          Сәуле шарпуы жасуша құрамына кіретін атом мен молекулаларды иондап қалыптасқан заттар алмасу процессін бұзады. Сонымен клетканың тіршілігін өзгертіп адамды сәуле ауруына шалдықтырады. Аз мөлшермен ұзақ сәулеленуге ұшырағанда созылмалы сәуле ауруы өршеленеді. Оны сәулеленуге ұшыраудың жиынтық мөлшері және сол мөлшердің ағзаға таралу сипаты бойынша, бүкіл дене мүшелері мен жүйкелер қызметінің бұзылуы арқылы анықтауға болады. Созылмалы сәуле аурудан ішек-қарын қызметі бұзылып, қызыл иектен, мұрыннан қан кетеді, сүйектері ауырады.

          Сырттай сәулелендіруден өрістейтін  сәуле ауруы (СА) ерекше қауіп туғызады. Ауру барлық мүшелер мен жүйелер қызметінің бұзылуына негізделе дамып орталық жүйке жүйесі, қан жасау жүйесі, асқазан жолының зақымдануымен қалыптасады.

         СА-ы сәулеленуге бір дүркін ұшыраған кезде 100 рентген мөлшерден бастап білінеді. Сәулеленуге ұшыраған адам алғашқы кезеңде оны сезбейді. Шарпу мөлшері бір мезгілде 5000 Р-нен асқан кезде СА күрт дамиды, оның жасырын мезгілі болмай, организм алғашқы күндерінде-ақ өледі.
     СА-ның 4 мерзімі болады:
-   бірінші мерзімде организмнің алғашқы реакциясы бірнеше сағаттан үш тәулікке созылады; адам тез арада әлсіреп қалады, жүрегі айнып құсуы мүмкін, артерия қысымының ауытпалығы білінеді. басы ауырады, көңіл-күйі төмендейді;
- екінші мерзімі (латент мерзімі) 2-3 аптаға дейін созылуы мүмкін, бірақ неғұрлым шарпу мөлшері көп болса, соғұрлым мерзім қысқа; адам өзін уақытша сауықтанып қалғанын сезеді, сонда да тамаққа тәбеті төмендеп, ұйқысы бұзылады, аздап терлеуі сақталады, қан құрамы өзгере бастайды;
-  үшінші мерзімде, температурасы көтеріледі, ішкі ағзаларға және теріден сыртқа қан ағуы басталып, қан қысымы төмендейді, шашы  түсуі   мүмкін;   қан  ұйысуы  бұзылады,   жалпы  организмнің қорғаныс күштері бәсеңдеп инфекциялық және басқа ауруларға жол ашылады; қанның жалпы қағындысы дамиды, дене өте әлсізденеді;
- төртінші мерзімі (сауығу мерзімі). Шарпу мөлшеріне қарай денсаулықтың толық қалпына келу уақыты созылыңқырап келеді. СА-мен бірге сәуле күйіктері де болуы мүмкін. Күйіктердің бұл түрлері тереңде   жасырын   түрде   дамып,   бұлшық   еттердің,   сүйектердің жансыздануына соқтырады. Және СА-ның 4 дәрежесі болады:
- бірінші дәрежесі денеге радиацияның мөлшері Д= 100-200 рад. шамасында енген кезде өтеді, бұл жеңіл дәрежесі. Жасырын мерзімі 3-5 апта. Қан құрамында лейкоциттер саны азаяды, еттерге оттегі жетіспейді, инфекциялық аурулары асқынуы мүмкін;

- екінші дәрежесі (орташа дәрежесі) Д=200-400 рад; алғашқы 2-3 тәуліктерде организм күшті реакциясын көрсетеді. Жасырын мерзімі 15-20 тәуліктерге барады. Сырқау белгілері анық көрінеді. Жүйке жүйесінің функциялары бұзылады. Өлім шығыны 20%;
- үшінші дәрежесі (ауыр дәрежесі) - Д=400-600 рад; жасырын мерзімі 5-10 күнге созылуы мүмкін. Организмның алғашқы реакциясы айқын көрінеді. Ем көрсетілмеген жағдайда өлім шығыны 70-%-ке баруы мүмкін, адам инфекциялық ауруларынан не қан ағу салдарынан өледі. Емделу нәтижесінде денсаулығы 5-6 айдан кейін дұрыстала бастайды. Үшінші дәрежеде қан денешіктерінің (лейкоцит, эритроцит, тромбоцит) саны қатты азаяды;
· төртінші дәрежесі - Д>600 рад, адамды әдетте қазаға соқтырады.

 Сәулелену шарпуына түскен адамдарға көрсетілетін алғашқы көмек.
         Радиация деңгейі жоғары болған жерде көмекшілердің радиацияға ұшырау қауіпінен сақтану себебінен тұрғын халыққа алғашқы медициналық көмек көрсетуі қындыққа соғады. Мұндай жағдайда зардап шегуші адамдардың өзіне-өзі және біріне-бірі жәрдем көрсетіп зақымданған территорияда мінез-құлық, тәртіп ережелерін сақтаудың маңызы өте зор. Мысалы жерге жатуға болмайды, су көздерінен су ішуге, тамақтануға рұқсат етілмейді.
         Радиация деңгейі төмендегенде ғана зақымдау ауқымында зардап шеккендерге көмек толық  көрсетіледі.
Алғашқы көмек көрсеткенде ең алдымен адамға радиацияға қарсы арналған антидот беріп, сәулелену шарпуын тоқтатады, яғни науқастың денесінің ашық жерлерін, бетін антихимиялық пакеттегі ерітіндімен сүртеді, противогаз кигізеді, киімінен шаң-тозаңды қағады және керек болса алғашқы медициналық көмектің қажетті түрлерін көрсетеді (жараны таңады, қан тоқтатады, жақтау қояды т.б.). Сонан соң зардап шеккенді зарарданбаған жерде орналасқан медициналық мекемеге не қорғаныс ғимаратқа апарады (мүмкін болса зембілмен тасымалдайды). Сәуле ауруды емдеу шараларын тек мамандар өткізе алады. Науқасты жақын арада емханаға апаралмайтын жағдайда оны күтуге тура келеді; оған жалпы мына шараларды қолданады. Күшті сәуле шарпуына шалдыққан адам сәуле ауруының бірінші кезеңдегі белгілерін көрсете бастайды, сондықтан оның төсекте жатқаны жөн және оны көп немесе жағымсыз түрде қозғалтуға болмайды. Жатқан бөлме қараңғылау, тыныш, ауа температурасы 18-20°С шамасында болуға тиіс, науқасты салқындатып алмауға тырысу керек. Құсуды тоқтату үшін аэрон немесе аминазин таблеткаларын 1-2 рет береді, қан құсуда мұз бөлшектерін жұтқызады. РЗ су немесе тамақ арқылы организмге өтті деген күмән болса ауруға адсорбенттердің біреуін береді (активтендірілген көмірдің 25-30 г, күкірт қышқылды барийдің 50г, сары топырақтың 25-30 г сайодиннің 1-3 г қоса) да артынан су ішкізеді. Адсорбент РЗ-ды өзіне байлап қанға сіңуді азайтады. 15-20 минут өткен соң 2-3 л су ішкізіп асқазанын құсу арқылы шаяды. Аяғында ішін өткізетін дәрі береді - бұл әдіс РЗ-ды организмнен дереу шығару мақсатында қолданады.

       Науқасқа кеңінен әсер келтіретін антибиотиктер және шоктан сақтайтын аурусыздандыратын (ауыр жарақат, күйіктер болған кезде) дәрілерді береді. Тамақтану жағынан ешқандай арнайы шек қойылмайды, тек тамақтың жеңіл, бірақ қуатты, оның құрамында белок, А,С,В - тобының витаминдері болғаны дұрыс. Тамақ аз мөлшерден жиі-жиі беріледі, организмге сусындар – сәл тұздалған су, шырындар және т.б. жағымды боп саналады.
         Емханада науқастар 4 санатқа бөлінеді: бірінші санатқа жедел көмекке мұқтаж болғандар (қабылдаған шарпу мөлшері 400 - 600 рентген және одан да көбірек), екінші - емдеу шараларды кідіртуге болатындар (400 р-ге дейін), үшінші - екі аптаға дейін емді керек етпейтіндер (250 р-ге дейін), төртінші санатқа шарпу мөлшерін 1000 р-ге жуық немесе одан да жоғары сіңірген науқастар жатады. Сәуле мөлшерін білу үшін дәрігерлер организмнің алғашқы реакциясына қарайды.
        Сәуле ауруымен бірге әрине қосымша жарақаттар (қан кету, күйю, т.б.) да есепке алынады.
  Адамға сәуле алуруының қауіпі. Іс жүзінде иондаушы сәлелену үшін адам организмінде кедергі жоқ. Организмге еніп, өз энергиясын бере отырып олар денедегі заттың кез - келген молекуласын иондайды, олардың химиялық балансын бұзады, бұл организмдегі биологиялық процестердің қалыпты ағысы мен зат алмасуын бұзады. Бұл өз кезегінде мидың, асқазанның, қалқанша бездің, орталық нерв жүйесінің және басқалардың жұмыс істеуін тоқтатуға алып келеді.

Адам сәуле ауруына ұшырайды, оның ауыртпалық деңгейі сәулеленудің қуаты мен мөлшеріне байланысты. Сонымен қатар организм клеткаларында қауіпті ісіктердің пайда болуына алып келетін өзгерістер өтеді.

/ дәрежелі сәуле ауруы (жеңіл)  100 — 200 рад сәулелену дозасы кезінде. Жасырын мерзімі 3—5 апта, бұдан кейін әлсіздік, бастың ауруы, температураның көтерілуі, лоқсу, пайда болады. Ауруды емдеуге болады.

// дәрежелі сәуле ауруы (орташа) 200— 400 рад сәулелену дозасы кезінде. Жасырын мерзімі 3 — 4 апта. Ауру белгілері анық білінеді. Өте жақсы емделген жағдайда екі —  үш ай ішінде сауығады, 20 процент жағдайда адам өледі.

/// дәрежелі сәуле ауруы (ауыр) 400 — 600 рад сәулелену дозасы кезінде. Алғашқы белгісі анық білінеді 20 - 30 минуттан кейін қайта-қайта құстыртып, дененің температурасы 33 градусқа жетеді. Ауру жедел және ауыр өтеді. Алғашқы аптаның өзінде ауыз кілегейі зақымдалып, гиперемия болуы мүмкін (қан белгілі бір орынға немесе ұлпа учаскесіне қатты акқанда оның бір жердегі мөлшері артады немесе оның ағуы қиындайды), ауыз бен жұтқыншақ зақымданады, тері қабаттары қызарады. Терінің жәй немесе шектен тыс қызаруы.

Жасырын мерзімі 10 — 20 апта, бұдан кейін бас қатты ауырып, іш өтеді, есінен айрылады. Сәтті жағдайда 3 — 6 айдан кейін сауығуы мүмкін. 20 — 70 процент жағдайда өледі.

IV дәрежелі сәуле ауруы (өте ауыр)  600 — радтан жоғары сәулелену дозасы кезінде 20 — 30 минуттан кейін алғашқы белгілері біліне бастайды. Дене температурасы 30 градустан асып, зақымданады. Дәрет сұйылады. Емдеусіз екі - үш апта бойында өледі. Аурудың барлығы дерлік өліммен аяқталады.
Халықты радиация әсерінен қорғау
Радиация әсерінен қорғану белгілі бір тәртібінің мақсаты - халықты, жұмысшыларды АҚ-тың әскери емес жасақтары құрамындағы қызметкерлерді радиация қауіпі бар жағдайда сақтандыру, радиацияның шарпу мөлшерінің белгіленген шамадан аспауын қадағалау болып табылады. Осыған орай әр - түрлі қимылдарға регламентация салынады.

Бұл тәртіптер нақты жағдайларға байланысты болғандықтан алдын ала есептелініп дайындалады. Қазіргі кезде сегіз типтік (үлгі) қорғану тәртіп әзірленіп ұсынылады:

1-3 - жұмыс істемейтін түрғындар үшін.

4-7 - шаруашылық объекті жұмысшылары мен кызметкерлері үшін;

8 - АҚ- тың әскери емес жасақтарының құрамдары үшін. Бейбіт кезінде негізгі қорғау тәртібі - халықты көшіру іске қосылады (мысалы Чернобылъ АЭС апаты болғанда пайдаланды). 

Жоғарыдағы аталмыш тәртіптердің әрқайсысы үш кезеңге бөлінеді:

1 - радиациядан қорғайтын паналарда (РҚП) болу уақыты;

2 - қорғаныс паналар мен кәдімгі ғимараттарда болудың алмасу кезеңі;

3 - тәулігіне бір-екі сағатқа ашық ауаға шығуы мен кәдімгі ғимараттарда   болуы   мен   үйлестіру   кезеңі   (қорғаныс   паналарда үзіліссіз, ұзақ уақыт болуын адамдар ауырсынады, сондықтан оларға кысқа мерзімге ашық аулаға шығуға рұқсат беріледі).

Қорғаныс паналардың және басқа ғимараттардың өздеріне тән радиацияны әлсірету коэффициенті (Кәлс) болады. Ол ғимараттардың ішінде ашық даламен салыстырғанда радиация деңгейі неше есе төмендейтінін көрсетеді.

Қорғану тәртіптерін түсіндіріп көрсетуі; 

№ 1 - ауыл тұрғындары үшін, ағаш тамдардың Кэлс=2, Қэлс = 50 (жабылған жыралар, жертөлелер);

№ 2 - бір қабатты жер тамдардағы тұрғындар үшін кірпіш, тас соғылған үйлердің Кэлс=10, РҚП=50;

№ 3 - қала тұрғындары үшін, көп қабатты үйлердің РҚП-дың Кэлс =200-300 (көп қабатты үйлердің төлесі);

№ 4 - ағаш құрылыстарда Кэлс =2 орналасқан Шаруашылық объектіде (ШО) істейтін жұмысшылар үшін, РҚП-дың Кэлс =20-50;

№ 5 - бір кабатты, кірпіштен жасалған ғимараттарда орналасқан ШО-де (Кэлс=10) істейтін жұмысшылар үшін, РҚП-дын Кэлс=50-І00;

№ 6 - бұл тәртіп № 5- ге ұқсайды, бірақ РҚП-дың Кэлс =100-200; )

№ 7 - бұл тәртіп № 5 - ұқсайды, бірақ РҚП-дың Кэлс 1000;

№ 8 -АҚ-тың әскери емес жасақтары құрамы үшін; кұтқару және авариялық қалпына келтіру жұмыстары барысында бұл қорғану тәртібі еңгізілуінде келесі ережелер көзделеді:

- радиация деңгейі биік жерде адамдардың болу уақыты қатал қадағаланады;

- жұмыстар алмасу тәртібімен (смена ретімен) жүргізіледі; адамдар қабылдаған радиация шарпу мөлшерін бақылап отырады;

- жеке қорғаныс кұралдары, медициналық қорғаныс кұралдарын және техниканың, ғимараттардың қорғаныс қасиеттерін пайдаланады. Қорытып айтқанда аумақтың радиобелсенді заттар арқылы ластануы халықтың жүріп - тұруына, құтқару және кезекті күттірмейтін жұмыстарды жүргізуге едәуір қиыншылықтарды туындатады.

Үй ішінде радиация деңгейі 90 мр/сағ аспауға тиіс.

Соғыс кезеңіңде рұқсат етілген радиация шарпу мөлшерін көтеріп белгілейді: алғашқы 4 тәулікте - 50р, 30 тәулікте - 100 р, 3 арасында - 200р, бір жыл уақыт мерзімінде - 300 р.

Ядролық жарылыстан туындаған радиациялық жағдайды болжау үшін келесі мәліметгерді білу қажет: ядролық жарылыстың қуаты, болған уақыты, координаттары, желдің бағыты мен жылдамығы.

Желдің параметрлерін метеостанциялар біліп хабарлап отыруға тиіс. Желдің бағыты мен жылдамдығын жер бетінен 0-2, 0-4, 0-6, 0-8, 10 км биіктікке  дейін,  яғни радиобелсенді  бұлттың  көтерілуіне байланысты, анықтау керек.

Жарылыстың параметрлерін қарапайым тәсілдермен зерттеуге де болады. Мысалы :

- жарылыстың дыбыс толқыны  1км  қашыктықты  3  секунд аралығында өтеді;

- егер саңырауқұлақтың шаң бағанасы (аяқшасы) шатырымен қосылып тұрса. бұл жер үсті жарылысы болғаны;

- аяқшасы шатырды қуып жететін жағдайда жарылыс биіктігі 20 м;

- егер аяқшасы шатырды қуғанымен оны жетпесе, онда - Н 20,м. Осы екі соңғы жарылыстар - әуе жарылыстары деп саналады, бұлар жердің радиобелсенді ластануына көп ықпал етпейді.

Радиобелсенді бұлт өз биіктігіне 8-9 минут аралығында көтеріледі және бұл уақыт жарылыстың қуатына байланысты емес. Жарылысты қуатын анықтау үшін һ<1 қатынасты шамалап өлшеу керек. Бұл жерде һ - жерден алғанда бұлттың жоғарғы шетінің биіктігі; d<1 өз биіктігінде тұрған бұлттың көлденең диаметрі. һ және d параметрлерді линейка арқылы анықтауға болады (қолды созып ұстағанда).

Раднобелсенді   ластану  зоналарның  өлшемдері   анықтамалар арқылы   табылады,   оларды   "Азаматтық   қорғаныс       штабтарда нақтылайды.

Радиация шарпуының басым дозасы бірінші тәулікке келеді (50%), алғашқы бес тәулік арасында ол 60% жетеді, ал бір айда - 70%.

Халықтың ядролық зақым ошағында тірлік жасайтын тәртібі жарылыс кезінде паналау орындарында немесе олардан тыс жерлерде болуына байланысты белгіленеді. Қорғаныс ғимараттарға паналанғандар, онда белгіленген тәртіпті, қызмет көрсетуге жауапты қызметкерлердің талаптарын орындауға міндетті.

Қорғаныс паналарға келген адамдар өздерімен бірге жеке қорғаныс кұралдарын әкеліп, оларды пайдалануға дайындап ұстап тұру керек. Бұл жерде болуының ұзақтығы және басқа ережелерді азаматтық қорғаныс штабы сол жердің радиобелсенді зақымдану дәрежесіне байланысты белгілейді. Штаб мәліметтерді хабарлап корғаныс шаралары жөнінде жарлықтар беріп отырады. Паналау ғимараты орналасқан жерде ядролық жарылыстан кейін 1сағат өткен уақытта радиация деңгейі 240 р/сағ  жуық немесе одан көп болса бұл жерде үш және одан да көп тәулік, 80 р/сағ-нен 240 р/сағ-ге дейін үш тәулікке дейін, 8 р/сағ мен 80 р/сағ-ге дейін - бірнеше сағаттан бір тәулікке дейін жасырыну керек. Сондықтан паналайтын жерге келу алдында 4 тәуліктен кем емес уақытқа жететін тамақтың қоры, адам басына бір тәулікке судың 3 л жететіндей мөлшерін және дәр-дәрмек, керекті заттарды қамту (дайындау) керек.

Мерзімі өткеннен кейін паналаушылар штабтың рұқсатымен үйлеріне көшеді. Ауаға шыққанда, әсіресе шаң жолмен жүргенде жел қорғаныс кұралдарын пайдалануы қажет. Үйлерден аса қажет жағдайлар болмаса бірнеше тәулік бойы шығуға болмайды, соның өзінде үйден тыс жерлерде болуы тәулігінде 4 сағат аспауға тиіс.

Егер паналау ғимараты зақымданып, бүлініп қалса, онда адамдар одан шығуға мәжбүр болады. Сол үшін штабтың шешімі бойынша, алдын ала ауданда барлау жүргізіліп, көшу жолдары (маршрут) белгіленеді. Ғимараттың негізгі шығу есігі (жолы) көміліп қалған жағдайда қосалқы есіктерден немесе төбесін бұзып шығады. Кейбір кезде адамдарды қорғану жерлерден мерзімінен ерте шығарып көшіруге тура келеді, өйткені жабық ғимаратта ұзақ отыру қиындыкқа соғады. Осындай жағдайларда паналаушылар жеке қорғаныс кұралдарды киіммен ғимараттан ұйымдасқан түрде қызмет көрсету жасақтары бастығының бұйрығымен сыртқа шығады.

Ашық жерде қалған адамдар ядролық жарылыс басталған заматта жарылысқа сыртын бере, бетін төмен қаратып, қолын бауырына алып жерге жату керек. Жасырылу үшін сай, ор, арық сияқты орындарды пайдалану керек. Соққы толқыны өткен соң 15-20 секундтан кейін орнынан тұрып дереу тыныс алу жолдарын қорғау мақсатында противогаз, респиратор, олар болмаса мақта, дәке таңғыш кию немесе мұрын мен ауызды орамалмен, бөкебаймен таңып алған жөн, киімдерінің шаң тозаңын қағып, тездетіп зақым ошағынан шығып кеткен дұрыс.

Келесі жүріп - тұру ережелерін әркімнің білгені жөн. Радиацияның деңгейі уақыт өткен сайын төмендейді. Медициналық профилактикалық дәрі - дәрмектерді (антидоттар) сәулеге шалдыққанға дейін, оған үлгермесе шарпуына шалдыққаннан кейін бірден қолданылуы оның салдарын едәуір жеңілдетеді. Антидоттарды сәуле шарпуына түспеген адам да қолдануына болады. Зақымдалған территорияда темекі шегуді, ашық қалған азық - түлік пен суды ішіп, тамақ жеуге болмайды. Тамақ әзірлеу үшін ол жерде радиация деңгейі сағатына 1 рентгеннен, ал тамақ ішу орында сағатына 5 рентгеннен аспау керек. Зақым ошағынан шығар кезінде шаңдатпай жүріп, жандақ суды айналып өткен жөн. Жарылыстың салдарынан осал болып қалған үйлерге жақындамай кең жолмен азаматтық қорғаныс барлау топтарының қойылған белгілері бойынша жүрген дұрыс. Жолшыбай кездескен зардап шеккен адамдарға қолдан келгенше көмек беруге әр кім міндетті.

Ядролық зақым ошағынан шыққаннан кейін мүмкін болса барынша дезактивациялау және санитарлық өңдеуді жасаған дұрыс болады. Киім тазартылады (қағылады, жуылады) немесе толық ауыстырылады, адам денесін моншаға, душқа түсіп жуады, әйтпесе дененің ашық жерлері, көздері, мұрын мен ауыздары сумен шайылады. Су тапшы болған жағдайда дәке тампонды суға салып, дененің ашық жерлерін бірнеше рет ысқылап сүртеді. Ысқылау жоғарыдан төмен қарай сүргізіледі, оқтын-оқтын тампонды ауыстырып отырады. Қыстың күні киім - кешекті, аяқ киімді, қорғаныс құралдарын дезактивациялау мен санитарлық өндеуді зақымданбаған қарды пайдалануға, ал жазда санитарлық өңдеуді өзенде немесе басқа да ағын суда жасауға болады.

Радиоактивтік зақымдау қауіпі тікелей төнген кезде немесе бұлттың көшу бағыттағы елді мекендер мен аудандарда мынадай шаралар жүзеге асырылады: жеке қорғаныс құралдары әзірленеді, паналау орындары дайындық жағдайына келтіріледі, өндірістік кызметін тоқтатпайтын кәсіпорындар ерекше жұмыс тәртібіне өтеді, ғимараттардың саңлаулары бекітіледі; арнаулы паналау орындары жоқ болған жағдайда тас үйлер мен жертөлелер пайдаланылады; халық басқа жаққа көшірілуі де мүмкін; радиацияға қарсы антидот ішу қажет болады; ауыл тұрғындары өздерінің малдарын ұзақ уақыт тұруға дайындалған қораларға айдап кіргізіп, есіктерді, қақпақтарды мықтап жабады; сонан соң өздері тығыз бекітілген жасырын орындарға кіреді.

Радиобелсенді зақымданған ауқымда қалған адамдар төмендегі мәліметтерді білгені дүрыс:

- үйлердің ішінде радиация деңгейі сыртқа қарағанда төменірек болады, өйткені үй қабырғарлары, төбесі сәулені өзіне ішінара сіңіреді. Сондықтан да жақын - жақын орналасқан үйлерде жеке тұрған ғимаратпен салыстырғанда  радиация   деңгейі  төменірек  болуға  тиісті, сәуле шарпуын азайтуға терезелерді, есіктерді, үй айналасын құм, топырақ салынған қаптармен қыштармен қалынырақ қылып қойған жағдай дұрыс септігін тигізеді. Радиацияны молырақ сіңіретін материалдарға қорғасын, темір, бетон, құм, жер топырағы жатады. Гамма - сәулеленуге жақсы бөгет бола алмайтындарға ағаш және органикалық денелер, су, қар сияқты жеңіл материалдар жатады.

Күшті әсер ететін улы заттар мен улағыш заттардың негізгі түрлерінің сипаттамасы.

	       Қатты әсер ететін улы заттардың организмді зақымдауы. Улағыш заттар (УЗ) химиялық қарудың негізін құрайды. Химиялық қарудың әсерінен адамдар мен малдардың жаппай зақымдануы болған аумақ химиялық зақымдану ошағы деп аталады.  УЗ зақымдау әсерінің белгілі ерекшеліктері бар. Олар қысқа мерзімде адамдар мен малдарды жаппай  зақымдандыруы мүмкін. УЗ тек аумақты ғана емес, сондай-ақ жер үстіндегі ауа қабатын да зақымдайды. Бу (газ) тәріздес күйде, тұман түрінде УЗ ғимараттарға, қымталмаған қорғаныс панаханаларына еніп, адамдарды зақымдайды. УЗ зақымдағыш әсерін бірнеше сағат, тәулік, апта бойында сақтайды. УЗ тыныс алу органдары арқылы, тері ұлпалары мен кілегейлі қабықтар арқылы, сондай-ақ УЗ-мен зақымданған тамақ пен су арқылы асқазан - ішек жолдарымен организмге өткен кезде адамдарды зақымдайды. Осы заманғы УЗ организмге тек терінің зақымдалған бөліктері арқылы ғана емес, сондай-ақ киім арқылы да зақымдауға қабілетті. Зақымдау әсерінің өткірлігі, уланудың жылдам және ауырлануы организмге түскен УЗ-ның улағыш қасиеттеріне мән, УЗ-ның түсу жолдарына, оны қолдану әдістері мен құралдарына, метеорологиялық жағдайларға, сондай-ақ организмнің жәй-күйіне байланысты. Зілзала, өндірістік авариялар болған уақытта, осы заманғы зақымдау құралдары қолданылған кезде химиялық зақымдау ошақтары қатты әсер ететін улы заттардың (УЗ) ыдыстарының қирауы нәтижесінде пайда болуымүмкін.Улағыш заттардың жіктелісі. Барлық УЗ организмге улылық әсерінің сипаты бойынша мынадай топтарға бөлінеді: 
♦ жүйкені жансыздандыратын УЗ - фосфорорганикалық заттар (ФОЗ) тобы - зарин, зоман, V - газдар;
♦ жалпы улағыш әсері бар УЗ - көгілдір қышқылы, хлорциан;
♦ терінің құрысуына әсер ететін УЗ - иприт, люизит;
♦тұншықтырғыштық әсердегі УЗ - фосген, дифосген;♦ көздің жасын ағызатын және тітіргендігіштік әсері бар УЗ - хлорпикрин, хлорацетофенон, адамсит СЗ (си-эс); 
♦ психохимиялық әсер ететін УЗ - ДЛК және В2 (би-зет) лизергин қышқылының диэтиламиді;Улылық әсерін анықтау уақытына байланысты жылдам әсер ететін УЗ (зарин, зоман, V -газдар, көгілдір қышқылы) және баяу әсер ететін УЗ болып бөлінеді (иприт, фосген).УЗ улылық жіктелісі бойынша былай бөлінеді:
♦ өлімге ұшырататын - (зарин, зоман, V - газдар, көгілдір қышқылы, иприт, люизит, фосген);
♦уақытша есті тандыратын - ДЛК, В2;
♦ тітіркендіретін - хлорпикрин, хлорацетофенон, адамсит СЗ.УЗ төзімділігі бойынша төзімді және төзімді емес болып бөлінеді. Төзімді УЗ-ға иприт, заман, V - газдар жатады, олар жерді бірнеше сағаттан бастап бірнеше тәуліктерге дейін, кейде тіпті айлар бойы зақымдайды. Төзімді емес УЗ-ға зақымдағыш әсері бірнеше минуттан бір сағаттқа дейін созылатын заттар жатады (көгілдір қышқылы, фосген).

	


Улағыш заттарды жіктеу
1. Жүйкені жансыздандыратын: Зарин, зоман,В-газдары,ВХ

2. Теріні іріңдететіннемесе резорбтивтік әрекеті; Иприт, күкіртті және азотты люиприт,

3. Тұншықтырғыш әрекеті: Фосген, дифосген.

4. Жалпы улағыш әрекеті. СО, хлорциан, синил қышқылы, лизерген қышқылы.

5. Уақытша қатардан шығару: психологиялық және инккапостанттар (кереңдік, соқырлық, шок): Маскалин

6.Тітіркендіргіш әрекетті: хлорпекрин,хлорацетофенон.

      Химиялық ошақ дегеніміз – улағыш заттар әсеріне ұшыраған әр түрлі құрылыстар, азық – түлік және шикізат қорлары, су көздері, өсімдіктер мен жануарлар әлемі, тұрғын халқы бар аумақ, оның әсерінен адамдардың, жануарлар мен  өсімдіктер әлемінің зақымдануы туындауы мүмкін.

   Химиялық ошақтағы шығын бірнеше пайыздан 90 пайызға дейін  болады. Бұл улағыш заттың қолдану тәсілі мен түріне, халықтың орналасу тығыздығына, химиялық оқ - дәрі тығыздығы, ауа райы, географиялық жағдайларға, халықтың қорғаныш құралдары мен қамтамасыз етілуімен және  оны қолдану білігі, шабуылдың кенеттен басталу факторына байланысты. УЗ таза түрде, бейтарап заттармен қосылып және радиоактивті қалдық заттармен бірге қолданылуы мүмкін. УЗ – дың агрегаттық күйі – сұйық , аэрозольды, бу түрінде, газ түрінде, сондай- ақ құрғақ қалдық зат түрінде болуы мүмкін.

   УЗ адам ағзасына :

1. тыныс алу органдары арқылы бу, азрозоль, газ түрінде;

2. тері мен шырышты қабық арқылы – тамшы – сұйық күйде;

3. асқазан – ішек жолдары арқылы- тамшы – сұйық күйде ;

4. жара беті арқылы – аэрозоль, тамшы – сұйық күйде әсер етуі мүмкін.

Күшті әсер ететін улы заттардан түзілген ошақтар сипаттамасы
  Бірқатар  шаруашылық обьектілерінде  күшті әсер ететін улы заттарды өндіру, пайдалану, сақтау және тасу жүзеге асырылады. Бұл – химиялық мұнай өңдеу  мекемелері және соларға еншілес басқа да салалар, сондай- ақ тоңазытқыш қондырғылары, су құбырлары және тазарту құрылыстары бар, хлор және т.б. пайдаланатын кәсіпорындар.

   Қарсыластың осындай обьектіге жасаған ядролық немесе қарапайым соққылары нәтижесінде табиғат апаттары немесе өндірістегі апаттар кезінде күшті әсер ететін улы заттардың төгілуі  және онымен жергілікті жердің улануы, зақымдану мүмкін.

  КӘУЗ – бұл белгілі бір мөлшерде адамдарға, жануарлар мен өсімдіктер әлеміне  зақымдағыштық әсер ете алатын химиялық құрамалар. 6 млн-нан астам химиялық құрамалар белгілі, оның ішінен бірнеше жүздеген КӘУЗ бізді қоршап тұр.

     КӘУЗ уыттығы жағынан төмендегіше жіктеледі:

1 класты – өте қауіпті;

2 класты – жоғары қауіпті;

3 класты – орташа қауіпті;

4 класты – аз қауіпті.

КӘУЗ ошақтарын медико – тактикалық жіктеу

   Жіктелу негізіне КӘУЗ тұрақтылығы мен зақымдаушы әсерінің басталуы жатады:

1. тез әсер ететін тұрақсыз;

2. жай әсер ететін тұрақсыз;

3. тез әсер ететін тұрақты;

4. жай әсер ететін тұрақты;

5. жартылай тұрақты.

         КӘУЗ – дың ұзақ уақыттық ошағы топырақты, өсімдікті, суды, планктонды және т.б. тұтас апта мен айлап зақымдауға қабілетті.

Адам организмінің улы заттарға қарсы күресінің жолдары
Зиянды заттар организмге түскен соң, әр түрлі химиялық өзгеріске ұшырайды: биотрансформация немесе метаболизм. Улы зат клеткалы мембранамен, ақуыз құрылымымен және клетканың басқа да құрылымдарымен тінаралық ортамен қарым – қатынасқа түсіп өзгереді – бұл удың әр жолмен өз күшін жоғалтуы. 

Бірінші жол – удың химиялық құрылымының өзгеруі.

Екінші жол – улы затты уақытша бір органдарға бөліп қоюы (депонирование). Бұл жол – уақытша қанда айналып жүрген удың көлемін азайтады. Мысалы, ауыр металдар (қорғасын, кадмий) сүйекте, бауырда, бүйректе, кейбір улы заттар жүйке жүйесінде жиналады. Бұл процесс өте күрделі және уды жоюдың негізгі тиімді жолы болып саналмайды. Себебі у қан айналымына кез келген уақытта қайта түсуі мүмкін.

Улану заттарының жіктелуі келесі белгілермен анықталады:
· зақымданудың клиникалық зақымдау белгілері бойынша улау заттарын 6 топқа бөлуге болады: нервті-салдық әсері (зарин, зоман, V типті заттар); тері жарасы әсері (иприт, люизит), жалпы улану әсері (синильдік қышқыл, хлорциан), тұншықтыру әсері (фосген, фифосген), псикаға әсері (В(), тітіркендіру әсері (СS – адамсит, хлорпикрин, хлорацетофен  және т.б.); 

· улану заттарының сақталу қасиетіне байланысты, оларды 2 топқа бөледі: сақталмайтындар (синильдік қышқылы, хлорциан, фосген, дифосген), ұзақ сақталатындар (иприт, зоман, V типті заттар), бұлар ұзақ уақытқа (тіпті айлар бойы) дейін улау қасиетін жоғалтпайды;

· соңғы зақымдау нәтижесі бойынша: өлімге алып келеді (иприт, зоман, ( типті заттар, синильдік қышқыл және басқалары) және адамдарды уақытша есінен айырады;

· әсер ету уақыты бойынша: тез әсер ететіндер (удың әсері тез арада білінеді (V), жәй әсер ететіндер (әсері бірнеше сағат өткен соң біліне бастауы мүмкін), мысалы, азотты және күкіртті  иприттер, фосген, дифосген;

· қолданылуы ықтимал заттары (V) және фосфорорганикалық заттар.

Нерв жүйесін зақымдайтын фосфорорганикалық уландырғыш заттар

 
  Олар аз мөлшерде буланатын түссіз сұйық түрінде кездеседі. Оның исі болмайды. Суықта қатпайды. Суда баяу ериді, ал органикалық еріткіштер мен майларда жақсы ериді.

     Ашық жатқан су көздерінде, өте ұзақ уақыт бойы – 6 айға дейін зақымдаушы күшін жоймайды. Адамның терісіне, тыныс жолдары, киіміне сіңу арқылы уландырады. Жазды күндері бір жерде -12 тәулік бойы, ал қысты күні 2-3 айға дейін сақталып улайды.

    Зарин – бұл түссіз немесе сарғыштау түрде кездесетін, ауада жақсы буланып ұшатын, қыста қатпайтын сұйық зат. Оны кез келген мөлшерде суға немесе органикалық еріткіштерге араластырып қолданады. Судың әсеріне тұрақты қарсылық көрсететіндіктен тұйық су көздерін ұзақ уақыт бойы уландырады. Адамның терісіне, киіміне тез сіңеді. Оның буы 20 км-ге дейін тарайды. Ойлы жерлерде жазда бірнеше сағатқа, қыста 2 тәулікке дейін сақталады. 

  Бұл да теріге өтіп және тыныс алу орындарын улайды. Организмге сіңгеннен кейін орталық нерв жүйесіне зардабын тигізеді.

 Иприт – теріні күйдіріп,іріңдетіп улағыш заттарға жатады. Ол сарымсақтың исі бар сарғыш немес қара қошқыл түсті сұйық. Органикалық ерігіштерде жақсы ериді. Ол адам терісіне сіңу арқылы улайды. Бұл жағдайда адам терісі 2-3 сағатта қызарады да, жараға айналып 20-30 тәулік бойы жазылмайтын жара пайда болады.

Адам тыныс жүйесі арқылы уланғанда бірнеше сағаттың ішінде-ақ ауыра бастайды да, тез арада өкпесі қабынып, ісініп, тынысы тарылып, тұншығып өледі. Синильдік қышқыл. Бұл тез буланып кететін түссіз зат. Ашық жерде тез арада бұға айналып ұшып кетеді. Қату температурасы – 140С, адам синиль қышқылы тараған ауаны жұтқаннан уланады. Фозген – бұл тұншықтырғыш улы заттарға жатады. Ол түссіз газ түрінде болады және ауадан 3,5 есе ауыр. Шіріген көптің исі бар. Адамды буланған күйінде тыныс алу органдары арқылы уландырады. Тегіс жерде 30-50 мин, ал ойлы жерлерде 3 сағатқа дейін өзінің уландыру күшін сақтайды.

Әсері күшті улы заттар (ӘКУЗ)
    ӘКУЗ – шаруашылық мақсатта қолданатын зат, олардың қалай болса солай сақтаулы немесе төгілуі адамдарды жаппай улануына алып келеді.

    ӘКУЗ – жабық ыдыста қысыммен сақталады. ӘКУЗ қайнауға бейім, олардың қайнау температурасы +200С, ал атмосфераға газ немесе бу ретінде бөлінеді, олар үлкен қашықтыққа тарайды. Химиялық зақымдау ошағының көлемі, оның адам терісіне тамшы сұйық түсуі және бумен дем алу нәтижесінде болуы мүмкін.

   ӘКУЗ төгілген кезде көрсетілген немесе істелінетін іс-әрекеттер:

· хлор – төгілген кезде (ол ауадан ауыр) ең биік орындарға көтерілу керек;

· аммиак төгілген кезде (ол ауадан жеңіл) тез буланып жоғары көтеріледі, яғни төмен жерлерді таңдау қажет.

  Аммиактан, метилхлоридтен, винилхлоридтен және басқа улы заттардан тыныс органдарын қорғау үшін 30-100 минут бойы қорғайтын противогаз кию керек. Аммиак суға жақсы жайылады. Осыған орай суланған мақта-дәке таңғышы көмектеседі.

  Бұл уланғыш заттардың бәрінен тиімді жеке және ұжымдық қорғау құралдары қорғайды.

Күшті әсер ететін улы заттар. Техникалық сұйықтар. Сынап.
Өнеркәсіп орындарында, ауыл-шаруашылық өндірісінде, күнделік тұрмыс өмірде улылығы бар, сондықтан адамға және қоршаған ортаға зяинды көптеген химиялық заттар пайдаланылады.
Олар    авария    себебінен    төгілген    немесе    далаға    атылған жағдайларда қоршаған ортаны зарардануға, ал адамдарды зақымдауға әкеліп  соқтырады.   Аталған   заттар  оларды   өндіретін,   пайдаланатын немесе    сақтайтын   кәсіпорындарда  көп мөлшерде болады. Осы кәсіпорындар қатарына мынандайлары жатады: химиялық, дәрі-дәрмек өндіретін, қағаз шығару комбинаттары, қорғаныс, мұнай өңдеу, қара және   түрлі-түсті   металлургия   зауттары,   минерал   тыңайтқыштарын шығаратын    кәсіпорындар   сондай-ақ,    азық-түлік,    ет-сүт    өнеркәсіп объектілері,    тоңазытқыштар,    сауда    қоймалары,    үй-жай  тұрмысы шаруашылықтары.

Улағыш заттарды топтастыру
Қазіргі кезеңде белгілі улағыш заттарды мынадай топтарға бөлуге болады:  

а) улағыш қасиетіне қарай: 

жүйке-сал ауруына ұшырататын УЗ (зарин, зоман, ВИ-экс) (бұлар фосфорорганикалық улағыш заттар);

- жалпы улайтын УЗ (көтерткіш қышқылы, хлорциан);  

- теріні күлдірететін УЗ (иприт түрлері);
- тұншықтырғыш УЗ (фосген);
- психохимиялық УЗ, немесе психотомиметикалық УЗ (би-зет);
- тітіренту, абыржыту УЗ (хлорацетофенон, адамсит, си-эс, си-ар); Улағыш заттарға өте күшті әсер ететін токсиндерді де қосып қоюға болар     еді;   олар-ботулиникалық     токсины     және     стафилококк энтеротоксины.
б) Тактикалық мақсатына қарай:
-  өлімге соқтыратын УЗ (ви-экс, зарин, зоман, иприт, көгерткіш қышқылы, хлорциан, фосген, ботулиникалық токсин);
-  уақытша әсер ететін УЗ (би-зет); тітіренту УЗ (хлорацетофенон, адамсит, си-эс, си-ар);
- жаттығу барысында колданылатын УЗ (хлорпикрин).
в) Тұрақтылығы жағынан:
- тұрақты УЗ (ви-экс, зоман, иприт).
Бұлар бірнеше тәуліктерге немесе апталарға дейін уақыт аралығында әсер ету мүмкін;
- тұрақсыз УЗ (синиль қышқылы, хлорциан, фосген).
г) Әсер ету жылдамдығына байланысты:
-   тез  арада  әсер  ететін  УЗ  (зарин,  зоман,  синиль  қышқылы, хлорциан, си-эс, си-ар).
Бұлар бірнеше минут аралығында өз нәтіжесін білдіреді;
-  баяу әсер ететін  УЗ, олардың жасырынды түрде әсер ететін уақыты болады (ви-экс, иприт, фосген, би-зет).
д)  Бинарлық улағыш заттар  химиялық  қаруларды  одан  ары дамыту нәтижесінде   дүниеге    келіп    отыр;    олар    негізі    зиянсыз заттардан құралады, алайда нысанаға жеткізген құралдар жарылғанда өзара химиялық  реакцияға қатысады.

  Радиациялық, химиялық  жағдайларды барлау құралдары. Жұмыс істеу принциптері. Жеке дозиметр құралы.
        Радиобелсенді заттардың иісі, түсі жоқтығынан, көзге көрінбейтігінен адам өздігінен олардың барын-жоғын біле алмайды. Тек арнайы аспаптар арқылы жердің, судың, азық-түліктің, ауаның, әр түрлі заттардың зарарданғанын зерттеп, радиация деңгейін өлшеп анықтауға болады. Ондай аспаптарды қолдана отырып барлаушылар зарарданған территорияны барлауға кіріседі, сонан соң ол жерде тіршілік ету мүмкіншілігін не болмаса зияндығын, қауіптілігін анықтап шешеді. Аталған салада арнайы аспаптар қолдануда, олардың кейбіреулерінің жұмыс істеу принципі радиацияның атомдарды иондау қасиетіне негізделген. Иондарға бөлінген ауа молекулалары ауаның электр тоқты өткізу қасиетін келтіреді, яғни оны электрөткізгіштік теп атайды. 

Электрөткізгіштігі көтерілген ауа орналасқан камераға екі жағынан кернеу берілсе, онда жүйе арқылы ток жүреді. Енді токты өлшейтін микроамперметр қоссақ қарапайым радиация деңгейін өлшегіш (аспап) жобасын елестетуге болады. Міне осындай принцип бойынша істейтін ДП-5В атты кеңінен қолданылып келеді. ДП-5В атты аспабы гамма-радиацияның деңгейін өлшеуге арналған, яғни онымен 0,05 мр/сағ мен 200 р/сағ аралығындағы радиация деңгейін білуге болады. Аспап қақпасы бар қорапта орналасқан, айналаны зерттегенде оны бекіту баулары арқылы ыңғайлап адам мойынына асып алады, сөйтіп ұзартқыш таяқтың басына бекітілген сәуле қабылдаушы блогін зерттеліп тұрған затқа жақындатады. Радиацияның деңгейін микроамперметр көрсетіп тұрады, қараңғы кезеңінде оның көрсеткішіне жарық түсіруге арналған тетігі қасында. Микроамперметрдің өлшеу сапасына қарай көрсеткіші 6 сатыға бөлінген және сатыларын өзгертіп отыру үшін арнайы ауыстырғыш қарастырылған. Әр зерттеу алдында көрсеткіш тілін нольмен теңестіретін тетікті басу керек. ДП-5В аспабының салмағы 3,2 кг, кернеу беретін КБ-1 батарейдің үш данасы қораптың табанында орналасқан, ал олардың күші аспап үзілмей жұмысқа қосылып тұрғанда 55 сағатқа жетеді. Жалпы, ДП-5В аспабын пайдалану тәртібі қораптың ішіндегі нұсқауда дәлірек берілген.

[image: image63.png]" SAW MINICAD .





          
Автомобильдерге және басқа жылжитын техникаларға орналастыру және бақылау істерін атқару үшін ДП-ЗБ деген аспаптың түрі арналған; оның жұмыс істеу принципында және құрамында ДП-5В прибордан айырмашылығы көп емес. Өлшеу қабілеті 0,1 р/сағ. мен 500 р/сағ. шектеледі.
        Адам денесіне қабылдап алған радиация мөлшерін біліп түру үшін жеке радиация өлшегіштер дайындалған - олар: ИД-11, ИД-22, ДП-22В (ДП-24) және басқалары. Пайдалануға ыңғайлы, киім қалтасына сиятын бұл аспаптар белгілі уақыт аралығында адамның толық алған шарпу мөлшерін көрсетіп отырады. Сондықтан адам шектелген шарпу мөлшерді денесіне өткізбеу үшін осы аспаптармен өзін-өзі қадағалап жүреді.

Химиялық қару 
         Зиян әсер етуіне қарай химиялық заттардың улағыш қасиеттеріне негізделген химиялық қару жаппай қырып жоятын қарудың бір түрі деп саналады. Оның негізін улағыш заттармен (УЗ) нысаналарға жеткізетін құралдар (зымыран, бомба т.б.) құрайды. УЗ әскері жасақтарды, халықтың ауыл-шаруашылық малы мен өсімдіктерін, су көздерді, азық-түлікті, техниканы белгілі уақытқа бүлдіру үшін жау пайдалануы мүмкін.

Осы зақымдаушы қабілетін УЗ-дың улылығы деп атаған. Улағыш заттар әдетте сұйық немесе қатты түрде бола тұрып, қолдану барысында сұйық тамшы, газ және бу тәріздес затқа, түтін немесе тұман түріне айналып кетеді. Олар адамдарды тыныс алу, тері, ас қорыту жолдары арқылы уландырады. Алайда, адамның зақымдануының ауртпалығы УЗ-дың денесіне өткен мөлшеріне байланысты. Осы мөлшерді токсодоза деп атайды, ол мг/кг, мг/адам, (мг мин)/литр өлшем бірліктерімен есептеледі. УЗ адамға неғұрлым ұзақ әсер етсе оның зақымы солғұрлым күштірек келеді.

Химиялық қару бірінші дүниежүзілік соғысында және Вьетнам жерінде қолданылған көрінеді. 1975 жылы Халықаралық Женева келісімі бойынша оны қолдануға тыйым салынған.

Химиялық қарудың ерекшеліктері
        Улағыш заттардың ерекшеліктеріне мынау қасиеттері жатады:
         -зақым келтіру көлемділігі - улағыш заттарға жер бетінің ғана емес, сондай-ақ ауаның жерге тақау қабаты да шалдығады, сонымен бірге ауа қозғалысы арқылы бірталай аймаққа таралады; бұның өзі арнайы қорғану әдістерін талап етеді;
        -қорғану тұрғысынан арнайы жабдықталмаған ғимараттарға, үйлерге, құрылыстарға еніп кету қасиеті және онда ауа ауыстыру құралдары болмаса, көп уақыт осындай жерлерде улылығын сақтап тұруы;

        -улағыш заттардың кейбір түрлері зақымдау қабілетін ұзақ уақытқа сақтайды (аптап, айлап); тәжірибе барысында өсімдіктерге жер арқылы өтіп малдарды үш жылдан кейін өлтіруі мүмкіндігі байқалған;
        -улану себебінен пайда болған аурудың - әр-түрлі жолдарымен дамуына байланысты адамды емдеу әдісін анықтауы қиындыққа соғады;
        -улағыш заттардың адамның денесіне жараланбаған терісінен де ене алатын қасиеті;
        -уландыру өрісінің жылдамдығы мен ауртпалығы (жеткілікті доза қабылдаған адам аз уақыт аралығында мерт болуы мүмкін);

        -бірден көмек көрсетудің мүмкінсіздігі (арнайы медициналық көмекті көрсету үшін зардап шеккен адамды емханага жеткізуінің өзі біраз уақыт алады);
         -емханаға бір мезгілде өте көп науқастардың түсуіне байланысты емдеу қиыншылықтары; мысалы олардың 10-15 пайызына реанимациялық жағдай жасалуы керек;
         -зақымданған аймақта санитарлық өңдеу өткізу жұмыстары талай күш пен арнайы құралдарды талап етеді.

Химиялық барлау құралдары
          Химиялық қару қолданылған аймақта барлау жүргізіледі. Улағыш заттардың бары-жоғын, бар болса олар қандай мөлшерде ауада, жер қабатында, техниканың бетінде тағы басқа жерде шоғырлануын анықтау үшін арнайы аспаптар қолданылады. Солардың бірімен, әскери химиялық барлау аспабы (ӘХБА) аталған (орысша ВПХР - войсковой прибор химической разведки) Азаматтық қорғаныс құрамдары қамданады. Бұл аспап зарин, зоман, иприт, фосген, көгерткіш қышқылы, хлорциан атты улағыш заттарды және ВИ-экс-тің буларын айықтауға көзделген. ӘХБА бір қорапта мынадай бұйымдардан жинақталған: үрлегіш, үрлегіштің саптамасы қорғағыш қалпақшаларымен қоса, кассеталарға орналастырылған индикаторлық 67 түтікшелер жылытқыш патрондарымен қоса, түтінге қарсы сүзгіштер, электр шамы, күрекше, патронды тескіш бігіз. Шыныдан жасалған индикаторлық түтікшелердің (ИТ) ішінде реактивпен толтырылған ампулалар және толтырғыш зат бар, ал сыртында белгісі көрсетілген. Қызыл белгісі бар ИТ зарин, зоман, ВИ-экс-тің, жасыл-фосген, көгерткіш қышқыл, хлорцианның, ал сарысы - иприттің барысын анықтауға арналған. ИТ он данадан үш кассетаға салынған. Жылытқыш салқын ауа-райы кезеңінде ИТ-ді жылытуға бейімделген.
        Жұмыс алдында аспаптың түгелдігін, бұйымдарының іске жарамдылығын тексеріп алу керек.
        Фофсорорганикалық заттардың (ФОЗ) барысын зерттеу үшін қызыл белгісі бар екі ИТ-ні алып, әрқайсысының екі ұшын сындырады. Бұл іске арналған үрлегіштің бас жағында арнайы кескіш пен кішкене шұңқырша ескерілген. Сонан соң түтікшенің жоғарғы ампуласын үрлегіштің сабында орналасқан бігізбен жарады да ИТ-лердің екеуін де 2-3 рет сілтиді; біреуін (тәжірибе түтікшесі) белгіленген ұшымен үрлегішке кіргізіп өзегінен 5-6 рет ауа өткізеді, екіншісінен (сынақ түтікшесі) ауа өткізілмейді; ИТ-лердің екеуінің де төменгі апмулаларын жарады, түтекшелерді сілтиді.

Сынақ түтікшенің толтырғыш аз уақытта қызыл түсін сарыға айналдырады. Егер осы уақыт бойынша тәжірибе түтікшенің толтырғышы қызыл түсті болып қала берсе - ол ФОЗ барын, ал түсін сарыға айналдырса жоғын білдіреді.
        Жасыл және сары белгіленген ИТ-лерді іске қосқанда да осы сықылды тәртіп ұсталады, тек толтырғыштарының өзгерген түсін кассетаның қабында көрсетілген эталонмен салыстырады, және түтікшелердің өзегінен ауа өткізу жиылығында да айырмашылығы болады.
        ӘХБА-мен жұмыс істеу тәртібі қорапшасының ішіндегі құжатында қысқаша берілген. Мысалы, үрлегіштің саптамасы техниканың, қару жарақтың улағыш заттармен ластанғанын, қорғаушы қалпақшалар - топырақты, түтінге қарсы сүзгіштер -улағыш заттардың түтінмен қосылғаның зерттегенде пайдаланылады. Химиялық барлау құрамдар ӘХБА-тан басқа да аспаптарымен қамтылады. Олардың арасында жартылай автоматтандырылған химиялық барлау аспабы (ЖАХБА) және автоматтандырылған газталдауыш (газосигнализатор) ГСП-11. Соңғысы УЗ-дың буларының ауада барысын үзіліссіз бақылау үшін химиялық барлау машиналарында орналастырылады.

          Халық шаруашылығында КӘУЗ-дың ауада барысын зерттеуге эмбебап газталдауыш УГ-2 пайдаланылады.
         УГ-2 және ӘХБА-ның жұмыс істеу принциптері бір.
         Өнеркәсіптік химиялық аспаптарға мыналары жатады:
"Колион-701" атты хлор газталдауыш; "Колион-1" атты аммиак, күкірт көміртегі тағы басқа органикалық және бейорганикалық қоспаларды айыруға арналған газталдауыш; ЭССА-1, ЭССА-2, ОК-101, МТ-121 газталдауыштар реті бойынша алғанда аммиакты, хлорды, оттегіні, метанды айықтайды. Осылардан басқа Германияның "Дрегер" компаниясы шығаратын сапалы газталдауыштар бар.

Радиациялық және химиялық жағдайды бағалау.
Төтенше жағдай кезінде кесдесетін аса қауіпті жағдайлардың бірі радиация мен химиялық заттардың адамға зиянды әсері. Оқу орындарында бұл факторларға көңіл бөліп айтылуда.
Радиациялық және химиялық жағдайды бақылаудың мақсаты мен міндеті: радиоактивті химиялық зақымдану ошағының қарқынын, олардың құрылыс обьектілерге әсерін, азаматтық қорғаныс күштері адамдарға жедел жәрдем беру, зақымдану ошағына көмек көрсету жұмыстарын ұйымдастыру.
Радиациялық және химиялық жағдайды бақылау үшін барлау тобының берілген мәліметтерімен бағалайды.
Радиациялық және химиялық жағдайды бақылауға бастапқы мәліметтерге мыналар жатады: жарылыстың уақытысы мен орны, түрі мен қуаттылығы, қатты әсер ететін улы заттың түрі мен мөлшері, адамдардың қорғану деңгейі, сәулелену мөлшері, ауа райының мәліметтері.
Халықты зақым ошағында қорғауға радиациялық жағдайды бақылау қорытындысы бойынша дұрыс шешім мен нақты ұсыныс пен нұсқау беруге үйретеді.
Типтік есептерді шығару, радиациялық жағдайды бақылау.

1. Ядролық жарылыс және АЭС апатынан кейінгі радиация деңгейін әр түрлі уақытта анықтау. Есепті шығару үшін № 1 таблица және төмендегі формуланы қолданамыз.
Р1 = Р1 – К1
Pt - ядролық жарылыс және АЭС апатынан кейінгі белгілі уақыттағы
радиация деңгейі.
Kt- радиоактивті заттардың ыдырау уақытының коэффициенті.
Есеп. Ядролық жарылыс сағат 3.00 болды, сағат 6.00 радиация деңгейі 5,3 р/с
Ядролық жарылыстан кейін 1 сағаттағы радиация деңгейін анықтау керек.
                        Р1 -?
Шешуі: 
1) t2 –t1 =6.00 - 3.00 = 3.00 сағат
2) N1 - таблица бойынша [image: image11.png]K;= 0,267




3) формула бойынша [image: image12.png]5,3

АЭС апаттан кейінгі радиация деңгейін Kt мәнін табу үшін   №l-ші
таблицадағы бөлшектің бөліміндегі санды аламыз.
2. Ядролық жарылыстың (апаттың) уақтысын анықтау.
Бір нүктедегі радиация деңгейін екі рет өлшеп барып анықтау.
Есеп. Радиация деңгейін сағат 10-да (t1) және сағат 11-де (t2 ) өлшенді, t1-гі радиация деңгейі Р1 = 50 р/с, ал t2-гi радиация деңгейі Р2= 30 р/с
Шешуі: №2 - таблица бойынша ядролық жарылыстың 2-ші рет өлшеуге
дейінгі өткен уақытты анықтау.

3) №2 ші - таблица бойынша  t = 3,00с жарылыстың екінші рет өлшеуге дейін. Сонымен ядролық жарылыс сағат 8.00 болды.
3. Зақымданған   аймақта   адамдардың   қанша   мөлшерде   (М)   сәуле қабылданғанын анықтау.
Формула бойынша

Рорт - орташа радиация деңгейі
[image: image15.png]



Кәл- әлсіреу коэффициенті №3 - таблица бойынша табамыз.
t- зақымданған аймаққа келген уақытты анықтау.
Есеп. Ядролық жарылыстан екі сағаттан соң зақымданған аймаққа кіру,
шығу уақтысы 6 сағаттан кейін, сондықтан сәулелену уақтысы

Шешуі:

Ркір, Ршық - зақымданған аймаққа кіргендегі және шыққандағы радиация деңгейі 1 сағаттағы радиация деңгейі белгілі болғандықтан, радиация деңгейін Pкіp, Р шық табу үшін келесі формуланы қолданамыз.

4. Адамдардың зақымданған аймаққа келу мүмкіндігінің ұзақтығын анықтау.
Құтқару тобы зақымданған аймаққа ядролық жарылыстан 2 сағаттан кейін, яғни радиация деңгейі 30р/с болғанда келіп жетті. Теміржол плотформасында егер берілген мөлшер 40 рад. Болса, келу мүмкіндігінің ұзақтығын анықтау қажет.( tM).
Шешуі: tкip= 2сағ. Ядролық жарылыстан кейін, Ркір = 30р/сағ., Мбер= 40 рад.,[image: image19.png]Ka=15, ty=?



 №5 таблица бойынша коэффициентті табамыз.

Егер ядролық жарылыстан кейін кіру уақтысы 2 сағат болса, онда №5 таблица бойынша tM - 4,06 сағат болады.
АЭС апат болған ауданда: [image: image21.png]Pup = 3p/car, tg= 2car, Mse,= 10 pan,



 Кәл= 1,0, tM = ?
Шешуі: №6 таблица бойынша
[image: image22.png]


 ■а
№6 таблица бойынша егер апаттан кейін кіру уақтысы 2 сағат болса, онда tM = 4,00 сағат болады.
5. Бұрын алған сәуле мөлшерінен қалдық сәуле мөлшерін (Мк) анықтау, %. Есеп. Құтқару тобы 4 апта бұрын 10 рад. (Мб1) сәуле мөлшерін алса, бүгін 125 рад. Сәуле мөлшерін алды. (Мб2). Жалпы сәулелену мөлшерін анықтау қажет (Мж).                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                        
Шешуі: Мж = Мб2 + Мк ; Мк = Мб1 * К = 10 * 0,5 = 5рад. К - түзету коэффициенті, №7 таблица бойынша Мж = 125 + 5 = 130рад.
6. Жалпы алған сәуле мөлшерін радиациялық шығынды анықтау.
Есеп. Құтқару тобы (40 адам) құтқару жұмысы кезінде жалпы 150 рад.
Алдымен, жалпы радиациялық шығынды анықтау қажет. 
Шешуі: №8 таблица бойынша шығын 15% болса, онда 40-100 % х-15%  х = 6 адам шығын болады.
Радиациялық жағдайды бақылау
Авариядан кейін (taв) радиациямен зақымданған ауданда t1 уақытынан
кейін әлсіреу коэффициенті (Кәл) қорғаныс ғимараттарында мектеп оқушылары мен құтқару командасы қалды.
Құтқару командасы t2 уақытынан кейін радиациямен зақымданған аймақта құтқару және басқа да жұмыстарға кірісті.
Мектеп оқушылары t3 уақытынан кейін ара қашықтығы R қашықтығындағы жерді Vкм/сағ. Жылдамдықпен жүріп, қауіпсіз жерге көшірілді. Кестеде қажетті мәліметтер берілген:
1. Орналасқан аймақта t1 уақытынан кейін радиация мөлшері Р1, t2 уақытынан кейін Pt2, t3 кейін Pt3;
2. Құтқару және басқада жұмыс істеу уақыты tж. 

Орындау керек:
1. Оқушылар мен құтқарушылардың сәуле алу мөлшерін (Мж) және радиациялық шығын болу мүмкіндігін анықтау (Ш %).
2. Ядролық жарылыстан кейін 1,5 айдан соң (6 апта) қалған мөлшерді анықтау;
3. Қорытынды жасау, радиациядан қорғануда практикалық ұсыныс жасау;
4. Алынған мәліметтерді кестеге толтыру. 

Мысалы: қажетті мәліметтер.

Шешуі:
[image: image24.png]1. Pr=P-Kt, B="2=—-=1590p/c

10. Оқушылар арасында Мж < 100 болғандықтан шығын болмайды. Құтқару тобында (Ш%) шамамен 72% (N8 таблица) N5 таблица бойынша құтқару тобының шығын болу мүмкіндігінің уақтысын табуға болады. (Тм).
Мбер = 100 - Мқ.ғ.(қ.тобы) =100 - 6,7 93,3 рад., өйткені қорғаныс ғимаратында құтқару тобы (Мқ.ғ) 6,7 рад- сәулеленген.
Жеке қорғаныс құралдары. Газқағарлардың түрлері, медициналық құралдар.

Жеке қорғаныс құралдары
Қарсылас жау жаппай қырып жоятын қаруларды (ЖҚЖҚ) қолданған кезде немесе авариялық сипатта уландырғыш заттардың (УЗ), радиобелсенді заттардың (РЗ), бактериологиялық құралдардың (БҚ), КӘУЗ әсері күшті улы заттардың, химиялық авария күшті заттардың (ХАҚЗ) далаға шыққан төтенше жағдайларында (ТЖ) азаматтық ЖТҚҚ қорғаныстың (АҚ) қызметтер құрамын және жалпы халықты сондай-ақ медициналық қорғау құралдарымен қамтамасыз ету аса маңызды мағыналы болып келеді.

ТЖ туындаған жағдайда жеке тұлғаны қорғау құралдарын қолдану қажет болады; қажет жағдайда олар тіпті адамдардың қорғаныс паналарда және радиацияға қарсы паналарда орналасқан кезде де қолдануы артық емес.

Қарсыластың шабуыл қауіпі төнген кезде, ол туралы хабарланғанда бүкіл халық жеке тұлғаны қорғау құралдарымен қамтамасыз етілуі тиіс: жасақтар құрамы, жұмысшылар мен қызметкерлер ЖТҚҚ-ын өздерінің объектілерінен алады (егер арнайы ЖТҚҚ жетпеген жағдайда өнеркәсіптік противогаздар мен респираторларды пайдаланады), тұрғындар үй шаруашылығын ұйымдастыру комитеттері сияқты мекемелерден талап етеді, тағы басқалары қарапайым қорғау құралдарын дайындауға кіріседі.

Жеке тұлғаны қорғау құралдарының түрлері
ЖТҚҚ ішкі ағзаға, адамның тері қабаттарына, сілекей қабыршақтарына және киімдеріне радиобелсенді, уландырғыш, бактериологиялық заттардың түсуінен, жалпы алғанда ауада, қоршаған ортада пайда болған зиянды қоспалардан қорғау (адамға жұғуға бөгет жасау) мақсатында пайдаланылады.

Қолдануына қарай ЖТҚҚ тыныс алу ағзаларын және адам денесін (терісін) қорғау құралдары болып бөлінеді.

Адамның қоршаған ортамен байланыс тәсіліне қарай немесе қорғау принциптері бойынша жеке тұлғаны қорғау құралдары оқшаулағыш және сүзгіш болып бөлінеді.

Дайындау тәсілдеріне қарай оларды өнеркәсіпте дайындалған (өнеркәсіптік) және жай, тұрғындардың қолданбалы заттардан дайындаған түрі деп бөлуге болады.

Жеке тұлғаны қорғау құралдарын қамтамасыздандыру принциптері бойынша әскери, азаматтық және өнеркәсіптік (өнеркәсіпте арнайы жұмыстарда қолданылады) деп топтастыруға болады.

Оларды қамтамасыздандыру табельдерімен қарастырылатын, яғни табельдік және табельдік құралдарды толықтыру немесе оларды алмастыру мақсатында қолданылатын табельдік емес деп бөледі.

Адамның тыныс алу ағзаларын, көзін, бет терісін қорғау үшін оқшаулағыш және сүзгіш газқағардар, сондай-ақ шаң-тозаңға қарсы матадан тігілген маскілер мен таңғыштар қолданылады. Ал денені сақтандыру үшін – арнайы қорғайтын оқшаулағыш костюмдер және бейімделген күнделікті киімдер пайдаланылады. Медициналық қорғау құралдарына жеке таңғыш пакет (ЖТП), жеке химиялық қарсы пакет (ЖХҚП), жеке дәрі қобдишасы (АИ-2), үйде қолданылатын дәрі қобдишасы, әр-түрлі антидоттар, басқа да дәрілер жатады.

 Тыныс алу ағзаларын қорғау құралдары
Сүзгіш газқағарлар  – ауада, қоршаған ортада кездесетін зиянды қоспалардан бет терілері  мен көзді, тыныс алу ағзаларын қорғауға арналған.

АҚ жүйесінде тұрғындарды қорғау мақсатында сүзгіш газқағарлардың келесі түрлері ұсынылады: ересек адамдар үшін – ГП-5, ГП-5М, ГП-7, ГП-7В, балалар үшін – ПДФ-Ш, ПДФ-Д, ПДФ-2Ш, ПДФ-2Д, сәбилерді қорғайтын камера.

Аталған газқағардардың құрамы мен қорғау әрекетінің принципін ГП-5 газқағардың мысалында қарастырамыз.

ГП-5 құрамына екі басты элемент кіреді: ГП-5 сүзгіш-сіңіргіш қорап (газқағардық қорап) және ШМ-62у шлем-маскісі.

Газқағар жиынының құрамында, сондай-ақ, газқағарды сақтайтын және оны тасымалдайтын қалта, сыртынан жылу сақтайтын манжеттер, терлетпейтін жұқа қабықшалары бар қорабы болады (немесе көзілдірік әйнектерін терлеуден сақтандыратын арнайы «қалам»). Газқағар қорабы уландырғыш заттардың газы мен буын сіңіргіш (активтердірілген көмір) және тыныс алған ауадағы қатты, сұйық аэрозольдерді талшықтар арқылы ұстап қалатын, арнайы картоннан тұратын түтінге қарсы сүзгімен жабдықталған.

ШМ-62у газқағарының алдыңғы бөлігі табиғи және синтетикалық каучуктен, резинаның негізінде дайындалған. Шлем маскіге көзілдірікті торап, клапанды қорап бекітілген, соңғысы бір тыныс алатын және екі тыныс шығаратын клапандардан құралып, ауа ағыстарының таралуына қызмет етеді.

Терлемейтін шынылар (немесе жұқа қабықтар) целлюлозадан жасалады және олардың бір жақты желатин бүркеншігі болады. Олар противогаз шынысының ішкі жағынан желатин бүркеншікпен көздің тұсына қарай белгіленеді де, қыстырғыш сақинамен қыстырылып қойылады. Желатин бірқалыпты конденсацияланған ылғалды сіңіріп, жұқа қабықтың анықтығын сақтап тұрады.

Егер «қаламды» қолданатын болсақ, оны алдымен шыныларды таза шүберекпен сүртіп алып, «қаламды» қатты баспай тор тәрізді етіп 5-6 сызық жүргіземіз. Осыдан кейін шыныға бір рет жылы үрлеп, сызықтарды бірқалыпты жағамыз, сонда шыны мөлдір, анық болып шығуы керек.

Екінші рет тыныс шығарылған кезде оның (шынының) терленбейтін қасиеті тексеріледі. Егер шыны терлесе, оны екінші қайтара майлау керек. Газқағар қолданылып болған соң шынылар міндетті түрде таза шүберекпен жақсылап сүртіледі. Көзілдірік шыныларын терлеуден сақтау үшін, сондай-ақ, клапандық қорапқа бекітілген резинадан жасалған түтікше (секілді) қолданылады. Олар арқылы терлеуден пайда болған ылғал ағып түседі.

Жылу сақтағыш манжеттер (екінші шынылар) тек қана қыста,

 – 100С төмен температура кезінде пайдаланылады. Манжет шыны әйнектің сыртқы қапсарына кигізіледі. Манжеттің шынысы мен көзілдіріктің арасындағы кеңістік шлем-маскінің көзілдірігінің қатып қалуынан сақтайды. Шлем-маскінің көзілдірігі мен манжеттің шынысы арасында ылғалдың пайда болуын болдырмау үшін манжетті жылы бөлмеден тыс жерде кигізу ұсынылады. Ескерілетін бір жай – сүзгіш газқағардар көміртек тотығынан қорғамайды. Ауада көміртек тотығы болған жағдайда қосымша патрон пайдаланылады. Ол мынадай бөлшектерден тұрады: гопкаликт, құрғатқыш, противогаздың қосқыш түтігінің жалғасуы үшін сыртқы бөлшегі, газқағар қорабына қосу үшін қолданылатын ішкі бөлігі.

Ауа мен көміртек тотығының қоспасы патроннан өткен соң усыз көміртек газына айналады.

Шлем-маскілердің бет бөлігінің үлгісіне тәуелді болып 3 және 5 мөлшерлі түрі болады. Газқағардың мөлшері шлем-маскінің иек бөлігінде санмен көрсетілген.

Газқағар салынатын қалта екі бөлімді болуы мүмкін: бірі – противогаз қорабы үшін, екіншісі – газқағардың бет бөлігі мен терлемейтін қабықшаға немесе арнайы «қаламға» арналады. Жалғағыш жиырмалы түтік болған жағдайда, газқағар қорабының тесігіне ауаның еркін кіруі үшін қалтаның ішінде ағаш ішпектер болады. Сондай-ақ қалтада жеке химиялық қарсы және таңғыш пакеттер үшін сыртқы қалтасы тігілуі мүмкін.

Басқа газқағарлардың ГП-5 түрінен айырмашылығы
ГП-5 сүзгіш-сіңіргіш қорабы тікелей ШМ-2у шлем-маскісінің клапандық қорабына бекітіледі. Кейбір газқағарларда ол жиырмалы түтікпен, ал шлем-маскілер баста жақсы тұруы үшін жолақ жіптермен қамтамасыздандырылады.

ГП-5М мембраналық сөйлесетін құрылғымен және құлаққа арналған ойықпен жабдықталған. ГП-7 газқағарының көптүрлілігі тыныс алуға ешқандай кедергісі болмайтындай жақсартылған сүзгіш-сіңіргіш қораптармен қамтамасыз етілген. Осыған орай оны жасы келген адамдар мен өкпе, жүрек-тамырлары ауруымен ауыратын науқастар пайдалануына болады.

Маскілердің жаңа түрлеріне маскі арқылы өтетін су қабылдау үшін резіңке түтік секілді құрылғымен, сондай-ақ оптикалық аспаптармен жұмыс істеуге өте жайлы трапециялық түріндегі шыны көзілдірікті тораппен және т.б. қамтамасыз етілгендер жатады.

Балалар үшін ПДФ-2Ш сүзгіш газқағары мектеп жасындағы 7 жастан 17 жасқа дейінгі балаларға, ал ПДФ-2Д противогазы 1,5 жастан 7 жасқа дейінгі балаларға арналған. 1,5 жасқа дейінгі балаларды қорғау үшін 300С-тан –300С температура аралығындағы сәбилерді қорғайтын камера қолданылады (КЗД). Жиынға КЗД, атмосфералық жауын-шашыннан сақтайтын жамылғыш, картон қорап және камераны сақтайтын полиэтилен қабы кіреді. Камераның басты түйіні резиналанған матадан тігілген қап болып табылады. Қап сұрыпталған металл каркаска бекітіледі, ол табандықпен бірге жиналғыш кереует жасайды. Камераның қабығына сырттан келген ауа тазаланып ішке енетін екі 
элементтер қосылған. Камера ішіндегі кішкентай балаға бақылау жасау үшін екі терезе, ал қолмен реттеу үшін – резіңке сияқты матадан жасалған ұзын қолғаптар пайдаланылады. Бала камераға, арнайы қысқыш арқылы герметикаланатын, ойықтан енгізіледі. Баланы КЗД-6 камерасында 6 сағатқа дейін ұстауға болады (сыртқы ауаның температурасы –100С-тан 260С дейін).

Камераны герметизациялау алдында онда сүт немесе шай құйылған бөтелке, ойыншық, қосымша жаялық салып қою керек. Баланың жағдайына қарап тұру керек, әсіресе сыртқы ауаның температурасы 250С жоғары болғанда, өйткені камерадағы ауа 3-40 жоғары болады. Қысқы уақытта баланы серуенге алып шыққандағыдай киіндіру керек. Жаңбыр жауған жағдайда камераға кез-келген су өткізбейтін жамылғыш жауып қою керек. Себебі ол элементтерді судың керіс әсерінен сақтайды. Қазіргі күнде КЗД және ПДФ-2Д, ПДФ-2Ш газқағарлары ең толық жетілгендері болып табылады. Олар жас балаларды уландырғыш, бактериологиялық, радиобелсенді және басқа да қауіпті заттардан сенімді түрде сақтайды.

Шлем-маскіні жинақтау, дұрыстығын тексеру, пайдалануға дайындық жүргізу

Егер бет бөлігі мөлшерімен тура алынса, өзі түгел болса, онда газқағар сенімді қорғаныс құралы бола алады. Дұрыс таңдалған шлем маскі бетке тығыз жабысып, бірақ ауырлық сезімді туындатпай тұрса, ол сыртқы ауаны тек тазалауыш қорап арқылы тыныс алу ағзаларына енуіне мәжбүр етеді. Шлем-маскіні белгілі мөлшерімен таңдау оның маркасына байланысты.

Керек мөлшерлі ШМ-62У шлем-маскасын таңдап алу үшін бастың төбесінен, екі ұрттан және иек арқылы өтетін тұйықталған бағыттағы жерді өлшейді. Өлшеуді 0,5 см дейін дөңгелектеп алады. Егер өлшеу 63 см дейін болса нольдік бойы деп алады; 63,5 см-ден 65,5 см дейін – бірінші; 66 см-ден 68 см-ге дейін – екінші; 68,5 см-ден 70,5 см-ге дейін – үшінші; 71 см-ден жоғары шлем-масканың төртінші бойы болып саналады.

ШМ-62 шлем-масканың мөлшерін өлшеуде сондай-ақ жаңағыға тағы да қастың үстіндегі доға арқылы өтетін және екі құлақтың тесіктерін қосатын бағытты өлшеп алады. Осы екі өлшеудің қосындысын қосып, соның негізінен шлем-масканың мөлшерін анықтайды. Өлшеудің жалпы қосындысы 92 см-ге дейін болса нольдік мөлшері; 92 см-ден 95,5 см-ге дейін – бірінші; 95,5 см-ден 99 см-ге дейін – екінші; 99 см-ден 102,5 см-ге дейін – үшінші; 102,5 см-ден жоғары – төртінші мөлшерге жатады.

М-49 маскасын таңдау кезінде беттің биіктігінің өлшемі алынады. Яғни, бұл өлшеу екі көздің ортасынан бастап иектің ең төменгі нүктесіне дейін (беттің тік бағытынан алынып) жүргізіледі. Осы ара 99 мм-ден 109 мм-ге дейін болса – бірінші бойы; 109 мм-ден 119 мм-ге дейін - екінші; 119 мм-ден жоғары – масканың үшінші бойы деп саналады.

Балаларға арналған газқағар маскасының мөлшері де беттің биіктік өлшемімен анықталады. МД-3 маскасы үшін беттің өлшемі 72 мм-ге дейін – бірінші, 72-ден 87 мм-ге дейін – екінші, 88-ден 95 дейін – үшінші, 96-103 мм-ге дейін төртінші мөлшерлі болып саналады. ПДФ-Ш газқағары үшін шлем-масканы қарастыру үлкендерге арналған шлем масканы таңдау сияқты жүреді.

Жаңа шлем-масканы киместен бұрын оның іші мен сыртын ылғал шүберекпен сүртеді, ал тыныс алатын клапанды (қақпақты) және қосып тұратын түтікті үрлеп жіберу керек.

Дезинфекция мақсатында қолданған шлем-масканы міндетті түрде спиртпен, формалиннің 2%-тік ерітіндісімен сүртіп немесе сабынмен жуып жіберу керек. 

Шлем-масканы таңдау мен газқағардың дұрыстығы оның сыртқы тексеріу мен толық герметикалық қасиетін сынау арқылы жүргізіледі.

Сыртын тексерген кезде шлем-масканың бүтіндігі (масканың резіңкесін созу әдісімен), жолақ жіптерінің шыдамдылығы, мембраналық қораптың бөлшектерінің бүтіндігі мен оның жинастырылуы, көзілдірік шынысының бүтіндігі, қысқыш сақинаның дұрыстығы, клапандық және газқағар қорабында тесік пен тотығы болмауы, металл бөлшектері майыспағаны, гайкалар бүтіндігі, бұрандалары жұлынбағаны, газқағар жиынының толықтығы тексеріледі.

Газқағардың толық герметикалық қасиетін тексеру үшін шлем-масканы кию қажет. Газқағар қорабының тесігін алақанмен басып, терең тыныс алған кезде ауа бет бөлшегінің төмен жағынан өтетін болса, онда газқағардың жарамсыздығы байқалады (мөлшері дұрыс емес).

Соңғы тексеру жұмыстары шатырда (улы зат – хлорпикринның буында, концентрациясы 0,85 г/м3 – бет бөлігінің дұрыс таңдалғанын тексеру үшін; 8,5 г/м3 – толық герметикалығын білу үшін) өткізіледі. Герметикалық белгісі – көз қабынбау керек. Хлорпикрин буының керек концентрациясы бірінші жағдайда – 0,5 см3 сұйық хлорпикриннің 1 м3 кеңістікте, екінші – 5 см3 – 1 м3 жағдайына булануымен анықталады. Бұл жағдайда хлорпикринді қатты ысытуға болмайды, себебі ол фосгенге ыдырауына әкеліп соқтырады.

Газқағарды үш түрде алып жүреді: киіп пайдаланған кезде, киюге дайын болғанда және аса қажеті жоқ тасымалдағанда.

Газқағарларды пайдалану ережелері
Газқағардар «Химиялық қауіп», «радиациялық қауіп», «Газдар» деген дабылдар бойынша киіледі, немесе адамдардың өздері радиациялық зарарлану, улағыш заттардың, бактериялық құралдардың пайда болған белгілерін байқағанда газқағарларды пайдаланады. Оны кигенде демді іште ұстап, көзді жұмып тұрып газқағарды қалтасынан шығарады да шлем-масканың төменгі жағынан екі қолмен ұстап иекке тақайды. Иекке тақап тұрып оны басына тартып кигізеді – резинаның жиырылған жерлері болмауы керек, ал көзілдірік дәл көз алдына жайғасады. Осыдан кейін демді барынша шығарып, көзді ашып, бас киімді киіп алады, тынысты қалпына келтіреді. Газқағарды киіп болып демді барынша шығарғанда шлем-масканың ішіне кіріп қалған зиянды заттар шығып кетеді.

Зақымданған газқағарды ауа уланған жағдайда қолдану
Шлем-маска азғана жыртылған жағдайда ол жерін саусақпен қатты қысып немесе алақанмен жыртылған жерін бетке басып тұрған жөн.

Шлем-маска жарамсызданған кезде, шынылары сынып немесе тыныс алу клапаны істен шыққан жағдайда демді ұстап, көзді жұмған күйде шлем-масканы шешіп алу керек; шлем-маскадан қосқыш түтікті бұрап алып және мұрынды қысып, ауызға винттік гайканы алып, көзді ашпай тыныс алу керек (ауа противогаз қорабы арқылы өтеді). Қосқыш түтік жарамсыз болған жағдайда іште ұстап тұрып, көзді жұмып түтікті бұрап алу қажет. Оның орнына шлем-масканың клапандық қорабына газқағар қорабын жалғап, оны қолмен ұстап тұрып демді сыртқа шығарады және көзді ашып тынысты қалыпқа келтіреді.

Газқағар қорабы тесілген жағдайда, оны лаймен, нанның ұнтағымен, сабын, лейкопластырь немесе жабыстырмалы жолақпен жауып қою керек.

Жарамсыз газқағарды жарамдысымен алмастыру үшін былай істеу керек:

· жарамды газқағарды тез киіп алуға дайындау;

· демді іште ұстап, көзді жұмып жарамсыз газқағардың шлем-маскасын шешіп алу;

· жарамды газқағар шлем-маскасын киіп, демді шығарып, көзді ашып, тынысты қалыпқа келтіру.

Газқағарларды күтіп қарау және оларды сақтау
Газқағарды күтіп қарау: қатты соққылардан сақтау, күтіп қарау, қолданып болған соң барлық бөлшектерін құрғақ етіп сүрту, ылғал жерде сақтамау және жоғары температуралы заттардан алшақ ұстау.

Газқағар уландырғыш заттармен зарарланса химиялық қарсы пакеттегі сұйықтықпен, радиобелсенді заттармен зарарланған жағдайда сулы шүберекпен сүртіледі, дезинфекциялық арнайы ерітінділерімен өңделеді.
Өндірістік газқағарлар
Шаруашылықта ауада кездесетін зиянды заттардан жеке тұлғаны қорғау кезіндегі, өнеркәсіптің түрлі саласындағы, ауыл шаруашылығындағы жұмысшылардың көру және тыныс алу ағзаларын қорғайтын өндірістік сүзгіш газқағардың бірнеше түрі кездеседі.

Өндірістік газқағарлар азаматтық газқағарлардың бет бөлшектерімен қамтылады. Улы заттардың құрамына қарай арнайы мамандандырылған газқағар қораптары өзінде бір немесе бірнеше сіңіргіштер, кейде бір сіңіргіш және аэрозольді сүзгіш ұстайды. Қораптарды сыртқы көрінісіндегі түрлі бояулары мен әріптік таңбаларына қарай ажыратады. Қораптар маркасы арқылы танылады. Олар пайдаланылғанда аэрозольдерге қарсы сүзгішпен (АҚС) бірге (немесе онсыз) шлем-маскаға қосылады.

Төменде өндірістік газқағарларға қосылатын сіңіргіш және сүзгіш-сіңіргіш қораптар, олардың маркалары, тануға арналған бояулары, қорап қорғайтын зиянды заттар келтіріледі. 

А-АҚС-сіз – қоңыр түсті – органикалық қосындылардың булары (бензин, керосин, ацетон, бензол, толуол, ксилол, күкірт-көміртегі, спирттер, эфирлер, анилин, бензолдың газ және органикалық қосындылары мен гомологтары, тетраэтил қорғасын), фосфор және хлорорганикалық улы химикаттар.

А-АҚС-пен бірге – қоңыр түсті, тігінен ақ жолағы бар – осының алдындағыдай, сондай-ақ шаң, түтін, тұман.

Б-АҚС-сіз – сары түсті – қышқыл газдар мен булар (күкіртті газ, хлор, күкіртсутегі, синиль қышқылы, азот тотығы, хлорлы сутегі, фосген), фосфор және хлорорганикалық улы заттар.

В-АҚС-пен бірге – сары түсті, тігінен ақ жолағы бар – осының алдындағыдай, сондай-ақ шаң, түтін, тұман.

Г-АҚС-сіз – тігінен орналасқан қара және сары – сынаптың буы, этилмеркурхлорид негізіндегі сынап органикалық улы химикатттар.

Г-АҚС-пен бірге – қара және сары, тігінен ақ жолағы бар – осының алдындағыдай, сондай-ақ шаң, түтін, тұман, сынап пен хлор буларының қоспасы.

Е-АҚС-сіз – қара түсті – мышьякті және фосфорлы сутегі.

Е-АҚС-пен бірге – қара түсті, тігінен ақ жолағы бар – сондай-ақ шаң, түтін, тұман.

КД-АҚС-сіз – сұр түсті – аммиак, күкірт сутегі және олардың қоспалары.

КД-АҚС-пен бірге – сұр түсті ақ жолағы бар – сондай-ақ шаң, түтін, тұман.

М-АҚС-сіз – қызыл түсті – органикалық булармен (бірақ мүлде сорбцияланбайтын заттардың емес, мысалы, метан, этан, бутан, этилен және т.б.), сондай-ақ қышқыл газдармен, аммиакпен, мышьякты және фосфорлы сутегімен араласқан көміртек оксиді.

М-АҚС-пен бірге, қызыл түсті, тігінен ақ жолағы бар – сондай-ақ шаң, түтін, тұман.

СО-АҚС-сіз – ақ түсті – көміртек оксиді.

БКФ, МКФ-АҚС-пен бірге – жасыл түсті, тігінен ақ жолағы бар – қышқыл газдар мен булар, органикалық заттардың булары, мышьякты және фосфорлы сутегінің булары, сондай-ақ түрлі аэрозольдар (шаң, түтін, тұман).

Енді төменде көрсетілген қораптардың тек маркалары мен олар қорғайтын зиянды заттар берілген.

ВР – қышқыл газдар мен булар, радионуклидтер, солардың ішінде радиобелсенді йод пен оның қоспалары.

И – радионуклидтер, олардың ішінде радиобелсенді йодтың органикалық қоспалары.

К – аммиак.

Н – азот оксидтері.

Б – борсутектер - (диборан, пентаборан, этилпентаборан, декаборан), олардың аэрозольдары.

ФОС – көмірсутегінің бу және газ тәрізді фтор туындататындар, фреондар және олардың қоспалары, фтор және хлормономерлер.

ГФ – уранның газ тәріздес гексафториді, фтор, фторлы сутегі, радиобелсенді аэрозольдар.

УМ – гептил, амин, самин, нитромеланж, амидол деген заттардың булары мен аэрозольдары.

П-2У – темір мен никельдің карбонилының булары, көміртек оксидімен серіктес аэрозольдар.

С – азот пен күкірт ангидридінің оксидтері.

ПЗУ және ДПГ-3 атты әмбебап қорғағыш патрондар мына заттарға бөгет жасай алады (олардың бу, газ және аэрозоль түрлеріне):

ПЗУ – көміртек оксиді, аммиак, хлор, күкірт сутегі, хлорлы және фторлы сутегі, синиль қышқылы, фосген, азот оксиді, аминдер, ароматикалық көмірсутектер, органикалық қышқылдар, спирттер және т.б.

ДПГ-3 – диметиламин, аммиак, хлор, күкіртсутегі, тұзды қышқыл, тетраэтилқорғасын, этилмеркаптан, нитробензол, фенол, фурфурол.

Өндірістік газқағарлар ШМ-62У, МГП, ППМ-88 сияқты бет бөліктерімен жинақталады. Ары қарай өндірістік газқағарлардың кейбір түрлері сипатталады.

ППФМ-92 атты модульді газқағар - өзге түрлеріне қарағанда едәуір ұтымды келеді, бір немесе екі сүзгіш элементтерді пайдалануы мүмкін. Бірінші жағдайда қорап тікелей маскаға бекітіледі, екіншісінде – қосқыш түтік арқылы бірінен соң бірі. Аэрозольдардан тазарту мақсатында оларға қосымша сүзгіш элементтер жалғанады. Қораптардың түрлері: А, В, Г, К, КД, С.

Үлкен габаритті газқағар. Қораптардың маркалары: А, В, КД, БКФ, Г, Е, СО, М, Б, ФОС, ГФ, УМ, П-2У.

ППФ-95. Қорап маркасы: А, В, ВР, КД, П, БКФ.

ППФ-87. – А, В, КД, БКФ, Г.

ППФ-95М. – А, В, КД, Г, БКФ.

ППФ-3П. – А, В, Г, Е, И, К, КД, МКФ, Н.

ПФМ-1 – ең соңғы үлгілердің бірі. Жинаққа панорамалық маска кіреді. Қораптар: А, В, Г, Е, К, КД, МКФ, Н.

Газқағарлар мен қораптарға берілген түсініктемеде (нұсқауларда) оларды қалайша дұрыс қолдану керек екенін оқуға болады. Мысалы, Г маркалы қорапты пайдаланғанда уақыт есебін жүргізіп отыру керек, өйткені шамада 100 сағат өткенде бұл қорап жарамай қалады; ал М және СО маркалы қораптардың жарамдылығын олардың салмағынан біледі – егер олардың салмағы 35 грамм және 50 граммға көбейсе онда қораптар жаңаларымен ауыстырылады.

Оқшаулағыш газқағарлар
Оқшаулағыш газқағарлар – концентрациясы мен қасиеттеріне қарамастан ауада кездесетін кез келген қоспалардан тыныс алу жолдары мен көзді және бет терісін қорғайтын арнайы құралдар. Олар, сондай-ақ сүзгіш газқағарларды қолдануға болмайтын кезде пайдаланылады, мысалы, уландырғыш заттардың немесе басқа да зиянды қоспалардың концентрациясы өте жоғары болған кезде, оттегінің ауадағы концентрациясы 16%-тен төмен болғанда, сондай-ақ су астындағы жұмысты атқарғанда (терең емес жерде).

Оқшаулағыш газқағарлар қимыл көзқарасы бойынша екі топқа бөлінеді: химиялық байланысты оттегі негізіндегі газқағарлар (ИП-4, ИП-5) және қысылған ауа негізіндегі газқағарлар (КИП-7, КИП-8).

Қорғау әрекеттерінің бастапқы принциптеріне сүйенсек, қоршаған ортадан тыныс алу ағзаларының оқшаулануы, противогазда болған уақыт уландырғыш, радиобелсенді заттар мен бактериалық құрамдардың физикалық-химиялық қасиеттеріне немесе олардың концентрациясына байланысты емес, оттегінің қоры мен жасалған жұмысқа тәуелді (бұл нәрсе сүзгіш газқағарлармен айырмашылығы).

Оқшаулағыш газқағарлармен азаматтық қорғаныстың апаттан құтқару жасақтары қамтамасыздандырылады.

ИП-4М, ИП-5 оқшаулағыш газқағарлардың сүзгіш газқағарлардан айырмашылығы, қоршаған ортадан тыныс алу ағзаларын, көз, бет терісін толық оқшаулап тұруында. Тыныс алу газқағардың оттегі қорымен атқарылады. Олар сондай-ақ сүзгіш газқағарлар пайдалануға болмайтын кезде, нақтылай айтқанда ауада жоғары концентрациялы активті химиялық уландырғыш заттардан, сондай-ақ хлор (10% дейін), аммиак, көмірсутегі, зиянды заттардан қорғану, су астында жұмыс істеу мақсатында қолданылады, (мысалы, ИП-5 – 7 м тереңдікке дейін). Жинаққа тыныс алу қабы кіреді. Ауыр физикалық жұмыс кезіндегі жұмыс уақыты – 45 минут, орташа – 70 минут, жеңіл – 3 сағат. Температуралық жұмыс аралығы Т: -40 +400С. Салмағы: 3,6 кг.

КИП-8 оттекті оқшаулағыш газқағары әсіресе өрт сөндіру мен тыныс алуға жарамсыз ортадағы әрекет кезінде адамның тыныс алу ағзалары мен көзін қорғау үшін арналған. Оның құрамына МИП-1 маскасы, клапандық қорап, баллондағы оттегінің қысымын өлшейтін манометр, оттегіге арналған корпус (баллон) енеді. КИП-8 газқағарын қолдануға медициналық тексеруден өткен адамдар ғана жіберіледі. Газқағармен 90-100 минут жұмыс істеуге болады. Жұмыс істеп болған соң оның міндетті түрде оттегі баллоны мен регенеративті баллоны ауыстырылады. КИП-8 газқағары апаттан құтқару және өртке қарсы бөлімшелерінде кездеседі.

Шлангалы газқағарлар (ПШ-1Б, ПШ-20, ПШ-20РВ, ПШ-40) түрлі химиялық заттарды сақтауға арналған сиымдылықтарда (цистерна, бак, қазан), құдықтар, жер асты құбыр жолдары, түтіндік құбырлар, үйлердің астыңғы және т.б. бөлмелерде көмір қышқыл газынан, зиянды газ тудыратын заттардан қауіпсіздікті қамтамасыз етеді. Ауаны беру жұмысы өздігінен сору немесе қолмен (немесе жартылай электр арқылы) зарарланбаған аумақтан ауа үрлеу арқылы жүреді.

Шлангінің ұзындығы 10 метрден 40 метрге дейін. Жинаққа сондай-ақ: дабылдық – құтқару жіп, сақтандырғыш белбеу кіреді.

Өздігінен құтқарушылар
Сүзгіштік: газ, түтінен қорғайтын жинақ (ГДЗК). Көміртек оксидінен және цианды сутегіден 15 минут шамасында, тыныс алу ағзалары мен көзді өрттің кесірінен пайда болатын түтін мен улы газдардан сақтайды.

Кен жұмысшылары – шахталық өздігінен құтқарушылар СПП-4 (СПП-5). Қорғау әрекетінің уақыты: СПП-4 – 120 мин, СПП-5 – 60 мин.

Оқшаулағыш: ПДА. Ықшамдалған тыныс алу аппараты (оттегі қабымен бірге). Тыныс алу ағзалары мен көз, бет терісін адамды апаттық аумақтан эвакуциялау мен оған оттегі жетіспеген жағдайда шұғыл қорғау міндетін атқарады. Қорғау әрекетінің уақыты: ауыр физикалық жұмыс – 7 мин, орташа – 15 мин, тыныш тұрғанда – 60 мин.

Өндірістік оқшаулағыш өзін-өзі құтқару СПИ-20 (оттегі қапшығымен бірге). Оттегі жетіспеген жағдайда, бір рет қана қолданбалы. Шашты от жалыны мен ұшқындардан қорғап тұратын қалпақ тәріздес өлшеусіз бет бөлігімен қамтамасыз етілген. Қорғау әрекетінің уақыты: эвакуациялау кезінде – 20 мин, күту кезінде – 40 мин.

Респираторлар
Респиратордың бірнеше түрі бар. Олар тыныс алу ағзаларын радиобелсенді және топырақ шаңынан сақтандыру үшін қолданылады. Азаматтық қорғаныс жүйесінде ересек адамдар үшін Р-2, ШБ-1 респираторлары кеңінен тараған.

Р-2 респираторы өздігінен сүзгіш жартылай маска тәрізді. Маска сақтандырғыш экраны бар, екі тыныс алу және бір тыныс шығару клапанымен жабдықталған. Жартылай масканың сырт бөлігі жасыл түсті полиуретандық пенопластан, ал ішкі бөлігі ауа өткізетін полиэтилендік жұқа қабықшадан тұрады, онда екі тыныс алу клапаны орналасқан. Полиэтилен мен полиуретан арасында полимерлік талшықтардан сүзгіш орналасқан. Респиратордың тыныс мүшелеріне масканы қысып тұратын мұрын қысқышы бар.

Респиратордың әрекет принципі бойынша шаңдар масканың сүзгіш – полимерлік қабатынан тазаланып өтеді. Тазартылған ауа тыныс алу клапаны арқылы жартылай масканың ішкі кеңістігіне тарайды.

Тыныс шығарылғандағы ауа тыныс шығару клапаны арқылы сыртқа шығады. Р-2 респираторы беттің биіктігі өлшену арқылы үш мөлшерлі болады: 1 – 99-109 мм; 2 – 109-119 мм; 3 – 109 мм-ден жоғары. Азаматтық қорғаныстың сұрауы бойнша қосымша кішкентай жастағы балалар үшін нольдік мөлшердегі респираторлар дайындалады.

Қолға берілгенге дейін респираторлар заводтық орауда ауызы бекітілген полиэтилендік пакетте сақталады. Қолданған респираторды полиэтилен пакетке салып, аузын пластмасса сақинамен бекітеді. Осы күйде респиратор газқағар қапшықта, газқағардың бет бөлігі астында сақталады.

Р-2 респираторын қолданбастан бұрын оны тексеру керек. Жартылай масканы бетке кигенде мұрын мен иек оның ішіне сыйып, бір белбеуі бастың жоғары бөлігінде, екіншісі бастың төменгі жағында орналасады. Егер маска үлкен болса, оның белбеуін қысқартып, мұрынды қысқышпен қысып қояды. Респираторды кию «Респираторды ки!» - деген бұйрықпен немесе өздігімен жасалады. Респираторды кию барысында жартылай масканы бетке қатты қысып қоюға, қысқышты қатты басуға болмайды. Респираторды қолданып болған соң оны дезактивациялау – жартылай масканың сыртқы бөлігінен шаңды щеткамен немесе қолмен сілкіп кетіру керек. Ішкі бөлігін тампонмен сүртіп, кептірген соң полиэтилен пакетке салып, аузын сақинамен бекітіп, газқағар сөмкесіне салып қою керек. Р-2 және У-2К – силикаттық, металлургиялық тау кеніндегі, көмір, радиобелсенді және т.б. шаңдардан, бактериологиялық құрамдардардан, дусттан, ұнтақ тәрізді тыңайтқыштан сақтайды.

ШБ-1 респираторы («Лепесток») Чернобыльде АЭС-да болған апатты жою кезінде жақсы қолданылған. Бұл бір рет қолданбалы мөлшерсіз респиратор. Сүзгіш элементтің орнына Петрянов матасы қолданылған, ауа барлық бетімен тазартылады.

Респираторлардың басқа түрлері
Шаңға қарсы: зиянды аэрозольдар мен түрлі шаңдардан қорғайды.

«Кама» - бір рет қолданбалы, түрлі аэрозольдерден (өсімдікті, жануарлы, металлургиялық, минеральды), синтетикалық жуу құрамдарының шаңынан қорғайды.

РПА-1 – қатты тозаңданған жерлердегі жұмыс үшін, оның сүзгіші жоғары шаң сыйымдылығымен қамтамасызданған (500 мг/м3 және одан жоғары).

Ф-62Ш – көп қолданбалы, ауыстырмалы сүзгішті. Силикаттың металлургиялық, тау кендеріндегі, көмір, темекі шаңынан, ұнтақ тәрізді тыңайтқыш пен интоксицидтен (токсиндік газ бөлмейтін) қорғайды. Шахтерлердің арасында көптеп қолданылады (500 мг/м3 жоғары).

Назарыңызға!

Респираторларды улы газдан, будан, органикалық еріткіштердің аэрозольдерінен, уландырғыш заттар мен тез жанғыш заттардан қорғау кезінде пайдаланбайды.

Шаң мен газдан қорғайтын респираторлар
Противогазға қарағанда олар қолдануға жеңіл, жайлы және оңай. Бірақ улы заттардың концентрациясы 10-15 шектеп белгіленген концентрациядан (10-15 ШБК) төмен кезде ғана тыныс алу ағзаларын қорғайды.

Назарыңызға!

Хлордан, синиль қышқылы мен тағы басқа кейбір жоғары токсиндік химиялық заттардан қорғауда пайдаланылмайды.

РПГ-67, екі сіңіргіш патрондарымен бірге, ауадағы зиянды заттардан қорғайды: бензол (10 мг/л), күкірт гидриді (2 мл/л), сынап булары (0,01 мг/л), аммиак.

РУ-60М. РПГ-67 сияқты.

У-2ПГ. Газ, будан сақтайтын респиратордың жаңа түрі, тазарту жүйесі қосымша ұсақ саңлаулы құрылымды көміртекті матадан тұрады. Бензол (1 мг/л), сынап буы (0,001), аммиак (0,1), гидрид (0,1) сияқты зиянды қоспалардан қорғайды.

ЛУР-ГП – ауадағы бірқалыпты 2-ден 20-ға дейінгі ШБК органикалық қоспалардан (бензол, толуол, керосин, бензин) қорғайды.

Тыныс алу ағзаларын қарапайым түрде қорғау әдістері
Тұрғындардың өздерімен дайындалады. Радиобелсенді заттар мен бактериологиялық құралдардан тыныс алу ағзаларын баршаны қорғауда ұсынылады. Уландырғыш заттардан қорғау кезінде респираторлар сияқты олар да жарамсыз болады. Тыныс алу ағзаларын қарапайым түрде сақтау кезінде шаң-тозаңға қарсы матадан тігілген маскалар мен мақта-дәкеден тігілген таңғыштар қолданылады. Әрбір адам бұларды тұрған жерінде немесе жұмыс істейтін жерінде дайындап қоюы тиіс.

Тыныс алу ағзаларын сақтандыру үшін қарапайым құралдарды дайындау мен қолдану
Қолда газқағарлар болмаған жағдайда тыныс алу ағзаларын радиобелсенді шаң-тозаңнан қорғайтын мата-маскаларды және мақта мен дәкеден тігілген таңғыштарды қолдануға болады. Оларды тұрғындар өздері үй жағдайында дайындап алады.

Шаң-тозаңға қарсы мата маска екі негізгі бөлімнен – корпус пен бекіткіштен тұрады. Корпус бөлігінде шыны немесе мөлдір пленка қойылған көретін екі саңылау бар. Масканың корпусы 4 рет қабатталған матадан тігіледі. Жоғарғы және төменгі қабаттары ақ түсті шыт матадан немесе бояуы оңбайтын бөзден алынады. Ішкі қабаты – тығыз шыт немесе жүн матадан: бумазей, фланель, сукно және тағы басқа қатты материалдардан дайындалады. Бекіткіш бөлігі үшін бір қабатты шыт мата жарайды. Масканың бетке тығыз тұруы резіңкенің көмегімен атқарылады: жоғары тігістегі резіңке мен төменгі баулар, сондай-ақ масканың жоғарғы бөлігінің бұрыштарына резіңке тігілген.

[image: image35.jpg]



Маскалар 7 түрлі мөлшерде тігіледі. Оның мөлшері беттің биіктігіне байланысты:

	Беттің биіктігі (мм)
	Масканың мөлшері:

	80-ге дейін
	1

	81-90
	2

	91-100
	3

	101-110
	4

	111-120
	5

	121-130
	6

	131 және одан жоғары
	7


Дайын болған масканы толық тексеріп, өлшеп көреді.

Оқытушы масканы дайындауды және қолдануды айтып, көрсетеді. Масканың корпус бөлігі мен бекіткішін пішу үшін дайындалып жатқан масканың мөлшеріне сай матаның бөлшектері алынады. Мысалы 5-мөлшерлі маска үшін: корпус қабаты үшін – 23х28 см, бекіткішке – 28х56 см. Осы ПТМ-1 масканың корпусы мен бекіткішін лекал арқылы пішеді, шетінен 1 см артық алынады. Лекал матаның бетіне корпустың көретін саңылауы негізгі жіптің бағытына сәйкес келетіндей етіп қойылады. Алдымен корпустың көретін саңылауы дайындалады. Ол үшін, масканы, масканың жоғарғы сол жақ қабатының теріс жағын корпустың ішкі қабаттарының бірінің сол жақ бөлігіне беттестіріп қояды. Пішу кезінде белгіленген көру тесігін бір тігіспен жүргізіп, тігістен 0,5 см қалдырып кеседі. Жоғарғы қабатын кесілген ойықтан өткізеді де, 0,2 см қалдырып екі қабатын қосып тігеді. Сол жақтағы төменгі және басқа ішкі қабатындағы көру ойықтары мен масканың корпусының оң жақ екі бөлшегі де осы жолмен тігіледі. Егер корпустың үш қабаты болса, онда көру ойығының төменгі қабаты матаның екі ішкі қабатымен бірге тігіледі.

Осыдан кейін корпустың оң және сол жағын біріктіріп тігеді. Бұл үшін екі бөлігін де, мысалы, маска корпусының сыртқы бөлігінің жоғарғы жағын ішке бүктейді де шетінен 0,8 см аралықта төмен тігеді.

Тігісті қайталап жақсылап тігу үшін алдымен үш тігісті – екі жағының (оң және сол) жоғарғы қабаты мен бір ішкі қабатын тігіп шығу ұсынылады. Сол жақтың ішкі қабатының ұшы бір шетке майыстырылып қояды. Екі жағын біріктіріп болған соң корпусты оң қаратады. Алдын-ала ішкі сол жақ қабаттың бір шетін ішкі оң жабатымен беттестіріп, төрт қабатын бірден бірінші тігістен 0,1-0,2 см қашықтықта тігіп шығады.

Маска корпусының оң және сол жағының төменгі бөлігі де дәл осылай тігіледі. Кейін маска корпусының ішкі және сыртқы бөліктері біріктіріледі. Бұл бөліктер бір-біріне теріс жағымен қойылып, астыңғы және жанынан 1 см қалдырып, көру ойықтары тігіледі. Кейін пайда болған қалтаға шыны (плексиглас пластина, целлулоид немесе басқа да мөлдір материал) салып, көру ойығының жоғарғы жағы 1 см қашықтықта тігіледі.

Масканың сыртының шеттері мата бауымен көмкеріледі. Мата бауды масканың төменгі қабатына бет жағымен 0,6-0,8 см шеттен қалдырып тігіп шығады. Канттың (шет тігісі) кеңдігі масканың алдыңғы жағынан 1 см-ге тең болу керек.

Масканы біріктіріп тігу – вытачкалары мен шлицаны, төменгі және жоғарғы шетін біріктіру. Масканың вытачкасы берік болу үшін екі тігіспен тігіледі: алдымен беткі қабатының, оң жағын арасын 0,4-0,5 см, кейін оны теріс айналдырып, оны жөндеп бекітілген шетінен 0,6-0,8 см аралықта.

Шлицаны тігу үшін алдын-ала пішілген матаның ұзынша бөлігін масканың бекіту қабатына оң жағымен үстіне қояды да, ортасы мен төменгі жағын қосып кесілген тұсынан 0,5 см аралықта үш жағынан тігіс жүргізеді. Одан кейін шлицаны тігістің ортасынан кеседі, обтачкасын теріс қаратып 0,1-0,2 см қашықтықта тігіспен бастырып шығады. Обтачканың жанындағы және жоғарғы шетін қайырып 0,5 см арада бір тігіспен тігеді.

Маска бекітудің жоғарғы және төменгі шеті теріс жағынан 2 см ішке қарай тігіледі. Төменгі шетін тігіп болған соң, бауды немесе белбеуді оның жанына қосып тігеді. Тігілген жоғарғы бөлігінен резіңке өткізіп, оның жанына тігеді.

 Масканың корпусын бекітудің екі жанынан екі тігіспен тігіп, қосады. Кейін маска корпусының жоғарғы бұрышына көлденеңінен резіңке масканы киетін адамның басының мөлшеріне сай тігілуі керек.

Масканы тігін машинасымен немесе қолмен тігуге болады. Машина тігісінің жиілігі 1 см-де 4-5 тігіс, ал қол тігісінде 3-4 тігіс болу керек. Тігіс түзу (бірдей) және тігіс тасталмай, тесік болмау керек. Сөгіліп кетпеу үшін әр тігістің соңы бекітіледі.

 Дайын болған масканы жөндеп, артық жіптерін кесіп, тексереді де өлшеп көреді. Дұрыс тігілген масканың шеті маңдайға жабысып тұруы керек және самайға, жаққа ені 3-см-ден кем болмай жабысып тұрады. Масканы сақтау үшін қапшық тігіледі.

ПТМ-1 маскасын келесі үлгіде киеді. Бас киімді шешеді, көлденең резіңке мен масканың бекітілуі сыртқа қаратылады, бекіткіштің төменгі бөлігін екі қолмен ұстағанда, бас бармақ сыртқа қаралып тұрады. Маска корпусының төменгі бөлігін иекке қойып, екі алақанмен самайға тартып басқа киеді. Маска бетте еркін тұратындай етіп басқа көлденең резіңкені тартып, бастағы бекіткішті туралап шүйке тұсындағы белбеуді байлап қояды. Масканың көру ойықтары жақсы көру үшін көзбен тұспа-тұс тұруы керек. Онан соң бас киім киіледі. Ойықтардағы шыны терлемес үшін масканы киер алдында оның (шыны) ішкі бетін арнайы «қаламмен» немесе сабынмен сүртеді. Масканы қыста қолданғанда ол суланады, артынша ылғалдың көп бөлінуінен корпустың алдыңғы бөлігіне мұз қатуы мүмкін. Мұздың қатуын болдырмас үшін оны жиі-жиі қолмен жылытып тұрған жөн.

Қауіп сейілген кезде масканы команда бойынша немесе өздігінен шешеді. Шешілген масканы теріс қаратып қалтаға (дорба) немесе соны сақтауға арнайы тігілген қапшыққа, пакетке салып қояды. Мүмкіндігінше масканы дезактивтендіру (тазалап немесе радиобелсенді шаңды қағып тастау) керек те, кейін ыстық суға сабындап жуып, бірнеше рет суды ауыстырып шаю қажет.

Кептірілген масканы қайта қолдануға болады.

Уақыт тығыздығына байланысты оқушылар оны дайындап үлгермейді. Сондықтан оқытушы дайын масканы, пішілген масканың үлгісін, плакат немесе диафильм пайдаланады. Кейін ол (оқытушы) масканың пішілген дайын үлгілерін беріп, үйде тігіп келуіне тапсырма береді.

Мақта-дәке таңғыштар. Оқытушы таңғышты қалай дайындау керектігін түсіндіріп көрсетеді. Ұзындығы 100 см, ені 50 см үлдірек алынады; 30х20 см ортаңғы бөлігіне қалыңдығын 2 см-дей етіп, тегістелген мақта салынады. Мақтаны жабатындай етіп дәкені қайырады; мақтадан бос жерін дәкенің ортасы екі жақтан 30-35 см ұзындығынан қиылады.

Мақта болмаған жағдайда дәкеден таңғыш дайындауға болады. Ол үшін мақтаның орнына 5-6 қабат үлдірек салынады.

Таңғышты төменгі жағы иекті жабатындай етіп, ал жоғарғы жағы көзден төмен мұрын мен ауызды жабатындай етіп байлау керек. Кесілген ұштары былай байланады: төменгі жағы – бастың төбесіне, жоғары жағы – желке тұсына. Бет пен таңғыш арасындағы ашық саңылауды мақтамен жабуға болады. Таңғыш қолданғанда көзді сақтандыру үшін шаң-тозаңға қарсы түрлі құрылымдағы көзілдірік пайдаланылады. Көзілдірікті өздігінен дайындауға болады. Ол үшін шыны немесе жұқа пленканың кесіндісіне поролоннан (0,2х0,2 см) жасалған жолақ жабыстырылады. Зарарланған таңғышты шешкен соң құрту керек. 

Шаңға қарсы матадан тігілген маскалар балалар үшін де ересектердікі сияқты тігіледі. Балаларға арналған маскалар үш түрлі мөлшерде болады.
	Беттің биіктігі, мм
	Масканың мөлшері

	80-ге дейін
	1

	81-90
	2

	91-100
	3


100 мм-ден асық бет биіктігіне маска ересектер үшін қолданылады. Маска 3-тен жоғары жастағы балаларға арналады.

Балалар үшін таңғыш ұзындығы мен ені 80х40 см дәкеден, мақта 20х15 см дәкеге 1-2 см қалыңдықта салынады. Қорғау құралдарының жеткіліксіз екендігін айтып, балаларды сол әдістерді пайдаланып, онда ұзақ уақыт тұратынға дайындау керек. Әсіресе бұл мектеп жасына дейінгі балаларға тиісті.

Противогаз қолда болған жағдайда ата-аналар баласына оны қолдануды үйрету керек. Бұл жағдайда баланың психологиялық, физиологиялық және жасына тән ерекшеліктерін еске алған жөн. Аса үлкен қиындықтар әсіресе бала противогазды бірінші рет киген кезде байқалады; кішкентай жастағы бала ата-анасын немесе өзін противогаз кигенін көріп жылап, әуре қылуы мүмкін. Мұндай кезде шыдамдылық таныта білген жөн; баланы үйрету кезінде «космонавт»сияқты ойындарды басшылыққа алуға болады. Үйрету сабағы бала абыржи бастаған кезден тоқтатылуы керек. Үйрету барысында балаға қатты сөйлеп, противогазды күштеп кигізуге болмайды.

Мектеп жасындағы балаларды үйрету оңай соғады. Екінші кластағы балаға противогаз киюді, оны шешуді үйретеді. Ал бесінші класс оқитын балалар көп нәрсені білетін, көрген. Олар қорғаныс тәсілдерін белгілі дәрежеде меңгерген. Бұл үйретулер мектепте, балалар лагерлерінде және әскери спорттық ойындарға сүйеніп үйретіледі, өткізіледі.

Денені қорғау әдістері
Денені қорғау принциптері бойынша киім оқшаулағыш және сүзгіш болып бөлінеді. Теріні оқшаулағыш қорғау әдісі бойынша костюм ауа өткізбейтін материалдан (матадан), созылмалы және суыққа төзімді резіңке тәрізді жасалады. Олар герметикалық және герметикалық емес болады. Герметикалық қорғау құралдары уландырғыш заттардың буынан және тамшысынан бүкіл денені қорғаса, герметикалық емес – тек уландырғыш заттардың  тамшысынан қорғап тұрады. Сонымен қатар олар тері мен киім кешекті радиациялық, бактериологиялық заттармен зарарлануына жол бермейді. Қорғаудың оқшаулағыш түріне мыналар жатады: қорғағыш комбинезон мен Л-1, жеңіл қорғағыш костюмі, жалпы әскери қорғаныс жиынтығы.

Қорғағыш комбинезон біртұтас тігілген күрте, шалбар мен күлпарадан тұрады. Костюмнің комбинезоннан айырмашылығы: күлпара мен күрте, шалбар бөлек дайындалған. Комбинезон мен костюм жиынтығына сондай-ақ касканың ішінен киетін жұмсақ бас киім, резіңке етік, қолғап кіреді.

Қорғау комбинезоны мен костюмдер адамның биіктігіне қарай үш мөлшерде дайындалады: 1 – 165 см-ге дейінгі, 2 – 165-тен 172 см-ге дейін, 3 – 172 см-ден жоғары.

Л-1 жеңіл қорғаныс костюмі капюшоны бар жейдеден, шұлықпен бірге тігілген шалбар, екі саусақты қолғаптан, касканың астынан киетін жылы бас киімнен тұрады. Л-1 костюмінің мөлшері комбинезон мөлшерімен сәйкес келеді. Л-1 азаматтық қорғаныс бөлімшелерінде барлау жұмыстары кезінде қолданылады. Жалпы әскери қорғаныс жиынтығы (ОЗК) шапаннан, шұлық, қолғаптан тұрады. Жазғы қорғаныс қолғабы – бес саусақты, ал қысқы – екі саусақты. Қорғаныс шапанында жең мен күлпара болады. Шапан бес мөлшерде дайындалады: 1 – 165 см-ге дейін, 2 – 165 см-ден 170 см-ге дейін, 3 – 171 см-дан 175 см-ге дейін, 4 – 176 см-ден 180 см-ге дейін,  5 – 180 см-ден жоғары. Қорғаныс шұлығының табаны резіңке негізде жасалған. Шұлық кәдімгі аяқ киімнің сыртынан киіліп, қыстырғыштың көмегімен қысылады, ал белге белбеумен бекітіледі. Шұлық үш түрлі мөлшерде дайындалады: 1 - №37-40 аяқ киімге, 2 - №41-42, 3 - №43 жоғары. Қолғаптар екі мөлшерде болады. Жалпы әскери қорғаныс жиынтығы қолдану мақсатына қарай жамылғыш күйінде, жеңі қосылған жайда, комбинезон түрінде жұмсалады.

Теріні қорғаудағы сүзгіш құралдарына арнайы химиялың затпен сіңірілген шыт матадан тігілген киім (комбинезон) жатады. Бұл күйінде матаның ауа өткізгіш қасиеті сақталып, уландырғыш заттардың буы арнайы сіңіргіштің бойына сіңіп кетеді.

Сүзгіш құралдардың жиынтығы (ЗФО-58) комбинезон, ер адамға арналған денеге киетін іш киім мен касканың ішінен киетін жұмсақ бас киімнен тұрады. Сондай-ақ жинаққа аяқтың қабынуынан сақтайтын шұлғау да кіреді. ЗФО-58 противогаз, резіңке етік, қолғаппен бірге жинақ та қолданылады. Комбинезон үш мөлшерде: 1 – 160 см-ге дейінгі ұзындық үшін, 2 – 161 см-ден 170 см-ге дейін, 3 – 171 см-ден жоғары.

Теріні қорғаудың жаңа құралдары: обаға қарсы, қышқылдар мен сілтілерге қарсы тұрақты, химиялық оқшаулағыш КИХ-4, КИХ-5, костюмдер, қорғаныс шұлықтары, резіңкеленген алжапқыштар, маска НБТ-1, қолғаптар – бутилкаучукты, диэлектрлі, қышқылға, сілтілерге төзімді, хирургиялық, шыт матадан, полимерлі қабат пен шыт матадан тігілген.

Теріні қорғау мақсатында қолда бар су өткізбейтін қарапайым жамылғыштар мен плащтар, сондай-ақ қалың материалдан тігілген пальто, мақта күртелер т.б. қолданылады. Аяқты сақтандыру үшін резіңке етік, ботылар, кебістер қолданылады. Ондай жағдай болмаса аяқ киімінің сыртынан тығыз қағаз, одан кейін мата ораған жөн. Қолды қорғау үшін резіңке және теріден жасалған қолғапты қолдануға болады. Трикотаж, жүн және шыт матадан тігілген қолғаптар тек бактериологиялық құралдардан және радиобелсенді шаң-тозаңнан сақтайды.

Теріні қорғау құралдарының қарапайым түрлерін дайындау
Теріні қорғау құралдарының қарапайым түрлеріне: өнеркәсіптік киімдер, күрте мен шалбар, комбинезон, капюшоны бар халаттар, брезенттен, өрттен қорғайтын резіңке тәріздес матадан тігілген киімдер жатуы мүмкін. Бұл киімдер тері беттерін радиобелсенді заттар мен бактериологиялық құралдардан ғана емес, сондай-ақ бірнеше ұзақ уақытқа дейін олар улы заттардың тамшыларының денеге енуінен қорғайды. Брезент киімдер, мысалы қыста сұйық тамшы улы заттардан шамамен 1 сағат, жазда 30 минутқа дейін қорғап тұрады.

Күнделікті қолданып жүретін киімдердің арасында, теріні қорғау мақсатында резіңке тәрізді матадан тігілген плащ пен жамылғыш немесе хлорвинил қабықшасымен қапталған маталар пайдаланылады. Мұндай киімдер тері қабатын радиобелсенді заттар мен бактериологиялық құралдардан сақтайды, улы сұйық тамшы заттардан жаздыкүні шамамен 10 минутқа дейін қорғай алады.

Қорғанысты қыстық киімдер де атқарады: драп матадан тігілген пальто, ватник т.б. Драптан тігілген пальто басқа киімдермен киілгенде қыста 1 сағаттай, жазда 20 минутқа дейін улы заттардың теріге түсуінен сақтаса, ватник қысқы мерзімде 2 сағатқа дейін қорғайды. Сондай-ақ теріден немесе терінің орнына қолданылатын басқа да материалдан жасалған етіктер немесе резіңке галош киген жөн. Резіңке бұйымдардың улы сұйық тамшы заттардан 3-6 сағатқа дейін қорғау қабілеті бар. Резіңке емес аяқ киімдерді сыртынан қағаз, онан соң кез келген матамен орап алған дұрыс.

Қолды қорғау мақсатында резіңке және былғары қолғаптар қолданылады. Трикотаж, шыт және жүн матадан тігілген қолғаптар улы заттардан қорғай алмайды.

Қарапайым киімдердің әдетте герметикалық қасиеті болмайды. Киімнің ең төмен герметикалық жерлері: көкірек төңірегіндегі қиық, жаға, куртканың төменгі жері, қолғап пен жеңнің біріктірілген жері, аяқ киім мен шалбардың балағы қосылған жері. Сондықтан мұндай киімдерді қолданғанда қоршаған ортамен байланыстан оқшаулап тұруы үшін оның герметикалығын арттыру керек.

Киімнің барлық түймелері бекітіліп, жағаны көтеріп шарф немесе орамалмен байлап, жеңнің ұшын білек жағынан орап қою, шалбардың балағы етіктің (боты) сыртынан шығып тұруы керек те, оны төменгі жағынан байлап қойған дұрыс. Зарарланған аймаққа әйелдер келе қалса, міндетті түрде шалбар киюі керек. Киімнің герметикалық қасиетін арттыру үшін арнайы клапандар қолдануға болады. Олар куртка мен костюмнің алдындағы қиықты жерлеріне қолданады. Кеуде клапаны тығыз матадан тігіліп, жоғарғы жағынан қиық жасалып, жоғарғы ұштарына бау тігіледі. Кеуде клапанына 4,5 см биіктіктегі жаға тігуге болады. Мұндай кезде оның герметикалық қасиеті арта түседі. Шалбар мен куртканың жеңінің қиығын жауып тұратын клин болады. Оның жанындағы ұзындығы 3-4 см-ден кем болмауы керек, ал жоғарғы жағынан екі клапан тігілген шалбар оңай киілуі керек.

Қарапайым киімдер булар мен уландырғыш заттардың аэрозольдерінен сақтау үшін арнайы К-4 пастасымен сіңіріледі.

Сіңіруге тек мата материалдар жатады. Бір жиынтықтағы киім мен оның арнайы кеуде клапанын, күлпара, қолғапты, шұлықты сіңірту үшін 2,5 литр ерітінді жеткілікті.

Сіңіргіш ерітіндіні синтетикалық жуғыш заттардың (ОП-7, ОП-10, «Новость», «Астра», «Дон» т.б.) көмегімен немесе өсімдік (күнбағыс, мақта т.б.) майының негізінде, сондай-ақ минералды майлар (картерлік, трансформаторлық, машиналық, олифа) негізінде дайындауға болады.

Ерітіндіні дайындау үшін (бірінші түрі): 500 грамм синтетикалық жуғыш заттың 40-500С-ға дейін ысытылған 2,5 литр судағы қоспасын алады. Қоспаны 2-3 минут біртекті, сарғыш түсті қоспа дайын болғанша қозғап тұру керек.

Екінші құрамды ерітіндіні дайындау үшін 250-300 грамм кір жуғыш сабынның үгіндісін 60-700С дейін қыздырылған 2 литр суда ерітеді де, сабын толық еріген кезде ерітіндіге 0,5 литр минералдық немесе өсімдік майын қосады. Қоспаны 5 минут шамасында біркелкі эмульсия пайда болғанша араластырады.

Сіңіру үшін дайындалған киім жиынтығын шелек, бак немесе шлапшынға салып, үстінен ерітіндіні құяды. Киім ерітіндімен сіңіріліп болған соң оны теріс айналдырып ерітіндіге қайта салып қояды. Киімнің суланбаған бөлігі қалмауы керек. Кейін киімді жеңіл сығып, ашық ауада кептіреді. Жиынтықтың ұсақ бөлшектерін де ерітіндіге салады. Осы үлгіде дайындалған киімді денеге іш киімнің үстінен киеді.

Мақта пальто, ватник, т.б. осы сияқты киімдер ерітіндімен сіңірілмейді. Олар сіңірілген киімдердің үстінен қорғағыш қызметін атқарып тұрады. Егер оның астынан сіңірілген киім киілмесе, қалың киімді сумен ылғалдандырады. Киілген киімнің үстінен плащ не жамылғыш киілгені жөн.

Белгілі бір уақытқа дейін қорғаныс құралдары адамның денесін улы заттардың буы мен аэрозольдерінен сақтайды. Зарарланған аймақтан шыққан соң киімді тез арада, қауіпсіздік шараларын қолданып, шешіп алып бір сағаттан кешіктірмей зарарсыздандыру қажет. Зарарсыздандырылған, жақсылап жуылған, ерітіндімен тағы да сіңірілген киімді қайта қолдануға болады.

Дайындалған қарапайым қорғау құралдары матадан және теріден тігілген заттар тәрізді сақталады. Арнайы ерітіндімен сіңірілген киім үтіктелмейді. Қорғаныс құралдарының сақталу орнын отбасы мүшелерінің барлығы білуі тиіс.
Жеке тұлғаны қорғаудың медициналық құралдары
Жеке тұлғаны қорғаудың медициналық құралдарына мыналар жатады: жеке тұлғаның дәрі қобдишасы, жеке тұлғаның химиялық заттарға қарсы пакеті, жеке таңғыш пакет.

Жеке тұлғаның дәрі қобдишасы (АИ-2) күйік, жарақат алғанда немесе уландырғыш, радиобелсенді заттардан, бактериологиялық құралдардан алдын-ала сақтандыру немесе әлсіздік кезінде өздігінен көмек үшін қажет. Қобдишаның дәрі-дәрмектер жиынтығы киімнің қалтасында алып жүруге өте ыңғайлы пластмассадан жасалған қорапта орналасқан (мөлшері мүлдем үлкен емес 100х90х20 мм, салмағы 130 г дейін). Күн суық кезінде қорапты ішкі киімнің қалтасына салады, себебі суықтың әсерінен қораптағы сұйық дәрі қатып қалуы мүмкін. Қобдишаның даруларын басқа да алдын-ала сақтандыру шараларымен бірге қолдану керек. Жансыздандыратын (аурусыздандыру) құрамдар шприц-тюбикте болады. Оны зақым алған адамның шок кезінде немесе шоктың алдын алу, одан сақтандыру мақсатында қолданады (1 ұяшық). Фосфор органикалық заттардан улану кезінде қолданылатын құрамдар 2-ші ұяшықта орналасқан. Оның біреуін химиялық қауіп кезінде (противогаз киюмен бірге), екіншісін улану белгілері күшее түскенде қолданады. Бактерияға қарсы №2 құрал 3-ші ұяшықта орналасады. Оны сәулелену салдарынан асқазан-ішектердің қабынған кезінде бірінші тәулікте 7 таблеткадан, кейінгі 2 тәуліктерде 4 таблеткадан ішеді.

№1 радиоқорғаныс құралы (4-ші ұяшық) сәулелену қауіпі жағдайында бір рет қабылданған кезде 6 таблеткасын, жаңадан сәулелену қауіпі туса 4-5 сағат өткен соң 6 таблеткадан қабылдайды. №1 бактерияға қарсы құралы (5-ұяшық) бактериологиялық құралдарды қолданғанда және жарақаттанған кезде, күйік алғанда жұқпалы ауруларға қарсы, алдымен 5 таблеткадан, кейін 6 сағат өткен соң 5 таблеткадан қабылдайды. 6-ұяшықта №2 радиоқорғағыш құрамдар орналасады. Оны радиобелсенді тұнба түскеннен кейін күніне 1 таблеткадан 10 күн ішеді. Құсыққа қарсы (7-ші ұяшық) құрамдар бір таблеткадан сәулелену керісінен реакция алған кезде және бастан соққы алғанда жүрек айныған кезде қабылдайды.

Шприц-тюбик тері астына немесе бұлшық етке емдік құрамдар ендіру мақсатында қолданылады. Оның құрылысы: зарарсыздандырылған инъекциялық ине, инені қорғап тұратын қалпақша, корпустың басындағы канюля, дәрілікпен толтырылған герметикалық жұқа қабатты пластмасса корпус. Шприц-тюбикті қолдану үшін сол қолға канюляны алып, оң қолмен шприц-тюбикті сағат тілінің бағытымен соңына дейін бұрайды (осы кезде ине мембрана арқылы препаратқа енеді). Иненің қалпақшасын жаймен бұрап алады. Тюбикті жоғары көтеріп ұстап корпустың ішінде ауа қалмағанына көзді жеткізіп алған соң теріге салады. Тюбикті саусақпен қатты қысып, оның ішіндегі сұйықты салып, саусақты босатпай инені суырып алады.

Пеналдардың түстері мен пішіндері керегін тез тауып қолдануға (сондай-ақ, түнде де, қараңғы жерде де) және бір қол саусақтарымен ашып-жабуға өте оңай да ыңғайлы.

Жеке тұлғаның химиялық қарсы пакеті киім мен терінің ашық жеріне түскен уландырғыш заттардың сұйық тамшыларын тазалау үшін қолданылады. Оның құрамында дегазацияға арналған, ерітіндісі бар125-135 мл көлеміндегі жалпақ шыны ыдыс және 4 мақта-дәкеден жасалған тампон кіреді. Шыны ыдыс пен тампондар герметикаланған полиэтилен пакетке салынады. Оны қолданған кезде тампонды газсыздандыру ерітінділерімен сулап, тері мен киімді сүртіп шығады (зарарланған жерін).

Бұл ерітінділердің сулы екендігін есте сақтаған жөн. Ол көзге тиген жағдайда ауыр зардапқа әкеп соқтырады. Сондықтан көздің айналасындағы теріні ерітіндімен сүртіп болған соң, оны жуып жіберіп құрғақ тампонмен сүртеді.

Жеке таңғыш пакет жарақаттанған кезде және күйген жағдайда көмек көрсету үшін ұсынылады. Ол бинттен, мақта-дәкеден жасалған екі кішкене бөлшектерден, чехол және түйрегіштен тұрады. Мақтаның бір бөлігі бинтке бекітілген болса, екінші бөлігі бинттің бойымен қозғала береді. Қажет болған жағдайда пакетті алып, одан бинт пен зарарсыздандырылған жастықшаларын алып, қолмен оның беткі бөлігін ұстамай қолданады. Бір жақты түрдегі жарақат алғанда мақтаны бір-біріне немесе бірін екіншісінің жанына, ал өтпе жарақат кезінде жастықшалар жараның екі қарама-қарсы жағынан ішкі бетімен қойылады. Бинтпен орап болған соң, бинттің ұшын түйрегішпен қыстырып қояды. Пакеттің сыртындағы полиэтилен қабықша кеуде сарайының жарақаттануы кезінде герметизациялау үшін қолданылуы мүмкін. Кеуде сарайының қабынуының белгілеріне жарадан қанаралас көбікті сұйық шығуымен бірге еріннің көгеруі жатады.

Әр отбасына арналған дәрі қобдишасы
Әр үйде дәрі қобдишасының бар болғаны жөн. Түрлі жазатайым жарақат алғанда (жеңіл болсын, ауыр болсын) табан астында керек құрал табыла қойғаны әрине жақсы. Ал төтенше жағдай бола қалғанда дәрі-дәрмектердің және басқа да медициналық құралдардың керегі сөзсіз. Үйдегі дәрі қобдишаны дайын түрінде эвакуация кезінде өзімен бірге алып кету керек. Қобдишаның құрамына тоқталсақ мұнда әркім өзінің ауруына керек дәріні ұстайды, мысалы жүрегі нашар адамдар жүрекке көмек беретін валидол, корвалол, валокардин сияқты дәрілерді. Сонымен бірге кейбір құралдар әр қобдишада болуға тиіс және олардың қолдану мерзімі ескеріледі.

Мысалы үшін мынау құрамды ұсынамыз:

1. Аурусыздандыру, қабынуға қарсы, дене қызуын басатын ретінде – амидопирин, анальгин, пентальгин, баралгин;

2. Суықтап қалғанда, тұмау тигенде – аспирин, парацетамол;

3. Адсорбент ретінде – активтендірілген көмір – асқазан арқылы уланып қалғанда пайдаланылады;

Бесалол – іш-қарын ауруларын аурусыздандыратын құрал ретінде.

4. Калий перманганаты (марганцовка) – ерітінді түрінде жараларды шаюға, ауыз бен тамақты шаюға, уланғанда асқазанды тазалау үшін қолдан құсқызу кезінде;

5. Иод (5%-тік спирттік ерітіндісі) - антисептик;

6. Мүсәтір спирті (нашатырь) – естен танғанда, көміртек тотығынан тұншыққанда иіскетеді;

7. Натрий гидрокарбонаты (ас содасы) – асқазан қыжылдағанда (изжога) тамақты шаяды;

8. Синтомицин майы (эмульсиясы) – күйіктер мен үсіктерге ұшырағанда; бұл жағдайларға арналған басқа да жаңа, қолдануға өте қолайлы құралдарды дәріханаларда табуға болады;

9.  Іш өткізетін құралдар;

10.  Одеколон – тез арада қолдарды зарарсыздандыру, дезинфекциялау үшін;

11.  Температураны өлшейтін құрал - термометр;

12.  Көзге тамшы құятын пипетка;

13.  Таңғыш материалдар: дәке бинттері, орамалдар, гигроскопиялық мақта (ылғал жұтқыш) – бұл материалдардың бәрі екі түрлі болады – кәдімгі және зарарсыздандырылған;

14.  Лейкопластырь бактерицидтік – майда кесіктерге, соққылардан пайда болған жараларға;

15.  Лейкопластырь зарарсыздандырылмаған – жараның үстіне ұсақ таңғышты ұстап тұру үшін;

16.  Қанның қатты ағысын тоқтатуға арналған резіңке жгут.

Азаматтық қорғаныстағы жеке дәрі қобдишасы (АИ-2)

	Ұя-шық
	Атауы
	Қолдану мақсаты
	Түсі
	Ұстап тану пішіні
	Қолдану көрсеткіштері
	Қолдану тәртібі

	1
	2
	3
	4
	5
	6
	7

	1. 
	1 мл шприц-тюбиктегі 2%-тік промедол
	Ауырсыз-дандыру
	түссіз
	Шприц-тюбик
	Сүйектердің сынуы, үлкен көлемді тюбиктер және басқа да ауыр жарақаттар
	Санның бұлшық еттеріне инекция жасау

	2. 
	Тарен, 0,3 гр. таблеткалар 6 дана
	ФОЗ-мен улануда
	қызыл
	Денесінде 4 сопақша шығыңқылары бар домалақ пенал
	«Химиялық қауіпі» дабылы, улану белгілері, тыныс алудың қиындауы, көрудің нашарлауы
	1 таблетка, белгілердің күшее түсуінде тағы 1 таблетка

	3. 
	Сульфадиметоксин 0,2 гр. табл. 15 дана
	№2 бакте-риялық қарсы құрал
	түссіз
	Домалақ созылыңқы пенал
	Сәулеленуге шалдыққан салдарынан асқазан-ішектің жұмысы бұзылғанда
	Алғашқыда 7 таблетка, келесі екі тәуліктерде 4 таблеткадан

	4. 
	Цистамин, 0,2 гр. таблетка, 12 дана
	№1 радио-қорғағыш құрал
	Ашық қызыл
	Сегіз қырлы екі пенал
	Сәулелену қатері төнгенде
	6 табл. сумен ішу, жаңадан қатер төнсе 4-5 сағат өткен соң тағы да 6 таблетка

	5. 
	Хлортетрациклин гидрохлориді, 100000 бірлікті, 10 таблетка
	№1 бакте-риялық қарсы құрал
	
	4 қырлы екі пенал
	Бактериялық зарарлану қатері кезінде, жаралар мен күйіктер
	1 пеналдағы (5 табл) сумен ішу, 6 сағаттан кейін екінші пеналдағы (5 табл.)

	6. 
	Калий иодиді, 0,25 гр. табл. 10 дана
	№2 радиоқорғағыш құрал
	ақ
	Сопақша ойықтары бар 4 қырлы пенал
	РЗ-дың тұнбасы түскенде, шикі сүт ішкенде
	10 күн ішінде, күніне 1 табл. кисельмен ішу керек

	7. 
	Этаперазин, 0,004 гр. 5 табл. 
	құсудан
	көк
	6 шығыңқы жолақтары бар домалақ пенал
	Сәулеленуге шалдыққанда, бастан соққы алу салдарынан жүректің айнуы
	Бірден 1 таблетканы жұту


 Халықты қорғау, халықты және мүлікті көшіру. Техносфераның жағымсыз көрсеткіштерінен экологияны қорғау.

Қорғаныс (немесе паналау) ғимараттары халықты ЖҚЖҚ-дың зақымдайтын факторларынан қорғайтын ең тиімді тәсіл болып табылады. Олар алдын ала  арнайы салынған  ғимараттар және қорғау қасиеттеріне қарай бірнеше түрге бөлінеді.

Отбасына арналған баспана
Ауылдық жерде және ірі қалалардың шет жақтарында тұратын адамдар жеке салынған үйлерінің маңына немесе астына әдетте жертөле салып қояды. Жертөлелер тұрмыстық шаруашылыққа өте қажетті және ыңғайлы құрылыс, оны үй иелері қысқы мерзімде (жазда да) түрлі азық-түлік өнімдерін сақтауға пайдаланады. Ақыр жертөле салынатын болғандықтан оны бірден жаппай зақымдаушы қарулардың зиянды әсерлерінен қорғауға бейімдеуі дұрыс сияқты. Сонда бейбіт уақытта жертөлелер тұрмыстық шаруашылыққа жарап, соғыс кезінде қорғау баспанасына тез арада айналдыруға икемді келеді.

Жертөле үйден бөлек салынатын болса ол біршама алысырақ, су баспайтын, салқын сулар құйылмайтын құрғақ жерден тұрғызылуы керек. Ең дұрысы, оны адам тұруға ыңғайлап екі бөлмелі қылып (бірі – үлкенірегі негізгі бөлме болып саналады, екіншісі – дәліз ретінде, ауыз үй болуға тиісті), ішін таза етіп, бір отбасының мүшелері сиятындай істеудің артықшылығы жоқ.. Жер төле салынатын жерде ор қазылады, оның тереңдігін есептегенде төленің төбесі жердің бетінен шамада бір метрдей төмен түсуі керек. Құрылыстың қабырғалары бетоннан, қалыңырақ болып құйылса тіпті жақсы, ал кеміргіштер, әсіресе атжалман (егеуқұйрықтар), азық-түлік өнімдеріне жетпеуі үшін кей кезде еден де цементтелінеді. Мұндай жағдайда еден мен қабырғалары біртұтас құйылғаны жөн. Сонда жан-жағынан су (жер асты сулары) өтпейді. Бөлмелердің төбесі темірбетон плиталармен жабылып, оның үстін су өткізбейтін қара қағазбен қаптайды не қара шайырмен (битум) жалатады. Әрине бұл жұмыстар әр отбасының қолынан келе бермейді, ондай жағдайда басқа да, жеңіл құрылыс материалдарын пайдалану керек.

Жоғарыда айтылғандай төбесі мен жер беті арасын топрақпен толтырып және одан да асырып төмпешік қылып үйеді. Төмпешіктен ағып түскен жаңбыр суы шеттерінен жасалған арықтар арқылы басқа жаққа ағып кетеді. Жертөлеге түсетін баспалдақ жолы қақпақпен жабылады, бұдан басқа төменде тағы екі есік орналастырылады. Қақпақ та, есіктер де қорғағышты-тығыз, саңылаусыз жабылуға тиісті. Егер есіктер ағаштан жасалынған болса, олардың төмен жағы қаңылтырмен қапталады. Бұл кеміргіштер мүжіп өте алмайтынның амалы. Төленің ішіндегі ауаның ауысуына зор көңіл бөлінеді, өйткені адамдар отырған кезде демалудан ауа тез арада тарылып қалады. Сондықтан, төлені табиғи жолмен желдету үшін бөлмеден далаға шығатын екі мұржа қарастырылады. Біріншісі сырттан ауа келетіні – жер бетінен 1,5 метрдей биіктікке көтеріледі, ал төле жағы еденге дейін  түседі; бұл мұржаның табанына ауамен бірге өткен шаң-тозаң шөгеді, сондықтан бөлмеге ауа келетін ауызы еденнен біршама (0,5 м) биіктеу болғаны дұрыс. Мұржаның ішінде шаң ұстайтын бірнеше қабатталған дәке сүзгі бекітіледі. Мұржаның екіншісі – сыртқа ауа айдайтыны – жер бетінен 2-3 метрдей биіктікке шығып тұрады, төменгі ауызы төленің төбесінен 20-25 см төмен орналасады. Өстіп қойылған екі мұржа арқылы төле ауасы өзінен - өзі ауысып тұрады: биік мұржамен ауа төленің ішінен жоғарыға шығуға тырысады да, ал пәс мұржаның еденге жақын аузынан сырттан келген ауа оның орнын басады. Мұржалардың жоғарғы ауыздарының үстінен қалпақшалар орнатылады (тікелей жаңбыр суы құйылмауы үшін), одан пәсірек алмалы-салмалы темір тор қойылыды және төленің ішінен жауып-ашылатын ысырмалар керек. Аса қауіпті жағдайда, мысалы ауа ауысуы улағыш газдарды келтіретін уақытта, ысырмалар 2-3 сағатқа итеріліп қойылады да ауа ағынын тоқтатады. Төленің ауыз тамында сырттан келген адам киімін, жеке қорғаныс құралдарын, аяқ-киімін шешіп, беті-қолын жуып-шайып ішке кіреді.

Жер-төленің негізгі бөлмесінде бірнеше деңгейде орналасқан ыдыс-аяқ, тағам өнімдерінің қоры, су сақтайтын сиымдылықтар және тағы да басқа заттар тұратын сөрелер құрастырылады, адамдар жататын нарлар, отыратын орындықтар, үстел қойылса да болады, медициналық қобдишасын ұмытпау керек. Қысқаша айтқанда төле отбасы 3-4 тәулік бойы қиналмай тұрып шығуға бейімделген болуы керек. Азаматтық Қорғаныс штабының және басқа органдардың хабарын алуға, сыртта болып жатқан жағдайлар туралы білу үшін жертөленің ішінде радиоқабылдағыш болғаны жөн. Сондықтан алдын-ала сыртта антенна тұрғызып, одан төленің ішіне кабель тартып қою керек. Радиоқабылдағыш, жарық беретін шамдар батарей арқылы істесе, сыртқы электр жүйесіне тәуелсіз болады.

Осы бейнеленген жертөле құрылысы басқа күрделі қорғаныс ғимараттарының кішкентай үлгісі болып табылады, олардың бәрі осы принциппен салынады.

Көп адамдарға арналған қорғаныс ғимараттары
Үлкен қорғаныс ғимараттары ірі қалаларда тұрғызылады, сыйымдылығы жағынан олар шағын (150-300 адам), орташа (300-600 адам) және дәу (600-ден көп адам) паналау ғимараттары болып бөлінеді. Қала тұрғындарының әрқайсысы өзінің тұрған жеріне, жұмыс немесе оқу орнына жақын орналасқан паналау ғимаратын білуге тиісті. Барлық талаптарға сай салынған қорғаныс баспаналары адамдарды ядролық қарудың зақымдаушы факторларынан, улы заттар мен бактериологиялық құралдардан, өрт аймақтарындағы жоғары температурадан, түтіннен, қираған үйлердің басып қалуынан қорғап, бірнеше тәулік бойы қалыпты өмір сүруін қамтамасыз ете алады.

Барынша дұрыс тұрғызылған қорғаныс ғимараттарында негізгі және қосалқы бөлмелер қарастырылады. Негізгі бөлмелерге жасырынушыларға арналған залы, басқару бөлмесі, медицина палатасы жатады, ал қосалқы бөлмелерді сүзгі-желдеткіш және тәуелсіз электр энергиясын шығаратын дизель қондырғылары тұратын орындар, санитарлық-тұрмыстық буындар, азық-түлік қоймасы, оттегі баллондары, су құйылған кеспектер, авариялық аспаптар орналасқан тамдар құрайды.

Паналаушылар орналасуға тиісті зал екі немесе үш деңгейлі нарлармен, орындықтармен және жатуға арналған сөрелермен жабдықталады, ал отыратын орындар мөлшерлері 0,45х0,45 метр, жататын сөрелер – 0,55х1,8 метр көлемінде жасалады; басқару нүктесінде әр жұмысшыға аудан нормасы 2 м2 кем болмай есептеледі. Жататын орын саны нарлар екі деңгейлік болғанда ғимараттың барлық сыйымдылығының 20%-ін, ал үш деңгейлік болса – 30%-тін құрайды. Ғимараттың сыйымдылығы әр адамға шаққанда көлемі кемінде 1,5 текше метрден, ал еденінен есептегенде 0,5 шаршы метрден келетіндей болуы керек.

Панаханада жеткілікті құрал-сайман жабдықтар, жиһаз, әр-түрлі аспаптар, өңдеу құрылыс материалдары, өртке қарсы және медицина мүліктері, т.б. орналастырылады.

Ауа ауыстыру жүйесі бірнеше тәртіп бойынша істейді: шаң сүзгілер арқылы ауа өткізу тәртібі (1 тәртіп), сүзгі желдеткіштер арқылы ауаны улағыш заттардан, радиобелсенді заттардан, бактериологиялық құралдардан тазарту тәртібі (2 тәртіп). Ауаның құрамында көмірқышқыл газы мен көміртегі тотығы көп болған жағдайда, ауа келісі тоқтатылады да іштегі оттегі баллондары пайдаланылады; бұл жағдайда ауа қысымы атмосфера қысымынан біршама биіктеу болуға тиісті.

Ауа ауыстыру жүйесіне ядролық жарылыстың артық қысымын әлсірететін құрылғылар және дефлекторлар кіру керек. Кіретін ауаның көлемі сағатына 1-ші тәртіп бойынша адам басына шаққанда 8 м3-тен 13 м3 – дейін, 2-ші тәртіп бойынша – 2 м3. Паналау ғимараттарында көмір-қышқыл газының мөлшері 3%-тен, ылғалдылығы 90%-тен және температурасы 31 градустан аспауға тиіс. Ауа желдеткіштері қол күшімен немесе электр күшімен айналады. Баспанаға жарық келтіру үшін батарей және аккумулятор шамдары қарастырылады, басқа жұмыстарға дизель қондырғысы орнатылады – ауа ауыстыру жүйесін істеуге, сарқын суларды сыртқа шығаруға, байланыс аспаптарын токпен қоректендіруге, артезиан құдықтарынан су көтеруге.

Ғимараттың кемінде екі қарама-қарсы жақтарға орналасқан бір-біріне 900 бағытталған есіктері болады. Шығатын жолдар негізгі бөлмелерден бөлек, өзара ауа өткізбейтін, тығыз жабылатын есіктермен жабдықталған шлюзді камералар (тамбур, дәліз) түрінде жасалады. Кірер ауыздың сыртына қорғағышты ауа өткізбейтін берік есік орнатылады. Мұнан басқа, негізгі шығатын есіктерді үйінді басып қалған жағдайда паналаушыларды шығаруға арналған авариялық есік те болады. Ол – айналасы ашық, үйінді баспайтын жер асты жолы. Барлық есіктерді, желдеткіш құбырларды тығыз жауып, ғимараттың ішінен қысым арқылы ауа жібергенде, қысым мөлшері атмосфера қысымынан біршама (су бағанасымен шамамен 5 миллиметрдей) артық болса, ғимараттың герметикалық қасиеті керек деңгейде деп санауға болады.

Қорғаныс ғимаратының өз құжаттары болуға тиіс: төл-құжат, жобасы, сыртқы және ішкі жүйелердің жобалары, ғимаратты күтіп ұстау тәртібінің нұсқаулары, жарақтандыру табелі, жай-күйін тексеру қорытындыларын жазып отыратын журналы және т.б. Бейбіт уақытта пайдаланған кезде ғимараттың бөлмелері мен жабдықтарының сақталуы, тығыз бекітілуі, тиісті санитарлық жағдайда ұсталуы, белгілі мерзімге даяр болуы қамтамасыз етілуге тиіс. Жау қауіпі тікелей төнген кезде ғимаратты даярлауға кіріседі: бөлмелерді бөгде заттардан босатады, барлық есіктердің, желдету арналарындағы жапқыштарының, бөлгіштердің ақаусыздығын, құрылғылардың жұмыс істеуін бақылап өтеді, санитарлық тазалыққа келтіреді, қорғаныс құралдарымен, барлау аспаптарымен және т.б. керекті заттармен жабдықталуын тексереді. Бұл жұмыстарды жүзеге асыру үшін, жасырынушыларға қызмет көрсету үшін АҚ бастығының жарлығы бойынша арнаулы жасақтар құрылады. Паналаушылар ғимарат тәртібінің талаптарын орындауға тиіс; олар жеке қорғаныс құралдарын, азық-түлігін ала келуі керек. Тез тұтанғыш және улы заттарды, үй жануарларын әкелуге, шулауға, темекі тартуға, балауыз және басқа да ашық жалын шығаратын шырағдандар жағуға тыйым салынады. Егер қорғаныс ғимаратында авария орын алса (су басу, жүйесі бүлініп, өрт шығып, зиянды газдар шоғырланған жағдайда) жасырынушыларды, жеке қорғаныс құралдарын кигіздіріп, далаға шығарады. Бұл шешім объекті АҚ бастығының немесе қызмет көрсету тобы бастығының бұйрығымен жүзеге асырылады.

Алдын-ала салынған қорғаныс ғимараттары жеткіліксіз жағдайда, ал жау қауіпі тікелей төніп тұрғанда тез тұрғызылатын паналау ғимараттары соғылады. Олардың тұрғызылуы да алдын-ала көзделген болуы керек. Құрылыс үшін түрлі жер асты өткелдерін, шахталар мен тау-кен орындарын, метрополитенді және т.б. қаладағы жер асты құрылыстарын керек нәрсемен жабдықтап пайдаланады. Жұмыстарды тез бітіру үшін өндірістік әдіспен шығарылған материалдар, жабдықтар іске қосылады, ауа желдеткіш және тазартқыш қондырғыларын жеңіл, қарапайым немесе табиғи түрде ұйымдастырады. Мысалы, ағынды ауаны радиоактивті тозаңнан, улағыш немесе бактериалық заттардан тазартатын құм немесе шлак сүзгілер, ал тозаңды тазалау үшін мата сүзгілер қолданылады.

Үйді радиациядан қорғауға бейімдеу
Қорғаныс ғимараттары әрине ЖҚЖҚ-дың барлық зиянды әсерлерінен қорғайды, алайда олар жеткіліксіз болса, онда тек радиациядан қорғайтын орын дайындау керек. Оның себебі – радиация ұзақ әсер етеді, жіті сәуле ауруына соқтырады және тек жарылыс болған жерде тұрмай, радиобелсенді бұлт желдің бағытымен жылжу арқылы ауыл-аймақтарға да жетеді. Радиациядан қорғайтын баспана ядролық жарылыстың артық қысымынан қорғамауы мүмкін.

Радиациядан қорғану үшін өнеркәсіптік, көліктік, мәдени-тұрмыстық, шаруашылық-тұрмыстық объектілер, жерасты бөлмелері, жай тұрғын үйлер, ауылды жерде шөп сүрлейтін орлар, көкөніс сақтайтын қоймалар, сондай-ақ тас үйлер де пайдаланылады. Осы құрылыстарды радиациядан қорғану ғимараттарына бейімдеу мақсатында төбелеріне қосымша тіреулер, белағаш салып, 20 сантиметрдей қалыңдықта топырақ жабылады, терезелері қыш немесе басқа материалмен толық бекітіледі, барлық саңлаулар мұқият бекітіледі, үй есіктерін тығыз қымдап жабылатын етеді. Ішке кірер алдында тұрғындар киімдерінен шаңды әбден қағуы керек, аяқ-киімін жуып немесе сүртіп қояды. Үй асты бөлмелерінде радиация деңгейін азайту үшін үйдің жан-жағына 1-1,5 метрдей топырақты үйіп немесе қапталған түрде жиып қояды. Әрине радиациядан қорғайтын ғимараттарды қолдан келсе барлық керек заттармен қамтамасыз ету қажет, әсіресе ауа ауысу жағдайын; азық-түлікті және суды сақтау, тамақ-ауқат ішу тәртібін қатты қадағалауға тура келеді. Ауылды жерде мұндай паналау орындары тек қана ауыл тұрғындарына ғана лайықталып салынбай, көшіп келген халықты да орналастыруға сай етіп салынуы керек. Сондықтан бұл жұмыстарға барлық еңбекке жарамды адамдар, сонымен бірге ірі қалалардан келген халық да тартылады.

Паналау орындарының қорғану қасиеттері радиация мөлшерін әлсірету коэффициентімен анықталады. Ашық жерде әлсірету коэффициенті К=1 болса, бір қабатты тас үйдің астындағы подвалында К=40; ағаш үй радиацияны екі есе кемітсе, оның подвалында К=7; бес қабатты тас үйдің астындағы подвалда К=400, яғни бұл жерде радиация 400 есе кемітіледі.

Ядролық жарылыс өткеннен алғашқы 3-5 сағат үй есіктері мен желдеткіш арналары жабық болуы керек; бұл уақыт аралығында радиация деңгейі едәуір төмендейді, ал радиобелсенді тозаңның басымы жерге шөгіп үлгереді. 4-6 сағат өткенде қорғаныс орындарының ауасын, арналарды 15-20 минутқа ашу тәртібімен, ауыстыру керек. Сол мерзімде адамдар жеке қорғау құралдарын киіп далаға шығып тұрса болады. Егер сыртта радиация деңгейі әлі де биік болса, тұрғындардың іште қалғаны жөн. Бөлменің едені және басқа заттардың беттері ылғал шүберекпен қайта-қайта сүртіліп тұруға тиісті.

Шабуыл қауіпі туған кезде паналау ғимараттары мен радиациядан қорғайтын орындар жеткіліксіз болған жағдайда жыралар жасау жұмыстары орын алуы керек. Халықты радиациядан, жарық сәуледен, қираған үйлердің басып қалуынан сақтайтын жыралар аз уақыт мерзімде арзанға түсіп дайындалуы мүмкін, сондықтан олардың маңызы зор. Мұндай паналау орындары кәсіпорындардың, тұрғын үйлердің, вокзалдардың, аэропорттардың, фермалар мен дала қостарының және басқа да адамдар көп шоғырланған орындардың жанынан салынады.

Ор-жыралар жерден қазылады, оның тереңдігі 2 метрдей, жоғарғы ені 1,2 м, табан ені 0,8 м болады, ал ұзындығы адам санына қарай есептеледі. Мысалы 10 адамды қорғауға арналған ор-жыраның ұзындығы 10 метрдей болса жеткілікті. Осындай әдіспен жасалған, төбесі (үсті) ашық жыра радиацияны 2-3 есе азайтады, ал зарарсыздандыру жұмыстары өткізілсе (ішіндегі және шетіндегі топырақ беті алынса) 20 есе кемітеді. Ор-жыраның қорғағыштығын арттыру үшін, оның үстін жабады. Үсті жабылған жыраның радиацияны әлсірету коэффициенті К=40-50. Жыраның үстін жабу үшін әр-түрлі бекем материалдар қолданылады – ағаш бөренелері, темір-бетон плиталары және т.б. олардың бетіне су өткізбейтін қара-қағаз (рубероид), полиэтилен қабықшасы төселеді немесе балшық салынады, сонан соң қалыңдығы 0,6 м етіп топырақ жабады да оның үстін шыммен бастырады. Қамысты да пайдалануға болады. Жыраға түсетін баспалдақ жасалынады және есік, ауа мұржалары қойылады. 40-50 адамға арналған жыра бір-біріне 900 бұрыштықпен жалғасқан ұзындығы 10 метрлік 4-5 жыралардан тұрады.

Қарапайым үлгідегі панаханалар (ҚП)
    Панахана мен РҚО жетпеген , сондай- ақ уақыт, қаражат болмаған жағдайда еңбекке жарамды бүкіл халық қарапайым панахана – қуыстарды  (ашық және жабық ) салады. 

    Қарапайым панахана жағдайда  панахана мен РҚО сияқты халықты қорғаныс ғимараттар мен қамсыздандыруда аралық кезең болып табылады.

   Олар халықты ядролық жарылыстың соққы толқынынан, жарық сәулесінен және өткіш радиациядан қорғайды, шығын ашық жермен салыстырғанда 1,5 есеге азаяды. Сәуле тию ықтималдығы 2,3 есеге азаяды. 

        Егер қуысты жапса, онда жарық сәулесінен толық қорғануға болады соққы толқынынан қорғану 2,5-3 есеге, өткіш радиациядан қорғану 200-300 есеге артады, қуыстарды жабу сонымен қатар киімге радиоактивті заттардың жұғуынан, сондай – ақ қираған ғимараттардың сынықтарынан зақымданудан қорғайды. 

     Қуыстың ұзындығы жасырынатындардың санымен анықталады және бір адамға 50-60 есеппен жасалады. Қүыстардың қалыпты сыйымдылығы 10-15 адам, ал үлкен қуыстікі 50 адам. 

   Қуыстың жабыны  бөренеден темірбетон плитасынан  немесе тіреуден істелінеді, үстіне балшық қабатын немесе өзге су жібермейтін материал төсеп, топырақ себеді (0,6-0,7)  және дерн жабады. 

   Қуысқа тақтайдан істелінген желдеткіш қорап орнатылады. Қуыстың ағаш бөлшектер, сыртқа шығып тұрған ұштарын оттан сақтайтын кранмен жабады. 

   Ашық қуыстарды салу, жау шабуылы қауіпі туындаған өрттен бастап қысқа мерзімді аяқталуға тиіс . Бұдан кейін қуыстар жабылады. Соң қуыстың қорғаныс қабілеті өсіп РҚО деңгейіне жеткізілуге тиіс . 

Көшіру және қоныстандырудың  принциптері және көшіру әдістері.
     Көшіру шаралары зілзалаға, апаттарға душар болуы мүмкін аудандардан, зақымдану аумақтарынан  халықты алдын - ала әкету мақсатында, тұрғындарды, жұмысшылар мен қызметкерлерді  табиғи және техногендік төтенше жағдайлар кезіндегі, сондай –ақ осы зақымдау құралдары қолданылған кезінде қорғау тәсілі ретіндегі негізгі әдіс болып табылады. 

   Көшіру шаралары мынаны қамтиды:

· көшіру  -Төтенше жағдайлар аймағымен және осы заманғы зақымдау құралдары қолданылуы мүмкін мекендерден адамдардың өмірін және өндірістің жұмыс істеуін сақтау мақсатында халық пен материалдық құндылықтарды ұйымшылдықпен әкету. 

· қоныстандыру - бұл соғыс уақыты жағдайында қалаларда жұмысын жалғастыратын ұйымдардың жұмысшылары мен қызметшілерін  қала сыртындағы аймаққа ұйымшылдықпен апару және орналастыру . Қаладағы ұйымдарда тек ауысымда жұмыс істеушілер ғана қалады, ал қалған жұмысшылар мен қызметшілер қала сыртындағы аймаққа орналастырылады. Жұмыс орнына апарып қайту ең аз уақытты ескере отырып ұйымдастырады. 

Қауыпсіздік аймақ – бұл ықтимал қирау, радиоактивті ластану және  химиялық зақымдану, сондай – ақ шекаралық аудандардан тыс апатты су аймағынан тысқары орналасқан көшірілетін халықты орналастыру және оларды қажетті тіршілік көзімен қамсыздандыру үшін даярланған аумақ . 

Көшіру мен қоныстандырудың негізгі принциптері :
- көшірілуге тиіс халықтың барлық санатын барынша қамту;

- көшіру шараларын өндірістік принцип пен тұрғылықты жері бойынша жүргізу;

- көшіру шараларын жүргізу үшін көліктің барлық түрлерін олардың белгіленген жұмыс режимін бұзбай пайдалану, сондай-ақ жеке көлікті пайдалану;

- орналастыру, қоныстандыру орындырын дер кезінде даярлау;

- өз қызметін жалғастыратын объектілерді үздіксіз және тұрақты жұмысын тұрақтандыру. 

   Республика аумағында өндірісінде қатты әсер ететін заттарды шығаратын , сақтайтын немесе пайдаланатын 500 жуық аса қауіпті объекті бар . Су басу аймағында тұратын халық үшін 200- ге жуық су қоймасы қауіп төндіреді . Әртүрлі зілзала түрлері экономика мен ауылшаруашылығы объектілеріне елеулі залал келтіруі , адамдардың өмірі мен денсаулығына қауып төндіруі мүмкін . Бұл жағдайда ҚР халқы уақытша көшіруге дайын болуға тиіс . 

    Осы заманғы зақымдау құралдарын қолдану қауіпі төнген кезде өндісте істемейтін және қызмет көрсету саласындағы халықты ( зейнеткерлер, жоғару оқу орындарының, мамандырылған арнаулы оқу орындарының төменгі курс студенттері, мектеп – интернаттардың оқушылары, балалар үйлері, мүгедектер мен қарттар үйлерінде орналасқандар, әкімшілік пен олардың отбасы мүшелерімен бірлесе отырып ) көлік жұмысының кестесін бұзбастан көшіру шаралар басталғанға дейін ішінара көшіруге жатады. 

   Көшіру мүмкіндігінше қысқа мерзімде жүргізіледі . Халықты қауыпты аймақтардан  тыс жерлерге жеткізу мерзімі оның аяқталуы болып саналады . 

   Халықты соғыс кезінде орналастыру аудандары күні бұрын белгіленеді, жергілікті атқарушы органдармен келісіледі және солардың шешімімен бекітіледі. Осы шешімдер негізінде әрбір ұйымға ордер беріледі, оның көшірмесі тиісті қызметтерде сақталады. 

  Ішінара көшіру кезінде халықты орналастыру аудандарын Республика үкіметі, жергілікті атқарушы органдар белгілейді . 

   Бытыраңқы орналастыру – соғыс кезінде өндірістік қызметін одан әрі жүргізіп отырған ұйымдардың жұмысшылары мен қызметшілерін категорияланған қалалардан, ұйымдасқан түрде әкету және қауыпсіз аймаққа орналастыру. 

  Көшіру тізімдері 3 данадан жасалады  біреуі – ұйымда немесе пәтерлерді иеленушілер кооперативінде қалады, екіншісі – көшіру шараларды жүргізуге өкім алысымен жиналатын көшіру пункте  жіберіледі, үшіншісі – бытыраңқы орналастыру мен көшіру  басталысымен көшіру қабылдау комиссиясына жіберіледі. 
Көшіру органдары, олардың құрылымдары мен міндеттері.
   Көшіру комиссиялары  - республикада, облыстарда, қалаларда, қалалық аудандар мен ұйымдарда, сондай – ақ министірлікте, ведосмтволарда құрылады. Олар халықты бытыраңқы орналастыру мен эвакуациялау жөніндегі шаралардың бүкіл кешенін орындауға және осы шараларды жан - жақты қамтамасыз етуге жауап береді. 

     КК-нің негізгі міндеттері: көшіру кезінде келетін халықты қарсы алуды, есепке алу мен орналастыруды  ұйымдастыру, сондай - ақ келетін халықты тұрмысқа қажеттілер мен қамтамасыз етуді ұйымдастыруға бақылау жасау 

Көшіру –жиналу пунктері (КЖП) бір объекті негізінде құрылады. КЖП әкімшілігі жергілікті атқарушы органдардарының қаулысымен , ұйымдардың бұйрықтарымен тағайындалады . КЖП өз қызметінде көшіру комиссияға бағынады .

    Әрбір көшіру – жиналу пунктіне рет нөмірі беріледі және оған шаруашылық жүргізу объектілері  мен пәтерлерді иеленушілердің кооперативтері тіркеліп жазылады . Көшіру – жиналу пункті қалалық, аудандық, объектілік көшіру комиссиялармен, жаяу көшіру маршруттарының бастапқы пунктерімен, көлік органдарымен тікелей байланысы қамтамасыз етіледі.

КЖП-нің негізгі міндеттері : КК-мен, КЖП-ға бағындырылған объектілермен  және ПИК термен, көлік иелерімен байланыс жасау, оларға халықтың КЖП- ға келуі мен қаупсіз аймаққа жіберілуі  туралы ақпарат беру, адамдарды жөнелтуді ұйымдастыру КЖП- тегі адамдарға медициналық көмек көрсету қажеттілігі туралы белгіленген тәртіппен КК- ға хабарлау, қоғамдық тәртіпті ұйымдастыру. 

   Аралу көшіру пунктері (АКП) елді мекендерге, байланыс жолдарына жақын, ықтимал қираулар аймағынан тысқары жерлерге орналасады. Олар инженерлік тұрғыдан дер кезінде даярланады және көшірілетін халықтың сәл дамылдауына, оларды тіркеуге  қажет жағдайда дозиметрлік және химиялық бақылау жасауға, адамдарды санитарлық тазалау және қауіпсіз аймаққа жөнелтуге арналған. Егер қажет болса АКП-те киім мен аяқ – киім айырбасталады немесе тазартылады. 

  АКП-нің негізгі міндеттері: елді мекендерге келген халықты қарсы алу және уақытша орналастыру, аудандар, көлік қозғалысының кестесін келісу адамдарды соңғы баратын нүктеге жөнелтуді, дәрігерлік көмек көрсетуге, қоғамдық тәртіпті сақтауды ұйымдастыруын баяндайды. 

  Көшіру – қабылдау комиссиялары (КҚК ) селолық аудандар мен көшірілген халықты орналастыру жүргізілетін меншіктің  барлық нысандағы ауылшаруашылық ұйымдарында құрылады. 

  Көшіру – қабылдау пунктері  келген халықты қабылдауға, есепке алу мен орналастыруға. Олар қоғамдық және әкімшілік ғимараттарындағы түсіру нүктелеріне жақын орналасады. КҚП саны мен құрылымын КҚП басшысы анықтайды. КҚП құрылымына қалалықтарды қабылдау және орналастыру жөнелту және шығарып салу, қоғамдық тәртіпті сақтау топтары, сондай-ақ анықтама столы медициналық нүкте бала мен ана нүктесі, коменданттық қызмет кіреді. 

    Көшіру шараларын жоспарлау. 

   Көшіру шараларын жоспарлау  тігінен жүргізіледі: республика – облыс – қала, аудан – кәсіпорын. 

   Көшіру жоспарлары АҚ жоспарының дербес бөлігінде қарастырылады және экономиканы бейбіт жағдайдан соғыс жағдайына көшіру, КР Қарулы Күштерін орналастыру жоспарымен келісіледі. 

 Мыналар жоспарлау үшін негізгі бастапқы мәліметтер болып табылады:
 - қалалар мен қауіпсіз аймақта тұратын, жұмылдыру қағазы бар және Қазақстан Республикасының Қарулы Күштеріне  шақыруға жататын халықтың саны;

 - қалаларда өз қызметін жалғастыратын объектілердің  тізбесі, онда жұмыс істейтін  ауысымдарды, жұмысшыларды, қызметшілерді және олар отбасы мүшелерін көрсету;

- студенттер, оқушылар, балалар санын, сондай – ақ оқытушылар құрамы мен қызмет көрсетуші қызметшілер саны көрсетілген жоғары және орта арнаулы оқу орындарының, жалпы білім беретін мектептердің, мектеп интернаттардың, бала - бақшалардың саны;

- ықтимал апатты су басу, қатты қирау аймағы, ондағы халықтың саны;

- халықты орналастыратын аудандарда қорғаныс құрылыстарының ( паналар радиацияға қарсы бассауғалар, тау –кен орны) қамтамасыз ету көздерінің болуы;

- көшіру тасымалдауға тартылатын көліктің мүмкіндігі;

- жол торабы, оның жай – күні мен босату қабілеті;

- халықты бытыраңқы орналастыру мен көшіруді жүргізуге әсер ететін жергілікті жағдайлар мен маусымды климаттық ерекшеліктер. 

    Көшірілетін азаматтардың кезегін анықтау  және олардың орналастырудың нақты жоспарын анықтау үшін  көшірілетіндер 3 топқа бөлінеді:

Бірінші топ:

- соғыс кезінде қалада өз жұмысын тоқтатпайтын, сондай – ақ оның тіршілікке қабілетін қамтамасыз ететін ұйымдардың жұмысшылары мен қызметшілері, олардың отбасы мүшелері.

Екінші топ:

 - соғыс кезінде өз қызметін қауіпсіз аймаққа көшіруі ұйымдардың жұмысшылары мен қызметшілері, олардың отбасы мүшелері;

- министрліктер мен агенттіктердің орталық апараттарының қызметкерлдері.

Үшінші топ:

· жоғарғы оқу орындарының студенттері, орта арнаулы оқу орындарының, кәсіптік техникалық училищелердің оқушылары, профессорлар мен оқытушылар және қызмет көрсетуші қызметшілер;

· мектеп – интернаттардардың оқушылары, балалар үйлері, тәрбиеленушілер, оқытушылар мен қызмет көрсетуші құрамы;

· мүгедектер мен қарттар үйіндегі зейнеткерлер, қызмет көрсетуші персонал;

· жалғыз басты зейнеткерлер, жұмыссыздар коммерциялық құрылымдардың  жеке кәсіпорындардың және өзге мемлекеттік емес мекемелер  мен фирмалардың қызметкерлері. 

1- топтағы жұмысшылар мен қызметшілерді жұмысқа алып – қайту үшін олардың мекен жайы қауіпсіз аймақтағы жақын аудандарға бөлінеді. 2- топтағы көшірілетіндер жұмыстарын құрылған базасында ұйымдастыратын объектілерге немесе қауіпсіз аймақтағы ұқсас кәсіпорындарға өте жақын орналастырады. Жұмыс істемейтін халық қала аудандарынан қашығырақ жерге әкетіледі. 

Материалдық құндылықтарды көшіру тәртібі
    Қауіпсіз  аймаққа әкетілуге тиіс материалдық құндылық тізбесін ҚР үкіметі, облыстық,  қалалық әкімдер, министрліктер мен ведомствовалар анықтайды. Қалалардан 1- кезекте мыналар әкетілуі тиіс: қауіпсіз аймаққа қоныстандырылатын халықты жабдықтауға арналған азық – түлік, дәрі – дәрмектер өнеркәсіптік товарлары, сондай – ақ мұражай мен банк құндылықтары, архив материалдары. Мүмкіндігінше жүктерді алып кету халықты тасымалдаумен қатар, ал мүмкіндік жоқ болса ол аяқталғаннан кейін жүргізіледі. Маңызды материалдық құндылықтарды әкету үшін үкімет шешімімен әуе көлігі пайдаланылуы мүмкін. 

Қоныстандыру мен көшіруді қамтамасыздандыру
            Көшіру шараларын жоспарлау, даярлау және іске асыру кезінде қамтамасыздандырудың барлық түрі жан – жақты пысықталынып қарастырылады. 

           Төтенше жағдай кезінде халықты қорғау үшін мыналар қарастырылады. ЖКП –ке, КҚП – ға түсіру станцияларының нүктелерінің жаны мен жаяу жүру бағыттарының бойындағы қорғаныс ғимараттарын паналау; халықты және қорғаныс құралдарымен қамсыздандыру радиациялық және химиялық барлау жүргізу халыққа басқару және хабарлау құралдарын өз уакытында жеткізу дозиметрлік, санитарлық тазалау мен залалсыздандыруды ұйымдастыру. 

            Материалдық қамтамасыздандыру отынды, жағар және өзгеде материалдық құндылықтарды  көшірілетін халықты тасымалдау үшін пайдаланылатын көлік пен және азық – түлікпен қамтамасыздандыруды қарастырады. Жергілікті билік органдары дүкен, асхана, коммуналдық – тұрмыстық мекемелер желісін кеңейтеді, үздіксіз кесте бойынша көшірілген қызметкерлерді пайдалану арқылы олардың жұмысын ұйымдастырады. 

         Көшіру шараларын  медициналық қамтамасыздандыру ЖКП - тен бастап көшіру мен қамсыздандырудың барлық кезеңінде ұйымдастырылады. Құрылған медициналық нүктелер сырқаттарға шұғыл дәрігерлік көмек көрсетуге, жұқпалы ауруға шалдыққандарды анықтауға және оларды емдеу мекемесіне жөнелтуге міндетті. 

         Инженерлік қамсыздандыру жолдары көпірлерді және жол ғимараттарын күтіп – ұстау  мен жөндеуді, отырғызу және түсіру нүктелерін, жаяу сапар бағытындағы колонна жолдарын жабдықтауды қамтиді. 

          Радиациядан және химиядан қорғауды қамтамасыздандыру  бағытындағы жиналу, отырғызу, түсіру орындары мен қауіпсіз аймаққа қоныстанатын жерлерде радиациялық және химиялық бақылауды ұйымдастыруды, қорғаныс ғимараттарына АҚ хабар дабылы бойынша халықты жасыруды, халықты қорғаныс құралдарымен қамсыздандыруды қарастырады. 

Қоршаған орта және тұрмыстық қауіпсіздігі
Өнеркәсіптің, транспорттың, энергетиканың, ауыл шаруашылығын индустрияландырудың дамуы қоршаған ортаға антропогендік ықпалды күшейтіп, апат жағдайларына әкеліп отыр. Жыл сайын атмосфера мен қоршаған ортаға миллиондаған тонна қатты және газтәріздес қалдықтар тасталады, су қоймалары миллиардтаған кубометр шайынды сулармен ластануда. Топырақ пен ауылшаруашылығы жерлерін улы химикаттар улауда, сонымен қатар тұрғын үйлерді, өнеркәсіптер мен транспорт магистральдарын салу үрдісінде құртылады. Бірте-бірте ормандардың ауданы қысқарып, өзендер таяздануда. Адамның өмір сүру ортасы бара-бара үлкен ауқымда шумен, электромагниттік өріс және радиоактивті сәулелермен ластануда; қышқыл жаңбырлар жаууда, озон қабаты бүлінуде, оттегінің қоры азаюда.

Табиғи ортаның ластануы нәтижесінде адамдардың денсаулығы нашарлауда, өсімдік пен жануарлар әлемі құруда, материалдар, ғимараттар мен құрлыстардың қирауы шапшаңдауда. Экологиялық дағдарыстың нақты қауіпі туып отыр. Экологиялық дағдарыс – қоғам мен табиғат әрекеттесуінің динамикалық тепе-теңдігінің бұзылуы. Бұл табиғи ортаның өзіне тән қасиеттері зат және энергия алмасу функцияларын орындау, өмір сүру қауіпсіздігі және өмірдің даму жағдайларын ұстап тұру қабілетсіздігін көрсетеді. Табиғи ортаның ластану процесін тежеу үшін товар шығаруда және қызмет көрсетуде техникалық жүйелерді пайдалауда жаңа, қалдықсыз техноолгияны құру және енгізу керек. Мұнымен қатар экологиялық дағдарыстың бізге қауіпті жағдайларында қоршаған ортаның түр өзгерушілік және залалдану әсерінен адамды қорғау мәселесі тұр.

Экологиялық қауіпті заттар.
Көп адамдар қауіпті заттарға ең алдымен адам денсаулығына тікелей зиян келтіретін заттарды жатқызады. Ал шындығына келгенде мұндай заттардың үлесі тым көп емес. Көптеген зиянды заттардың, бұйымдар мен препараттардың мәселесі – оның тап осы кезде келтіретін зиянын сезінбеу. Оның зияны ұзақ уақыт бойы болар - болмас деңгейде әсер етеді. Бұл заттардың ықпалын болдырмауға бола ма? – деген сұрақ туады. Бұл мәселені түбірімен шешу үшін жаңа, экологиялық технологияларды енгізу қажет. Бірақ бұл болашақтың ісі.

Ауыр металлдар.
Ауыр металдар өзінің атауын атом массасының мәндерінің жоғарылығымен алады. Олар өсімдік пен жануарлар ұлпаларында уытты әсер бере отырып, жинақталуға қабілетті. Аз мөлшерде кейбір ауыр металдар адам тіршілігі үшін қажетті. Оларға: мыс, мырыш, марганец, темір, кобальт, молибден және т.б. жатады. Бұл элементтердің қайсыбірінің жетіспеуі адам организмінің дағдылы қызметтерінің бұзылуына әкеп соқтырады. Бірақ-та олардың мөлшерінің көбеюі нормадан жоғары болса, уытты әсер беріп, адам денсаулығына қауіп төндіреді. Бұдан да басқа адам организмінің жұмыс істеуіне қажеті жоқ 20 шақты металл түрлері бар. Олардың ішіндегі анағұрлым қауіптілері – сынап, қорғасын, кадмий, мышьяк. Адамның сынаппен лас су қоймаларынан ауланған балықты жеп улануы – минимат ауруы атымен белгілі. Сынаптың жоғары концентрациясы бар балықты жеген адамдардың жүйке жүйесінде кері қайтпас өзгерістер туындайды.

Балалардың қорғасынмен улануы – дүние жүзі мемлекеттерінің денсаулық сақтау ұйымдарының өткір мәселесі. Кадмийдің организмге әсері бүйрек жұмысының бұзылуына әкеледі және қаңқада қайта қалпына келмейтін өзгерістер туындатады. Құрамында небәрі 0,1 мкг/литрден аса мышьягі бар суды ішу гиперпигментация, кератоз және тіпті тері рагын туғызады.

Тұрмыста қолданылатын кейбір товарлар мен препараттардың құрамында ауыр металдар бар. Мысалы, бояулардың бейорганикалық пигменттері – алюминий, ванадий, хром, барий, қорғасын, мыс, сурьма, кадмий, қалайы қосылыстарынан тұрады. Ауыр металдардың қосылыстары стабилизатор және катализатор ретінде полимер материалдарын алуда қолданылады. Ол материалдардан синтетикалық маталар, пластмасса, резиналар жасалады. Сонымен қатар косметикалық препараттарда да ауыр металдар болады. Мысалы, пудрада – мырыш тотығы, қабақты бояуға арналған теньдерде – жоғары дисперсті алюминий ұнтағы болады.

Ауыр металдардың сіздің үйге түсуінің негізгі көздері – су, пайдаланылған газдар, бояулар арқылы. Қалалардың көпшілігінде құрамында ауыр металдары бар өнеркәсіп қалдықтары тікелей суға, ауаға немесе топыраққа тасталады. Бұл есесіне су қоймаларының ластануына әкеледі. Қоқыс тастайтын жерлер немесе қалдықтар көмілген жерлер жер асты суларын ауыр металдармен ластайды. Пайдалы қазбаларды өңдеу де жер асты суларын ластағыш көздің бірі екендігі белгілі. Сондықтан, мейлі ауылда немесе қалада тұратыныңызға қарамай денсаулыққа қауіпті ауыр металдар әсеріне ұшырауыңыз мүмкін.

Көп адамдар су құбырлары шүмегіндегі сүзгіштер ішетін суды тазалау қабілеті бар деп ойлайды. Мұндай тазалауды тек арнайы сүзгілер ғана қамтамасыз ете алады. Ішуге арналған суды ыстық су келетін шүмектен алмаңыз, өйткені одан ішетін су емес техникалық су ағады.

Бұдан басқа да мысалы, Ресейде қоқыс өртеуге арналған көптеген құрылғылармен жұмыс жасау кезінде ауыр металдардың бар-жоғы бақыланбайды. Сондықтан, қалдықтарды өртейтін өнеркәсіптің жанында тұратын болсаңыз, ауыр металдардың әсеріне ұшрауыңыз әбден мүмкін. Бұл жағдайда ең дұрысы басқа жаққа көшу немесе қоғамның назарын болып жатқан жағдайға аудару және мұндай тұрғылықты аудандарға орналасқан өнеркәсіптің жабылуын сұрану керек.

Бояулардағы ауыр металдарға байланысты негізгі мәселе – бұл қорғасын. Көбінесе қорғасынмен улануға шалдығатындар – балалар. Бұл мәселенің шешімі – құрамында қорғасыны бар бояуларды пайдаланбау. Алайда, сіздің үйіңіздегі заттардың бірі мұндай бояумен боялған болса, біріншіден, ескі, қабығы сыдырылған бояуды қырып тастап, бетін сулы негіздегі бояумен бояңыз.

Бояуды қыру кезінде, барлық қауіпсіздік шараларын қолданғаныңыз жөн. Бөлме жақсы желдетілуі тиіс. Арнайы қорғану киімін кию керек. Жұмыс істеп болғаннан кейін оны мұқият тазалайды немесе басқа заттардан бөлек жуу керек.

Құрамында қорғасыны бар бояуды жарылу және қабыршықтану сипатына қарай оңай табуға болады. Өйткені оның қалып кеткен бөліктері өте сынғыш келеді.

Қандай жағдайда болмасын балаларды қорғасынның әсерінен сақтау мақсатында барлық мүмкіндікті жасаңыз. Балалар бұл әсерге ересектерге қарағанда 10 есеге дейін бейім келеді.

Егер сіздің жақындарыңыз ауыр металдардың әсеріне ұшырамасын десеңіз, келесі нұсқауларды орындаңыз:

· есіңізде болсын, ауыр металдардың негізгі шығу көзі – аккумулятор батареялары. Кез-келген типтегі батареяларды қоқыс салатын жәшікке тастамаңыз. Пайдаланылған батареяларды қабылдайтын мекемелерді тауып өткізуге тырысыңыз;

· полимер материалдарынан жасалынған бұйымдардың құрамында да ауыр металдар болады. Оларды неғұрлым ұзақ әрі жиі пайдаланатын болсаңыз, соғұрлым қоршаған ортаның ауыр металдармен ластану мүмкіндігін арттырады. Ең дұрысы, қай жерде болмасын, олардың пайдаланылуын шектеу;

· Сынап термометрлері, люминисцентті және сынап лампаларын тастамау қажет. Оларды сындырып алмауға тырысыңыз. Сынап термометрін немесе лампаларды, сонымен бірге төгілген сынапты сынап қалдықтарын іске асыратын мекемелерге өткізіңіз, төгілген сынап тамшыларын жинап алған жерді күкір ұнтағы немесе құрамында хлорид ионы (FeCl3 болса тіптен жақсы) бар ылғал тұз қабаты астында қалдырыңыз. Бұл жағдайда сынап аз еритін қосылыстар түзеді. Ластанған жерді қайта-қайта жуып кетіреді;

· есте болсын, металды сынап буларымен тыныс алу қауіпті. Олар тері арқылы организмге оңай еніп кетеді;

· кадмийді организмнен шығару үшін белоктарға, күкіртті аминқышқылдарына, аскарбин қышқылына, мырышқа, темірге, мысқа, селенге бай тамақ рациондарын пайдалану керек. Ультракүлгін сәулелерді, белок, ашытқы, соя ұнын, кальцийді пайдалану да жақсы нәтижелер береді;

· организмнен сынапты шығару үшін, құрамына мырыш және селен, аскорбин қышқылы мен мыс, протейн мен цистейн кіретін тамақ рационын пайдалану керек.

Соғыс және бейбіт кезіндегі АҚ-тың міндеттері мен ролі. ЖОО және мектепте АҚ ұйымдастыру.

          Халықты және Республика аумағын ТЖ-лардан қорғау, ықтимал болатын нұқсан және залалды азайту мақсатында, ел тіршілік әрекеті сенімді түрде болуын және шаруашылық объектілердің жұмыс қауіпсіздігін қамтамасыз, ететін нәтижелі (тиімді) және тұрақты жүйе қажет. Осы салада біртұтас мемлекеттік саясат жүргізіліп, Республикалық бағдарламалар жүзеге асырылуы тиісті.

      Сондықтан Қазақстанда атап өткен мәселеге тиісті бірқатар заңдар, сондай-ақ өзге де заңдық және құқықтық актілер қабылданды.
         Негізгілеріне ҚР-ның мынадай заңдары жатады:
         Табиғи және техногендік сипаттағы төтенше жағдайлар туралы;
         Авариялық-құтқару қызметі және құтқарушылардың мәртебесі туралы;
         Азаматтық қорғаныс туралы;
         Өрт қауіпсіздігі туралы;
         Атом энергиясын пайдалану туралы;
         Халықтың радиациялық қауіпсізідігі туралы.
         Аталған ҚР-ның ТӘҚ саласындағы заңдары ҚР-ның Ата заңына (Конституциясына) негізделеді, оған қайшы келмейді, қайта баптарының мағынасын кеңейте түседі. Мысалы, Конституцияның 31 бабында былай деп айтылған: мемлекет адамның өмір сүруі мен денсаулығына қолайлы айналадағы ортаны қорғауды мақсат етіп қояды.
        Осы зандар Қазақстан аумағында ТЖ-лардың алдын алу мен оларды жою, авариялық-құтқару қызметі мен құрамаларының әрекеттері жөніндегі қоғамдық қатынастарды реттейді, АҚ және ТӘҚ саласындағы орталық, жергілікті өкілді және атқарушы органдарының, ұйымдарының өкілеттігін, азаматтардың, шетелдік азаматтардың және азаматтығы жоқ адамдардың құқықтары мен міндеттерін белгілейді.
       Сондай-ақ заңдарға сай ТӘҚ-н ұйымдастыру мақсатында қажетті органдар мен ұйымдар құралған.
        Республика Үкіметі ТЖ-лар жөніндегі орталық атқарушы органы туралы ережені бекітеді. ҚР-ның ТЖ-лар жөніндегі орталық атқарушы органы арнайы уәкілдік берілген, Үкімет құрамына кірмейтін мемлекеттік орган болып табылады және оның өзіне бағынатын аумақтық органдары болады. Министрліктер, мемлекеттік комитеттер және Үкімет құрамына кірмейтін өзге де орталық атқарушы органдар тиісті аумақтағы ТЖ-лардың алдын алу мен оларды жою үшін жауапты болады. Ұйымдарда және объектілерде АҚ штабтары құрылады немесе мамандар тағайындалады.

        Сонымен, осындай түрде құрылған бірыңғай мемлекеттік жүйе ТЖ-лардың алдын алу және оларды жою үшін бейімделген.
              ТЖ-лардың алдын алу жөніндегі шараларға мыналар жатады:
        - ғылыми зерттеулер, жағдайды қадағалау, бақылау, ТЖ-лардың пайда болуына әкеп соғуы мүмкін аварияны, зілзала мен апатты болжау және олардың қауіпі туралы хабарлау;
       -ТЖ-лар   саласындағы   білімді   насихаттау,   халықты   және мамандарды оқытып-үйрету, қорғану шаралары.
       Ғылыми зерттеулердің негізгі міндеттеріне мониторинг әдістерін әзірлеу мен ТЖ-лардың деректер банкін жасау, ТЖ-ларды болжау, алдын алу әдістерін, бақылау шаралары мен қорғану құралдарын, оларды болжау, зардаптарына баға беру, олардың алдын алу мен оларды жою жөніндегі нысаналы және ғылыми-техникалық бағдарламаларды әзірлеу кіреді. Жағдайды қадағалау, бақылау мен ТЖ-ларды болжау қызметі (сейсмологиялық қызмет, сел жүретін хабарлау, радиациялық қауіпсіздікті бақылау жүйелері және басқалар) арнайы уәкілдік берілген мемлекеттік органдардың жанынан құрылады және ТЖ-лардың алдын алу мен оларды жоюдың мемлекеттік жүйесіне енгізіледі.
         ТЖ-лар саласындағы ақпарат ұйымдардың қызметтері қаншалықты қатерлі және зиянды екені, қажетті қауіпсіздік, зардаптар, ТЖ-лардың алдын алу мен оларды жою жөніндегі шаралар туралы мәліметтерден құралады. Ол ашық және жария болып табылады, бұқаралық ақпарат құралдары, байланыс және хабар беру жүйелері арқылы жариялануға тиіс. Мемлекеттік органдарды ақпараттық-техникалық жағынан қамтамасыз ету мақсатында ТЖ-лар жөніндегі республикалық автоматтандырылған ақпараттық-басқару жүйесі құрылады.
         Халықты оқытып-үйрету мектеп жасына дейінгі мекемелер мен жалпы орта білім беретін мекемелерде, жұмыс орындарында мен тұрғылықты жерлердегі ұйымдарда, ал мамандарды оқытып-үйрету кәсіптік-техникалық, орта арнаулы және жоғарғы білім беру, біліктілікті арттыру және кадрларды қайта даярлау мекемелерінде, ТЖ-дағы іс-қимылға дайындау және азаматтық қорғаныс орталықтарында жұмыс орындағы ұйымдарда жүргізіледі.
          Қорғану шараларына - сейсмикалық жағынан берік құрылыстар салу, коммуникациялар жүйелерін жетілдіру және гидротехникалық, инженерлік-геологиялық          қорғану шаралар өрттерге (жарылыстарға), індеттер мен малдың жұқпалы ауруларына, ауылшаруашылық өсімдіктері мен ормандардың кеселдерімен және зиянкестермен зақымдануына жол бермеу шаралары және басқа да шаралар жатады.
         ТЖ-ларды оқшаулау мен жою жөнінде алдын ала арнайы іс-қимылдар жоспарлары дайындалып бекітіледі.
         ТЖ-ды жою шаралары оны жариялаудан басталады. Бірінші кезекте ТЖ аймағында орналасқан авариялық-құтқару қызметтерінің күштері мен құралдарын тарта отырып іс-қимылды жергілікті атқарушы органдар және ұйымдардың басшылары ұйымдастырады. Олар халықты уақытша көшіру, қажетті материалдық-техникалық ресурстарын жұмылдыру ісін жүргізуі мүмкін. Объектілердің жұмысы тоқталады, ұйымдарда жұмыс режимі өзгертіледі, адамдардың жүріп-тұруы мен жүктердің тасымалдануына шектеу (карантин) енгізіледі, мүмкін болатын құтқару және авариялық-қалпына келтіру жұмыстары жүзеге асырылады, қоғамдық тәртіп пен объектілерді қорғау қамтамасыз етіледі. Шұғыл медициналық жәрдем дереу іске қосылады, ал ол жеткіліксіз болса басқа медициналық күштері мен құралдары тартылады.
         Жағдайды тез арада тұрақтандыру, заңдылық пен құқық тәртібін қамтамасыз ету, қажетті құтқару және авариялық-қалпына келтіру жұмыстарын жүргізуге жағдай жасау мақсатында ТЖ аймағында төтенше режимі енгізілуі мүмкін. Ондай кезде басқарудың ерекше түрлерінің белгіленуі, азаматтардың жекелеген құқықтары мен бостандықтарының шектелуі және заңдарда көзделген басқа да шаралардың қолдануы мүмкін.
         ТЖ-дың жойылғаны туралы хабарлағаннан кейін қоршаған ортаны сауықтыру, ұйымдар мен азаматтардың шаруашылық қызметін қалпына келтіру жөніндегі шаралар жүзеге асырылады.
          ТЖ-лардың алдын алу мен оларды жою жөніндегі шараларды қаржыландыру республикалық және жергілікті бюджеттер есебінен жүзеге асырылады. Жергілікті ТЖ-лар қорлары құрылып, тікелей мақсаты бойынша жұмсалуы мүмкін.
          Шетелдік ұйымдар мен азаматтардың ҚР аумағында ТЖ-лардың алдын алу мен оларды жою жөніндегі қызметіне, егер ол Қазақстан заңдарына қайшы келмесе немесе Республика бекіткен халықаралық шарттармен реттелетін болса, жол беріледі:
        "Адам тіршілік әрекеттерінің сенімділігі мен шаруашылық объектілердің жұмысы қауіпсіздігін қамтамасыз ететін жүйе" деген бағдарламада ТЖ-лар жөніндегі мемлекеттік жүйенің жоспарларының бір қатар бағыттары белгіленген. Олардың ішіне мыналары кіреді:
           Сейсмологиялық  бақылау  және  жер  сілкіністерін  болжау жөніндегі Республикалық жүйені дамыту;
- жаңа құрылыстардың сапалығы мен сенімділігі;
- өнеркәсіп объектілер жұмысының қауіпсіздігі;
- газ шаруашылығының қауіпсіздігі;
- радиациялық қауіпсіздік;
- ауа-райына байланысты маусымды ТЖ-лар;
-   сел, көшкін, су басудан қорғану;  бөгендер, бөгеттер және өзендер арналарының жай-күйі;
- Каспий теңізі:  деңгейінің өзгеруі және нагон (кері су ағу) құбылыстары;
- түрлі өрттер; оларды өшіруге дайындылық;
- эпидемияларға қарсы шаралар;
- ақпарат, байланыс және құлақтандыру жүйесін жетілдіру;

- басшыларды,   мамандарды   және   халықты   оқытып-үйрету, насихаттау;
- қаржы, материалдық-техникалық, азық-түлік және медициналық қорларды   жасау;
- ТЖ-лардағы автоматтандырылған ақпараттық - басқару жүйесі;
- ғылыми зерттеулерді ұйымдастыру, дамыту;
- әскери сипаттағы шаралар;
- нысаналы бағдарламалар;
- халықаралық қатынастар.

Азаматтық қорғанысты ұйымдастыру
         Өміршеңдік қауіпсіздігі іс-қимыл жиынтығы ретінде қалыпты өмір жағдайын бұзатын зиянды факторлардың алдын алу (жою), мұнымен қоса еңбекті қорғау, өндірісте және тұрмыста болған қайғылы жағдайларда жарақаттанғандарға шұғыл жәрдем беру, әлеуметтік елеулі науқастарен күрес, экология, салауатты өмір сүру, азаматтық қорғаныс және т.б. ірі блоктарды құрайды. Сондықтан АҚ-ты ТӘҚ-нің құрастырушы бөлігі және біртұтас мемлекеттік Тіршілік әрекетінің қауіпсіздігін қамтамасыз ету жүйесінің жалпы маңызды бөлігі ретінде қарастыру қажет. Басқа сөздермен айтқанда АҚ-ты ұйымдастыру және жүргізу - мемлекеттің ең маңызды функцияларының бірі, оның қорғаныстық іс-шараларының құрастырушы бөлігі деп түсінеміз.
        АҚ жайындағы заңда келесі анықтама беріледі: АҚ - бұл басқару органдарының мемлекеттік системасы және жалпы мемлекеттік шаралардың жиынтығы; бейбіт және соғыс жағдайларда жүргізілетін мақсаты: халықты, шаруашылық жүргізу объектілерін және елдің территориясын қирату (жою) факторларының әсерінен жаңартылған тәсілдермен қорғау, табиғи және техногендік сипаттағы ТЖ-лардан қорғау. Артынша, АҚ жиынтықтарына басшылық жасауды жүзеге асыратын басқару органдары, күштер, қызметтер және АҚ алдында тұратын міндеттерді орындауға көмектесетін ұйымның басқа да атрибуттары болу керек екені айтылған.

Азаматтық қорғаныстың мемлекеттік ауқымдағы міндеттері
Ғылыми анықтама негізінде ұтымды тәсілдерді және халық пен территориясының, шаруашылық объектілерінің алдын-ала дайындықтарын пайдалана отырып, осы замандағы қарулардан, табиғи және техногендік сипаттағы төтенше жағдайлардан қорғану жұмыстары жүргізіледі. Осы АҚ-тың бірінші дәрежелі міндетті болып табылады. Ол үшін келесі міндеттер орындалуы тиіс:
1) Басқару,     құлақтандыру     және     байланыс     жүйелерін ұйымдастыру, дамыту және оларды ұдайы әзірлікте ұстау;
2) Азаматтық қорғаныс күштерін құру, оларды дайындау және төтенше жағдайлар кезінде іс-қимыл жасауға ұдайы әзірлікте ұстау;
3) Орталық     және     жергілікті     атқарушы     органдардың, ұйымдардың қызметшілерін даярлау және халықты оқыту;
4) Радиациялық, химиялық, бактериологиялық (биологиялық)   жағдайды   қадағалау   және   оған   лабораториялық бақылау жасау;

5) Азаматтық        қорғаныстың        әскери         құрамаларын жұмылдыруға әзірлікті қамтамасыз ету;
6) Шаруашылық жүргізу салалары мен объектілерінің жұмыс істеу тұрақтылығын арттыру жөніндегі шаралар кешенін жүргізу;
7) Қорғану құрылыстарының қажетті қорын, жеке қорғану құралдарының   және  Азаматтық  қорғаныстың   басқа  да   мүлкінің қорларын жинау және әзірлікте ұстау;
8) Халыққа, орталық және жергілікті атқарушы органдарға адамдардың өмірі мен денсаулығына төнген қатер және орын алып отырған жағдайда іс-қимыл жасау тәртібі туралы хабарлау;
9) Іздеу-құтқару     жүмыстары     мен     басқа     да     шұғыл жұмыстарды жүргізу, зардап шеккен халықтын тіршілігін және оларды қауіпті аймақтардан эвакуациялауды ұйымдастыру;
           10)  Азық-түлікті, су көздерін, тамақ шикізаттаррын, жемшөпті мал және өсімдіктерді радиоактивтік, химиялық, бактериологиялық (биологиялық) уланудан, мал және өсімдік індеттерінен қорғау.
       АҚ-тың аталған міндеттерін қоса алғанда кейбір іс-шараларды (мысалы, қорғаныс ғимараттарын салу), төтенше жағдайлар туралы халықты уақтылы құлақтандыру, төтенше жағдайлар кезіндегі тәртіп ережелерін халыққа үйрету және тағы басқаларын алдын-ала орындамау салдарынан қорғау және көмек көрсету толықсыз болатыны анық. Шын мәнісінде АҚ бүкілхалықтық болғандықтан қорғану іс-шараларын өткізуге барлық ел-халқы қатысуы тиіс. Қауіпті аймақтарда дұрыс жұмыс істеуді, қазіргі қарулардан қорғануды, өзін—өзі қорғауды және зардап шеккендерге көмек көрсетуді барлық халық білу міндетті. Мұның барлығы АҚ іс-шараларын жүргізуде барлық халықтың міндетті түрде қатысуын, жауапты органдардың үкімдерін ескертусіз орындауын, тәртіпті, ұйымшылдықты көздейді.

Азаматтық қорғанысты ұйымдастыру тәртібі және қағидалары
         АҚ мемлекеттің барлық территориясында жергілікті және өндірістік қағидасымен ұйымдастырылады. Яғни кешенді және жеке қарастыру іс-шараларын өткізуде АҚ-тың объекті басқару органдарының функциялары және күштері территориялық және ведомстволық болып бөлінеді. Осы орайда, негізгі дәрежеден шыға отырып, Мемлекет үкіметі анықтайтын тәртіппен, АҚ бойынша қалаларды топтарға, ұйымдарды санаттарға жатқызу жүзеге асырылады.
        АҚ іс-шараларын ұйымдастыру және жүзеге асыру жауапкершілігін меншікті үлгідегі барлық ұйымдардың және орталық, жергілікті мемлекеттік атқарушы органдардың басшылары көтереді. Бұл органдар мен ұйымдар жыл сайын АҚ іс-шараларын жүзеге асыру және оларды орындағаны туралы есеп беру керек. АҚ дайындығы мен іс-шараларды өткізудің мерзімі және көлемі мен тәртібі, сонымен қатар есеп беру ұсынысы Мемлекет үкіметімен белгіленеді.
       АҚ дайындығы жаңартылған қарулардың дамуын есепке алып берілген территорияда ТЖ-лардың неғұрлым ықтималдығын ескере отырып салалары мен ұйымдарында алдын-ала жүргізіледі.
       АҚ идеясының және іс-шараларының негізінде гуманизм қағидасы жатыр, өйткені олар қорғауға, құтқаруға және ең ауыр жағдайларда халыққа көмек көрсетуге бағытталған.

Азаматтық қорғаныстың іс-шаралары
         Мемлекет тарапынан халықты, территорияны және шаруашылық объектілерін қорғау саласында АҚ іс-шаралары мына кездерде көзделеді:
          - табиғи және техногендік сипаттағы төтенше жағдайлардан; жер сілкінісінен;
         - үлкен    су    қоймаларының    және    теңіз    деңгейінің    өзгеру салдарынан;
- пайдалы кен  орындарын   өңдеумен   байланысты   төтенше жағдайлардан; 

         - жаңартылған қауіпті қару-жарақтардан зақымданудан қорғау.
           Осымен қатар инжерлі-техникалық іс-шаралардың және тұрғындар мен мамандардың АҚ-қа дайындығы көзделеді. Аталған іс-шаралардың әр пунктіне ағымды және перспективті жоспарлар өңделу керек. Мысал ретінде келесі жағдайларды алсақ болады:
        - сель, су тасқыны, жер көшкінін  және  тағы   басқа  қауіпті экзогенді жағдайларды ескеріп, осы ауқымда құрылысты жоспарлау;

        - мүмкін болатын ТЖ-лардың жалпылаша жай-күйін бақылау жүйесін ұйымдастыру (мониторинг), ғылыми зерттеулер және жағдайды жорамалдау;
        - азық-түлік, дэрі-дәрмек, тіршілікті қамтамасыз ететін жабдықтар қорларын құру;
        - ғимараттардың және құрылыстардың апатқа қарсы тұру төзімділігін қамтамасыз ету;
         - іздестіру және құтқару апаттан кейін қалпына келтіру жұмыстарын ұйымдастыру және зардап шеккендерге жедел медициналы жедел медициналы;
          - жер қойнауын пайдалануда барлық сатыдағы экология талаптарын сақтау;
          - барлық құрылыс жұмыстарының есеп-жоба құжаттарын АҚ-тың басқару органдарымен мақұлдасу;
           - АҚ-қа арнайы қызметкерлер мен бастыларды дайындау, мектеп жасына дейінгі мекемелерден бастап, тұрғын аймақтарын арнайы оқу бағдарламасы бойынша оқыту.

Азаматтық қорғаныстың күштері
         АҚ-тың күштері әскери және бейбітшілік кезеңінде әртүрлі АҚ іс-шараларын өткізу үшін арналады және өміршеңдіктің қауіпсіздігі Мемлекеттік системалардың құрастырушы бөлігі болып табылады; олар үйретілген, қару-жарақтармен, техникамен, жабдықтармен қамтамасыз етіліп құрастырылған және іс-қимылдарға дайын болу керек. АҚ күштерін пайдалануы келісілген деңгейдегі АҚ-тың басшылары шешімімен жүзеге асырылады.
          АҚ күштері мыналардан тұрады: АҚ әскери бөлімдерінен әскери емес жасақтардан, сондай-ақ, жасақтары
          а) территориялық, объектілік жасақтары мен АҚ және төтенше жағдайлар қызметтерінің жасақтары;
          б)  республикалық, облыстық, қалалық және аудандық жедел-құтқару отрядтары сияқты әскери емес жасақтар болып келеді.
          Әскери емес жасақтар АҚ күштерінің негізін құрайды.
          Үкімет шешімімен құтқару жұмыстарын жүргізу кезеңінде уақытша ІІМ - ішкі істер министрлігі; ҚМ -қорғаныс министрлігі бөлімшелері, ведомстволық, мамандандырылған авариялық-құтқару; авариялық-қалпына келтіру, әскериленген және тағы басқа жасақтар тартылуы мүмкін.
          АҚ әскери бөлімшелері бейбіт кезде зардап шеккен халыққа тіршілікті қамтамасыз етуге жан-жақты көмек көрсетеді, туған республиканың шекарасында да және арнайы келісімі бар шет мемлекеттерде де іздестіру-құтқару жұмыстарын жүргізеді; адамдар құрамының білімін бағалаумен және дайындығымен айналысады;

соғыс кезенде зақымдану ошақтарында радиациялық және химиялық бақылаулар, құтқару және тағы басқа шұғыл-қалпына келтіру жұмыстарын жүргізеді, халықты эвакуациялау шараларына қатысады, тылдық елеулі объектілерін қалпына келтірумен байланысты арнайы тапсырмаларды орындайды (мысалы, аэродромдарды, көпірлерді жөндеу). АҚ әскери бөлімшелері ішінара азаматтық персоналмен де құралады. Қорғаныс министрлігі Президент жарлығы бойынша кәмелетке жеткен азаматтарды нағыз әскери қызметке, сонымен кейбіреулерін АҚ жүйесінде қызмет атқаруға тартады, төтенше жағдайлар жөніндегі орталық атқарушы органдары, оның территориялық органдарының, АҚ әскери бөлімшелерінің, сондай-ақ ведомствоға бағынатын ұйымдардың шақырылған контингентпен және мобилизациялық ресурстармен адам құрамын толықтырады. АҚ әскери емес жасақтары ұйымдарда, аудандарда, қалаларда, облыстарда құрылады, сонымен объектілік және территториялық болып бөлінеді. Құтқару ұйымдары барлауға, іздестіруге және зардап шеккендерді құтқаруға, оларды үйінділер астынан шығаруға арналады, алғашқы медициналық көмек көрсетіледі; олар жинақталған құтқарушы отрядтардан, командалардан, ізденіс топтарынан, барлау бөлімшелерінен және тағы басқалардан тұрады. Инженерлік жасақтар инженерлік барлау топтарынан, жол-көпірлік командалардан, жарылыс жұмыстарын жүргізетін топтарынан және тағы басқадан тұрады, яғни осылар жолды салумен, қираған ғимараттарды аршумен т.б. айналысады.
        АҚ қызметтерінің жасақтары халыққа тіршілікті қамтамасыз етуге, құтқару жасақтарды күшейтуге арналады және медициналық, байланыс, қоғамдық тәртіпті сақтау, өрт сөндіру, транспорттық және тағы басқа қызметтер болып бөлінеді.
        Жедел құтқару отряды жоғары дайындықта тұратын жасақтар болып келеді және жоғары дәрежелі объектілерде, күрделі аймақтарда, енуге қиын аудандарда іздестіру-құтқару жұмыстарын өткізу үшін, зардап шеккендерге жәрдем көрсету үшін арналған.
        АҚ-тың нысанына баласы 8 жасқа толмаған балалар мен әйелдерден, жүкті әйелдер мен мүгедектерден және әскери міндетті мобилизациялық нұсқауы бар азаматтардан тыс, жұмысқа қабілетті еркектер мен әйелдер алынады.

Азаматтық қорғаныс және төтенше жағдайлар қызметтері
             АҚ-тың арнайы іс-шараларын орындау үшін және осы мақсатпен күштердің және құралдардың дайындығы үшін республикалық, аудандық, қалалық, облыстық АҚ және ТЖ-лар қызмет орындары, сонымен қатар АҚ басшысына тікелей бағынатын қызметтер құрылады.

             АҚ-тың эвакуациялық іс-шараларын орындауды ұйымдастыру мақсатымен эвакуациялық және эвакуация қабылдау комиссиялары құрылады.

Шаруашылық обьектілеріндегі азаматтық қорғаныстың ұйымдасуы
              Шаруашылық объектілері - өндірістік және тағы басқа кәсіпорындар, түрлі ұйымдар, мекемелер, оқу орындары, ауыл-шаруашылық өндірістері - АҚ жүйесінің негізгі шаралары өткізілетін орындары болып табылады. Мұнда соғыс жағдайда жұмысшылар мен қызметкерлерді қорғау, объектілердің жұмыс төзімділігін қамтамасыз ету, жедел құтқару және апаттан кейін қайта өндеу жұмыстарына күштерін дайындау сияқты негізгі іс-шаралар орындалады.
            Шаруашылық объектісінің басшысы объектілеріндегі АҚ басшысы болып саналады және объектілеріндегі АҚ жағдайына жауап береді. Оның бұйрықтары мен үкімі объектінің барлық жеке құрамына қатысты. АҚ басшысына көмек беретін объектілердің үлкенді -кішілігіне байланасты бір немесе бірнеше көмекші орынбасарлар тағайындалады. Мәселен, бытыратып тарату және эвакуациялау жөніндегі орынбасар материалдық-техникалық заттармен қамтамасыз ету жөніндегі орынбасар, инженерлік-техника бөлімі жөніндегі орынбасар т.б.
            АҚ бастығының бытыратып тарату жөніндегі орынбасары жұмысшылар мен қызметкерлерді, олардың жанұяларын эвакуациялау жоспарын әзірлеуді басшылық етіп, қатерлі және соғыс жағдайда объектілерді орналастыру жерлерін дайындауды ұйымдастырып, жұмысшылар мен қызметкерлерді ауданға орналастыруды, оларды тасымалдауды, жалпы тәртіп күзетуді басқарады.
           АҚ бастығының инженерлік-техникалық бөлім жөніндегі орынбасары - объектінің басты инженері болып табылады. Ол объектілердің жұмыстарын ерекше күнтәртіпке көшіру жоспарын әзірлеуді басшылық етеді, объекті жұмысының тұрақтылығын арттыру үшін іс-шаралар жүргізеді, авариялық-техникалық пен өртке қарсы қызметті, бүлінген орталықтарда жедел құтқару және апаттан кейін қайта өндеу жұмыстарын, қорғаныс паналарының техникалық жағынан іске асыруды басшылық етеді.
           АҚ бастығының материалды-техникалық қамтамасыз ету жөніндегі орынбасары-объектілерді қамтамасыз ету женіндегі орынбасары-объектілерді қамтамасыз етудегі бастық орынбасары болып табылады және арнайы мүлікті сақтау мен жинақтауды қамтамасыз етеді. Оған техника, құралдар, көліктер, қорғаныс құралдары жатады. Оған мына материалды-техникалық жағынан қамтамасыз ету жүктеледі: қорғаныс паналарын салу жұмыстары, бытыратып тарату және эвакуациялау іс-шаралары, жедел құтқару

және апаттан кейін қайта өңдеу жұмыстарын өткізу. Қарсыластың шабуыл жасау қатері төнгенде ол шикізат қорын, азық-түлік пен аса құнды жабдықтарды топтау немесе бытыратып орналастыру жұмысын ұйымдастырып қамтамасыз етеді.
           Объектінің АҚ басшысы аудандық АҚ басшысына бағынады.
АҚ басшысының тұсынан АҚ штабы құрылады. Ол - АҚ басшысының басқару ұйымы, объектілеріндегі АҚ-тың барлық іс-шаралар жөніндегі ұйымдастырушы.
           Объектінің үлкендігіне байланысты АҚ штабы штатты жұмысшылары және негізгі міндеттерінен босатылмаған лауазым иелерінің есебінен құрылады. Штаб объектінің басшысы шешімдерінің негізінде ұйымдастыру жұмыстарын өткізеді. АҚ штабының басшысы объектінің АҚ басшысының бірінші орынбасары болып табылады, оның объектіде АҚ сұрақтары жөнінде басшының атынан бұйрық пен өкім беруге толық құқығы бар.
           Объектіде, оның өндіріс бөлімшелеріне байланысты, АҚ қызметтері құрылады. Оларды бөлім басшыларының бірі басшылыққа алады, яғни осы қызметтер құрылған базадағы цехтардың, бөлімшелердің басшыларының бірі болуы керек.
           Құлақтандыру және байланыс қызметі объектінің байланыс желісі базасында құрылады, дер кезінде қауіп туралы хабарлайды, үнемі байланыста болып, информацияны беруге дайын болады, байланыс желідегі аварияларды шектейді.
            Медициналық қызмет объектінің медициналық-санитарлық бөлім базасында ұйымдастырылады. Қызмет басшысы бас дәрігер. Қызмет медициналық қалыптастықты қолдауды ұйымдастырады: медициналық қорды жинактау және жеке медициналық қорды, заттарды сақтау; санитарлық-эпидемиялық бақылау және медициналық барлау жұмыстарын қамтамасыз етеді. Емделу мекемелерінде зақымданған және эвакуацияланғандарға медициналық көмек көрсетеді бір жерге топталған және эвакуацияланған орындарда медициналық көмекпен қамтамасыз етеді. Медициналық қызмет негізінде медициналық жасақтардың адам құрамын толықтырып, оларды оқытып, үйретіп, керекті заттармен қамтамасыз етіп, олардың әрқашан дайындығы жөнінде жауапкершілік көтереді.
         Радиациялық зақымнан және химиялық зақымнан қорғау қызметі азық-түлікті, халықты, қоймаларды улы және радиоактивті заттардың әсерінен зақымданудан сақтайтын шараларды жүргізеді. Радиациялық зақымына қарсы (РЗҚ) және химиялық зақымына қарсы (ХЗҚ) қызмет РЗҚ және ХЗҚ арналған жасақтары, мекемелерді ұйымдастырады; жеке қорғаныс құралдары мен арнайы техника, приборлардың жағдайын қадағалайды; радиациялық және химиялық барлау өткізеді; адам құрамының сәулеленуге шалдығуын, химиялық зарардануын бақылайды; радиациялық және химиялық зақымдану ошақтарын жою мақсатында іс-шараларды жүргізеді.
        Қоғамдық тәртіп күзетінің қызметі күзет және халық жасағының негізінде құрылады. Ол аймақты күзетіп, төтенше жағдайда тәртіп сақтап, апаттан кейін қайта өңдеу жұмыстарын өткізуіне, АҚ дабылдары бойынша жұмысшылардың дер кезінде жасыруына көмектеседі, жарық жасыру жұмысын бақылайды.
           Өрт сөндіру қызметі өрт күзетінің негізінде ұйымдастырылады. Бұл қызмет өртке қарсы іс-шараларды, алдын-ала бақылауды іске асырады, өртті сөндіреді және оқшаулайды, РЗҚ мен ХЗҚ қызметіне зарарданған аймақтарды газсыздандыруға және дезактивациялауға көмектеседі.
           Энергиямен қамтамасыз ету және жарық жасыру қызметі бас энергетик бөлімінің негізінде құрылады. Объектінің бас энергетигі қызметтің басшысы болып табылады. Ол объектіні газбен, жылумен, электр жарығымен қамтамасыз етіп, энергия тараптарының әлсіз бөлімшелерін қорғаныс жүйелерімен қамтамасыз етеді; жарық жасыру және бірінші кезектегі іс-шараларды дайындап, қалпына келтіру, энергия жүйелерінде қайта өндеу жұмыстарын жүргізеді.
           Авариялық-техникалық қызметі техникалық немесе бас механик бөлімінің негізінде ұйымдастырылады. Ол бірегей құралдарды қорғау жөніндегі және негізгі құрылымның, арнайы инженерлі тораптардың, байланыс жолдарының төзімділігін арттыру, үйінділерді тазартудағы жедел жұмыстарды жүргізіп, объектінің құрылымындағы апатты жою және оқшаулау жөніндегі іс-шараларын жүргізеді.
          Қорғаныс паналарының және жасырыну орындарының қызметі негізгі құрылыс бөлімінің, тұрмыстық-коммуналдық бөлімінің немесе құрылыс цехтарының негізінде құрылады. Ол қорғаныс паналарының дайындығын және олардың эксплуатациялауын бақылап, қорғаныс ғимараттарды салуды қамтамасыз етеді. Қызметтің жеке құрылымына АҚ-тың құлақтандыру белгілерімен дер кезінде қорғаныс паналарын адамдармен толықтыруды қамтамасыз ету жүктеледі. Бұдан басқа бұл қызмет қираған қорғаныс паналарын аршығанда құтқару жұмыстарымен айналысады.
           Материалдық-техникалық қамтамасыз ету қызметі объектіні материалдық-техникалық жағынан қамтамасыз ету бөлімі негізінде құрылады. Азық-түлік пен жабдықтардың барлық түрімен дер кезінде қамтамасыз етуді қалыптастыру, мүлік пен техниканы жөндеп, оларды жұмыс учаскелеріне жеткізу, сақтау және оларға есеп жүргізу, адамдарға бірінші қажеттіліктегі заттарды жеткізуді ұйымдастырады.
           Кішігірім объектілерде АҚ қызметтері құрылмайды.
           Олардың функцияларын, қажетті іс-шараларын сол объектіні құратын басқару органдары орындайды.
           Шаруашылық объектілерде жалпы мақсаттағы объектілік-жинақтық топ, механизациялық жұмыс топтары, барлаушы жасақтар ұйымдастырылады. Бұлар апаттан кейін құтқару, қайта өндеу жұмыстарын өзінше орындау үшін керек. Жалпы бағыттағы бөлімдерді күшейту және арнайы тапсырмаларды орындау үшін біртұтас қызметтер жасақтары құрылады. Мысалы, құлақтандыру және байланыс, қоғамдық тәртіп жасақтары.

           Бөлімдерді жасақтау өндірістік қағидамен іске асыралады: кезектермен, цехтармен, өндірістік бөлімдермен, бригадалармен.
           Жалпы бағыттағы жасақтардың мысалы ретінде жинақталған топтың, командирі,  және оның орынбасарлары болып табылады. Жинақталған топ, құтқару командаларынан, ал олар бөлімдерден, бөлімдер құрамдас бөлімшелерден тұрады. Мұндай топтарда өзінің медициналық пункті және санитарлық жасақтары болады, соңғылары санитарлық бөлімшелерге бөлінеді.Сонымен бірге өзінің штабы болып, оған тікелей басқару және байланыс бөлімдері бағынады. Осындай жүйе топты ұтқыр және өз алдына бөлім етеді.
           Жасақтардың құрылуымен қатар кейбір объектілерде жұмыс істеп тұрған химиялық және медициналық лабораторияларын, жуу және жуыну бөлімшелерін, киім және транспортты, адамдарды санитарлық зарарсыздандыру станцияларына бейімдендіреді. Радиациялық, улағыш және бактериялық заттарды нақты белгілеу үшін радиациялық және химиялық бақылау бекеттері құрылады.
           Ауыл-шаруашылық объектілерінде малды және өсімдіктерді қорғау, жау соққысына душар болған қалаларға көмек көрсету топтары құрылады. Ауыл-шаруашылық объектілеріне қаладан кәсіп орындар көшіріліп, зарарданған аймақтардан көшірілген адамдарға көмек және емдеу көрсетуге тура келеді.

Жоғарғы  оқу орындарындағы азаматтық қорғаныстың ерекшеліктері
           Оқу орындарындағы АҚ шаруашылық объектілеріндегідей ұйымдастырылады, бірақ олардың техникалық мүмкіншіліктері мен ерекшеліктері ескеріледі.
           ЖОО АҚ басшысы - ректор. Ол бұйрығымен жоғары оқу орнының АҚ штаб басшысын тағайындайды. ЖОО - да штатты жұмысшының біреуі (мысалы, алғашқы әскери дайындық мұғалімі) немесе АҚ жүйесінің штатты жұмысшысы АҚ штабының басшысы бола алады. Соңғы жағдайда оны ЖОО орналасқан аймақтын АҚ басшысы ұсынады; бұл, әдетте, өте үлкен ЖОО-на қатысты.
           Оқу орындарында АҚ жоспары әзірленеді. Ол профессорлық-мұғалімдік құрылымға және студенттерге хабарланады.
           ЖОО-да, әдетте, қорғаныс паналарына арналған топтар бөлімшелер, құтқару топтары, санитарлық, авариялық-техникалық, қоғамдық тәртіпті сақтау жасақтар қалыптастырылады. Оқу орнының құрамындағы тұрақты тұлға командир болып тағайындалады. Студенттер АҚ-ты қалыптастыру құрамына кіреді және штаб өткізетін объектілі жаттығуға тартылады. ЖОО-да АҚ негізінде, өзінің объектісіндегі адамдарды құтқару үшін құрылады, алайда басқа да мақсаттарға қолдануы мүмкін, мысалы, қорғаныс паналарында қызмет жасау үшін. Оқу орнының практикалық тәжірибесіне байланысты аталмыш қызметтер мен жасақтар ұйымдастырылады; медициналық, байланыс, РЗҚ мен ХЗҚ қорғаулары, т.б.; радиациялық және химиялық бақылау бекеттері, УЗ-ды, РЗ-ды, БҚ-ды нақты белгілей үшін лабораториялар.
            Оқу орындары керекті құралдармен және ЖҚҚ, техника және басқа мүліктермен ауданның АҚ штабы арқылы қамтамасыз етілуі мүмкін.
            Табельдік қорғаныс заттары жетіспегенде әскери бөлімдерден немесе әскери оқу орындарынан артық шыққан мүлкін және қарапайым қорғаныс құралдарды қолдануға болады.
            ЖОО-ның АҚ-тың бастығы және оның штаб бастығы басқа да жақын орналасқан кәсіпорын және мекемелерінің АҚ штабтарымен, жалпы мақсаттағы жасақтармен және қалалық, аудандық, облыстық АҚ қызметкерлерімен өзара қатынаста болуы керек.
             Әр студент мыналарды үйреніп, өмірде керек кезінде қолдануға тиіс:
            - ТЖ қауіпіндегі іс - әрекеттерді;
            - Жеке дара және ұжымдық қорғаныс құралдары мен тәсілдерін қолдану;
            - Тыныс алу мүшелерін қорғайтын қарапайым құралдарды дайындау;
            - Ауа мен территория РЗ, УЗ, БҚ-мен зарарданғанда аяқ киімдерді және үй киімдерін қорғаныс құралдары ретінде пайдалана білу;
            - Азық-түлік пен ішілетін суды заладан сақтандыру;
Киім мен аяқ киімдерді, дененің ашық жерлерін ішінара санитарлық өндеуден өткізе білу;
             - Радиациялық, химиялық барлау және дозиметрлік бақылау құралдарымен жұмыс істеу;
             -Радиациялық, химиялық бақылау бекет құрамында және басқа да жасақтарда қызмет ете білу;
             - АҚ нормативтерін тез және толық орындау;
             - Жеке дәрі қобдишаны және басқа да медициналық құралдарды қолдана білу;
             - Зақымданғандарға алғашқы медициналық көмек көрсете білу;
             - АҚ туралы басқа да деректермен білімін толықтыру және осы білімді үйретіп, насихаттау;
             - АҚ-тың әскери емес жасақтарына басшылық ете білу.

ПайдаланылҒан әдебиеттер тізімі
1. Қазақстан Республикасының заңдары Қазақстан Республикасының конституциясы; Азаматтық қорғаныс туралы;
Табиғи және техногендік сипаттағы төтенше жағдайлар туралы;
Халықтың радиациялық қауіпсіздігі туралы;

